
 УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ 

	Нэг. Шүүх байгуулах тухай /шинэчилсэн найруулга/, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулийн төслүүд, Шүүгчийн орон тоо батлах тухай Монгол Улсын Их Хурлын тогтоолын төсөл /Монгол Улсын Ерөнхийлөгч 2015.05.18-ны өдөр өргөн мэдүүлсэн, хэлэлцэх эсэх/.

Хоёр. Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/.
Гурав.Татварын ерөнхий хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.05.11-ний өдөр өргөн мэдүүлсэн, анхны хэлэлцүүлэг/. 
Дөрөв.”Төрөөс тэтгэврийн шинэчлэлийн талаар баримтлах бодлого батлах тухай” Улсын Их Хурлын тогтоолын төсөл /Засгийн газар 2015.02.06-ны өдөр өргөн мэдүүлсэн, эцсийн хэлэлцүүлэг/. 
Тав.”Эдийн засаг, нийгмийг  2016 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/.
Зургаа. Газрын тухай хуульд нэмэлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, Нэн яаралтай хэлэлцэх дэгээр, хэлэлцэх эсэх/.

Долоо. Засгийн газрын тусгай сангийн тухай хуульд өөрчлөлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, Нэн яаралтай хэлэлцэх дэгээр, хэлэлцэх эсэх/.

ТОВЬЁГ ҮЙЛДСЭН:                                       Д.ЦЭНДСҮРЭН
Монгол Улсын Их Хурлын 2015 оны хаврын ээлжит чуулганы 
6 дугаар сарын 04-ний өдөр /Пүрэв гараг/-ийн 
нэгдсэн хуралдааны гар тэмдэглэл


Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг  даргалав. 

Хуралдаанд ирвэл зохих 76 гишүүнээс 41 гишүүн ирж, 53.9 хувийн ирцтэйгээр хуралдаан 09 цаг 44 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Г.Батхүү, Д.Бат-Эрдэнэ, Б.Наранхүү, Д.Оюунхорол, Ч.Сайханбилэг, Д.Сарангэрэл, Ө.Энхтүвшин;


Эмнэлгийн чөлөөтэй: Х.Болорчулуун, М.Зоригт, Ц.Оюунбаатар;


Тасалсан: Д.Арвин, Л.Энх-Амгалан;


Хоцорсон: О.Баасанхүү – 1 цаг 34 минут, Н.Батбаяр – 1 цаг 25 минут, Сундуйн Батболд – 2 цаг 14 минут, Сүхбаатарын Батболд – 1 цаг 47 минут, Ж.Батзандан – 20 минут, Х.Баттулга – 34 минут, Н.Батцэрэг – 15 минут, С.Баярцогт – 2 цаг 28 минут, Л.Гантөмөр – 32 минут, Д.Ганхуяг – 35 минут, Д.Лүндээжанцан – 2 цаг 07 минут, Н.Номтойбаяр – 1 цаг 01 минут, О.Содбилэг – 1 цаг 04 минут, М.Сономпил – 25 минут, Г.Уянга – 54 минут, Ч.Хүрэлбаатар – 1 цаг 07 минут, Б.Чойжилсүрэн – 41 минут, Ж.Энхбаяр – 1 цаг 23 минут, Д.Эрдэнэбат – 40 минут, Ж.Эрдэнэбат – 1 цаг 05 минут.

Нэг. Шүүх байгуулах тухай /шинэчилсэн найруулга/, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулийн болон “Шүүгчийн орон тоо батлах тухай” Улсын Их Хурлын тогтоолын төсөл /Монгол Улсын Ерөнхийлөгч 2015.05.18-ны өдөр өргөн мэдүүлсэн, хэлэлцэх эсэх/.

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Шүүхийн ерөнхий зөвлөлийн Гүйцэтгэх нарийн бичгийн дарга Т.Мэндсайхан нар оролцов. 
  
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  референт Б.Хонгорзул нар байлцав.


Хууль санаачлагчийн илтгэлийг Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, хуулийн төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Ганбат нар танилцуулав. 
  
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн З.Баянсэлэнгэ, Ё.Отгонбаяр нарын  тавьсан асуултад Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Шүүхийн ерөнхий зөвлөлийн Гүйцэтгэх нарийн бичгийн дарга Т.Мэндсайхан нар хариулж, тайлбар хийв.


Төслийн талаар Улсын Их Хурлын гишүүн З.Баянсэлэнгэ, Р.Гончигдорж, Ё.Отгонбаяр нар үг хэлэв.

З.Энхболд: -Байнгын хорооны саналаар Шүүх байгуулах тухай /шинэчилсэн найруулга/, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулийн төслүүд, “Шүүгчийн орон тоо батлах тухай” Улсын Их Хурлын тогтоолын төслүүдийг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
28


Татгалзсан:

17


Бүгд:


45


62.2 хувийн саналаар Байнгын хорооны санал дэмжигдлээ.

Шүүх байгуулах тухай /шинэчилсэн найруулга/, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулийн төслүүд, “Шүүгчийн орон тоо батлах тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 10 цаг 12 минутад хэлэлцэж дуусав. 
 
Улсын Их Хурлын дарга З.Энхболд Монгол Улсын Засгийн газраас 2014 оны 3 дугаар сарын 25-ны өдөр Улсын Их Хуралд өргөн мэдүүлсэн “Авто замын тээврийн салбарт төрөөс баримтлах бодлого батлах тухай” Улсын Их Хурлын тогтоолын төслөө татан авах тухай албан бичгийг Улсын Их Хуралд ирүүлснийг уншиж танилцуулав. 
      Улсын Их Хурлын чуулганы хуралдааны дэгийн тухай хуулийн 17.3-т заасны дагуу хууль санаачлагч төслөө татан авсанд тооцлоо. /10:15/

Хоёр. Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/.

Хэлэлцэж буй асуудалтай холбогдуулан Хууль зүйн сайд Д.Дорлигжав, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий, Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын дарга Ц.Баярмаа, Хууль зүйн яамны Эрх зүйн шинэчлэлийн бодлогын газрын мэргэжилтэн Ч.Бат-Эрдэнэ, Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын ахлах мэргэжилтэн Б.Чулуунцэцэг нар оролцов. 
  
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  референт Б.Хонгорзул нар байлцав.


Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ё.Отгонбаяр танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Д.Батцогт нарын тавьсан асуултад Хууль зүйн байнгын хорооны дарга Д.Ганбат, Хууль зүйн сайд Д.Дорлигжав нар хариулж, тайлбар хийв.


Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Нэг. Байнгын хорооны дэмжсэн санал:
        З.Энхболд:- 1. Улсын Их Хурлын гишүүн Д.Хаянхярваа, А.Тлейхан, Л.Энх-Амгалан. нарын гаргасан, Төслийн 3/13 дугаар зүйлд доор дурдсан агуулгатай 13.4 дэх хэсэг нэмэх:


“13.4.Архидан согтуурахтай тэмцэх, согтууруулах ундааны хор уршиг, хэрэглээний эсрэг үйл ажиллагаа явуулж байгаа төрийн бус байгууллагыг төрийн бодлогоор дэмжих;” гэсэн саналыг дэмжье гэсэн санал хураалт явуулъя.
           Зөвшөөрсөн:

28

Татгалзсан:

15


Бүгд:


43
           65.1 хувийн саналаар Байнгын хорооны санал дэмжигдлээ.


Хоёр.Байнгын хорооны дэмжээгүй санал:


З.Энхболд:- 1. Улсын Их Хурлын гишүүн С.Одонтуяа, С.Эрдэнэ нарын гаргасан Төслийн 1/4 дүгээр зүйлийн 4.3 дахь хэсгийн “... баталсан журмын дагуу аймаг, нийслэлийн Засаг дарга” гэснийг “... баталсан журмын дагуу аймаг, дүүргийн Засаг дарга” гэж өөрчлөх гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
24


Татгалзсан:

19


Бүгд:


43
           55.8 хувийн саналаар Байнгын хорооны санал дэмжигдлээ.
  
Дээрх саналтай холбогдуулан Улсын Их Хурлын гишүүн Ё.Отгонбаяр, Д.Батцогт нар үг хэлэв.

2. Улсын Их Хурлын гишүүн С.Дэмбэрэл, Я.Содбаатар нарын гаргасан, Төслийн 4/132 дугаар зүйлд доор дурдсан агуулгатай заалт нэмэх:
 
“132.6.8.ISO 9000, ISO 14000, ISO 22000, ISO 26000-г архи, согтууруулах ундааны үйлдвэрлэлдээ нэвтрүүлсэн аж ахуйн нэгжийг төрийн бодлогоор дэмжих;” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ё.Отгонбаярын тавьсан асуултад Улсын Их Хурлын гишүүн С.Дэмбэрэл хариулж, Улсын Их Хурлын гишүүн Х.Тэмүүжин үг хэлэв.


Улсын Их Хурлын гишүүн С.Дэмбэрэл саналаа татан авсан тул санал хураалт явуулаагүй болно. 


Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.


Уг асуудлыг 11 цаг 18 минутад хэлэлцэж дуусав. 

Гурав. Татварын ерөнхий хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.05.11-ний өдөр өргөн мэдүүлсэн, анхны хэлэлцүүлэг/.


Хэлэлцэж буй асуудалтай холбогдуулан Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн бодлого, төлөвлөлтийн газрын Орлогын хэлтсийн дарга Б.Батбаяр, Татварын ерөнхий газрын дэд дарга А.Энхболд, мөн газрын Татвар хураалтын удирдлага, арга зүйн газрын дарга Д.Цогтжаргал нар оролцов. 

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ нар байлцав.


Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Болор танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, Ё.Отгонбаяр, С.Ганбаатар, Д.Ганбат, С.Бямбацогт, Б.Гарамгайбаатар нарын  тавьсан асуултад Төсвийн байнгын хорооны дарга Б.Болор, Сангийн сайд Ж.Эрдэнэбат, Татварын ерөнхий газрын дэд дарга А.Энхболд, мөн газрын Татвар хураалтын удирдлага, арга зүйн газрын дарга Д.Цогтжаргал нар хариулж, тайлбар хийв.

З.Энхболд: 1.Байнгын хорооноос гаргасан хуулийн төслийг анхны хэлэлцүүлгээр батлах гэсэн горимын саналыг дэмжье гэсэн санал хураалт явуулъя.
           Зөвшөөрсөн:           34

           Татгалзсан:             19

           Бүгд:                        53


64.2 хувийн саналаар Байнгын хорооноос гаргасан горимын санал дэмжигдлээ.

2.Татварын ерөнхий хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.
           Зөвшөөрсөн:           38

           Татгалзсан:             16

           Бүгд:                        54

           70.4 хувийн саналаар хууль батлагдлаа.

З.Ашигт малтмалын тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.
           Зөвшөөрсөн:           37

           Татгалзсан:             18

           Бүгд:                        55

           67.3 хувийн саналаар хууль батлагдлаа.  


4.Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.
           Зөвшөөрсөн:           37

           Татгалзсан:             18

           Бүгд:                        55

           67.3 хувийн саналаар хууль батлагдлаа.

Уг асуудлыг 11 цаг 18 минутад хэлэлцэж дуусав. 

Дөрөв. ”Төрөөс тэтгэврийн шинэчлэлийн талаар баримтлах бодлого батлах тухай” Улсын Их Хурлын тогтоолын төсөл /Засгийн газар 2015.02.06-ны өдөр өргөн мэдүүлсэн, эцсийн хэлэлцүүлэг/. 

Хэлэлцэж буй асуудалтай холбогдуулан Хүн амын хөгжил, нийгмийн хамгааллын сайд С.Эрдэнэ, мөн яамны Стратегийн бодлого, төлөвлөлтийн газрын ахлах мэргэжилтэн Ц.Дашдондог, Нийгмийн даатгалын ерөнхий газрын дарга Ц.Уртнасан,  Хүн амын хөгжил, нийгмийн хамгааллын яамны Нийгмийн даатгалын албаны дарга С.Дорждэрэм, Нийгмийн даатгалын ерөнхий газрын ахлах мэргэжилтэн Б.Батжаргал  нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, референт М.Отгон нар байлцав. 


Төслийг эцсийн хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг Улсын Их Хурлын гишүүн Ц.Оюунгэрэл танилцуулав.

   
Байнгын хорооны танилцуулгатай холбогдуулан Улсын Их Хурлын гишүүн С.Бямбацогт, Ж.Батзандан, Б.Бат-Эрдэнэ, Ч.Хүрэлбаатар, Р.Гончигдорж нарын тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга Д.Батцогт, Хүн амын хөгжил, нийгмийн хамгааллын сайд С.Эрдэнэ нар хариулж, тайлбар хийв.

”Төрөөс тэтгэврийн шинэчлэлийн талаар баримтлах бодлого батлах тухай” Улсын Их Хурлын тогтоолын төсөлтэй холбогдуулан Улсын Их Хурал дахь МАН-ын  бүлгийн дарга, Улсын Их Хурлын гишүүн С.Бямбацогт ажлын 5 хоногийн завсарлага авах тухай мэдэгдэж, уг асуудлаар завсарлага авав.

Уг асуудлыг 11 цаг 57 минутад хэлэлцэж дуусав. 

Тав. ”Эдийн засаг, нийгмийг 2016 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/.

Хэлэлцэж буй асуудалтай холбогдуулан Сангийн яамны төрийн нарийн бичгийн дарга Х.Ганцогт, Уул уурхайн яамны төрийн нарийн бичгийн дарга Д.Артаг,  Засгийн газрын Хэрэг эрхлэх газрын Хяналт шинжилгээ, үнэлгээ, дотоод аудитын газрын дарга Х.Оюунцэцэг, Сангийн яамны Эдийн засгийн бодлогын газрын дарга Г.Батхүрэл, мөн яамны Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга Ч.Тавинжил, Макро эдийн засгийн бодлогын хэлтсийн дарга Ч.Отгонбаяр нар оролцов.  


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Д.Цэцэгмаа нар байлцав.


Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн А.Тлейхан танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, Ч.Хүрэлбаатар, Б.Бат-Эрдэнэ нарын тавьсан асуултад Эдийн засгийн байнгын хорооны дарга Ж.Батсуурь, ажлын хэсгийн ахлагч, Улсын Их Хурлын гишүүн А.Тлейхан нар хариулж, тайлбар хийв.



Өглөөний хуралдаан 2 цаг 42 минут үргэлжилж, 76 гишүүнээс 64 гишүүн ирж, 84.2 хувийн ирцтэйгээр 12 цаг 26 минутад завсарлав. 


Үдээс хойших хуралдаан 14 цаг 40 минутад эхлэв.

Чөлөөтэй: Г.Батхүү, Д.Бат-Эрдэнэ, Б.Наранхүү, Ч.Сайханбилэг, Д.Сарангэрэл, Ц.Цолмон, Ө.Энхтүвшин;

Эмнэлгийн чөлөөтэй: Х.Болорчулуун, М.Зоригт;


Тасалсан: Д.Арвин, Н.Батбаяр, Ц.Дашдорж, Н.Номтойбаяр, Ч.Улаан, М.Энхболд, С.Эрдэнэ;

Хоцорсон: Н.Алтанхуяг – 54 минут, А.Бакей – 15 минут, Б.Бат-Эрдэнэ – 1 цаг 39 минут, З.Баянсэлэнгэ – 1 цаг 32 минут, Г.Баярсайхан – 34 минут, Л.Болд – 1 цаг 19 минут, Б.Болор – 34 минут, Р.Бурмаа – 1 цаг 39 минут, С.Ганбаатар – 2 цаг 09 минут, Д.Ганбат – 29 минут, Ц.Даваасүрэн – 2 цаг, Д.Зоригт – 47 минут, Ц.Нямдорж – 1 цаг 28 минут, С.Оюун – 47 минут, Я.Санжмятав – 50 минут, Ш.Түвдэндорж – 1 цаг 55 минут, Д.Хаянхярваа – 1 цаг 44 минут, Л.Энх-Амгалан – 1 цаг 27 минут.


”Эдийн засаг, нийгмийг 2016 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Нэг. Байнгын хорооны дэмжсэн санал:
        З.Энхболд:- 1. Улсын Их Хурлын гишүүн Ц.Баярсайхан, Д.Ганхуяг, Д.Зоригт, А.Тлейхан, Г.Уянга, Л.Энх-Амгалан /Цаашид “Ажлын хэсэг” гэнэ/ нарын гаргасан, Тогтоолын төсөлд доор дурдсан агуулгатай 3 дахь заалт нэмэх;


“3.Эдийн засаг, нийгмийг хөгжүүлэх үндсэн чиглэлийг боловсруулах, хэлэлцэх, хэрэгжилтийг дүгнэхдээ Засгийн газрын үйл ажиллагааны хөтөлбөр, төсөв, хөрөнгө оруулалтын төлөвлөлттэй уялдуулан эрх зүйн зохицуулалтыг боловсронгуй болгох чиглэлээр холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулахыг Улсын Их Хурлын Төрийн байгуулалтын байнгын хороо /А.Бакей/-нд даалгасугай гэж өөрчлөх саналыг дэмжье гэсэн санал хураалт явуулъя.
           Зөвшөөрсөн:

24

Татгалзсан:

38


Бүгд:


62
          38.7 хувийн саналаар дэмжигдсэнгүй.


2. Ажлын хэсгийн гаргасан,Тогтоолын төсөлд доор дурдсан агуулгатай 4 дэх заалт нэмэх;

“4.Үндсэн чиглэлийн биелэлтэд гүйцэтгэлийн аудит хийхдээ Төрийн аудитын тухай хуулийн 3 дугаар зүйлийн 3.1 дэх хэсэгт заасан зарчмыг баримтлан, биелэлтийг албан тушаалтны үүрэг, хариуцлагатай холбон дүгнэж байхыг Үндэсний аудитын газар /А.Зангад/-т үүрэг болгосугай.” гэсэн саналыг дэмжье гэсэн санал хураалт явуулъя.

           Зөвшөөрсөн:
33

Татгалзсан:   
30


Бүгд:  

           63
           62.3 хувийн саналаар дэмжигдлээ.

3. Ажлын хэсгийн гаргасан, Тогтоолын төслийн 3 дахь заалтыг 5 дахь заалт болгон доор дурдсанаар өөрчлөн найруулах;

“5.Монгол Улсын эдийн засаг, нийгмийг 2016 онд хөгжүүлэх үндсэн чиглэл”-ийг баталсантай холбогдуулан дараах арга хэмжээг авч хэрэгжүүлэхийг Монгол Улсын Засгийн газар /Ч.Сайханбилэг/-т даалгасугай:



1/Тухайн жилд хэрэгжих боломж, бодит байдлыг харгалзан, зорилт, арга хэмжээ бүрийн хүрэх түвшин, түүний биелэлтийг дүгнэх шалгуур үзүүлэлтийг тодорхой болгох, үргэлжлүүлэн санхүүжүүлэх зорилт, арга хэмжээнд шаардагдах хөрөнгө, санхүүгийн эх үүсвэрийг дараа жилийн төсвийн тухай хуульд нэмж тусгаж байх;



2/Үндсэн чиглэлийн хэрэгжилтийн явцад тавих дотоодын байнгын хяналтыг сайжруулах, бодлогын баримт бичгийн хэрэгжилтэд хяналт-шинжилгээ, үнэлгээ хийх Засгийн газрын байгууллагуудын чадавхийг сайжруулах арга хэмжээ авах;


3/Төрийн байгууллагуудын ажлын хариуцлагыг дээшлүүлэх, төрийн албаны шат бүрт ажлын гүйцэтгэл, үр дүнг тогтмол үнэлдэг тогтолцоог бий болгох гэсэн саналыг дэмжье гэсэн санал хураалт явуулъя.
           Зөвшөөрсөн:
34

Татгалзсан:   
14


Бүгд:  

           48

70.8 хувийн саналаар дэмжигдлээ.

4. Улсын Их Хурлын гишүүн Самбуугийн Дэмбэрэл, Л.Энх-Амгалан нарын гаргасан, Тогтоолын төслийн хавсралтын 2 дахь зорилтод “Бизнесийн орчны, эдийн засгийн эрх чөлөөний, өрсөлдөх чадварын зэрэг олон улсын байгууллагуудаас гаргасан индексээр Монгол Улсын өнөөгийн байр суурийг сайжруулах цогц төлөвлөгөө боловсруулж, хэрэгжүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
34

Татгалзсан:   
15


Бүгд:  

           49
           69.4 хувийн саналаар дэмжигдлээ.

5. Улсын Их Хурлын гишүүн Самбуугийн Дэмбэрэлийн гаргасан, Тогтоолын төслийн хавсралтын 2 дахь зорилтод “ДНБ-ий үйлдвэрлэлийн орц болох эрчим хүч, материал, усыг үр ашигтай хэмнэлттэй болгох төлөвлөгөө боловсруулж хэрэгжүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
37

Татгалзсан:   
13


Бүгд:  

           50

74.0 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Улсын Их Хурлын гишүүн С.Дэмбэрэл хариулав. 

6. Ажлын хэсгийн гаргасан, Тогтоолын төслийн хавсралтын 2.4 дэх зорилт, арга хэмжээнд тусгасан “Оюу толгойн далд уурхайн хөрөнгө оруулалтын бүтээн байгуулалтын ажлыг эрчимжүүлэх” гэснийг хасах саналыг дэмжье гэсэн санал хураалт явуулъя.
           Зөвшөөрсөн:
22

Татгалзсан:   
28


Бүгд:  

           50

44.0 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад ажлын хэсгийн ахлагч, Улсын Их Хурлын гишүүн А.Тлейхан хариулав. 

7. Ажлын хэсгийн гаргасан, Тогтоолын төслийн хавсралтын 5 дахь зорилтод “Цахилгаан эрчим хүч, ган, нүүрснээс синтетик байгалийн хий үйлдвэрлэх, экспортлох асуудлаар харилцагч талтай хэлэлцээр хийх, бодлогыг Улсын Их Хуралд танилцуулах” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
39

Татгалзсан:   
10


Бүгд:  

           49
79.6 хувийн саналаар дэмжигдлээ. 
8. Ажлын хэсгийн гаргасан, Тогтоолын төслийн хавсралтын 5 дахь зорилтод “Шивээ-Овоогийн нүүрсний уурхайг түшиглэн цахилгаан станц байгуулж эрчим хүч экспортлох ажлыг эхлүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
35

Татгалзсан:   
14


Бүгд:  

           49
71.4 хувийн саналаар дэмжигдлээ.
        9. Улсын Их Хурлын гишүүн Самбуугийн Дэмбэрэлийн гаргасан, Тогтоолын төслийн хавсралтын 5 дахь зорилтод “Уул уурхайн бус экспортыг хөгжүүлэх, дэмжих үндэсний хөтөлбөрийг 2016 оны эхний хагас жилд багтаан боловсруулж батлуулах” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
35

Татгалзсан:   
14


Бүгд:  

           49
          71.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ё.Отгонбаярын тавьсан асуултад Улсын Их Хурлын гишүүн Самбуугийн Дэмбэрэл хариулав. 
10. Ажлын хэсгийн гаргасан, Тогтоолын төслийн хавсралтын 7 дахь зорилтод “Аймгийн төвүүдэд дулаан хангамжийн шинэ эх үүсвэр барих ажлыг үргэлжлүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
39

Татгалзсан:   
10


Бүгд:  

           49
79.6 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Д.Лүндээжанцангийн тавьсан асуултад ажлын хэсгийн ахлагч, Улсын Их Хурлын гишүүн А.Тлейхан хариулав. 
      11. Ажлын хэсгийн гаргасан, Тогтоолын төслийн хавсралтын 7 дахь зорилтод “БНХАУ-тай Эрчим хүчний ерөнхий хэлэлцээр байгуулах ажлыг эрчимжүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
38

Татгалзсан:   
10


Бүгд:  

           48

79.2 хувийн саналаар дэмжигдлээ.
12. Ажлын хэсгийн гаргасан, Тогтоолын төслийн хавсралтын 7 дахь зорилтод “Эгийн голын усан цахилгаан станцыг барих ажлыг эхлүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
39

Татгалзсан:   
10


Бүгд:  

           49
79.6 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Ё.Отгонбаярын тавьсан асуултад ажлын хэсгийн ахлагч, Улсын Их Хурлын гишүүн А.Тлейхан хариулав. 
Улсын Их Хурлын гишүүн Р.Амаржаргал ажлын хэсгийн саналыг дэмжээд явах нь зүйтэй гэсэн горимын саналыг хэлэв. 
        13. Ажлын хэсгийн гаргасан, Тогтоолын төслийн хавсралтын 7.7 дахь зорилт арга хэмжээг дараах байдлаар  өөрчлөн найруулах;
      “7.7.Түлш эрчим хүчний үнэ тарифыг зах зээлийн зарчмын дагуу бодит өртгийн тооцоонд үндэслэн зохицуулалт хийх” /Эрчим хүчний зохицуулах хороонд хариуцуулах/  гэсэн саналыг дэмжье гэсэн санал хураалт явуулъя.
           Зөвшөөрсөн:
38

Татгалзсан:   
12


Бүгд:  

           50
76.0 хувийн саналаар дэмжигдлээ.

14. Улсын Их Хурлын гишүүн Д.Батцогт, Самбуугийн Дэмбэрэл нарын гаргасан, Тогтоолын төслийн хавсралтын 7 дахь зорилтод “Эрдэнэбүрэнгийн усан цахилгаан станцын санхүүжилтийн асуудлыг шийдвэрлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
40

Татгалзсан:   
10


Бүгд:  

           50

80.0 хувийн саналаар дэмжигдлээ.

Дээрх саналтай холбогдуулан Улсын Их Хурлын дарга З.Энхболдын тавьсан асуултад ажлын хэсгийн ахлагч, Улсын Их Хурлын гишүүн А.Тлейхан хариулав. 

15. Улсын Их Хурлын гишүүн С.Бямбацогтын гаргасан, Тогтоолын төслийн хавсралтын 8 дахь зорилтын 8.8-д “Даланзадгад” гэсний дараа “Ховд” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
33

Татгалзсан:   
17


Бүгд:  

           50

66.0 хувийн саналаар дэмжигдлээ.

Дээрх саналтай холбогдуулан Улсын Их Хурлын дарга З.Энхболдын тавьсан асуултад Улсын Их Хурлын гишүүн С.Бямбацогт хариулав. 

16. Улсын Их Хурлын гишүүн Дамдингийн Дэмбэрэлийн гаргасан, Тогтоолын төслийн хавсралтын 8 дахь зорилтод “Ховдоос Завханы чиглэлийн Сархайрханы гүүр хүртэлх 130 км хатуу хучилттай зам барих асуудлыг судалж, шийдвэрлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
31

Татгалзсан:   
20


Бүгд:  

           51

60.8 хувийн саналаар дэмжигдлээ.

17. Ажлын хэсгийн гаргасан, Тогтоолын төслийн хавсралтын 9.3-т туссан “Ашигт малтмалын ордуудыг эдийн засгийн эргэлтэд оруулах ажлыг эрчимжүүлэх” гэснийг хасах гэсэн саналыг дэмжье гэсэн санал хураалт явуулъя.
           Зөвшөөрсөн:
19

Татгалзсан:   
32


Бүгд:  

           51

37.3 хувийн саналаар дэмжигдсэнгүй.
Дээрх саналтай холбогдуулан Улсын Их Хурлын гишүүн Ё.Отгонбаярын тавьсан асуултад ажлын хэсгийн ахлагч, Улсын Их Хурлын гишүүн А.Тлейхан хариулав. 
Улсын Их Хурлын гишүүн Ч.Хүрэлбаатар үг хэлэв. 
18. Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын 9.3 дахь зорилтод “Уул уурхайн үйл ажиллагаанаас болж эвдрэлд орсон бөгөөд эзэнгүй орхигдсон талбайд нөхөн сэргээлт хийх. Хүрэх үр дүнд 80 хүртэлх га талбай” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
33

Татгалзсан:   
20


Бүгд:  

           53
62.3 хувийн саналаар дэмжигдлээ.
Дээрх саналтай холбогдуулан Улсын Их Хурлын дарга З.Энхболд,  Улсын Их Хурлын гишүүн Ё.Отгонбаяр, Ч.Хүрэлбаатар нарын тавьсан асуултад ажлын хэсгийн ахлагч, Улсын Их Хурлын гишүүн А.Тлейхан, Байгаль орчин, хүнс, хөдөө аж ахуйн байнгын хорооны дарга Сундуйн Батболд, Улсын Их Хурлын гишүүн С.Оюун нар хариулав. 

19. Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын 12 дахь зорилтод “Монгол мал хөтөлбөрийг хэрэгжүүлэх, хөдөө аж ахуйн гаралтай бараа, түүхий эдийн биржийг хөгжүүлэх хүрээнд хоршоодыг дэмжиж бүх сумдад мал аж ахуйн гаралтай бараа, түүхий эд бэлтгэх үндэсний сүлжээ бий болгох” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
35

Татгалзсан:   
20


Бүгд:  

           55
63.6 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн А.Бакей, Ж.Батзандан нарын тавьсан асуултад ажлын хэсгийн ахлагч, Улсын Их Хурлын гишүүн А.Тлейхан, Байгаль орчин, хүнс, хөдөө аж ахуйн байнгын хорооны дарга Сундуйн Батболд нар хариулав.

20. Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын 12 дахь зорилтод “Бэлчээрийн менежментийг сайжруулах, малын тэжээл бэлтгэх иргэдийн санаачилгыг дэмжих төсөл, хөтөлбөр хэрэгжүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
37

Татгалзсан:   
19


Бүгд:  

           56

66.1 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ё.Отгонбаярын тавьсан асуултад Байгаль орчин, хүнс, хөдөө аж ахуйн байнгын хорооны дарга Сундуйн Батболд хариулав.

21. Улсын Их Хурлын гишүүн С.Бямбацогтын гаргасан, Тогтоолын төслийн хавсралтын 12 дахь зорилтод “Эрчим хүч, авто бензин, дизелийн түвшний үнийг Монгол Улсын хэмжээнд ижил байх эрх зүйн орчныг бүрдүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
35

Татгалзсан:   
21


Бүгд:  

           56

62.5 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн С.Одонтуяагийн тавьсан асуултад Улсын Их Хурлын гишүүн С.Бямбацогт хариулав.

22. Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын 13 дахь зорилтод “Улаанбаатар хотын агаарын бохирдлыг бууруулах цогц, үр дүнтэй арга хэмжээ авах”, “хүрэх үр дүнд хүйтний улиралд нарийн ширхэгт тоосонцор РМ 2.5, хүхэрлэг хийн SO2 агууламж өмнөх оныхтой харьцуулахад 20-с доошгүй хувиар буурна” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
24

Татгалзсан:   
29


Бүгд:  

           53

45.3 хувийн саналаар дэмжигдсэнгүй.

22 дугаар санал хураалтыг хүчингүй болгох саналыг дэмжье гэсэн санал хураалт явуулъя.
           Зөвшөөрсөн:
28

Татгалзсан:   
22


Бүгд:  

           50

56.0 хувийн саналаар дэмжигдлээ.
22. Байгаль орчин, хүнс, хөдөө аж ахуйн байнгын хороо гаргасан, Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын 13 дахь зорилтод “Улаанбаатар хотын агаарын бохирдлыг бууруулах цогц, үр дүнтэй арга хэмжээ авах”, “хүрэх үр дүнд хүйтний улиралд нарийн ширхэгт тоосонцор РМ 2.5, хүхэрлэг хийн SO2 агууламж өмнөх оныхтой харьцуулахад 20-с доошгүй хувиар буурна” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
37

Татгалзсан:   
13


Бүгд:  

           50
74.0 хувийн саналаар дэмжигдлээ.

23. Ажлын хэсгийн гаргасан, Тогтоолын төслийн хавсралтын 13 дахь зорилтод “Аялал жуулчлалын салбарын дэд бүтцийг сайжруулах, бүтээгдэхүүн үйлчилгээний хөгжлийг дэмжих” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
33

Татгалзсан:   
15


Бүгд:  

           48

68.8 хувийн саналаар дэмжигдлээ.
24. Ажлын хэсгийн гаргасан, Тогтоолын төслийн хавсралтын 13 дахь зорилтод “Нэн ховор амьтан, ургамлыг хамгаалах төсөл хэрэгжүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
22

Татгалзсан:   
27


Бүгд:  

           49
44.9 хувийн саналаар дэмжигдсэнгүй.

25. Ажлын хэсгийн гаргасан, Тогтоолын төслийн хавсралтын 13.2 дахь зорилт, арга хэмжээний эрчим хүч гэсний дараа “, түүхий эд” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
27

Татгалзсан:   
19


Бүгд:  

           46

58.7 хувийн саналаар дэмжигдлээ.

26. Ажлын хэсгийн гаргасан, Тогтоолын төслийн хавсралтын 13.4 дэх зорилтод арга хэмжээг тусгай хамгаалалттай газар нутгийн сүлжээг өргөжүүлэх”, гэснийг “Улсын тусгай хамгаалалттай болон орон нутгийн тусгай хэрэгцээт газрын ашиглалтыг зохистой түвшинд байлгах зорилгоор эрх зүйн орчныг сайжруулах” гэж өөрчлөх саналыг дэмжье гэсэн санал хураалт явуулъя.
           Зөвшөөрсөн:
33

Татгалзсан:   
12


Бүгд:  

           45

73.3 хувийн саналаар дэмжигдлээ.       
27. Ажлын хэсгийн гаргасан, Тогтоолын төслийн хавсралтын 15 дахь зорилтод “Төрөөс залуучуудын талаар баримтлах бодлогыг шинэчилж, залуучуудын асуудлыг гэр бүл, хүүхэд, эмэгтэйчүүд, хүн амын хөгжлийн бодлоготой уялдуулах” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
32

Татгалзсан:   
13


Бүгд:  

           45
71.1 хувийн саналаар дэмжигдлээ.
28. Ажлын хэсгийн гаргасан, Тогтоолын төслийн хавсралтын 15 дахь зорилтод “Боловсролын байгууллагын мэдээллийн нэгдсэн сан бүхий “Боловсролын салбарын мэдээллийн систем”-ийг боловсруулж, нэвтрүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
37

Татгалзсан:   
8


Бүгд:  

           45
82.2 хувийн саналаар дэмжигдлээ.
29. Ажлын хэсгийн гаргасан, Тогтоолын төслийн хавсралтын 15.9 дэх зорилт, арга хэмжээний “... тус төвд ажиллах багш, албан хаагчдыг бэлтгэх” гэснийг хасах  саналыг дэмжье гэсэн санал хураалт явуулъя.
           Зөвшөөрсөн:
31

Татгалзсан:   
16


Бүгд:  

           47
66.0 хувийн саналаар дэмжигдлээ.

30. Ажлын хэсгийн гаргасан, Тогтоолын төслийн хавсралтын 16 дахь зорилтод “Эх хүүхдийн эрүүл мэндийг хамгаалах тухай хууль гаргаж, төр, гэр бүл, иргэн бүрийн үүрэг хариуцлагыг сайжруулах” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
41

Татгалзсан:   
9


Бүгд:  

           50

82.0 хувийн саналаар дэмжигдлээ.
31. Ажлын хэсгийн гаргасан, Тогтоолын төслийн хавсралтын 17 дахь зорилтод “Соёлын биет бус өвийг хамгаалах үндэсний хөтөлбөр боловсруулж батлуулан хэрэгжүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
39

Татгалзсан:   
11


Бүгд:  

           50
78.0 хувийн саналаар дэмжигдлээ.
32. Ажлын хэсгийн гаргасан, Тогтоолын төслийн хавсралтын 18.7 дахь зорилт арга хэмжээнд тусгасан “Ажил олгогч, ажилтны хөдөлмөрийн аюулгүй байдал, эрүүл ахуйн талаарх үүрэг хариуцлагыг дээшлүүлж, эрсдэлийн түвшин их ажлын байранд ажиллаж байгаа ажилтныг амь нас, эрүүл мэндийн даатгалд, даатгуулах нөхцөлийг бүрдүүлэх” гэснийг хасах саналыг дэмжье гэсэн санал хураалт явуулъя.
           Зөвшөөрсөн:
38

Татгалзсан:   
12


Бүгд:  

           50
76.0 хувийн саналаар дэмжигдлээ.
33. Ажлын хэсгийн гаргасан, Тогтоолын төслийн хавсралтын 18 дахь зорилтод “Цалин, тэтгэвэр, тэтгэмжийг улсын төсвийн боломжтой уялдуулан нэмэгдүүлэх асуудлыг судалж, шийдвэрлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
35

Татгалзсан:   
15


Бүгд:  

           50
70.0 хувийн саналаар дэмжигдлээ.

34. Нийгмийн бодлого, боловсрол, соёл, шинжлэх ухааны байнгын хорооны гаргасан, Тогтоолын төслийн хавсралтын 19 дэх зорилтод “Олон хүүхэд төрүүлсэн эх, олон хүүхэдтэй гэр бүлийг дэмжих хөтөлбөр боловсруулж хэрэгжүүлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
36

Татгалзсан:   
14


Бүгд:  

           50

72.0 хувийн саналаар дэмжигдлээ.

35. Нийгмийн бодлого, боловсрол, соёл, шинжлэх ухааны байнгын хорооны гаргасан, Тогтоолын төслийн хавсралтын 19 дэх зорилтод “Малчдын хөдөлмөрийн онцлогийг харгалзан тэтгэврийн насыг өөрчлөх асуудлыг судалж шийдвэрлэх” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
25

Татгалзсан:   
25


Бүгд:  

           50

50.0 хувийн саналаар дэмжигдсэнгүй.
 
36. Улсын Их Хурлын гишүүн Самбуугийн Дэмбэрэлийн гаргасан, Тогтоолын төслийн хавсралтын 19 дэх зорилтод “Нөхцөлт мөнгөн шилжүүлгийн зарчмыг нийгмийн бодлого, тэтгэвэр тэтгэмж, халамжийн бодлогод тусган хэрэгжүүлэх талаар иж бүрэн арга хэмжээ авах” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
35

Татгалзсан:   
17


Бүгд:  

           52

67.3 хувийн саналаар дэмжигдлээ.

37. Нийгмийн бодлого, боловсрол, соёл, шинжлэх ухааны байнгын хорооны гаргасан, Тогтоолын төслийн хавсралтын 19 дэх зорилтод “Ахмадуудаа халамжлах, ач санах хууль батлах” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
39

Татгалзсан:   
13


Бүгд:  

           52

75.0 хувийн саналаар дэмжигдлээ.

38. Төрийн байгуулалтын байнгын хорооны гаргасан, Тогтоолын төслийн хавсралтын 20 дахь зорилтод "Төрийн захиргааны төв болон нутгийн захиргааны байгууллагын удирдлагын гүйцэтгэх чиг үүргийг тодорхой болгож давхардлыг арилгах, бодлогын нэгдмэл чанарыг хангах чиглэлээр холбогдох хуульд нэмэлт, өөрчлөлт оруулах" гэж нэмэх саналыг дэмжье гэсэн санал хураалт явуулъя.
           Зөвшөөрсөн:
43

Татгалзсан:   
10


Бүгд:  

           53

81.1 хувийн саналаар дэмжигдлээ.

39. Ажлын хэсгийн гаргасан, Тогтоолын төслийн хавсралтын 20.1, 20.2 дахь хэсгийг нэгтгэн доор дурдсанаар өөрчлөн найруулах; 


“20.1.Ял шийтгүүлсэн этгээдийг ажлын байраар хангах, мэргэжлийн сургалтад хамруулах, улмаар суллагдан гарахад ажил хөдөлмөр эрхлэх боломжийг нэмэгдүүлэх” гэж өөрчлөх саналыг дэмжье гэсэн санал хураалт явуулъя.
           Зөвшөөрсөн:
40

Татгалзсан:   
11


Бүгд:  

           51

78.4 хувийн саналаар дэмжигдлээ.

40.  Улсын Их Хурлын гишүүн С.Бямбацогт, С.Дэмбэрэл, А.Тлейхан, Л.Энх-Амгалан, Ө.Энхтүвшин нарын гаргасан, Тогтоолын төслийн хавсралтын 20 дахь зорилтод “Төрийн захиалгаар гэрээний дагуу бараа, ажил, үйлчилгээ гүйцэтгэсэн аж ахуйн нэгжийн төлбөрийг тухайн санхүүгийн жилд багтаан гүйцэтгэж байх эрх зүйн орчныг сайжруулах” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
30

Татгалзсан:   
20


Бүгд:  

           50

60.0 хувийн саналаар дэмжигдлээ.

41.Улсын Их Хурлын гишүүн С.Бямбацогт, С.Дэмбэрэл, А.Тлейхан, Л.Энх-Амгалан, Ө.Энхтүвшин нарын гаргасан, Тогтоолын төслийн хавсралтын 20 дахь зорилтод “Төсөв, хөрөнгө оруулалтын төлөвлөлттэй уялдуулан Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийг боловсронгуй болгох” гэж нэмэх саналыг дэмжье гэсэн санал хураалт явуулъя.
           Зөвшөөрсөн:
31

Татгалзсан:   
19


Бүгд:  

           50

62.0 хувийн саналаар дэмжигдлээ.

Ажлын хэсгийн ахлагч, Улсын Их Хурлын гишүүн А.Тлейхан Эдийн засгийн байнгын хорооны дэмжсэн зарчмын зөрүүтэй саналын эхний санал хураалтыг дахин явуулах талаар горимын санал гаргав. 


З.Энхболд: Улсын Их Хурлын гишүүн А.Тлейханы гаргасан, Эдийн засгийн байнгын хорооны дэмжсэн 1 дүгээр саналын санал хураалтыг хүчингүй болгох нь зүйтэй гэсэн горимын саналыг дэмжье гэсэн санал хураалт явуулъя.
           Зөвшөөрсөн:
37

Татгалзсан:   
13


Бүгд:  

           50

74.0 хувийн саналаар дэмжигдлээ.

1 дүгээр санал. Ажлын хэсгийн гаргасан, Тогтоолын төсөлд дор дурдсан агуулгатай З дахь заалт нэмэх:  

“3.Эдийн засаг, нийгмийг хөгжүүлэх үндсэн чиглэлийг боловсруулах, хэлэлцэх, хэрэгжилтийг дүгнэхдээ Засгийн газрын үйл ажиллагааны хөтөлбөр, төсөв, хөрөнгө оруулалтын төлөвлөлттэй уялдуулан эрх зүйн зохицуулалтыг боловсронгуй болгох чиглэлээр холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулахыг Улсын Их Хурлын Төрийн байгуулалтын байнгын хороо /А.Бакей/-нд даалгасугай гэсэн саналыг дэмжье гэсэн санал хураалт явуулъя.
           Зөвшөөрсөн:
38

Татгалзсан:   
13


Бүгд:  

           51

74.5 хувийн саналаар дэмжигдлээ.


Хоёр. Эдийн засгийн байнгын хорооны дэмжээгүй санал:

/Төрийн байгуулалтын байнгын хорооны дэмжсэн/

З.Энхболд:- 1.Төрийн байгуулалтын байнгын хорооны дэмжсэн, Тогтоолын төслийн хавсралтын 20 дахь зорилтод "Монгол Улсын Үндсэн хуульд нэмэлт, өөрчлөлт оруулж парламентын тогтолцооны шинэчлэлийг хийх" гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
30


Татгалзсан:

21


Бүгд:


51
           58.8 хувийн саналаар Байнгын хорооны санал дэмжигдлээ.
2. Аюулгүй байдал, гадаад бодлогын байнгын хорооны дэмжээгүй, Тогтоолын төслийн хавсралтын 21 дүгээр зорилтод “Монгол Улсын иргэд гадаадад зорчих визийн нөхцөлийг хөнгөвчлүүлэх бодлого хэрэгжүүлж, иргэд олноор зорчдог орнуудад хөнгөвчилсөн болон визгүй зорчдог болгоно” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
35


Татгалзсан:

10


Бүгд:


45
77.8 хувийн саналаар Байнгын хорооны санал дэмжигдлээ.

3. Аюулгүй байдал, гадаад бодлогын байнгын хорооны дэмжээгүй, Тогтоолын төслийн хавсралтын 21 дүгээр зорилтод “Гадаадад ажиллаж, амьдарч байгаа монголчууд, тэдний хүүхдүүдэд монгол хэл, соёлоо сурах, судлах хөтөлбөр хэрэгжүүлэх” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
35


Татгалзсан:

10


Бүгд:


45

77.8 хувийн саналаар Байнгын хорооны санал дэмжигдлээ.

4. Аюулгүй байдал, гадаад бодлогын байнгын хорооны дэмжээгүй,Тогтоолын төслийн хавсралтын 21 дүгээр зорилтод “Гуравдагч хөршийн бодлогыг тууштай хэрэгжүүлж, тэдгээр орнуудтай харилцаа хамтын ажиллагааг эрчимжүүлнэ” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
35


Татгалзсан:

12


Бүгд:


47

74.5 хувийн саналаар Байнгын хорооны санал дэмжигдлээ. 

5. Хууль зүйн байнгын хорооны дэмжсэн, Тогтоолын төслийн хавсралтын “Архивын шинэ барилга, Төрийн албан хаагчийн нэгдсэн эмнэлгийн тоног төхөөрөмжийн зардал, түүнчлэн шинээр баригдаж буй хорих ангийн барилгын санхүүжилтийг шийдвэрлэх” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
6


Татгалзсан:

44


Бүгд:


50

12.0 хувийн саналаар Байнгын хорооны санал дэмжигдсэнгүй.

Дээрх саналтай холбогдуулан Улсын Их Хурлын гишүүн Ц.Нямдорж, А.Тлейхан, Ж.Эрдэнэбат нар үг хэлэв. 


6. Хууль зүйн байнгын хорооны дэмжсэн, Тогтоолын төслийн хавсралтын “Хан-Уул дүүргийн нутаг дэвсгэрт баригдаж буй шүүх, прокурорын барилгын санхүүжилтийг шийдвэрлэх. 2016 оны төсөвт тусгах” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
18


Татгалзсан:

32


Бүгд:


50

36.0 хувийн саналаар Байнгын хорооны санал дэмжигдсэнгүй.

7. Хууль зүйн байнгын хорооны дэмжээгүй, “Засаглал, эрх зүйн шинэтгэл, гадаад бодлого, батлан хамгаалах салбарын бодлого” гэсэн хэсэгт “Гэрч, хохирогчийг хамгаалах, Тахарын албыг бэхжүүлэхэд шаардагдах хөрөнгө оруулалт” гэсэн заалтыг 2016-2018 оны төсвүүдэд тусгайлан тусгах” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
23


Татгалзсан:

28


Бүгд:


51

45.1 хувийн саналаар Байнгын хорооны санал дэмжигдсэнгүй.

8. Төрийн байгуулалтын байнгын хорооны дэмжсэн, Тогтоолын төслийн хавсралтын 20 дахь зорилтод “Засаглал, эрх зүйн шинэчлэлийн бодлогын хүрээнд өргөн мэдүүлсэн болон өргөн мэдүүлэх хуулийн төслүүдийг хэлэлцэн батлах.” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
36


Татгалзсан:

15


Бүгд:


51

70.6 хувийн саналаар Байнгын хорооны санал дэмжигдлээ.

Дээрх саналтай холбогдуулан ажлын хэсгийн ахлагч, Улсын Их Хурлын гишүүн А.Тлейхан үг хэлэв.

9. Байгаль орчин, хүнс, хөдөө аж ахуйн байнгын хорооны дэмжсэн, Тогтоолын төслийн хавсралтын 11 дэх зорилтод “Хөдөө, орон нутагт ахуйн үйлчилгээг сайжруулах, жижиг, дунд үйлдвэрлэл эрхлэгчдийг ажлын байраар хангах зорилгоор сум бүрт ахуйн үйлчилгээний цогцолборыг байгуулах” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:
38


Татгалзсан:

13


Бүгд:


51

74.5 хувийн саналаар Байнгын хорооны санал дэмжигдлээ.

Тогтоолын төслийн хавсралтад тусгахаар чуулганы нэгдсэн хуралдаанаар дэмжигдсэн саналуудтай холбогдуулан зорилт, арга хэмжээ бүрт харгалзах шалгуур үзүүлэлт, хүрэх түвшин, үр дүн, хариуцах байгууллагыг эцсийн хэлэлцүүлэгт бэлтгэхдээ төсөлд тусган танилцуулахыг Улсын Их Хурлын дарга З.Энхболд Эдийн засгийн байнгын хороонд даалгав. 
“Эдийн засаг, нийгмийг 2016 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 16 цаг 31 минутад хэлэлцэж дуусав. 
Зургаа. Газрын тухай хуульд нэмэлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, Нэн яаралтай хэлэлцэх дэгээр, хэлэлцэх эсэх/.
Хэлэлцэж буй асуудалтай холбогдуулан  Монгол Улсын сайд, Засгийн газрын Хэрэг эрхлэх газрын дарга С.Баярцогт, Зам, тээврийн яамны төрийн нарийн бичгийн дарга Ж.Бат-Эрдэнэ, Эрчим хүчний яамны төрийн нарийн бичгийн дарга Д.Дэлгэрцогт, Газрын харилцаа, геодези зураг зүйн газрын дарга А.Хүрэлшагай нар оролцов. 

Хуралдаанд Байгаль орчин, хүнс, хөдөө аж ахуйн байнгын хорооны зөвлөх Б.Баярмаа, референт З.Оюунсүрэн нар байлцав.


Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга С.Баярцогт, хуулийн төслийг хэлэлцэх эсэх талаар Байгаль  орчин, хүнс, хөдөө аж ахуйн  байнгын хорооноос гаргасан санал, дүгнэлтийг Улсын Их Хурлын гишүүн Сундуйн Батболд нар танилцуулав. 
  
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, З.Баянсэлэнгэ, Л.Эрдэнэчимэг, О.Баасанхүү, Ё.Отгонбаяр, А.Бакей, Ж.Энхбаяр, Ч.Хүрэлбаатар, Д.Сумъяабазар, С.Оюун нарын тавьсан асуултад Монгол Улсын сайд, Засгийн газрын Хэрэг эрхлэх газрын дарга С.Баярцогт  хариулж, тайлбар хийв.


Төслийн талаар Улсын Их Хурлын гишүүн Д.Хаянхярваа, Г.Баярсайхан, Сундуйн Батболд нар үг хэлэв.

З.Энхболд: -Байнгын хорооны саналаар Газрын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
45


Татгалзсан:

10


Бүгд:


55


81.8 хувийн саналаар Байнгын хорооны санал дэмжигдлээ.

Газрын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 

Уг асуудлыг 17 цаг 35 минутад хэлэлцэж дуусав. 
Долоо. Засгийн газрын тусгай сангийн тухай хуульд өөрчлөлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, Нэн яаралтай хэлэлцэх дэгээр, хэлэлцэх эсэх/.
Хэлэлцэж буй асуудалтай холбогдуулан Сангийн сайд Ж.Эрдэнэбат, Сангийн дэд сайд С.Пүрэв, Сангийн яамны Төсвийн бодлого төлөвлөлтийн газрын дарга Ж.Ганбат, мөн газрын Нэгтгэлийн хэлтсийн дарга Д.Өлзийсайхан нар оролцов. 

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.

Хууль санаачлагчийн илтгэлийг Сангийн сайд Ж.Эрдэнэбат, хуулийн  төслийг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ч.Хүрэлбаатар нар танилцуулав. 
Хууль санаачлагчийн илтгэл болон Байнгын хорооны санал, дүгнэлттэй холбогдуулан  Улсын Их Хурлын гишүүдээс асуулт болон санал гараагүй болно.

З.Энхболд: -Байнгын хорооны саналаар Засгийн газрын тусгай сангийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
35


Татгалзсан:

22


Бүгд:


57


61.4 хувийн саналаар Байнгын хорооны санал дэмжигдлээ.

Засгийн газрын тусгай сангийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 17 цаг 35 минутад хэлэлцэж дуусав. 
Бусад: 11.05 цагт, Улсын Их Хурлын гишүүн Ж.Батсуурийн урилгаар Монголын эмэгтэйчүүдийн нэгдсэн 4 дүгээр чуулганд Дорноговь аймгаас оролцож буй эмэгтэйчүүдийн төлөөлөл нийт 240 иргэн, 11.14 цагт, Хилийн 0151 дүгээр ангид алба хаасан ахмад хилчдийн төлөөлөл, 11.37 цагт,  Улсын Их Хурлын гишүүн Ц.Дашдоржийн урилгаар малчин эмэгтэйчүүдийн чуулганд Говь-Алтай аймгаас оролцож буй эмэгтэйчүүдийн төлөөлөл нийт 149 иргэн, 12.01 цагт, Улсын Их Хурлын гишүүн Ё.Отгонбаярын урилгаар Монголын эмэгтэйчүүдийн нэгдсэн чуулганд Булган аймгаас оролцож буй эмэгтэйчүүдийн төлөөлөл нийт 211 иргэн, 14.50 цагт, Улсын Их Хурлын гишүүн Б.Бат-Эрдэнийн урилгаар Монголын эмэгтэйчүүдийн нэгдсэн 4 дүгээр чуулганд оролцож буй Хэнтий аймгийн эмэгтэйчүүдийн төлөөлөл, 15.10 цагт, Улсын Их Хурлын гишүүн Ц.Дашдоржийн урилгаар Говь-Алтай аймгийн Төгрөг, Бугат сумдын дунд сургуулийг 1963-1967 онд төгссөн төгсөгчдийн төлөөлөл, 15.42 цагт, Улсын Их Хурлын гишүүн Л.Болд, Ц.Оюунгэрэл нарын урилгаар Нийслэлийн Хан-Уул дүүргийн 12 дугаар хорооны ахмадын төлөөлөл, 16.00 цагт, Улсын Их Хурлын гишүүн С.Бямбацогтын урилгаар  Монголын эмэгтэйчүүдийн нэгдсэн 4 дүгээр чуулганд оролцож байгаа Чингэлтэй дүүргийн иргэдийн  төлөөлөл, Улсын Их Хурлын гишүүн Дамдины Дэмбэрэлийн урилгаар Монголын эмэгтэйчүүдийн нэгдсэн 4 дүгээр чуулганд Ховд аймгийн Манхан сумаас оролцож буй эмэгтэйчүүдийн төлөөлөл Улсын Их Хурлын чуулганы үйл ажиллагаа, Төрийн ордонтой танилцав. 
 

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Ерөнхий нарийн бичгийн дарга Б.Болдбаатар, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн ахлах референт З.Нямцогт,  шинжээч Б.Баярсайхан нар хариуцан ажиллав.


Өнөөдрийн чуулганы нэгдсэн хуралдаан 5 цаг 42 минут үргэлжилж, 76 гишүүнээс 60 гишүүн ирж, 78.9 хувийн ирцтэйгээр 17 цаг 40 минутад өндөрлөв. 

Тэмдэглэлтэй танилцсан:
ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА                                           Б.БОЛДБААТАР
Тэмдэглэл хөтөлсөн:

ПРОТОКОЛЫН АЛБАНЫ 
ШИНЖЭЭЧ                                                                      Д.ЦЭНДСҮРЭН
УЛСЫН ИХ ХУРЛЫН ХАВРЫН ЭЭЛЖИТ ЧУУЛГАНЫ 

2015 ОНЫ 6 ДУГААР САРЫН 04-НИЙ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: 41 гишүүн хүрэлцэн ирж, 53.9  хувийн ирцээр Улсын Их Хурлын 2015 оны хаврын ээлжит чуулганы 6 сарын 4-ний өдрийн  хуралдаан нээгдэж байна.  


Хэлэлцэх асуудал 15 асуудал байна. Эхний асуудал, Шүүх байгуулах тухай /шинэчилсэн найруулга/, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулийн төслүүд, Шүүгчийн орон тоо батлах тухай Монгол Улсын Их Хурлын тогтоолын төсөл /Монгол Улсын Ерөнхийлөгч 2015.05.18-ны өдөр өргөн мэдүүлсэн, хэлэлцэх эсэх/, Хоёр, Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/, Гурав, Татварын ерөнхий хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.05.11-ний өдөр өргөн мэдүүлсэн, анхны хэлэлцүүлэг/, Дөрөв, “Төрөөс тэтгэврийн шинэчлэлийн талаар баримтлах бодлого батлах тухай” Улсын Их Хурлын тогтоолын төсөл, /Засгийн газар 2015.02.06-ны өдөр өргөн мэдүүлсэн, эцсийн хэлэлцүүлэг/, Тав, “Эдийн засаг, нийгмийг 2016 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/, Зургаа, Газрын тухай хуульд нэмэлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, Нэн яаралтай хэлэлцэх дэгээр, хэлэлцэх эсэх/,  Долоо, Засгийн газрын тусгай сангийн тухай хуульд өөрчлөлт оруулах тухай хуулийн төсөл  /Засгийн газар 2015.05.28-ний өдөр өргөн мэдүүлсэн, Нэн яаралтай хэлэлцэх дэгээр, хэлэлцэх эсэх/, Найм, “Төрөөс аж үйлдвэрийн талаар баримтлах бодлого батлах тухай” Улсын Их Хурлын тогтоолын төсөл /Засгийн газар 2015.02.06-ны өдөр өргөн мэдүүлсэн, анхны хэлэлцүүлэг/, Ес, Монгол Улсын Засгийн газар, Японы Олон улсын хамтын ажиллагааны байгууллага хооронд байгуулсан Улаанбаатар хотын олон улсын шинэ нисэх онгоцны буудал барих төслийн нэмэлт зээлийн хэлэлцээрийг соёрхон батлах тухай хуулийн төсөл /Засгийн газар 2015.05.22-ний өдөр өргөн мэдүүлсэн, соёрхон батлах/, Арав, Нягтлан бодох бүртгэлийн тухай /шинэчилсэн найруулга/ хуулийн төсөл /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/, Арван нэг, Аудитын тухай /шинэчилсэн найруулга/ болон холбогдох бусад хуулийн төслүүд /Засгийн газар 2015.04.30-ны өдөр өргөн мэдүүлсэн, анхны хэлэлцүүлэг/,  Арван хоёр, Хуульчийн эрх зүйн байдлын тухай хуулийн зарим зүйл, заалт Монгол Улсын Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2015 оны  08 дугаар дүгнэлт, Арван гурав, Галын аюулгүй байдлын тухай /шинэчилсэн найруулга/ болон холбогдох бусад хуулийн төслүүд /Засгийн газар 2015.05.25-ны өдөр өргөн мэдүүлсэн, хэлэлцэх эсэх/, Арван дөрөв, Хөдлөх эд хөрөнгө болон эдийн бус хөрөнгийн барьцааны тухай болон холбогдох бусад хуулийн төслүүд/Засгийн газар 2015.05.25-ны өдөр өргөн мэдүүлсэн, хэлэлцэх эсэх/, Арван тав, Эдийн засгийн ил тод байдлыг дэмжих тухай хуулийн төсөл /Засгийн газар2015.01.13-ны өдөр өргөн мэдүүлсэн, хэлэлцэх эсэх/.


Саналтай гишүүн байна уу? Алга байна. Хэлэлцэх асуудлаа баталлаа.


Нэг. Шүүх байгуулах тухай /шинэчилсэн найруулга/, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулийн төслүүд, Шүүгчийн орон тоо батлах тухай Монгол Улсын Их Хурлын тогтоолын төсөл /Монгол Улсын Ерөнхийлөгч 2015.05.18-ны өдөр өргөн мэдүүлсэн, хэлэлцэх эсэх/.

Хууль санаачлагчийн илтгэлийг  Монгол Улсын Ерөнхийлөгчийн Хүний эрх, хуулийн бодлогын зөвлөх Өнөрбаяр танилцуулна.


Ч.Өнөрбаяр:  Улсын Их Хурлын дарга, эрхэм гишүүд ээ, 


Монгол Улсын Үндсэн хуулиар шүүхийг гагцхүү хуулийн дагуу байгуулна. Шүүхийн үндсэн тогтолцоо нь  Улсын дээд шүүх, аймаг, нийслэлийн шүүх,  сум буюу сум дундын дүүргийн шүүхээс бүрдэх бөгөөд эрүү, иргэний, захиргааны зэрэг  шүүн таслах ажлын төлөө шүүхийг дагнан байгуулж болно гэж заасан.


Энэхүү заалттай холбогдуулан 2013 оны 1 дүгээр сарын 24-ний өдөр Улсын Их Хурлаас шүүх байгуулах тухай хуулийг баталсан билээ.  Гэвч Үндсэн хуулийн цэцийн  2015 оны  1 дүгээр сарын  30-ны өдрийн 1 дүгээр тогтоолоор Шүүх байгуулах тухай хуулийн 1 дүгээр зүйлийн 1, 2 дахь хэсэг, 2 дугаар зүйлийн 1, 2, З дахь хэсгийн 6, 11 дэх заалтыг Үндсэн хууль зөрчсөн гэж үзэж  2015 оны  7 дугаар сарын 1-ний өдрөөс эхлэн хүчингүй болгохоор шийдвэрлэсэнтэй холбогдуулан Шүүх байгуулах тухай хуулийн шинэчилсэн найруулгын төслийг боловсрууллаа.


Энэхүү хуулийн төсөлд  Монгол Улсын нутаг дэвсгэрийн хэмжээ, хүн амын нягтаршил, суурьшлын харилцан уялдсан тогтолцоо, шийдвэрлэгдсэн хэрэг маргааны тоог харгалзан давж заалдах шатны  19 шүүх, дүүргийн анхан шатны  8 шүүхийг дагнан байгуулах, захиргааны хэргийн анхан шатны  22 шүүх, сум, дундын 50 шүүхийг байгуулахаар хуулийн төсөлд тусгасан.


Шүүхийг дагнан, бүсчилсэн байгуулснаар шүүхүүдийн харилцан адилгүй ажлын ачаалал жигдрэх, шүүгч хэргийн төрлөөр дагнан мэргэших,  шийдвэрийн чанар сайжрах зэрэг улмаар зөрчигдсөн эрхээ хамгаалах талаар шүүхэд хандсан иргэдийн эрх ашигт бүрнээ нийцнэ хэмээн үзэж байна.


Иймд Монгол Улсын Ерөнхийлөгчөөс өргөн мэдүүлсэн Шүүх байгуулах тухай хуулийн шинэчилсэн найруулгын төслийг хэлэлцэн шийдвэрлэж өгөхийг та бүхнээс хүсье.


Анхаарал тавьсан явдалд баярлалаа.


З.Энхболд: Хууль, тогтоолуудын төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Ганбат танилцуулна. Индэрт урьж байна. 


Д.Ганбат:  Улсын Их Хурлын дарга, эрхэм гишүүд ээ


Монгол Улсын Ерөнхийлөгчөөс 2015 оны 5 дугаар сарын 15-ны өдөр Улсын Их Хуралд өргөн мэдүүлсэн Шүүх байгуулах тухай хуулийн шинэчилсэн найруулгын төсөл холбогдох бусад хуульд нэмэлт, өөрчлөлт оруулах тухай хуулийн төсөл болон Улсын Их Хурлын тогтоолын төслийн хэлэлцэх эсэх асуудлыг Хууль зүйн байнгын хороо 2015 оны  5 дугаар сарын 26-ны өдрийн хуралдаанаараа хэлэлцлээ. 


Байнгын хорооны хуралдаанаар дээрх хуулийн төслийг хэлэлцэх явцад Улсын Их Хурлын гишүүн Нямдорж уг хуулийн төсөл нь Үндсэн хуультай зөрчилдөхөөр байгаа тул хэлэлцүүлгийн явцад  хуулийн төслийн талаар ажлын хэсэг байгуулж Үндсэн хуульд нийцүүлэх нь зүйтэй, мөн эрүү, иргэний хэргийн дагнасан шүүх байх хэрэгцээ шаардлага байгаа эсэхийг судлах, Улсын Их Хурлын гишүүн Ё.Отгонбаяр шүүхийг хуулийн төсөлд тусгаснаар байгуулах нь шүүхээс иргэдэд үзүүлэх үйлчилгээг холдуулсан, хүний эрх, эрх чөлөөг зөрчсөн, удаан хугацаагаар хоригдох зэрэг нөхцөл байдлыг бий болгохоор байна. Улсын Их Хурлын гишүүн Ганбат Үндсэн хуулийн цэц одоо хүчин төгөлдөр үйлчилж байгаа хуулийг 2015 оны  7 дугаар сарын 1-ний өдрөөс эхлэн хүчингүй болгохоор шийдвэрлэсэн байгаа тул Улсын Их Хурал энэхүү хуулийн төслийг яаралтай хэлэлцэн баталж, шүүх эрх мэдлийн байгууллагын хэвийн ажиллах эрх зүйн орчныг бүрдүүлэх нь зүйтэй гэсэн саналыг тус тус гаргаж байсан болно.


Шүүх байгуулах тухай хуулийн шинэчилсэн найруулгын төсөл холбогдох бусад хуульд нэмэлт, өөрчлөлт оруулах тухай хуулийн төсөл болон Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонх чуулганы нэгдсэн хуралдаанаар хэлэлцүүлэхийг дэмжсэн болно.


Улсын Их Хурлын эрхэм гишүүд ээ,


Шүүх байгуулах тухай хуулийн шинэчилсэн найруулга, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай, Шүүгчийн орон тоо батлах тухай Улсын Их Хурлын тогтоолын төслүүдийг хэлэлцэх эсэх талаар Хууль зүйн байнгын хорооноос гарсан санал, дүгнэлтийг хэлэлцэн шийдвэрлэж өгөхийг та бүхнээс хүсье.


Анхаарал тавьсанд баярлалаа.


З.Энхболд: Ажлын хэсэг, Өнөрбаяр- Ерөнхийлөгчийн Хүний эрх, хуулийн бодлогын зөвлөх, Мэндсайхан- Шүүхийн ерөнхий зөвлөлийн Гүйцэтгэх нарийн бичгийн дарга.


Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Отгонбаяр гишүүнээр асуулт тасаллаа. Баянсэлэнгэ гишүүн асууя.


З.Баянсэлэнгэ: Баярлалаа. Би энэ хуулийн төсөлтэй холбогдуулан хэд хэдэн асуулт асууя.  Манай Ерөнхийлөгч маань шүүх байгуулах өөрийн эрх мэдлийн хүрээн дэх асуудлаараа удаа дараа Үндсэн хууль зөрчсөн хуулийн төсөл оруулж ирээд байх юм. Тэгээд одоо энэ оруулж ирсэн хуулийн төсөл маань бас л Үндсэн хуулийн зөрчлийг дагуулсан ийм хуулийн төсөл байна шүү дээ.  Тэгээд бид Улсын Их Хурлын гишүүд гээд яах юм бэ, Ерөнхийлөгчөөс орж ирсэн хууль болгоныг дэмжээд явж байх ёстой улсууд юм уу? Ер нь яах ёстой юм бэ ер нь.  Бидэнд хэлэлцэх өөр олон асуудлууд байна шүү дээ. Түрүүчийнх нь  Үндсэн хуулийн цэцээс Үндсэн хууль зөрчсөн гээд гараад ирсэн. Одоо дахиад ингээд Үндсэн хууль зөрчсөн асуудал дахиад оруулаад ирлээ.  


Энэ Шүүх байгуулах тухай хуулийн шинэчилсэн найруулгын төслөө Үндсэн хуультайгаа уялдуулаад оруулаад ирж болдоггүй юм уу?  Хоёрт нь, одоо  Хууль зүйн байнгын хороон дээр хэлэлцэгдэж байгаа Эрүү, Эрүүгийн хэрэг хянан шийдвэрлэх тухай хуультайгаа хир уялдаж байгаа юм. Тэр шүүхийн тогтолцоотой холбоотой, шүүхийн шийдвэр гаргахтай холбоотой асуудлуудыг яаж шийдэж байгаа юм бэ? Тэгээд хүнээсээ, иргэдээсээ алслагдаад явчихдаг, өнөөдөр Эрүүгийн хэрэг хянан шийдвэрлэх тухай хуульд чинь шүүхийн урьдчилсан хэлэлцүүлэг хийнэ гээд хүртэл явж байгаа шүү дээ. Тэгээд энэ хэлэлцүүлгийн шийдвэрийг хаана очиж гаргах юм бэ? Нөгөө иргэдээ чирэгдүүлсэн, ингээд алслагдсан байдлаар зохион байгуулагдах нь зөв юм уу? Буруу юм уу?  Тэгээд энэ хуулийн төслийг өнөөдөр Үндсэн хуулийн зөрчил дагуулахгүй гэж яаж үзэж байгаа юм бэ?  Хүний эрх, эрх чөлөөний талаар сүүлийн үед маш их ярьж байгаа.  Тэгэхээр энэ хүний эрх, эрх чөлөөг хангасан энэ шүүхийн тогтолцоотой холбоотой асуудал байж чадах  юм уу? Үгүй юм уу? Тэгээд Ерөнхийлөгч маань энэ зөрчлөө олж харахгүй оруулж ирээд байна вэ гэдэг ийм асуулт байна.


З.Энхболд: Баянсэлэнгэ гишүүн материалаа уншсан уу? 


З.Баянсэлэнгэ: Уншсан.


З.Энхболд: Уншсан бол ийм асуулт гарахааргүй л байгаа.  Би уншаагүйг чинь мэдэж байна л даа. Уншсан хүнээс ийм асуулт гарахгүй шүү дээ.  


Цаг ингэж үрэхээ болимоор байна гишүүд. Хариул, хариул.


Ч.Өнөрбаяр: Эхний асуултын хувьд Ерөнхийлөгчөөс Шүүхийн хуулиараа яг Шүүх байгуулах хуулийг Шүүхийн ерөнхий зөвлөл Засгийн газартай  зөвшилцөөд Монгол Улсын Ерөнхийлөгчөөс Шүүхийн байгуулах хуулийг Улсын Их Хуралд өргөн мэдүүлнэ гэж заасан байдаг учраас энэ хуулийн төслийг санаачилж оруулж ирж байгаа юм.


Дээрээс нь зөрчлийн хувьд бид нар Үндсэн хуулийн цэцийн гаргасан шийдвэртэй уялдуулаад нийцүүлж оруулж ирж байгаа. Ялангуяа энд анхан болон  давж заалдах шатны шүүхийн харьяаллыг засаг захиргаа, нутаг дэвсгэрийн  нэгжийн харьяаллын зарчмаар нь зохион байгуулж байгаа.  Ингэснээр хуучин бол  жишээлбэл Төв аймгийн иргэд Өвөрхангай аймгийн Хархорин суманд очиж хэрэг, маргааныг шийдвэрлэдэг байсан  бол иймэрхүү зөрчлүүд арилж байгаа нэг талаас. 


Нөгөө талаас бол захиргааны хэргийн шүүхийг нийт 21 аймаг, нийслэлд байгуулснаар энэ талаар гаргасан Үндсэн хуулийн цэцийн дүгнэлтэд заасан тэр зөрчил бид нарын зүгээс арилж байгаа гэж үзэж байгаа. Нөгөө талаасаа энэ хуулийг бид нар боловсруулахдаа манай Үндсэн хуулийн 48 дугаар зүйлийн 1 дэх хэсэгт заасан шүүхийн тогтолцоо нь өөрөө эрүү, иргэн, захиргааны чиглэлээр дагнан байгуулж болно гэдэг тэр үзэл санаа, зарчимтай зөрчилдөхгүйгээр оруулж ирж байгаа учраас одоо Үндсэн хуулийн зөрчлийн асуудал гарахгүй байх гэж бодож байгаа.


Тэр өөрийн чинь ярьж байгаа шинээр орж байгаа эрүүгийн хууль, эрүүгийн байцаан шийтгэх хуулийн асуудал бол түүнтэй харсан юм байгаа. Тийм учраас сум дундын шүүхийг анх удаа дагнан байгуулахаар энэ төсөл дээр тусгасан байгаа. 


З.Энхболд: Отгонбаяр гишүүн.


Ё.Отгонбаяр: Би Байнгын хороон дээр энэ хуультай холбоотой асуудал ярьсан нь ийм учиртай юм. Анх энэ Шүүх байгуулах тухай хуулийг оруулж ирээд, мэргэжсэн шүүх байгуулна, аймаг, дундын ийм шүүх байгуулна гэж байхад нь би хэлж байсан юм. Хүн бол шүүх дээр шударга ёсыг хүсэмжилж очдог. Тэгээд  давж заалдах шатны шүүх нь  өөр аймаг уруу шилжихээр шударга ёсыг олж авах, хүний эрхийг мөнгөөр боох ажил болж байна гэж шүүмжилж байсан юм.  Булган аймгийн давж заалдах шатны шүүх Эрдэнэт уруу шилжихээр чинь Булганы хүн Эрдэнэтэд шүүх дээрээ очно, тэндээ хононо, байр орон сууц гээд тэгээд их олон чирэгдэл гарна гээд. Тэгээд Үндсэн хуулийн цэц нь үүнийг буруу байна гээд оруулаад ирэхээр зэрэг одоо нөгөөдэхийгөө жаахан өөрчлөөд буцаагаад оруулаад ирж байна. Одоо энэ хуулийг бид нар хэлэлцээд баталчихвал ямар байдал үүсэх вэ гэхээр нөгөө шүүхүүд чинь хаягаа солиод л үлдчихэж байгаа юм. Нөгөө Эрдэнэтдээ байдгаараа байна, тэгэхдээ энэ бол Орхон, Булган аймгийн шүүхээ гээд хаягаа сольчихно. Нөгөө кинон дээр гардаг еэвэнгийн тал нь хаана байна вэ гэхээр энэ байна, нөгөө тал нь хаана байна вэ гэхээр тэр байна гээд ингээд яваад байдаг. Тэгээд Байнгын хороон дээр гишүүд энэ Үндсэн хуулийн цэц дээр дахиж очоод унана шүү гэж сануулаад байсан нь тийм учиртай юм.


Одоогийн энэ оруулж ирж байгаагаар их гоё хэлж байгаа юм. Шүүх нь өөрөө очоод хуралдчих юм гээд. Тэгээд хоригдчихсон хүн чинь шүүхийн хурал хэзээ болохыг нь хүлээгээд Булган аймагтаа хоригдоод л байж байх нь байна шүү дээ. Ийм нөхцөл байдал үүснэ. Тэгээд шүүхийн хурал хүлээж байгаа хугацааг ядаж хорьдог хугацаанд нь тооцдоггүй, одоогийн хуулийн зөрчил нь ийм. Мэдээж амьтны үр тэгээд яаж шоронд байгаад байх вэ гээд аав, ээж нь мөнгөө зараад Эрдэнэтэд очоод шийдүүлье гэхээр хүлээж авахгүй. Үгүй одоо энэ шийдвэрээр чинь Булганд очиж хуралддаг болсон, дараа сарын 5 хүртэл хүлээж бай гээд. Ийм нөхцөл байдал үүсчих гээд байгааг л анхааруулаад байгаа юм. 


Энэ нөхцөлийг хууль санаачлагчийн зүгээс одоо энэ хэлэлцүүлгийн явцад засаж болно гэж та бүхэн үзэж байна уу? Шүүхийн хуулин дээр шүүх төрөлжинө гэсэн үг орсноос болоод ийм байдал үүсчихээд байгаа юм. Тэгээд шүүх өөрийгөө бодсон хууль ингэж санаачлаад яваа байгаа бол буруу шүү дээ. Шүүгч нь хүнд шударга ёсыг өгөх ёстой байгууллага, тэр өөрийнхөө шударга ёсыг өгөх ёстой иргэний нүдээр эхлээд харах ёстой юман дээр шүүх өөрөө яаж сайжрах тухай, тэгээд тэр нь иргэдэд ямар хүндрэл үүсгэх тухай ерөөсөө огт бодохгүй ингэж хийж гаргаж ирээд байна. Тийм болохоор үүнийг хэлэлцүүлгийн явцад засаж залруулж болох уу гэдэг нэгдүгээр асуулт байна.


Хоёрдугаарт, шүүх чинь очиж хуралддаг болох юм бол хэдэн удаа хуралдах юм бэ? Ямар зардал гарах вэ? Тэгээд очиж хуралдах оочер хүлээж байгаа хоригдсон хугацааг хүнд та нар ядаж хоригдсонд нь тооцож хүнийг хохиролгүй болгох арга хэмжээг нь дагалдах хуульд нь оруулах  ийм бололцоо байна уу гэдгийг хууль санаачлагчаас тодруулж асуух гэсэн юм.


З.Энхболд: Өнөрбаяр зөвлөх хариулъя.


Ч.Өнөрбаяр: Отгонбаяр гишүүний асуултад  хариулъя. Ерөнхийдөө зөвхөн бас хаяг өөрчилж байгаа асуудал бас биш юмаа. Хуучин бол иргэн нь өөрөө очиж  явдаг байсан бол одоо шүүгч нар өөрсдөө сардаа хоёр удаа томилолтоор яваад ажиллах тийм боломжийг нээж байгаа юм. Тэгээд энд нийт гарах зардлыг тооцож үзэхэд жилдээ  151 сая төгрөг болж байгаа юм. Ерөнхийдөө одоо байгаа хэргийн ачаалал бас тийм их биш байгаа юм, явж байгаа ачааллыг тооцож үзэхээр. Ингээд хоёр удаа очиж болно.


Дээрээс нь иргэдийн хувьд гомдлоо хуучин заавал явдаг биш,  одоо өөрийнхөө харьяалах аймгийнхаа шүүхэд юмаа аваачаад өгчихнө, тэр Тамгын газар нь өөрөө цаашдаа шүүгчдээ хэргийн материалыг дамжуулаад, шүүгч өөрөө тэндээ хэргээ судалж байгаад томилолтоор явж ирээд хэргээ шийдчихнэ. Тэгэхээр шүүх өөрөө иргэндээ хүрч очиж үйлчилдэг юм уруугаа байх болохоос биш иргэн өөрөө очиж зардал мөнгө болоод ингээд буудал унаа  шийдээд явдаг тэр асуудлууд нь яригдахгүй болох юм. 


Нөгөө талаасаа ажлын хэсгийн зүгээс өмнө нь  Улсын Их Хурлаас баталсан төсөвт баталсан төсөвт багтаах, эдийн засгийн нэмэлт зардал гарахгүй байх, Улсын Их Хурлаас баталсан шүүхийн орон тоонд нийцүүлэх гэсэн тэр зарчмуудыг баримталсан учраас зарим талаараа тийм үл ойлголцлын юм байгааг үгүйсгэхгүй.  Гэхдээ хэлэлцүүлгийн явцад зарим шаардлагатай саналууд, гишүүдийн саналыг ярилцаад шийдээд явахад болохгүй юм байхаа гэж бодож байна.


З.Энхболд: Тодруулъя.


Ё.Отгонбаяр: Шүүх сард хоёр удаа очиж хуралдана гэдэг чинь  15 хоногт нэг удаа хуралдах гээд байна шүү дээ. Тэгээд шүүх ирэхийг хүлээгээд хүн 15 хоног хоригдох гээд байна. Тэгэхээр түүнийг тооцох асуудлыг та нар оруулах уу? Ядаж хүнийг хохиролгүй болгох тал дээр нэгдүгээрт.


Хоёрдугаарт,  Үндсэн хуулийн цэц дээр дахиад наадах чинь очиж зөрчил болж унана шүү гээд Нямдорж гишүүн шүүмжлээд байсан юм. Түүнийг та нар юу гэж үзэж байна вэ? Цэц дээр очиход хамгаалж чадах уу? 


З.Энхболд: Өнөрбаяр хариулъя.


Ч.Өнөрбаяр: Ер нь цагдан хорио бол голдуу анхан шатны шүүх дээр шийдэгдэх асуудал. Тэр анхан шатны шүүх бол бүх засаг захиргааны аймгууд дээрээ, нэгжүүд дээрээ байж байгаа. Тэгэхээр тийм хүндрэл гарахгүй. Зөвхөн хорих  ял авчихсан хүний хувьд давж заалдах шатны шүүх дээр таны яриад байгаа наад асуудал хөндөгдөнө. Гэхдээ давж заалдах гомдол гаргах хугацаа чинь өөрөө  30 хоног байгаа. Тэгэхээр сардаа хоёр гэдэг бол бас нэг их тийм зөрчлийн асуудал гарахгүй байх гэж бодож байна. 


З.Энхболд: Давж заалдах хуралдах өөрийн биеэр оролцох тохиолдол нь хэд байдаг юм бэ? Процентоор.  Мэндсайхан. 


Хүн болгон ордоггүй шүү дээ.


Т.Мэндсайхан: Энэ процентыг би шууд хэлж чадахгүй байна.  Гэхдээ ер нь бол давж заалдах шатны хуралд ордог тэр тоо бол харьцангуй их бага байдаг юм. Өнөөдрийн практикт бол давж заалдах шатны хуралд оръё гэх юм бол бүрэн оролцуулаад явж байгаа. Одоо бид нар хэрвээ энэ аймгууд дээрээ очиж давж заалдах шатны хурлаа хийдэг болчих юм бол энэ бололцоо улам  нээлттэй болно гэсэн үг.


З.Энхболд: 50 хувь, З0 хувь, 20 хувь,  10 хувь, 5 хувь уу. Баримжаа байна уу? Өнгөрсөн жилийн статистик.


Т.Мэндсайхан: Тийм тоо одоо яг алга байна. 


З.Энхболд: Ямар ч баримжаа байхгүй юу? 


Т.Мэндсайхан: Баримжаа бол байгаа л даа. Жишээлбэл Нийслэлийн шүүх дээр гэх юм бол хамгийн ойрхон нийслэлийн давж заалдах шатны  10 дугаар шүүх байгаа эрүүгийн. Тэнд орж байгаа тоо гэх юм бол ойролцоогоор  2 хүний нэг нь л орж байгаа. Өмнөх шатанд бол бүр бага байсан. 


З.Энхболд: Нийслэл бол ойрхон учраас асуудалгүй биз дээ.


Т.Мэндсайхан: Байхгүй. Дээр нь бид нар сая энэ 461-ийг онлайнаар холбочихсон учраас сүүлийн үед онлайнаар орох тохиолдол нэмэгдэж байгаа. Заавал наашаа шүүх дээр хүргэж ирэхгүйгээр шууд 461 -ээсээ камераар шууд харьцаад.


З.Энхболд: Давж заалдах шатны шүүхийн тухай ярьж байгаа гэдгийг анхаарах хэрэгтэй. Анхан шатны шүүх биш.


Гишүүд асуулт асууж, хариулт авч дууслаа. 


Үг хэлэх гишүүд байна уу? 6 гишүүн. Отгонбаяр гишүүнээр үг тасаллаа. Баянсэлэнгэ гишүүн үг хэлнэ.


З.Баянсэлэнгэ: Энхболд дарга аа, бид нар өмнө нь Хууль зүйн байнгын хороон дээр ярьдаг асуудал бол энэ бүсчлах асуудал больё гэсэн ийм байр суурин дээр ярьж байсан шүү дээ. Энэ нь өөрөө иргэдийг чирэгдүүлээд байна аа, шийдвэр гаргахад нь оролцож чадахгүй байна, биечлэн оролцож чадахгүй байна гэдэг тал дээр нэлээн их шүүмжлэл тавьж байсан шүү дээ. Одоо та хар л даа. Эрүүгийн хэргийн давж заалдах шатны шүүхийн юу бас л Дорнод, Хэнтий, Сүхбаатар гээд ингээд гараад явчихаж байгаа юм. Иргэн дээрээ ч мөн адилхан Дорнод, Хэнтий, Сүхбаатар. 


Гэтэл өнөөдөр та их тооцоо ярьдаг шүү дээ, өөрөө. Энэ давж заалдах шатны шүүгчдийн томилолтоор ажиллах зардлын тооцоог та хар л даа. Сард хоёр удаа очиж хуралдах тооцоо юм уу? Жилийн тооцоо юм уу?  Тэгээд энэ мөнгө, энэ сар болгон очиж хуралдах боломж бодит амьдрал дээр байгаа юм уу?  Би үүнийг л асуугаад байгаа юм. Тэгэхээр зэрэг та юмаа харсангүй, барьсангүй гээд ингээд хүнийг үг хэлж байхад ингээд байх юм. Би чинь үгээ хэлэх эрхтэй юм байгаа биз дээ. Би мэдэхгүй зүйлээ хэлэлцэх асуудал дээр ойлгож ярилцах ёстой биз дээ. Тэгээд саналаа гаргахгүй юм бол тэгвэл энэ хуралд суугаад яадаг юм.


З.Энхболд: Хүн нь шүүх уруугаа явдаг биш, шүүх нь хүн уруугаа явахад 151 сая төгрөг жилдээ гаргаж байгаа юм. Тэр нь одоогийнхоо төсөвт багтаж байгаа.  Шүүхийн хүртээмжийг нэмэгдүүлж байна. 


Гончигдорж гишүүн.


Р.Гончигдорж: Баярлалаа. Үндсэн хуулийн цэцийн шийдвэр гарсантай холбогдуулаад ийм Шүүх байгуулах тухай хууль шинээр батлагдахаас өөр аргагүй байгаа юм. Тэгээд би үүнийг юу гэж ойлгоод байна вэ гэхээр Дорнод аймаг бол өөрийн шүүхтэй, Хэнтий аймаг өөрийн шүүхтэй, Сүхбаатар аймаг өөрийн шүүхтэй. Энд З аймагт шүүн таслах ажиллагааны үйлчилгээ явуулдаг бүрэлдэхүүн бол 1. Газар, газар дээр өөр өөрийн шүүхтэй гэж ойлгож байгаа юм. Тэгээд Дорнод, Хэнтий, Сүхбаатар аймгийн иргэний хэргийг давж заалдах шатны шүүх гэсэн ийм бүрэлдэхүүн.


Нэгэнт энэ хууль ингэж батлагдаж байгаа үед Отгонбаяр гишүүний хэлээд байгаа зүйлийг үнэхээр анхаарч тийм юм гарахгүйгээр үйл ажиллагаагаа явуулж чадах ёстой. Чадна гэж үзээд энэ  Шүүх байгуулах тухай шинэ хуулийг баталж байгаа гэж бодож байгаа. Ер нь бол яахаараа заавал иргэнийг шүүн таслах ажиллагаа хүртэл заавал хорьж байх ёстой юм бэ? Ер нь цаашаагаа энэ бол хүнийг хорилгүйгээр шүүн таслах ажиллагаандаа оролцох бүрэн боломжуудаар хангаж байх ёстой. Юм болохоор л хорьчихдог. Хорихдоо таслан сэргийлэх арга хэмжээ зайлшгүй байна гэдэг. Энэ хууль гарснаар тэр таслан сэргийлэх арга хэмжээ гэж шаардлагагүй үед авдаг арга хэмжээнүүд алга болоод, энэ таслан сэргийлэх арга хэмжээг хорьдог аргачлалаасаа өөр бид нарын энэ шүүхийн шинэчлэлийн үед хийгээд байгаа тэр албадуудыг сайн ажиллуулах ёстой.  Хуучин хуулийн ойлголтоор бол Тахарын албыг сайн ажиллуулах хэрэгтэй. Энд заавал оргон зайлчих гээд байна гээд шоронд хорьж байх хэрэггүй. Оргон зайлахгүй байх тэр байдлаар нь төр өөрийнхөө үйлчилгээгээр хангаж байх ёстой. 


Үгсэн хуйвалдах гээд байна аа гэж байна. Үгсэн хуйвалдах тухай асуудлыг мөн хорихгүйгээр таслан зогсоох тийм арга хэлбэрүүд байгаа. Үүнийгээ дайчлах хэрэгтэй. Ийм байдлаар хүнийг жинхэнэ шүүхийн шийдвэр гарч, түүний дараагаар. 


Энэ давж заалдах шатан дээр өөр асуудал байгаад байгаа юм. Яагаад гэхээр зэрэг анхан шатны шүүхийн шийдвэр гарчихсан, энэ шүүхийн шийдвэр гарсан учраас тэр бол хоригддог. Тэгээд давж заалдах шатны шүүхэд очдог. Энэ бол бас нөхцөл байдал нь арай жаахан өөр байх. Гэхдээ үүнийг нөгөө давж заалдах шатны хугацаа байдаг. Тэр хугацаан дотор нь иргэний дараагийн давж заалдах шатны шүүхийн хуралдааныг зохион байгуулах тэр маневр сайтай хөдөлгөөнөө заавал зохион байгуулах ёстой. Зохион байгуулж чадна гэж үзээд энэ хуулийг дэмжиж байгаа. Энэ хууль гарахаас өөр арга байхгүй. Бидний ойлголт бол аймаг дундын шүүх байгуулаагүй, аймгийн шүүхийг байгуулсан. Түүгээрээ бол Үндсэн хуультайгаа нийцэж байна гэсэн ойлголттой. 


Шүүн таслах ажиллагааны бүрэлдэхүүн бол Дорнод ч шүүн таслах ажиллагаанд оролцдог шүүгч, мөн Хэнтий аймгийн шүүхэд ч  шүүн таслах ажиллагаанд оролцдог байх ийм байдал нь Үндсэн хуулийн тэр агуулгыг зөрчиж байгаа зүйл биш гэсэн ийм ойлголтоор нь дэмжиж байна.


З.Энхболд: Отгонбаяр гишүүн.


Ё.Отгонбаяр: Хэлэлцэхийн дэмжихээс өөр зам байхгүй юм байна гэж бодоод байгаа юм,  нэгэнт Үндсэн хуулийн цэцийн дүгнэлт гарчихсан. Тэгээд ийм шүүхтэй ч юм шиг, шүүхгүй ч юм шиг яваад байж болохгүй учраас. Харин үүнийгээ хэлэлцэх явцдаа би түрүүнээс хойш асуугаад байгаа нь тойргийн шүүх гэж хийж байгаа зүйл дээрээ манай энэ шүүхийнхэн бодолцооч ээ. Та  нарын энэ оруулж ирээд байгаа юмнаас хоёр эвгүй логик үүсэж гарчих гээд байгаа юм. Юу вэ гэвэл тойргийн шүүх байгуулснаар их чанартай сайн болох юмаа, шүүгчийн ур чадвар сайжрах юмаа, шүүхийн шийдвэр нь шударга гарах юмаа гээд. Энэ чинь юу гэсэн үг вэ гэхээр өмнөх тогтолцоогоор чинь шүүгч чадваргүй байсан, шударга биш  шийдвэр гарч байсан үг нөгөө талд нь үлдээд байгаа юм. Тэгээд түүгээр чинь асар олон хүн хэргээ таслуулаад ялаа аваад явцгаачихсан. 


Шүүхийг чадваржуулахын тулд иргэдээс нь холдуулъя, хүндрэл үүсгэж гэж ийм шийдвэр бид нар гаргаж болохгүй байх гэж бодоод байгаа юм.  Түүний оронд шүүгчээ ур чадваржуулах юман дээр хөрөнгө мөнгөө тавиад явбал арай зөв болох болов уу? 


Хоёр дахь санаа зовж байгаа  эвгүй логик нь юу юм бэ гэхээр, би Нямдорж гишүүнийг хэлсэн болохоор насаараа хуультай зууралдсан хүн худлаа хэлээгүй л байх. Энэ Үндсэн хуулийн цэц дээр очоод дахиад унана шүү гэж. Тэгээд гишүүдийн энэ хуулин дээр сайн ажиллаад, Цэцэд очихгүйгээр тэр тойргийн зарчмыг өөрчлөөд хийх юман дээр хамтарч ажиллая гэж уриалмаар байна. Одоо ерөөсөө ингээд долоо хоногийн хуралдаан болгоны өмнө Цэцийн шийдвэр хэлэлцэж байдаг ийм Их Хурал болчхоод, тэгээд нэг шийдвэрээ дахин дахин хэлэлцээд ингээд яваад байж болохгүй ээ. Хаяг солихын төдий асуудал бишээ гэж хэлж байх юм. Хаяг солихын л төлөө асуудал шүү дээ. Нөгөө Эрдэнэтэд байсан шүүх чинь тойргийн тэддүгээр шүүх гэж байсан шүүх чинь хаягаа солиод л Орхон, Булган аймгийн шүүхээ гээд л биччихнэ шүү дээ. Тэгээд ялгаа нь сард хоёр удаа очиж хуралддаг болно. 


Тийм учраас энэ хуулийг хэлэлцэх явцад ядахнаа шүүх хурал хүлээж байгаа хугацааг нь хоригдсон хугацаанд тооцдог ийм өөрчлөлтийг заавал хийх хэрэгтэй. Тэгэхгүй бол дараа сарын  15-нд хурал болноо гээд хүн  15 хоног илүү хоригдож болохгүй шүү дээ. Тэгээд шүүх хурал дээр нь цагаатгачихвал тэр хүн чинь хохирлоо нэхэх юм уруу орно. Тийм болохоор үүнийг энэ хуулийг хэлэлцэх явцдаа засаж залруулах хэрэгтэй юм уу даа гэж би бодож байгаа юм. Хуулийг хэлэлцэх эсэхийг нь дэмжиж байна.


З.Энхболд: Гишүүд үг хэлж дууслаа. 


Санал хураана. 7 сарын 1 гэхэд энэ хууль хэрэгжиж байх ёстой. 


Байнгын хорооны саналаар Шүүх байгуулах тухай, Монгол Улсын Шүүхийн тухай хуульд нэмэлт, өөрчлөлт оруулах тухай, Шүүх байгуулах тухай хуулийг хүчингүй болсонд тооцох тухай хуулиудын төсөл болон Шүүгчийн орон тоо батлах тухай Улсын Их Хурлын тогтоолын төслийг хэлэлцэх нь зүйтэй гэсэн санал хураая. Санал хураалт.


45 гишүүн санал хураалтад оролцож,  28 гишүүн зөвшөөрч, 62.2 хувийн саналаар  хууль, тогтоолуудын төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.


Дараагийн асуудлыг хэлэлцэхийн өмнө Тогтоолын төсөл татан авсан тухай танилцуулъя.


Засгийн газраас санаачлан боловсруулж  2014 оны 3 сарын 25-ны өдөр Улсын Их Хуралд өргөн мэдүүлсэн Авто замын тээврийн салбарт төрөөс баримтлах бодлого батлах тухай Улсын Их Хурлын тогтоолын төслийг эгүүлэн татаж авч байгаагаа мэдэгдэж байна. Засгийн газрын 2015 оны 5 сарын 25-ны өдрийн хуралдааны тэмдэглэлийг хавсаргав. Ерөнхий сайд Сайханбилэг гэсэн бичиг байна. Үүгээр уг асуудлыг татан авсныг сонсголоо.


Хоёр. Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/.

Хуулийн төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Отгонбаяр танилцуулна. Индэрт урьж байна.


Ё.Отгонбаяр: Улсын Их Хурлын дарга, эрхэм гишүүд ээ,


Монгол Улсын Засгийн газраас 2015 оны 04 дүгээр сарын 30-ны өдөр Улсын Их Хуралд өргөн мэдүүлсэн Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурал 2015 оны 05 дугаар сарын 14-ний өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн болон Нийгмийн бодлого, боловсрол, соёл, шинжлэх ухааны Байнгын хороонд тус тус шилжүүлсэн билээ.

Хууль зүйн байнгын хороо Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг 2015 оны 05 дугаар сарын 26-ны өдрийн хуралдаанаараа хэлэлцэж, хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гарсан санал, дүгнэлттэй танилцаж, ирүүлсэн зарчмын зөрүүтэй саналын томьёоллыг нэг бүрчлэн хэлэлцэн, санал хураалт явуулсан.
Байнгын хорооны хуралдаанаар дээрх төслийг хэлэлцэх явцад Улсын Их Хурлын гишүүн Ж.Батзандан Архидан согтуурахтай тэмцэх тухай хуулийн хэрэгжилтийг хангах тал дээр Хууль зүйн яам болон салбарын байгууллагуудын ажлыг эрчимжүүлэх, архидан согтуурахтай тэмцэх чиглэлээр үйл ажиллагаа явуулдаг төрийн бус байгууллагыг төрийн бодлогоор дэмжих, Засгийн газар татаж авсан Согтуурч, мансуурч донтох эмгэгтэй хүнийг албадан эмчлэх тухай хуулийн төслийг Улсын Их Хурлын 2015 оны хаврын ээлжит чуулганы хугацаанд өргөн мэдүүлж, хэлэлцүүлэх, мөн согтуурч, мансуурч донтох эмгэгтэй иргэдийг албадан эмчлэх төвүүдийг байгуулах, Улсын Их Хурлын гишүүн Х.Тэмүүжин согтууруулах ундаа худалдах, түүгээр үйлчилгээ эрхлэх тусгай зөвшөөрөлтэй худалдаа, үйлчилгээний газрын ажиллах цагийн хязгаарыг Засгийн газраас өргөн мэдүүлсэн төслийн дагуу аймаг, нийслэлийн засаг дарга олгодог байх нь зүйтэй, Улсын Их Хурлын гишүүн Ц.Оюунгэрэл тухайн харьяалах нутаг дэвсгэртээ архидан согтуурахтай тэмцэх, хууль сахиулах, хяналт тавих ажиллагааг хариуцан гүйцэтгэдэг субьект нь дүүргийн цагдаагийн хэлтэс байдаг тул дээрх зөвшөөрлийг дүүргийн засаг дарга өгөх нь илүү үр дүнтэй, Улсын Их Хурлын гишүүн С.Дэмбэрэл архины зохистой хэрэглээ, байгаль орчинд ээлтэй үйлдвэрлэл, нийгэмд ээлтэй үйл ажиллагааг үйлдвэрлэлдээ нэвтрүүлсэн аж ахуйн нэгжийг төрийн бодлогоор дэмжих нь зүйтэй гэсэн саналыг тус тус гаргаж байсан болно.

Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаарх тус Байнгын хорооноос гарсан санал, дүгнэлт болон зарчмын зөрүүтэй саналын томьёоллыг олонхын дэмжлэг авсан, аваагүйгээр нь бүлэглэн Та бүхэнд тараасан байгаа.

Улсын Их Хурлын эрхэм гишүүд ээ,
Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооноос гарсан санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа.

З.Энхболд: Ажлын хэсгийг танилцуулъя. Дорлигжав- Хууль зүйн сайд, Бат-Өлзий- мөн яамны Эрх зүйн шинэчлэлийн бодлогын газрын дарга, Баярмаа- Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын дарга, Бат-Эрдэнэ- Хууль зүйн яамны Эрх зүйн шинэчлэлийн бодлогын газрын мэргэжилтэн, Чулуунцэцэг- Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын ахлах мэргэжилтэн.


Байнгын хорооны санал, дүгнэлттэй холбогдуулан  асуулттай гишүүд байна уу? Батцогт гишүүнээр асуулт тасаллаа.  Даваасүрэн гишүүн.


Ц.Даваасүрэн: Би хоёр зүйл тодруулъя. Энэ хууль маань өөрөө ингээд өөрчлөлт орсныг харахад яг энэ архидан согтуурахтай тэмцэхэд шинэлэг яг ийм зүйл гарч байна гэдэг талаас нь Байнгын хороон дээр юу гэж үзсэн бэ? Би бол уншаад айхтар энэ архидан согтуурахтай тэмцэхэд нөлөөлчих тийм зүйл олж харахгүй байгаа юм. Хэлэлцүүлгийн явцад энэ нэлээн сайжрах юм болов уу гэсэн бас тийм зүйл ажиглагдсангүй.


4.3-т  тосгон гээд бас газрууд байгаа юм. Тосгоны захирагч гээд байгаа юм. Тэгэхээр тэр тосгон болохоор бас тодорхой сумынхаа иргэдийн хуралтай зөрчилддөг нэг ийм газрууд. Ер нь бол тэр зөвшөөрөл олгох журмыг аймгийн иргэдийн Хурал батална гэж байгаа юм. Тэгээд энэ яг зөвшөөрлийг нь жишээлбэл тосгон байлаа гэж бодоход тосгоны захирагч олгох уу? Аль эсхүл аймаг орж олгох юм уу?  Би үүнийг чинь бас сайн ойлгоогүй шүү. Энэ дээр юу гэж ярьсан бэ гэдгийг тодруулмаар байна.


Хоёрт, Онцгой албан татварын хууль дээр чинь 40 байсныг 35 хүртэл гэж байгаа. Тэгэхээр энэ 40 градусаас дээш архи онцгой албан татварынхаа хувьд яаж өөрчлөгдөв гэдэг зүйл дээр би тодруулъя. Энэ бас ажлын хэсэг яг хууль санаачлагчаас орж ирсэн хувь, хэмжээнүүд дээр өөрчлөлт оров уу? 


Татаад авчихсан юм уу? Тийм үү. Тэгэхээр чинь харин муудаж байгаа юм биш үү?  Энэ дээр тайлбар авъя. Муудчихаж байгаа гэж ойлгоод байна шүү дээ.


З.Энхболд:  Одоо чинь Байнгын хорооноос асууна. Ганбат дарга хариулъя.


Д.Ганбат: Манай Байнгын хороон дээр эхлээд хэлэлцэх гэж орж ирээд явж байгаад тэр татварын асуудлыг татаад авчихсан, Засгийн газраас. Тэгээд татварынхаа асуудалтай хамт орж ирсэн тэр таны яриад байгаа 40 градусыг  35 хэд билээ болгочихсон байсан, түүнийг нь мэдэхгүй байна, татаад авчихсан.


Орж ирсэн юмыг нь хэлэлцээд архины зөвшөөрөл, баар, ресторануудын ажиллах цагийн хуваарийг дүүрэг мэдье гээд тийм санал аль Байнгын хорооноос билээ манайд орж ирсэн. Хууль зүйн байнгын хороо бол энэ хэрэггүй юмаа, хот нь юм уу, аймаг нь мэдэг ээ. Тэгэхгүй бол Улаанбаатар гэхэд хоёр дүүрэг, Чингэлтэй, Сүхбаатар гэхэд л гудамжны хоёр талд л байгаа юм. Тиймэрхүү зүйлүүдийн өөрчлөлт хийсэн. Бас энэ архидан  согтуурахтай тэмцэх асуудал нь төрийн, төрийн бус байгууллага, ард иргэдийн бүгдийнх нь үүргээ гэсэн энэ заалтыг нэмж оруулж өгсөн.


З.Энхболд: Тосгон яах юм бэ гэж асуугаад байна.


Д.Ганбат: Тосгоныг ажлын хэсэг тодруулчих.


З.Энхболд: Хатгал тосгон зөвшөөрөл өгөх юм уу? Үгүй юм уу  гэж асуугаад байна шүү дээ, сум нь байж байхад. Сайд хариулчих.


Д.Дорлигжав:  Одоо энэ төслөөр бол  иргэдийн хурал журмыг батлаад зөвшөөрлийг аймаг өгөхөөр явж байгаа.


З.Энхболд: Суманд ч хамаагүй, тосгонд ч хамаагүй юм уу? 


Д.Дорлигжав: Тийм.


З.Энхболд: Тодруулъя.


Ц.Даваасүрэн:  Би хуулийн гол юмнууд нь алга болчихов уу гэдэг нь саяны түүнийг хэлээд байгаа юм. Тэр дүүргийнхээ түвшинд хянаад, сум, тосгоныхоо түвшинд хянаад ингээд явах асуудал.


Нөгөө талаасаа тэр Онцгой албан татварын хуульд орж ирсэн өмнөх заалт чинь харин бас өмнөхөөсөө, одоо бол хуучнаараа үлдчихлээ гэж би ойлгоод байна шүү дээ. Сайжруулсан хувилбар гэж Байнгын хороон дээр тэгж үзээгүй юм уу? Ямар шалтгаанаар тэгж үзээгүй вэ гэдгийг би тодруулъя. Би бол сайжруулсан хуулийн төсөл оруулж ирж байна гэж ойлгоод байсан юм.


З.Энхболд: Ганбат дарга хариулъя.


Д.Ганбат: Уг нь тэр Онцгой албан татварынхаа хуультай хамт оруулж ирсэн юм. Тэгээд Засгийн газар өөрийнхөө эрх хэмжээний хүрээнд тэр Онцгой албан татварынхаа хуулийг татаад авчихсан, түүнийг мэдэхгүй байна. Засгийн газар өөрөө мэдэж байгаа байх. 


Байгаа хуулийг нь хэлэлцэж ярилцаад, бас аялал жуулчлал гээд явдаг. Хот нь мэдье, аймаг нь мэдье гээд ингээд орчихсон байгаа. Сайд нэмээд хариулах байхаа.


З.Энхболд: Ажлын хэсэг Дорлигжав сайд нэмж хариулъя.


Д.Дорлигжав: Тэр хэсгийг татаж авсан шалтгаан нь татвартай холбогдох асуудлыг өөр хуульд оруулж хэрэггүй, татварын хуулиудыг бүхэлд нь ярьж байгаа. Энэ татвартай нэгтгэж ярья гээд авсан. Өнгөрсөн долоо хоногийн Засгийн газрын хурал дээр энэ архины градусаас шалтгаалаад татварыг нь багасгах ийм замаар татварын хуулиндаа өөрчлөлт хийе гэсэн ийм концепцийг батлаад, үзэл баримтлалыг батлаад тэгээд Аж үйлдвэрийн  яам, Хууль зүйн яам хоёрт шилжүүлсэн. Энэ төслийг  татварын хуулийн хүрээнд яригдахаар хийж байгаа.


З.Энхболд: Батцогт гишүүн.


Д.Батцогт: Баярлалаа. Гишүүдийн өглөөний амгаланг айлтгая.  Энэ бүгдийг сайхан мөлийлгөөд, ямар ч  батлаад  ер нь хэрэггүй болгочихсон байна л даа. Дорлигжав сайдын саяны ярьж байгаа архины хатуулгыг бууруулах талаар  үе шаттайгаар татварын бодлогоор нь  өөрчлөөд ингээд явах бололцоо байсан. Түүнийг нь хасчихсан.  Тэгээд энэ архины үйлдвэрийнхний лобби гэж маш их юмаа.  Манай Байнгын хороон дээр баахан санал хураагдаад, санал, дүгнэлтээ бид Хууль зүйн байнгын хороонд хүргүүлсэн. Хууль зүйн байнгын хороон дээр очоод бүгд унасан шиг байна.  Хэрвээ үүнийг  Байнгын хорооныхон Нийгмийн бодлогын байнгын хорооны саналыг авахгүй юм бол бид нар ингэж санал, дүгнэлт гаргаж, хуралдаж цаг бараад сууж байдаг ямар шаардлага байна вэ? Бид нарын явуулсан саналыг хэдийг нь аваад, хэдийг нь аваагүй юм бэ? Эсхүл авч хэлэлцээгүй юм уу? Ганбат дарга энэ дээр хариулт хэлээч.


Би бол одоо энэ тунхаглалын чанартай, уриа лоозонгийн шинжтэй хэдэн өөрчлөлтүүд орчихсон байгаа шүү дээ. Тэгэхээр ийм юм баталж байсанд орвол ер нь дахиж Засгийн газар үүнийгээ татаж аваад, дахиад татварын өөрчлөлттэй нь оруулж ирээд, хийвэл хийсэн шиг л юм хийчихмээр санагдаад байгаа юм. Энэ чинь яг ингээд өөрчлөлтийг нь уншаад сууж байна. Дандаа л уриа лоозонгийн шинжтэй мөлийсөн л юм байна шүү дээ. Ийм юмаар чинь архидан согтуурахтай тэмцээд нэг их өөрчлөлт ороод байх юм байхгүй.


Тэр аймаг, нийслэлийг нь бид нар тэнд нь журмыг нь батлаад сум, дүүрэгт нь зөвшөөрлийг өгье гэдэг дээр тохироод санал хураагаад гишүүд дэмжээд явсан шүү дээ. Тэр чинь яагаад өөрчлөгдөөд явчихав аа? Ганбат дарга манай Байнгын хорооны санал юу болсон бэ? Тэнд дээр яриач.


З.Энхболд: Байнгын хорооны дарга хариулъя.


Д.Ганбат: Батцогт даргын асуултад хариулъя. Нийтдээ танай Байнгын хорооноос 4 санал орж ирсэн. Хоёр санал нь манай Хууль зүйн байнгын хороон дээр дэмжигдээгүй,  1 санал нь дэмжигдсэн.  4 дэх саналыг томьёолж оруулж ирсэн Улсын Их Хурлын гишүүн Отгонбаяр татчихсан. Иймэрхүү л юм болж өнгөрсөн.


Дүүрэгт өгсөн байсан санал чинь яагаад дэмжигдээгүй вэ гэхээр, ерөөсөө Улаанбаатар хот чинь нэг л байгаа юм. Хоёр дүүрэг гудамжны хоёр талд байдаг,   баахан дэлгүүр хоршоо нээгдээд ингээд замбараагүй байдал болчхоод байвал яах вэ? Дээр нь хот гэдэг газар байна, аймаг гэж газар байна, тэр нь мэдэг гэсэн л дээ. Манай гишүүд тийм санал  гаргаад тэр санал нь дэмжигдсэн.


З.Энхболд:  Тодруулъя.


Д.Батцогт: Нийслэлд нь тийм байдаг юм байж. Одоо хөдөө орон нутагт, аймгийн төвөөсөө 400 гаруй км-ийн алсад байгаа  тэр суманд хичнээн дэлгүүр ажиллуулах вэ? Хаана нь ямар зөвшөөрөл өгөх вэ? Хэдэн баар ажиллуулах вэ гэдгийг аймгийн нэг түшмэл шийдээд сууж байх нь л дээ. Тэр суман дээрээ энэ асуудлыг чинь гол тэмцэл хийж, энэ архидан согтуурахтайгаа тэмцэж, үүнийгээ хяналт тавьж ажилладаг юмыг чинь ийм уялдаагүй юм хийж болохгүй шүү дээ. Уг нь тэр нийслэлээс сонгогдсон гишүүд нь ч гэсэн хар, бор бүх ажлыг нь дүүрэг хийдэг юмаа,  тэгээд нийслэл дээр хэдэн түшмэл үүнийг өгөөд сууж байх нь таарахгүй байна гэж ингэж л ярьж оруулсан шүү дээ.


З.Энхболд: Энэ санал хураах явцад ярьж болно. Гишүүд асуулт асууж дууслаа.


Одоо Байнгын хорооноос гаргасан зарчмын зөрүүтэй саналуудаар санал хураая.




Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй санал. 

Хууль зүйн байнгын хороо дэмжсэн санал:

1.Төслийн 3/13 дугаар зүйлд доор дурдсан агуулгатай 13.4 дэх хэсэг нэмэх:

“13.4.Архидан согтуурахтай тэмцэх, согтууруулах ундааны хор уршиг, хэрэглээний эсрэг үйл ажиллагаа явуулж байгаа төрийн бус байгууллагыг төрийн бодлогоор дэмжих;” 

 Санал гаргасан: Улсын Их Хурлын гишүүн  Д.Хаянхярваа, А.Тлейхан, Л.Энх-Амгалан.


Дэмжье гэдгээр санал хураая. Санал хураалт.


43 гишүүн санал хураалтад оролцож, 28 гишүүн зөвшөөрч, 65.1 хувийн саналаар дэмжигдлээ.



Хоёр.Хууль зүйн байнгын хороо дэмжээгүй санал:

1.Төслийн 1/4 дүгээр зүйлийн 4.3 дахь хэсгийн “... баталсан журмын дагуу аймаг, нийслэлийн Засаг дарга” гэснийг “... баталсан журмын дагуу аймаг, дүүргийн Засаг дарга” гэж өөрчлөх.
 Санал гаргасан: Улсын Их Хурлын гишүүн С.Одонтуяа, С.Эрдэнэ

 Сумын гэж байхгүй байна шүү, Батцогт гишүүн ээ.  Сум  гэж өөрчлөөгүй юм байна. 


Хууль зүйн байнгын хорооны дэмжээгүй саналыг дэмжье гэдгээр санал хураалт явуулъя. 


Отгонбаяр гишүүн.


Ё.Отгонбаяр: Нийгмийн бодлогын байнгын хороон дээр дэмжигдээд орж ирсэн саналыг би Хууль зүйн байнгын хороон дээр татчихсан юм. Яагаад гэвэл хэрвээ анхныхаа орж ирсэн байдлаараа аймаг, дүүргийн Засаг дарга нар зөвшөөрөл олгоно гэх юм бол одоо зөвшөөрөлтэй үйл ажиллагаа явуулж байгаа аж ахуйн нэгжүүдийнхийг шинэчлэх ажил хийхгүй шүү гэсэн санаатай заалт байсан юм. Тэгэхгүй бол хуулийн зохицуулалт өөрчиллөө гээд Улаанбаатар хотод үйл ажиллагаа явуулж байгаа бүх дэлгүүр, баар, рестораны зөвшөөрлийг солих болчхоод байна гээд.


Тэгээд Хууль зүйн байнгын хороон дээр  тэр санал нь дэмжигдээгүй, хуучнаараа одоо байгаа зохицуулалтаараа үлдчихсэн учраас миний санал агуулгагүй болчихлоо гээд татчихсан юм. 


Хэрвээ одоо энэ уначихсан санал босчих юм бол би тэр саналаа хураалгах ийм байдалтай болно гэдгийг л хэлэх гэсэн юм.


З.Энхболд: Өөрийн чинь яриа логиктой байна л даа. Дэг дээр тэгэхдээ үүнийг зохицуулаагүй. Нэг саналын унасан, боссоноос хамаараад Байнгын хороон дээр хураагдаагүй саналыг би энд чуулганд оруулж болохгүй шүү дээ. Би ойлгож байна. 


Гуравны хоёр гэдэг л гарц байгаа биз дээ. 


Батцогт гишүүн.


Д.Батцогт: Дарга аа, манай Байнгын хороон дээр сум, дүүрэг гэж яриад Дорлигжав сайд энэ ажлын хэсэг бүгд сууж байсан, манай гишүүд бүгд мэдэж байгаа. Сум, дүүрэг гэж  бид нар санал хураагаад дэмжээд явуулсан шүү дээ. Тэгээд манай Байнгын хорооны саналыг Отгонбаяр гишүүн та яахаараа дураараа татдаг юм бэ? 


Ер нь эсхүл энэ зохион байгуулалттай дунд нь ажиллагаа орсон байна.  Сум, дүүрэг гэж бид нар хураагаад, Отгонбаяр гишүүний хэрвээ энэ зөвшөөрлүүдийг эхнээс нь өгөх юм бол та нар одоо хуулийн хүчинтэй хугацаанд нь байлгана шүү гэдэг тодотголтойгоор санал хураагаад дэмжигдээд явсан шүү дээ. Тийм учраас энэ бол буруу зүйл хийсэн байна даа.


З.Энхболд: Гишүүд бие биенээсээ асуулт асуугаад хариулаад явдаг дэг байхгүй. Ер нь бол хууль буцаж үйлчлэхгүй. Одоо байгаа зөвшөөрөлтэй хүмүүсийнх өгсөн зөвшөөрлийнхөө хугацаанд хүчинтэй. 


Шинэ журмаар хуулийг буцааж үйлчлүүлэх талаар Улсын Их Хурлын тогтоол гаргахгүй л бол буцаж үйлчилдэггүй. Зөвшөөрөл бол байдгаараа л байх юм байгаа биз дээ. Хууль шинэ гарлаа гээд зөвшөөрөл хүчингүй болохгүй биз дээ. Шинээр олгох дээр л үйлчилнэ шүү дээ.


Д.Ганбат: Тийм, хэрэгтэй гэвэл хоёрдугаар хэлэлцүүлэг дээр гуравны хоёроор босгочихно биз, тогтоолдоо ч авч болох байх.


Хууль буцаж үйлчлэхгүй ээ.


З.Энхболд: Отгонбаяр гишүүн өөрийнхөө гаргасан саналыг татсан болохоос Байнгын хороон дээр гарсан саналтай холбогдолгүй юм хэлсэн байна.


Мэндчилгээ дэвшүүлье. Улсын Их Хурлын гишүүн Батсуурийн урилгаар Монголын эмэгтэйчүүдийн нэгдсэн 4 дүгээр чуулганд Дорноговь аймгаас оролцож буй эмэгтэйчүүдийн төлөөлөл нийт  240 иргэн 4 хуваагдаж орж ирнэ гэж байна.  Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Нэг аймгаас 240 юм уу? Тэгэхээр чинь 240-ийг үржих нь  21 гэхээр чинь, тийм олон хүн багтдаг заалт манайд байхгүй биз дээ?  Мэндчилгээ бол өдөржингөө явах юм байна. Нэг аймгийнх 4 уншуулахаар чинь. 


Саналаа хураая. Одоо үүнийг дэмжихээр төслөөрөө үлдэнэ. Хууль зүйн байнгын хорооны дэмжээгүй саналыг дэмжье гэдгээр санал хураая. Санал хураалт. Сум бол байхгүй юм байна шүү.


43 гишүүн санал хураалтад оролцож,  24 гишүүн зөвшөөрч, 55.8 хувийн саналаар Одонтуяа, Эрдэнэ гишүүдийн санал дэмжигдсэнгүй. Хууль зүйн байнгын хорооны санал дэмжигдлээ.


Отгонбаяр гишүүний саналаар санал хураах шаардлагагүй боллоо.

2.Төслийн 4/132 дугаар зүйлд доор дурдсан агуулгатай заалт нэмэх:
 
“132.6.8.ISO 9000, ISO 14000, ISO 22000, ISO 26000-г архи, согтууруулах ундааны үйлдвэрлэлдээ нэвтрүүлсэн аж ахуйн нэгжийг төрийн бодлогоор дэмжих;”

Санал гаргасан: Улсын Их Хурлын гишүүнС.Дэмбэрэл, Я.Содбаатар 


Хууль зүйн байнгын хороо дэмжээгүй байна. Самбуугийн Дэмбэрэл гишүүн саналаа тайлбарлая.


С.Дэмбэрэл: Энэ уг нь их гэмгүй санал. Тэгэхдээ би үүнийг босгож барих гэж байгаа юм биш. Хууль хийхдээ дандаа захиргааны арга хэрэглэдэг  ийм нэг тогтсон практик дээр ядахдаа нэг ганц эдийн засгийн агуулгатай юм оруулъя гэж бодсон юм. Тэгээд энд аугаа их ойлгодог хүмүүс байдаг учраас үүнийг ойлгоод хэрэггүй гэж үзсэн юм шиг байна.


Би бол татаад авчихсан ч болно, яасан ч хамаа алга. Зүгээр иймэрхүү зүйлүүд бол уг нь цаашдаа хуульд ороод явж байх ёстой. Хууль зүйн яам надад юу гэж зөвлөсөн бэ гэхээр, стандартууд ингэж нэрлэж болдоггүй юм уу?  Та агуулгаар нь оруулчихвал наадах чинь хэрэгтэй заалт шүү дээ гэсэн утгатай юм хэлсэн. Өөрөөр хэлбэл   ISO 9000-н оронд чанар, 14-ийнх нь оронд байгаль орчин, 22-ынх нь оронд хүнсний аюулгүй байдал,  26-гийнх нь оронд компаний нийгмийн хариуцлага гэсэн үгнүүдийг оруулаад томьёолчихвол уг нь энэ их гэмгүй заалт. Татвар гэж хэлээгүй. Төрийн бодлогоор архины үйлдвэрлэлийг явуулж байгаа компаниуд бүгд ингэж татвараас гадна ингэж нүд чичлэхээс гадна сайнууд нь чанартай, байгаль орчинд ээлтэй, тэгээд хүнсний аюулгүй байдлыг бүрэн хангасан, компанийх нь нийгмийн хариуцлагаараа сайн ажил хийдэг тэр архины үйлдвэр эрхлэгчдийгээ төрийн бодлогоор дэмжинэ гэж хэлэхэд ерөөсөө гэмгүй байгаа юм, уг нь.


Тэгээд үүнийг өөрсдөө мэдэцгээ. Яасан ч хамаа алга. Уг нь хуульд нэг ийм юм оруулаад өгчихье гэж санасан юм. Та бүхний мэргэн оюун ухаан мэдтүгэй.


З.Энхболд: Отгонбаяр гишүүн тодруулъя.


Ё.Отгонбаяр: Энэ заалтыг санаачилсан Дэмбэрэл гишүүнээс асуух гэсэн юм. Уг нь таны хэлээд байгаа логикийг Байнгын хороон дээр бүгд зөв гээд дэмжсэн шүү дээ. Яагаад энэ санал унасан бэ гэхээр төслийн 4.13.2 гэдэг заалт чинь Архидан согтуурахтай тэмцэх сантай холбоотой заалт байсан. Тэгэхээр Архидан согтуурахтай тэмцэх сангийн мөнгийг сайн чанартай архи үйлдвэрлэсэн аж ахуйн нэгжид өгөх гэж байгаа юм шиг ийм заалт болж хувирчхаад байна гээд дэмжигдээгүй юм.


Тэгэхээр та энэ 4.13.2-ыг нь хуулийн өөр зүйл, заалт уруу  зүйлчлээд, санаагаа энд нь оруулах тал дээр судалж үзсэн юм байна уу? Тэгвэл гишүүд би дэмжих байх гэж бодоод байгаа юм. Буруу зүйл дээр очоод орсон учраас л ийм байдал үүссэн юм.


З.Энхболд: Төсөл санаачлагч Дэмбэрэл гишүүн хариулъя.


С.Дэмбэрэл: Судалсан юм байхгүй. Зүгээр Хууль зүйн байнгын хорооны хүмүүст үүнийг нэг аятайхан газар нь оруулаад хийчхээрэй л гэсэн юм. Тэгээд энэ чинь хурдан хэлэлцүүлэг явж байсан учраас тэр сантай холбочихсон байна билээ. Тэгэнгүүт манай Хууль зүйн байнгын хорооныхон сантай тохирохгүй байна гээд ерөнхийдөө таарахгүй заалт орчихлоо гэсэн. Түүнээс заалтыг нь муулсандаа биш,  заалтыг нь буруу гэж хэлсэндээ биш. Энэ буруу газар орчихсон зөв заалт байна гэсэн утгаар байгаа юм. Тэгээд одоо би хаана оруулахыг нь мэдэхгүй л дээ.


З.Энхболд: Бид нар ийм санал хураалтын томьёоллыг чуулган дээр ярьдаг нь өөрөө буруу. Яагаад гэвэл хууль санаачлагч ийм юм хөндөөгүй байхад орж ирсэн учраас, тийм хязгаарлалт байгаа биз дээ.


Тэгээд Хууль зүйн байнгын хорооны аппарат энэ дээр муу ажилласан байна шүү дээ. 


Тэмүүжин гишүүн.


Х.Тэмүүжин: Энэ Хууль зүйн байнгын хорооных биш. Нийгмийн бодлогын байнгын хорооноос орж ирсэн. Нийгмийн бодлогын байнгын хорооноос орж ирэхдээ энэ хууль нь өөрөө нэмэлт, өөрчлөлт оруулж байгаа болохоор хөндөгдсөн зүйл, заалт уруу оруулаад ирсэн юм билээ. Тэгээд хөндөгдсөн зүйл, заалт уруу оруулж ирж байгаа гээд яг агуулгынхаа хувьд Архидан согтуурахын эсрэг тэмцэх сан дээр байсныг.


З.Энхболд: Нийгмийн бодлогынх юм байна, Хууль зүй биш юм байна. Хэлбэрийн хувьд зөв боловч агуулгын хувьд нөгөө хуулийнхаа агуулгатай таарахгүй байгаа учраас Дэгийн хуулийг зөрчихгүйн тулд буруу газар оруулчихсан юм байна шүү дээ. 


Ингэвэл яасан юм бэ? Дэмбэрэл гишүүн ээ. Энэ бол ийшээ орох боломжгүй л дээ. Хэрэгтэй газар нь ингэж томьёолоод өөрөө хууль санаачилбал яасан юм бэ? Одоо   ISO 9000 гэдгийн өмнө үүний чинь текст байх ёстой шүү дээ. Тийм тийм юмны гээд. Тэгээд хаалт дотор   ISO 9000, дараа нь юу гэдэг юм бэ? Бас нэг текст яваад  ISO 14000, тэгээд ер нь зөвхөн энэ архины үйлдвэр ч биш, бүх үйлдвэрүүдэд энэ  ISO  авсан компаниудад ямар нэгэн урамшуулал байхаар нийтлэг тэр үйлдвэрлэлийг дэмждэг хуулиндаа ч байдаг юм уу? Юундаа ч байдаг юм бэ? Түүн дотор хийж, стандарттай, стандартгүй хоёрын ялгааг гаргаж өгөх юм бол хэрэгтэй л юм байна. Одоогийн байдлаар бол орох боломжгүй л юм байна.


Татчих юм уу? Дэмбэрэл гишүүн.


С.Дэмбэрэл: Энэ заалтыг хамгийн гол нь зөв утгатай гэдэг заалт гэдгийг та бүхнээс сонсох гэсэн юм. Энэ хуульд нэгэнт оруулж болохгүй бол би бас хууль санаачлах ч алба байхгүй, хууль санаачлах ч хэрэггүй гэж бодож байна. Үүнийг Засгийн газар сонссон байх гэж бодож байна. Одоо янз янзын хууль оруулж ирэхдээ түүний дотор үйлдвэрлэлийг дэмжих хууль оруулж ирэхдээ Эрдэнэбат сайд ч  гэдэг юм уу? Хүнсний аюулгүй байдал, органик гээд Хүнсний тухай хууль орж ирэх гэж байна. Иймэрхүү юмандаа тусгачхаарай  гээд хэлчихье. Тэгээд би татаад авчихъя.


З.Энхболд: Хууль санаачлагч санал хураалтын томьёоллоо татаж авлаа. 


Санал хураахгүй.


Найруулгын чанартай юмыг Байнгын хороон дээр хоёрдугаар хэлэлцүүлгийнхээ үед хэл.


Санал хурааж дууслаа.


Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ.


Энэ нөгөө группын үргэлжлэл үү. Би түрүүчийнхийгээ уншаад байх уу. Улсын Их Хурлын гишүүн Батсуурийн урилгаар Монголын эмэгтэйчүүдийн нэгдсэн  4 дүгээр чуулганд Дорноговь аймгаас оролцож буй эмэгтэйчүүдийн төлөөлөл нийт  240 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Дараагийн асуудал: Татварын ерөнхий хуульд нэмэлт, өөрчлөлт оруулах тухай болон хамт өргөн мэдүүлсэн бусад хуульд нэмэлт оруулах тухай хуулиудын  төслийн анхны хэлэлцүүлгийг явуулъя.

Хуулиудын төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Болор танилцуулна. Индэрт урьж байна.


Б.Болор: Улсын Их Хурлын дарга, эрхэм гишүүд ээ


Татварын ерөнхий хуульд нэмэлт, өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг Улсын Их Хурлын 2015 оны 5 дугаар сарын 21-ний өдрийн нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.


Дээрх хуулийн төслүүдийн анхны хэлэлцүүлгийг Төсвийн байнгын хороо 2015 оны  5 дугаар сарын 26-ны өдрийн хуралдаанаараа хийлээ. Татварын ерөнхий хуульд нэмэлт, өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Аж ахуйн нэгжийн орлогын албан татварын хуульд нэмэлт оруулах тухай хуулийн төслүүдийг Байнгын хорооны хуралдаанаар хэлэлцэх үед хуралдаанд оролцсон гишүүд зарчмын зөрүүтэй санал гаргаагүй бөгөөд дээрх хуулийн төслүүдийг анхны хэлэлцүүлгээр нь батлуулах горимын санал гаргасныг хуралдаанд оролцсон гишүүд санал нэгтэйгээр дэмжлээ.


Улсын Их Хурлын эрхэм гишүүд ээ


Татварын ерөнхий хуульд нэмэлт, өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Аж ахуйн нэгжийн орлогын албан татварын хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг хэлэлцэн, хуулийн төслүүдийг баталж өгөхийг та бүхнээс хүсье.


Анхаарал тавьсанд баярлалаа.


З.Энхболд: Ажлын хэсгийн танилцуулъя. Сангийн яамны  Төсвийн бодлого, төлөвлөлтийн газрын дарга Ганбат,  мөн яамны Төсвийн бодлого, төлөвлөлтийн газрын Орлогын хэлтсийн дарга Батбаяр,  Татварын ерөнхий газрын дэд дарга Энхболд, мөн газрын Татвар хураалтын удирдлага, арга зүйн газрын дарга Цогтжаргал.


Байнгын хорооны санал, дүгнэлттэй холбогдуулан  асуулттай гишүүн байна уу. Гарамгайбаатар гишүүнээр асуулт тасаллаа.  Батзандан гишүүн асууя.


Ж.Батзандан: Татварын ерөнхий хуульд нэмэлт, өөрчлөлт оруулах тухай хуулийн төсөл орж ирж байна. Үүнийг талархан хүлээж авч байна.  Монгол Улсад татвартай холбоотой 20  гаруй хууль байгаа. Татвар, хураамж, төлбөр нь татварын бүрэлдэхүүн хэсэг байна гээд Татварын ерөнхий хуульд тодорхой заачихсан байгаа. 


Монгол Улс далд эдийн засагтай орон. Дэлхийн банк, Олон улсын валютын сангийн судалгаагаар бол  30 гаруй хувьтай байгаа Монгол Улсын далд эдийн засаг. Бас татварын дарамт, татварын шалгалт их хийдэг улс орны тоонд орж байгаа. Үүнийг засаж залруулахын тулд  Татварын ерөнхий хуульд нэмэлт, өөрчлөлт оруулж байна. Татвартай холбоотой салбар хуулиудад нэлээн өөрчлөлтүүд орж ирнэ гэж би итгэж, бас харж хүлээж байгаа.


Тэгээд энэ хуулиар орчин үеийн техник, технологийн өөрчлөлт, дэвшилттэй холбогдуулж цахим хэлбэрээр нягтлан бодох бүртгэлийн баримтыг илгээх ийм бололцоо боломж бүрдэж байгаа. Үүнийг анхан шатны баримтад тооцно гэж үзэж байгаа.  Энэ бол нэг том дэвшил. 


Хоёрдугаарт, Татварын алба аж ахуйн нэгжүүд уруу гэнэтийн шалгалт хийдэг тэр байдлыг энэ хуулиар халж өгч байгаа. Өөрөөр хэлбэл аж ахуйн нэгжүүдэд 10 хоногийн өмнө урьдчилан мэдэгдэж байж татварын шалгалт хийдэг болно гэсэн үг. Татварын гэнэтийн шалгалт гэдэг ойлголт байхгүй болж байгаа, ингэж ойлгогдож байгаа, энэ үнэн үү? Энэ дээр нэг хариулт өгөөрэй.


Гурав дахь асуудал,  Нэмэгдсэн өртгийн албан татвар гэдэг бол далд зах зээлийн эдийн засгийг устгахад, бууруулахад маш чухал ач холбогдолтой татварын нэг төрөл байгаа. Нэмэгдсэн өртгийн албан татварын тодорхой хувийг иргэд, аж ахуйн нэгжүүдэд буцаан олгодог болсноор далд эдийн засаг буурсан гэсэн дэлхийн олон улс орнуудын туршлага байгаа. 


Ийм хуулийн төслийг боловсруул гэдэг чиглэлийг Улсын Их Хурлаас Засгийн газарт удаа дараа өгсөн. Одоо энэ хуулийн төсөл хэзээ орж ирэх гэж байна вэ? Нэмэгдсэн өртгийн албан татварын  2-3 хувийг иргэдэд буцаан олгодог болох юм бол нэг өрхөд жилд дунджаар  500-1 сая төгрөгийн НӨТ-буцаан олголтоор очих ийм бололцоо боломж бүрдэж байгаа юм. Энэ хуулийн төслөө хэзээ оруулж ирэх вэ гэдгийг надад нэг хариулаатах.


Ер нь татварын системийг бид өөрчлөх ажлын хэсгийг байгуулсан байгаа, Амаржаргал гишүүнээр ахлуулж. Энэ ажлын хэсэг хир явж байгаа талаар мэдээлэл өгөөч ээ.


З.Энхболд: Байнгын хорооноос асууна. Болор гишүүн хариулъя.


Б.Болор: Батзандан гишүүний асуултад хариулъя. Батзандан гишүүн их зөв ойлгосон байна. Ер нь таны хэлдгээр энэ хуульд орж байгаа нэмэлтээр бол татвар төлөгчид урьдчилан мэдэгдэхгүйгээр гэнэтийн шалгалт хийж хүндрэл үүсгэж байгаатай холбогдуулаад хуулийн 47 дугаар зүйл дээр зайлшгүй шаардлагатайгаас бусад тохиолдолд гэснийг хассан байгаа. Мөн санхүүгийн анхан шатны болон бусад баримтууд цахим хэлбэрээр хийх болсон. Одоо үйлчилж байгаа хуулийн дагуу бол Татварын албанд татвар төлөгч цаасан баримтыг шаардаж байгаатай нийцэхгүй байгаа учраас хуулийн төсөлд татварын баримтыг зөвхөн цаасан бус цахим хэлбэрээр хүлээн зөвшөөрөхтэй холбоотой агуулга гээд нэмж оруулсан энэ хуулийн ач холбогдлыг Батзандан гишүүний саяны тайлбарласнаар маш зөв ойлгосон байна.


Татварын ажлын хэсэг бол ажиллаж байгаа, Амаржаргал гишүүнээр ахлуулсан энэ ажлын хэсэг ажиллаж байгаа. Удахгүй энэ асуудал ороод хэлэлцэгдээд явах байхаа.


З.Энхболд: Буцаан олголтын хууль өргөн баригдаад бараг жил болж байгаа байх. Хэлэлцүүлгэндээ явж байгаа.  Засгийн газар өргөн бариагүй биш барьчхаад  Их Хурал дээр удаж байгаа. Ийм байгаа. 


Отгонбаяр гишүүн.


Ё.Отгонбаяр:  Би ерөнхий хуулийн санааг нь ойлгоод байгаа юм. Ашигт малтмалын нөөц ашигласны төлбөрийг татварын хуулиар биш Ашигт малтмалын хуулиар ногдуулаад ингээд хугацааны зөрүү гараад байна гэж. Тэгээд Байнгын хорооноос тодруулах зүйл, энэ асуулт гараагүй нь гайхалтай юм. Хэрвээ ашигт малтмалын нөөц ашигласны төлбөрийг тухайн улирлын тайлангийн дараа сарын  20-ны өдөр тушаахаар гээд зохицуулалт хийчихвэл наадах чинь энэ ашигт малтмалын үйл ажиллагаа эрхэлж байгаа компаниудад хүндрэл үүсгэхгүй юу? Үүнийг нь Байнгын хороон дээр ярьсан уу? Судалж үзсэн үү. Одоо жишээлбэл нэгдүгээр улирлын  тайлан гээд нөөц ашигласны төлбөрөө 4 сарын  20-ноос өмнө өгөх болчхоод байна шүү дээ. Манайх чинь  4 сарын 20-нд ашигт малтмалын компаниуд чинь үйл ажиллагаагаа явуулаагүй, орлого олоогүй байгаа үед нь ийм хүндрэл үүсэх тийм магадлал байна уу? Хэрвээ байхгүй гээд судлаад үзчихсэн бол дэмжиж болж байна.


Үйл ажиллагаагаа явуулаагүй орлого олоогүй байхад нь баахан мөнгө нэхчих вий дээ гэж би болгоомжлоод байна л даа.


З.Энхболд: Болор гишүүн хариулъя.


Б.Болор: Байнгын хороон дээр хэлэлцүүлгийн явцад сая санал, дүгнэлтэд хэлсэн. Ер нь гишүүд тодорхой санал, асуулт гаргаж тавиагүй. Ер нь анх энэ хэлэлцэх эсэх дээр уг асуудлыг яригдаж байхад ийм хүндрэлүүд үүсэхгүй байх боломжтой юмаа гэж ажлын хэсэг, төсөл санаачлагч, Засгийн газрын зүгээс тайлбар тавьж байсан. Үүний дагуу бид анхны хэлэлцүүлгээ хийгээд явж байна.


З.Энхболд: Мэндчилгээ дэвшүүлье. Улсын Их Хурлын гишүүн Батсуурийн урилгаар  Монголын эмэгтэйчүүдийн нэгдсэн 4 дүгээр чуулганд Дорноговь аймгаас оролцож буй эмэгтэйчүүдийн төлөөлөл нийт 240 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Ганбаатар гишүүн.


С.Ганбаатар: Татварын ерөнхий хуульд нэмэлт, өөрчлөлт оруулах тухай хууль орж ирж байна. Үүнтэй холбогдуулаад татвар авах гэж байгаа хүмүүс бид л өөрчлөлт оруулах гэж яриад байдаг. Татвар өгөх гэж байгаа хүмүүсээсээ бас нэлээн судалгаа авсан байхаа гэж бодож байна. Ингээд Татварын мэргэшсэн зөвлөхийн нийгэмлэгээс бас туссан саналууд дээр тодруулж асууя. Бас Отгонбаяр гишүүний асуулттай давхцаж байгаа тал бий шүү. Ер нь ашигт малтмал, нөөц ашигласны төлбөрийг төлөх хугацааг наашлуулсныг аж ахуйн нэгжид дарамт болох магадлалтай гэж үзэж байна. Яг энэ дээр судалгаа хийгээд, тэдний төлөөллийн байгууллагуудаас асуусан уу? Үүнийг Сангийн яамнаас хариулах байх. 


Хоёрдугаарт, Ашигт малтмалын ашиглалтын олборлох зөвшөөрөлгүй баяжуулах, боловсруулах үйлдвэрүүд ашигт малтмалын нөөц ашигласны төлбөр төлөхгүй байгаа нь шударга биш байна. Жишээ нь энэ дээр Эрдэнэтийн исэлдсэн хүдрийг ашиглаж байгаа Эрдмэн, Ашигт эх, Шинэ технологит гэх мэт энэ байгууллагууд орчхоод байгаа. Энэ цоорхойгоор нь ингээд бас гараад явчхаж байгаа юм биш үү? Энэ тал дээр надад тодруулж хариулт өгөөч.


Гуравт нь, Цемент шохой, барилгын материалын үйлдвэрлэлийг  ашигт малтмалын нөөц ашигласны төлбөрийг аль шатнаас авах нь тодорхойгүй байна. Энэ дээр яг аль шатанд нь авах юм бэ? Ер нь бол энэ дээр Сангийн яамнаас би асууж байгаа шүү. Яагаад гэвэл та нарын тооцоо судалгаа, үндэслэл дээр Их Хурал дүгнэлт гаргахад хэрэгтэй. Үзэл баримтлал дээр бас заасан байна. Албан татвар ногдох орлогоос ашигт малтмалын нөөц ашигласны төлбөрийг  роялтыг хасаж тооцох тухай маргаан дандаа явдаг. Энэ аль талдаа гарсан бэ? Хасаж тооцох уу?


Эцэст нь нэг асуулт асууя.  Барилгын компани барилгаа улсын комисст хүлээлгэж өгснийг ашиглалтад оруулсан гэж үзэх үү? Яг энэ барилгын компани чинь ашиглалтад оруулчхаад, тэгээд дараа нь борлуулалт хийгээд, мөнгө төгрөг нь орж иртэлх энэ хугацаанд яг яаж тооцож байгаа вэ? Би түрүүнийхээ асуултыг нэлээн тодруулж, амьдрал дээр тохиолддог зүйл дээр би асууж байна. Энэ дээр хариулт авъя. Яамны зүгээс тооцоо судалгаа байна уу? 


З.Энхболд: Эрдэнэбат сайд хариулах уу? Эсхүл би нөгөө улсуудад чинь өгөх үү. Уг нь Байнгын хорооноос асуух ёстой л доо. Тэгэхдээ Татварын ерөнхий газрын дэд дарга байгаа юм байна. Энэ ашигт малтмалын нөөц ашигласны  татварыг авдаг талаараа танин мэдэхүйн юм хэлээд өгөөтөх. Хаанаас нь яаж авдаг, цемент?


Д.Цогтжаргал: Энэ дээр ашигт малтмалын нөөц ашигласны төлбөрийг Ашигт малтмалын тухай хуульд зааснаар зохицуулж байгаа. Одоогийн байгаагаар Засгийн газрын тогтоолоор худалдаж ашигласнаас хойш тодорхой хугацааны дараа төсөвт төвлөрүүлэхээр байгаа. Тэгэхээр энэ дээр татвар төлөгчид маань юу гэж гомддог вэ гэхээр Татварын ерөнхий хуульд заасан татвар төлөх, тайлагнах хугацаа ижил байна гэсэнтэй нийцэхгүй, та бүхэн маань сар бүхэн нэхээд байна аа гэдэг зохицуулалт байгаад байгаа. Ерөнхийдөө бол нэлээн томоохон уул уурхайн компаниудаас бол Засгийн газрын тогтоолыг зөрчилтэй байна гэж үзэж маргадаг. Тэгэхээр энэ өөрчлөлтөөр бол татвар төлөх, тайлагнах хугацаа ижил буюу тухайн улирал дууссаны дараа сарын  20-нд төлнө гэсэн ийм зохицуулалт оруулж ирж байгаа гэж ойлгож байгаа. Тэгэхээр төлөх, тайлагнах хугацааг ижил болгоод бусад хуулийн зохицуулалттайгаа нийцсэн байдлаар явж байгаа.


Барилгын материал ашигласных бол Байгалийн нөөц ашигласны төлбөрийн тухай хуулиараа явж байгаа. Тэнд орон нутгийн засаг захиргааны байгууллагууд нь өөрийнхөө эрх хэмжээний хүрээнд ногдуулаад татварын алба бол хураах ийм ажлуудыг хийж байгаа.


З.Энхболд: Тэр цементнээс хаанаас нь авдаг юм бэ? 


Д.Цогтжаргал: Цементэн дээр бол Байгалийн нөөц ашигласны төлбөрийн тухай хуулиараа авч байгаа. Ашигласан элс, хайрга, дайрган дээр нь тэгж авч байгаа. Шохойн чулуунаас нь авч байгаа.


З.Энхболд: Харин тэгээд олборлонгуут нь авдаг юм уу? Цемент болохоор нь авдаг юм уу? 


Д.Цогтжаргал: Ерөнхийдөө бол хуулийн зохицуулалт олборлосон, борлуулж худалдахаар ачуулсан тохиолдолд авч байгаа.


З.Энхболд: Цемент болж хувирсных нь дараа юу? 


Д.Цогтжаргал: Олборлосон тохиолдолд нь  амнот ногдуулаад төсөвт төлөвлөж авч байгаа.


З.Энхболд: Эрдэнэтийг дагасан З үйлдвэрийн тухай?


Д.Цогтжаргал: Эрдэнэтийг дагасан З үйлдвэр дээр ийм асуудал байдаг. Эрдэнэт өөрийнхөө агуулга өндөртэй өөрийнхөө технологиор боловсруулсан хэсэг дээр нь амнот ногдуулаад төлчхөж байгаа юм. Тэгэхээр нийт олборлосондоо ногдуулж байгаа гэсэн үг. Тэр Эрдэмнийн  хувьд бол Эрдэнэтийн ашиглаад дууссаны дараа агуулга багатай хүдрийг дахиж ашиглаад эцсийн  зэсийн катодын бүтээгдэхүүнд ногдож байгаа. Тэгэхээр тийм тийм ялгаатай байгаа. Эрдмэнэ дээр тэр хэсэг дээр нь ногдуулаад явж байгаа.


З.Энхболд: Тодруулъя.


С.Ганбаатар: Зандаахүүгийн Энхболд дарга аа, танд нэг танин мэдэхүйн юм ярьчихъя. Та бол заалны дарга биш, заал зохион байгуулагч шүү. 


З.Энхболд: Би эрх, үүргээ сайн мэднэ, өөрөөс чинь ялгаатай нь. Хэлэлцэх эсэх дээр ярьдаг юмыг анхдугаар хэлэлцүүлэг, хоёрдугаар хэлэлцүүлэг дээр ярьдгаа болих хэрэгтэй. Дэг зөрчдөгөө боль.


Ганбат гишүүн.


Д.Ганбат:  Энэ татварын хуульд өөрчлөлт оруулах гэж байгаа юм байна. Тэгээд ашигт малтмалын татвартай холбоотой юм байна, роялттай. Тэгээд би орон нутгаар явдаг юмаа. Орон нутгаар явж байхад ярьдаг юм.  Ер нь тэнд оршин суугаа иргэд, нөгөө ашигт малтмал, уул уурхай нь ажиллаад ирэхээр мэдээж хэрэг хэрэгтэй л дээ.  Гэхдээ тэр иргэдийн эрхийг зөрчсөн юм гараад байдаг л даа. Бэлчээр нь байхгүй болдог, уух ус нь байхгүй болдог.  Энэ дээр ард иргэдийнхээ санал бодлыг тусгадаг. Тэднийх нь саналыг авдаг юм байна уу?  Зарим нэг ашигт малтмал олборлосон этгээдүүд татвараа ч төлдөггүй юм билээ. Би бол жишээ баримттай ярья л даа. Тухайлбал манай Баянхонгор аймгийн Гурванбулаг сум байгаа.  Хангайн нурууны Отгонтэнгэрийн наана оршдог, Завхантай холбогддог ийм сум. Тэр суман дээр Шар усны гол гэж байсан гол байхгүй болсон. Яг сумынхаа хажуугаар урсдаг байсан. Тэгээд иргэд нь одоо тэр сум байх уу? Үгүй юу гэдэг асуудал ярьдаг болсон. Тэнд  алт олборлож байсан компаниуд нөхөн сэргээлт хийгээгүй. Одоо ч тэгээд дайраад байгаа. Тухайлбал би G end Yu gold гэдэг компанийг хэлэх гэж байна. 


Би татварын газраас энэ компани яадаг юм бэ? Татвараа төлдөг үү? Яадаг юм бэ гээд ингээд албан бичиг явуулахад 2 тэрбумын татварын өртэй мөртлөө төлдөггүй байгаа. Тэгээд төлж ч болдог, төлөхгүй ч болдог ийм татвартай юм уу? Тэгээд нөгөө нөхөр маань ганц нэг гишүүний дэмжлэгтэй юм шиг байгаа.  Тэгээд Баттулга гишүүн бид хоёрыг очихоор сумын иргэд, хөдөлмөрчид байнга ярьдаг. Үүнийг  болиулж болдоггүй юм уу? Тэгэхгүй бол манай сум байх, байхгүй нь, энэ иргэд бэлчээргүй болох нь, усгүй болох нь ийм нөхцөлд ороод байна. Үүнийг болиулаач гэхээр ерөөсөө болдоггүй. Татвараа ч төлдөггүй, нөхөн сэргээлтээ ч хийдэггүй, ийм компаниудыг яагаад ингээд явуулаад байдаг юм бэ?  Тэгээд нөгөө нөхдүүд нь мөнгө, төгрөгтэй юм шиг байгаа. Одоо энэ тэнд дэлхийгээр хэрэн тэнээд хамгийн үнэтэй газарт байж байгаа зургуудаа фээсбүүк, твитер, сошиал орчноор тараагаад тавлаад сууж байдаг, ард түмнийг.  Энэ дээр яаж анхаарч байна вэ? Би Байгаль орчны сайдад хэлсэн. Уул уурхайн яам бол ажлын хэсэг илгээсэн байна билээ. Мэргэжлийн хяналтад хэлсэн, ерөөсөө хөдлөхгүй байгаа юм. Энэ мөнгөтэй, төгрөгтэй нутгийн алт эрдэнэсийг авчихсан компаниуд мөнгөөр зодоод хаана ч хүрсэн шийдвэрээ гаргуулаад байдаг.  Уг нь НҮБ-аас гаргасан конвенци, нутгийн уугуул иргэд өөрийнхөө оршин суугаа газраа амьдрах эрхтэй гэж байгаа юм. Бид нар болохоор Монгол улс, монгол үндэстэн гэж явдаг учраас түүнд нь хамрагдахгүйгээр орхичихдог.  Ингэж болдог юм уу? Үүнийг тусгасан уу? Татвараа авч болноо, авсан шиг ав л даа.  Зарим нэг нь төлөхгүй байна шүү дээ.


З.Энхболд: Татварын ерөнхий газрын дэд дарга аммонотаа огт төлдөггүй компани байна гэж байна. Тийм юм байж болдог юм уу? 


А.Энхболд: Ганбат гишүүний асуултад хариулъя. Татварын байгууллага маань татвараа авч байгаа. Бүх байгууллага, бүх татвар төлөгчидтэй эрх тэгш харьцаж байгаа. Үнэхээр татвараа төлөхгүй байгаа бол бид нар зохих журмынхаа дагуу  шийдээд явж байгаа. 


З.Энхболд: Татвараа төлөхгүй тэгээд байж болдог юм уу? 


А.Энхболд: Болохгүй.


З.Энхболд: 2 тэрбум төгрөгийн авлагатай мөртлөө төлөхгүй байна. Тэгсэн мөртлөө олборлолтоо явуулаад байна гэж байна шүү дээ.


А.Энхболд: Татварынхаа хуулиар бид нар шүүх, цагдаад өгөөд явж байгаа. Ганбат гишүүний тэр хэлсэн компанийг  бол яг одоогоор судалгаа нь байхгүй учраас  мэдэхгүй байна. Үнэхээр өгөөгүй, Татварынхаа хуулийг зөрчсөн бол бид дараа дараагийнхаа шатны арга хэмжээг аваад л явж байгаа.


З.Энхболд: Татвараа төлөхгүй нэг улирал болонгуут л хаах юм байгаа биз дээ. Одоогийн хуулиар.


Д.Цогтжаргал: Ерөнхийдөө бол хуулийн хугацаанд хуулиар ногдуулсан татварыг төлөөгүй тохиолдолд Татварын ерөнхий хуулийн 8 дугаар бүлэгт зохицуулалт байгаа. Тэнд хугацаандаа төлөөгүй . . .


З.Энхболд:  Би одоо практик юм асууя.  Та нар ачуулангуут нь мөнгө аваад байснаа болиод одоо улирлын эцэст тооцоо хийдэг болж байна шүү дээ. Тэгэхээр алт олборлодог компани Баянхонгорт алтаа олборлочхоод, нэг улирлаа дуустал татвараа төлөхгүй байж болох юм байна. Тэгээд тэр улирлын эцэст татвараа өгөхгүй бол  тэр уурхайг нь хаах юм байгаа биз дээ?  Бүтэн жилээр нь толгойг нь илээд явуулахгүй юм байгаа биз дээ? 


Д.Цогтжаргал: Тийм зохицуулалт бол байхгүй. Тухайн ногдол гарсныг хуульд заасан хугацаанд төлөөгүй тохиолдолд шат дараалсан арга хэмжээгээ авна. Тэр нь үл маргах журмаар банкин дахь харилцах дансыг нь хаахаас эхлээд хэрвээ бүр шаардлагатай тохиолдолд хөрөнгө битүүмжлээд шүүхэд нэхэмжлэх эрх нь.


З.Энхболд: Аммонот бол онцгой татвар байхгүй юу? Тэр бол хүн амын орлого биш, тэр бол компаний ашиг биш. Ашигтай болохыг нь хүлээдэг биш. Та нар бол хуучин ачигдмагц авдаг байсан, одоо улирал дуусахыг хүлээх болж байна шүү дээ, энэ шинэ хуулиар. Тэгэхээр улирлын эцэст алтаа олборлосон  мөртлөө татвараа төлөөгүй байвал уурхайг нь яах юм бэ? Ингээд хүлээгээд л байх юм уу? Хүн амын орлого шиг.


Д.Цогтжаргал: Ерөнхийдөө бол тухайн байгууллагуудын хөрөнгө битүүмжлэх, хамгаалах ажиллагаа авахаар тэр үйл ажиллагаа нь зогсоно гэж ойлгож болно. Гэхдээ бол яг тэр гүйцэтгэлийн буюу уурхайг бүхлээр нь хаах эрх бол Татварын албанд байхгүй байгаа.


З.Энхболд: 20 хэдэн татвараас хамгийн онцгой татвар нь энэ шүү дээ. Бусдаас онцгой татвар нь. 


Бямбацогт гишүүн.


С.Бямбацогт: З асуулт байна. Нэгдүгээрт нь, цахим хэлбэрээр орчин үеийн техник технологийн дэвшлийг ашиглаж, цаасаар биш цахим хэлбэрээр татварынхаа баримтуудыг, тайлангаа өгөх бололцоотой болгож байгаа гэж байна. Цахим хэлбэр гэдэгт маань цахим гарын үсэг ашигласан энэ хэлбэрийг хэлээд байна уу? Эсхүл баримтуудаа цаасан дээрээ үйлдээд, тамга дараад, гарын үсэг зураад, скайнертсэн хэлбэрийг хэлээд байна уу? Үүнийг юу гэж ойлгох вэ? Ер нь бол цахим гарын үсэг ашиглах тал дээр ямархуу зохицуулалтуудыг оруулъя гэж бодож байгаа вэ? Энэ дээр орж өгсөн үү. Энэ цахим хэлбэр гэдгийг тайлбарлаж өгөөч ээ. Тэгэхгүй бол цахим хэлбэр гэчхээд бид нар, эсхүл гарын үсэг байхгүй бол тэр цахим хэлбэрээр үйлдсэн бичиг баримтыг хэн ч яаж ч өөрчилж болно. Тэгэхээр үнэн зөв, бодитой байх тэр зарчим маань хаашаа явах бол? Энэ дээр цахим гэдгийг бодитой байлгах талаар, эсхүл электрон гарын үсэг зуруулах, эсхүл юу гэдэг юм бэ? Цаасан дээр үлдээд тамга, тэмдэг дараад, гарын үсэг зурсан баримтыг скайнартах гэж ингэж ойлгоод байна уу? Үүнийг юу гэж ойлгож Байнгын хороон дээр ярилцсан бэ гэдэг нэг асуулт байна.


Хоёр дахь асуулт нь, тэр зайлшгүй шаардлагатай тохиолдолд гэдгийг яаж тодорхойлов? Урьд нь үзэмжээрээ, дургүй нь хүрэх юм бол, дур нь хүрэх юм бол гэнэт очоод шалгалт хийдэг ийм байсан. Одоо үүнийг ингэж болохгүй ээ, татвар төлөгчдийг хамаагүй дарамталж хүнд суртал учруулж, айлгаж, ичээж болохгүй гэж байгаа нь зөв байх.  Гэхдээ зайлшгүй тохиолдолд үүслээ гээд нөгөө Татварын ерөнхий газрын дарга нь байдаг юм уу? Татварын албад, хэлтсийн дарга, ахлах байцаагч нар нь тэгээд шалгаад байх уут үүсчихсэн юм биш биз дээ. Энэ зайлшгүй тохиолдолд гэдгээ юу гэж тайлбарлаж Байнгын хороон дээр тодорхойлсон бэ? 


Дараагийн нэг асуудал, сая бас яригдаж байна л даа. Татвараа төлөхгүй бол дансыг нь хаадаг, хөрөнгийг нь битүүмжилдэг гээд.  Тэгээд нөгөө татвар төлөгч, баялаг бүтээгчдээ төрийн буруутай үйл ажиллагаанаас болоод татвараа төлөх бололцоо боломжгүй болсон, төр бодлогоороо дэмжиж чаддаггүй ийм үед нь дансыг нь хаагаад, хөрөнгийг нь битүүмжлээд байвал тэр чинь яаж орлогоо олж, татвар төлөх юм бэ? Энэ хүнд суртал, дарамтыг байцаагч нар чинь урьд нь мэдэж байгаа шүү дээ, аль болох л их орлогын төлөвлөгөө биелүүлэх юм бол өөртөө хувь авдаг байсан. Тэр үүднээсээ орлогын төлөвлөгөө биелүүлэх гэж байгаа нэртэй татвараар аж ахуйн нэгж, байгууллагуудаа дарамталдаг, хяналт шалгалт хийдэг, хүү торгуул акт тавьдаг. Дахин нөхөн татвар тавьдаг. Ийм байдлаар маш их орлого бүрдүүлээд тэндээсээ маш их хувь авч, өөрсдөө тансаг амьдардаг байсан.  Үүнийгээ яаж зохицуулах гэж байна вэ? Энэ зохицуулалт маань Татварын  ерөнхий хуульд яаж орж өгөв? Эргээд л нөгөө татвар төлөгчдөө дарамталдаг, айлгадаг, ичээдэг энэ байдал чинь хэвээрээ үлдчихсэн юм биш үү? Үүнийг л бид нар зохицуулах ёстой байсан  шүү дээ, Татварын ерөнхий хуульд өөрчлөлт оруулж? Энэ баялаг бүтээгчдээ дэмжиж, үнэхээр татвараа төлж чадахгүй байгаа бол татвараа төлөх орчин нөхцөлийг нь бүрдүүлэх тал дээр зөвлөх, дэмжих, туслах ийм үйл ажиллагаа явуулж байж татварыг нь төлүүлэх ёстой болохоос биш дансыг нь хаагаад, хөрөнгийг нь битүүмжлээд үйл ажиллагаа явуулж чадахгүй болчихсон хүмүүс яаж татвараа хэзээ төлөх вэ? 


Энэ талаар Татварын ерөнхий хууль дээр яагаад асуудлыг хөндсөнгүй вэ? Энэ талаар Байнгын хороон дээр яагаад яригдсангүй вэ? Үүнийг хариулж өгөөч.


З.Энхболд: Улсын Их Хурлын гишүүн Цогийн урилгаар Эрдэнэт үйлдвэрийн Баяжуулах фабрикийн ажилтнуудын төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Болор гишүүн хариулъя.


Б.Болор: Бямбацогт гишүүний асуултад хариулъя. Ер нь бол Байнгын хороон дээр ажлын хэсэг нэлээн тодорхой юм уруу орвол хариулна биз, би ерөнхий хариулт өгье. Байнгын хороон дээр хэлэлцэх эсэх яригдаж байх үед Бямбацогт гишүүний саяны асуусан асуулт яригдсан. Анхны хэлэлцүүлгийн үеэр бол гишүүдээс асуулт, саналууд гараагүй. Тэгээд анхан шатны болон бусад баримтууд өнөөдөр цахим хэлбэрээр хийгдэж байгаа. Цахим гарын үсэг ашиглаад явж байгаа. Үүнийхээ дагуу одоо үйлчилж байгаа хуулиар болохоор заавал цаасан баримт шаардаж байгаа. Үүнийг л орчин үеийн техник технологитой уялдуулаад ер нь бусад улс орнууд ч гэсэндээ ийм хэлбэрээр л авдаг.


Тухайлбал Байнгын хороон дээр хэлэлцэх эсэхийг яригдаж байхад тэгээд компьютерын ард хүн суучхаад юу ч явуулаад байгааг нь яаж мэдэх юм бэ? Үүнийг яаж зохицуулах вэ гэсэн ийм асуулт гарч байсан. Тэгээд хууль санаачлагчийн зүгээс бол ер нь бид цаасан хэлбэрээр ч гэсэн өгөхөд  хүн юу ч аваачаад өгсөн болно шүү дээ. Тийм учраас бид үүнийг өнөөдөр бас техникийн дэвшилтийн эринд амьдарч байгаа ийм үед бол цахим гарын үсгээр, цахим хэлбэрээрээ энэ санхүүгийнхээ тайланг өгдөг энэ бусад дэлхийн улс орнуудын жишгээр явах нь зүйтэй юмаа гэж яригдаад ингээд явсан. Үүнийг хэлэлцэх эсэх дээр бид ярьсан байгаа.


Тэр зайлшгүй шаардлагатай гэдэг дээр Бямбацогт гишүүн зөв ойлгосон байна. Үүнийг илүү тайлбар, нарийн тайлбарыг ажлын хэсгээс өгөх боломжтой бол өгөх болов уу? Байнгын хороон дээр бол энэ асуудал яригдаагүй.


Сүүлчийнх нь асуудлын талаар Татварын ерөнхий газраас хариулт өгвөл илүү оновчтой байх болов уу? 


З.Энхболд: Сангийн сайд нэмж хариулъя.


Ж.Эрдэнэбат: Татварын ерөнхий хуулийн 47.5 дахь заалтад зайлшгүй шаардлагатайгаас бусад тохиолдолд гэдэг үгийг нь хасаж байгаа юм. Энэ маань өөрөө татвар төлөгч нарт зайлшгүй шаардлага үүслээ гээд татварын байцаагч нар очоод нөгөө  10 хоногоос өмнө гэдэг тэр заалтаа ашиглахгүйгээр шууд очоод шалгалт хийдэг, гэнэтийн шалгалтуудыг хийдэг. Энэ л зүйлийг энэ хуульд өөрчлөлт оруулснаараа байхгүй болгож байгаа юм. Тухайн хуулийн 47.5 дээр болохоор зайлшгүй шаардлагатайгаас бусад тохиолдолд татварын хяналт, шалгалт хийх талаар татвар төлөгч нь ажлын  10-аас доошгүй хоногийн өмнө урьдчилан мэдэгдэнэ гэсэн ийм заалт байгаа юм. Тэгэхээр зайлшгүй шаардлагатайгаас бусад тохиолдолд гэдэг үгийг нь аваад хаячхаар хяналт шалгалт хийх гэж байгаа тохиолдолд заавал  10-аас доошгүй хоногийн өмнө тухайн аж ахуйн нэгж, байгууллагад мэдэгдэж байж татварын байцаагч  хяналт шалгалтаа явуулах энэ бололцоог нь бүрдүүлж өгөх, энэ маань өөрөө татвар төлөгч нарт учруулдаг гэнэтийн шалгалт гэдэг дарамтаас нь багасгаж байгаа ийм зүйл байгаа. 


Тэр цахим баримтын хувьд бол одоо үнэхээр санхүүгийн болон аж ахуйн нэгж байгууллагуудын хувьд бол Татварын ерөнхий газарт санхүүгийнхээ баримтыг ирүүлдэг. Ингэж ирүүлэхдээ бол яг сая таны хэлж байгаагаар цахим гарын үсэг, цахим тамга тэмдэглэгээг ашиглана. Тэгэхдээ заавал цаасан дээр үйлдээд түүнийгээ канондсон хэлбэрээр бус одоогийн яг нөхцөл нь бол эсрэгээрээ байгаа. Эхлээд цахим хэлбэрээрээ компьютер дээрээ бүх санхүүгийнхээ баримтуудыг шивчхээд, түүнийгээ хэвлэж гаргаад, тэгээд Татварын албанд авчирч өгдөг.  Үүнийг нь болиулаад, түүнийг нь заавал хэвлэж гаргаад тэгж зардал гаргах шаардлага байхгүй. Зөвхөн цахим хэлбэрээрээ татварын байгууллагад, хяналт шалгалтад баримт болгож бүрдүүлж өгч болно гэдэг ийм л зарчмаар энэ хуулийн өөрчлөлтийг оруулж байгаа.


З.Энхболд: Татварын ерөнхий хуулийн шинэчилсэн найруулга билүү? Нэлээн том өөрчлөлт өргөн барих гэж байгаа тийм үү?


Ж.Эрдэнэбат: Тийм.


З.Энхболд: Түүнийгээ хэл. Түүн дотор саяны ярьж байгаа олон юм орно шүү дээ. Энэ бол яаралтай нэмэлт, хурдан гаргаж гэж байгаа л асуудал байгаа.


Ж.Эрдэнэбат: Энэ болохоор татвар ногдуулахтай холбоотой, татвар тооцоход гарах өртөг зардлаа  элэгдэл хорогдолдоо яаж шимтгэлээ тооцох вэ гэдэгтэй холбоотой яаралтайгаар гаргах гэж байгаа ийм асуудал. Энэ маань аж ахуйн нэгжүүддээ бас зайлшгүй ийм яаралтай чухал шаардлагатай байгаа ийм заалтууд учраас үүнийг нийт нэгдсэн татварын ерөнхий хуульд оруулах тэр шинэчлэл өөрчлөлтөөсөө салгаад оруулаад ирж байгаа юм.


З.Энхболд: Данс хаадаг дээр хариулсангүй.


Ж.Эрдэнэбат: Одоо аж ахуйн нэгж байгууллагууд маань татвар төлөх нь аж ахуйн нэгж байгууллагын үүрэг л дээ. Тэгээд хэрвээ татвараа төлөхгүй байгаад байгаа тохиолдолд бас төр үйл ажиллагаагаа явуулна гэхэд хүндрэлтэй нөхцөл байдал үүснэ. Нэгэнтээ үүргээ хэрэгжүүлээгүй байгаа тохиолдолд давхар хариуцлага явах л ёстой асуудал болох байх. Тэгээд татварын хувьд бас мэдээж татварынхаа орлогыг хураах нь татварын байгууллагын эрх, үүрэг. Тэр үүргээ хэрэгжүүлэхдээ нөгөө аж ахуйн нэгж байгууллагын хэрэгжүүлээгүй эрх, үүргийнх нь төлөө тодорхой хэмжээний хариуцлага хүлээлгэх нь зүй ёсны л асуудал байх гэж бодож байна.


З.Энхболд: Гэхдээ хаалаа шүү гэж анхааруулдаг юм байгаа биз дээ?


Ж.Эрдэнэбат: Татвараа төл гэдэг шаардлагыг татварын байгууллагын зүгээс хэд хэдэн удаа тавина. 2-3 удаа тавьж байгаа байх. Тэгээд төлөөгүй тохиолдолд дараа дараагийн шатны. Энэ хариуцлагын арга хэмжээнүүд маань өөрөө шат дараалсан арга хэмжээнүүд л авагдана шүү дээ. Түүнээс шууд гэнэт очоод дансыг нь хаагаад, битүүмжлээд, хөрөнгийг нь битүүмжилнэ гэсэн ойлголт байхгүй л дээ.


З.Энхболд: Гарамгайбаатар гишүүн.


Б.Гарамгайбаатар:  Би бас хоёр, гурван асуулт асууя. Сая Эрдэнэбат сайдын ярьж байгааг сонсохоор энэ Татварын ерөнхий хуульд оруулж байгаа өөрчлөлт бол үндсэндээ хуульд байгаа заалтаа татварын байцаагч нар зөрчдөг учраас одоо үүнийгээ татварын байцаагчдынхаа зөрчлийг хуультай болгох гээд байгаа юм байна шүү дээ. Нэг ёсондоо  10 хоногийн өмнө мэдэгдэж очих ёстой байтал гэнэт очдог гэдэг нь татварын байцаагчид хуулиа зөрчдөг байна шүү дээ. Татварын байцаагчиддаа зориулсан ийм хуулийн өөрчлөлт оруулж байна уу гэж нэгд асуумаар байна.


Хоёр дахь нь, тэр үл хөдлөх хөрөнгө гээд арынх нь дагалдах хуулиудын нэг өөрчлөлт байна. Орлогын албан татвар дээр нэмэлт, өөрчлөлт оруулж байгаа. Би ганцхан юм л бодоод байна. Тэр Татварын багц хуулиудын өөрчлөлт орж ирэх байх. Одоо татварын хууль өөрөө өнөөдрийн нөхцөлтэй зохицохоо больчихсон юмаа. Яагаад энэ татвараа нуудаг юм бэ? Татварын баланс яагаад хоёр гардаг юм бэ? Яагаад энэ дээр байнгын зөрчил үүсдэг вэ гэдэг нь үндсэндээ олон улсын нягтлан бодох бүртгэлийн тэр стандарт уруу орж чадаагүйтэй л холбоотой шүү дээ. Үндсэндээ татварын хууль нь үүнээсээ өөр хууль яваад байгаа учраас. Тэгээд энэ л асуудлыг цэгцлэхгүйгээр бид нар хичнээн ч өөрчлөлт хийгээд үр дүнгүй байгаад байгаа юм. Тэгээд одоо бол надад ингэж л харагдаад байна. Би буруу ойлгож байж магадгүй. Татварын байцаагч нар бол дураараа шалгалт хийдэг учраас энэ дураараа шалгалт хийдгийг нь  одоо өөгшүүлж байгаа хэлбэртэй хууль орж ирж байгаа харагдаад байна шүү дээ. Нэг ийм асуудал байна. Тэгээд энэ дээр зөв үү? Буруу юу гэдэг асуулт.


Гуравт, одоо  тэр татварын хуулиудын өөрчлөлтөөр олон улсын нягтлан бодох бүртгэлийн системд тохирсон Татварын хууль гарах уу гэсэн ийм асуултыг асуумаар байна.


Сая Эрдэнэбат сайдын хэлж байгаа үүргийн асуудал яриад байна. Аж ахуйн нэгжүүд бол үүрэгтэй, үүргээ гүйцэтгэдэг юмаа. Төр тэгвэл ямар үүрэгтэй юм бэ?  Энэ дээр бас хариулт өгөөч. Хэрвээ төрөөс болж янз бүрийн асуудал үүсэж байгаа бол төр тэр хариуцлагаа яаж хүлээж байх вэ? Тийм юм нь бас байхгүй байгаа шүү дээ, энэ хуулин дээр. Ийм л З асуултад хариулт өгөөч. Тэр өөрчлөгдөх, шинэчлэгдэх гэж байгаа багц хуулиудад төрийн хариуцлага гэдэг юм орж байна уу? Төрөөс хүлээлгэх үүрэг орж байна уу гэдгийг орж байна уу гэдгийг давхар асуучихъя.


З.Энхболд: Болор гишүүн хариулъя.


Б.Болор: Гарамгайбаатар гишүүний асуултад хариулъя. Уг хуулийн төслүүд бол зөвхөн энэ Татварын ерөнхий хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай гэсэн энэ З дээр л байгаа. Тэгээд бид хэлэлцэх эсэх үеэр бас энэ асуудлуудыг нэлээн ярьсан байгаа. 


Дураараа очдог тэр байдлыг нь болиулж байгаа гэж бид, мэдэгдэнэ шүү дээ, мэдэгдээд явна гэж байгаа ийм л зүйл. 


Тэр үүргийн асуудал гээд сая асуулаа. Татварын ерөнхий хуульд өөрчлөлт оруулахаар Амаржаргал гишүүнээр ахлуулсан ажлын хэсэг ажиллаж байгаа. Энэ дээр энэ асуудал нэлээн яригдаж байгаа. Тийм учраас энэ төрийн үүрэг гэдэг зүйлийг энэ том өөрчлөлтөндөө бид нэлээн сайн оруулж өгнө гэж үзэж байгаа.


З.Энхболд: Мэндчилгээ дэвшүүлье. Хилийн 0151 дүгээр ангид алба хаасан ахмад хилчдийн төлөөлөл чуулганы ажиллагаа, Төрийн ордонтой танилцаж байна. Та бүхэнд эрүүл энх, ажлын амжилт, сайн сайхныг хүсэн ерөөе /Алга ташив/.


Гишүүд асуулт асууж дууслаа.  Хэлэлцэх эсэхийг ярьж байгаа юм шиг асуулт асуугаад байна Гарамгайбаатар гишүүн ээ. Одоо бол хоёр жижигхэн өөрчлөлт, нэг нь цахимаар, нөгөө дэх нь аммонатыг улирлын эцэст авдаг. Хуульд хийгээд өгчихсөн зайлшгүй гэдгийг өдөр тутам ашиглаад байхаар сайд нь аргаа бараад түүнийг нь авч хаяж байна л даа. Хааяа ашиглах юмыг чинь тэгээд өдөр болгон ашиглаад байж болохгүй л дээ. 


Санал хураая. Байнгын хороо төслийг анхны хэлэлцүүлгээр нь батлах горимын санал гаргасныг дэмжье гэсэн санал хураая. Санал хураалт.


53 гишүүн санал хураалтад оролцож, 34 гишүүн зөвшөөрч, 64.2 хувийн саналаар анхны хэлэлцүүлгээр нь батлах горимын санал дэмжигдлээ.


Одоо Байнгын хорооны горимын санал дэмжигдсэн тул Татварын ерөнхий хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураая. Санал хураалт.


54 гишүүн санал хураалтад оролцож, 38 гишүүн зөвшөөрч, 70.4 хувийн саналаар дэмжигдлээ.


Дараагийн санал хураалт. Ашигт малтмалын тухай хуульд  өөрчлөлт оруулах тухай хуулийн төслийг бүхэлд нь баталъя гэсэн санал хураая. Санал хураалт.


55 гишүүн санал хураалтад оролцож, 37 гишүүн зөвшөөрч, 67.3 хувийн саналаар дэмжлээ.


Анхны хэлэлцүүлгээр нь батлах горимын санал гурвууланд нь хамаатай. Нэг хуулийн төсөл өөрчлөгдсөн тул хоёр хуульд өөрчлөлт орж байгаа юм.


Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураая. Санал хураалт.


55 гишүүн  санал хураалтад оролцож,  37 гишүүн зөвшөөрч, 67.3 хувийн саналаар дэмжлээ.


Үүгээр хуулиудын төслүүд батлагдлаа. Гишүүд, ажлын хэсэгт баярлалаа.


Дараагийн асуудал. Төрөөс тэтгэврийн шинэчлэлийн талаар баримтлах бодлого батлах тухай Улсын Их Хурлын тогтоолын төслийн эцсийн хэлэлцүүлгийг явуулъя. 

Төслийн талаарх Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Оюунгэрэл танилцуулна. Индэрт урьж байна. 


Ц.Оюунгэрэл: Улсын Их Хурлын дарга, эрхэм гишүүд ээ


Төрөөс тэтгэврийн шинэчлэлийн талаар баримтлах бодлого батлах тухай Монгол Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлыг Улсын Их Хурлын 2015 оны 5 дугаар сарын 21-ний өдрийн нэгдсэн хуралдаанаар хэлэлцэж, төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Нийгмийн бодлого, боловсрол, соёл, шинжлэх ухааны байнгын хороо Төрөөс тэтгэврийн шинэчлэлийн талаар баримтлах бодлого батлах тухай Монгол Улсын Их Хурлын тогтоолын төслийг эцсийн хэлэлцүүлэгт бэлтгэсэн тухай асуудлыг  2015 оны  6 дугаар сарын З-ны өдрийн хуралдаанаараа хэлэлцээд, дараах танилцуулгыг Улсын Их Хурлын нэгдсэн хуралдаанд хүргүүлж байна.


1. Улсын Их Хурлын чуулганы нэгдсэн хуралдааны анхны хэлэлцүүлгээр гишүүдийн олонхын дэмжлэг авсан зарчмын зөрүүтэй саналыг төсөлд нэмж тусган, үг, хэллэг, дэс дарааллын зарим засвар хийж, төслийн эцсийн хувилбарыг бэлтгэлээ.


2.Улсын Их Хурлын нэгдсэн хуралдааны эцсийн хэлэлцүүлэгт хураалгах зарчмын зөрүүтэй саналын томьёолол Байнгын хорооны гишүүдээс гараагүй. 


Нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусгасан төслийн эцсийн хувилбарыг та бүхэнд тараасан болно.


Улсын Их Хурлын эрхэм гишүүд ээ


 Төрөөс тэтгэврийн шинэчлэлийн талаар баримтлах бодлого батлах тухай Монгол Улсын Их Хурлын тогтоолын төслийг эцсийн хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооны танилцуулгыг хэлэлцэн, тогтоолын төслийг баталж өгөхийг та бүхнээс хүсье.


Анхаарал тавьсанд баярлалаа.


З.Энхболд: Ажлын хэсгийг танилцуулъя. Дашдондог- Хүн амын хөгжил, нийгмийн хамгааллын яамны Стратегийн бодлого, төлөвлөлтийн газрын ахлах мэргэжилтэн, Уртнасан- Нийгмийн даатгалын ерөнхий газрын дарга, Дорждэрэм- Хүн амын хөгжил, нийгмийн хамгааллын яамны Нийгмийн даатгалын албаны дарга, Батжаргал- Нийгмийн даатгалын ерөнхий газрын ахлах мэргэжилтэн.


Байнгын хорооны танилцуулгатай холбогдуулан асуулттай гишүүд байна уу?  Гончигдорж гишүүнээр асуулт тасаллаа. Бямбацогт гишүүн асууя.


С.Бямбацогт: Баярлалаа. Төрөөс тэтгэврийн шинэчлэлийн талаар баримтлах бодлого өнгөрсөн 2 сарын 5-нд Улсын Их Хуралд өргөн баригдсан. Яг энэ асуудалтай хамт Тэтгэврийн зээлийн хүү бууруулах асуудлыг Улсын Их Хурлын нэр бүхий гишүүд өргөн барьсан. Харамсалтай нь хоёр асуудлын бодлого гэдэг  2017 оноос хэрэгжээд  2027 онд энд чинь ингэж байгаа шүү дээ. 2017 оноос тэтгэврийн насыг үе шаттайгаар нэмэгдүүлж,  2027 он гэхэд эмэгтэй хүний тэтгэвэрт гарах насыг  60 насанд хүргэнэ, эрэгтэйчүүдийн тэтгэвэр тогтоолгох насыг 2027 он гэхэд  62 насанд хүргэнэ.  2017 оноос эхэлж үе шаттайгаар нэмэгдүүлж ийм юм орж ирсэн бодлогынх нь асуудал батлагдах гээд эцсийн хэлэлцүүлэг дээр явагдаж байдаг.


Яг өнөөдөр амьдрал дээр ахмадуудын маань хүсээд байгаа, тэтгэврийн зээлийн хүү өндөр байна аа, бид жилийн 20 хувийн хүүтэй зээл төлж байна гэдэг. Гэтэл нийгмийн даатгалын сангийн чөлөөт үлдэгдлийг арилжааны банкууд дээр  10 орчим хувийн хүүтэй байршуулж байдаг. Энэ асуудлыг зохицуулалт хийгээд тэр тэтгэврийн зээлийн хүүг бууруулъя гэж оруулж ирсэн бодлого маань явсангүй. Энэ асуудал Нийгмийн бодлогын байнгын хороон дээр хэд хэдэн удаа орсон, хэлэлцэхгүй, бүтэхгүй болохгүй гэж нэлээн яригдсан. Дараад нь 14 хоногийн дотор Нийгмийн даатгалын үндэсний зөвлөл тэтгэврийн зээлийн хүүг бууруулах асуудал оруулж ирнэ гэсэн. Оруулж ирсэнгүй сар боллоо. Түүний дараад нь арга буюу МАН-ын бүлгийн гишүүд хурал хаясан. Энэ асуудлаа оруулж ирээч ээ.


Арга буюу ажлын хэсэг байгуулагдаж байгаа юм шиг байна. Яагаад өнөөдөр аминд тулсан асуудал нь орж ирэхгүй, тэр ахмадуудын тэтгэврийн зээлийн хүүг бууруулах асуудал нь орж ирдэггүй мөртлөө нөгөө тэтгэврийн насыг нэмэх энэ асуудал нь ийм хурдан яваад байгаа юм бэ? Энэ талаар Байнгын хороон дээр юу гэж яригдсан бэ? Энэ асуудлаа хэзээ яаж шийдэх вэ? Үүнийг Байнгын хороон дээр ярьсан уу, яригдсан уу? Хэзээ шийдэх вэ? Энэ дээр тодорхой хариулт өгөөч.


З.Энхболд: Батцогт дарга хариулъя.


Д.Батцогт: Бямбацогт гишүүний асуултад хариулъя. Нийгмийн даатгалын үндэсний зөвлөлийн тайланг сонсоод Байнгын хороо  14 хоногийн хугацаатай үүрэг өгсөн. Тэтгэврийн зээлийн хүүг бууруулах чиглэлээр арилжааны банкуутай ажиллаад санал, дүгнэлтээ Байнгын хороонд танилцуул гэсэн. Тэгээд энэ өнгөрсөн Байнгын хорооны хуралдаан дээр Ардын намын гишүүд орж ирээд бид нар үүнийгээ ярьсан. Яриад яг тэр Үндэсний зөвлөлийнхөн арилжааны банкуудтай уулзаад хэлэлцээр хийсний үр дүнд энэ боломжгүй юмаа, тийм учраас тэтгэврийн зээлийн талаар хууль эрх зүйн орчныг бий болгоё гэдэг энэ асуудал яригдаад, хуулийн төслийг яаралтай боловсруулах, яамны хэмжээнд, Засгийн газрын хэмжээнд ажлын хэсэг байгуулъя. Байнгын хороон дээрээ бас Улсын Их Хурлын гишүүдээс бүрдсэн ажлын хэсэг байгуулъя гээд ажлын хэсгийг байгуулчихсан. Ажлын хэсгийн ахлагчаар нь Оюунгэрэл гишүүн, тэгээд гишүүд ороод энэ хуулийн төслийг боловсруулах ажлыг хийе гэж тохирсон байгаа.


Энэ тэтгэврийн шинэчлэлийн бодлогоор бид нар тэтгэврийн насыг нэмэгдүүлэх тухай асуудал яригдаагүй. Анх хуулийн төсөл дээрээ орж ирсэн. Судалж, шийдвэрлэнэ гэсэн өгүүлбэр оруулсан байгаа. Уг нь бид бол ер нь яваандаа энэ тэтгэврийн даатгалын сан, энэ ачааллаа дийлэхээ болиод  25 оноос цааш бол тэтгэврийн насыг тодорхой хэмжээнд цаашлуулах асуудлыг ярих ёстой байтал, өнөөдөр сонгууль дөхчихсөн, улс төр нь явагдаад үүнийг улам мөлийлгөөд юу ч биш болголоо л доо. Уг нь бид бол өнөөдрийн сонгуулиа бодох биш, алс ирээдүйгээ бодох юм бол энэ хэдэн оноос эхлээд тэтгэврийн насаа тийм болгоно гэж зоригтой хэлж чаддаг л байх ёстой гэж үзээд байгаа юм. 


Тийм учраас энэ тэтгэврийн шинэчлэлийн бодлогыг Улсын Их Хурлын гишүүд тал талаас нь мөлжиж мэрсээр байгаад мөлийлгөөд ороод ирсэн л гэж хэлмээр байна.


З.Энхболд: Мэндчилгээ дэвшүүлье. Улсын Их Хурлын гишүүн Дашдоржийн урилгаар малчин эмэгтэйчүүдийн чуулганд Говь-Алтай аймгаас оролцож буй эмэгтэйчүүдийн төлөөлөл нийт  149 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Хэд хэдэн хурал болж байгаа юм байна тийм үү? Малчин, малчин биш гээд. Бямбацогт гишүүн тодруулъя.


С.Бямбацогт: Яах аргагүй л тэтгэврийн насыг нэмэгдүүлнэ гэж орж ирсэн л дээ.  2017 оноос эхлээд  2027 он хүртэл эмэгтэй хүний тэтгэвэрт гарах насыг  60 болгоно, эрэгтэй хүний насыг 62 болгоно гэж орж ирсэн. Үүнийг та бас хэлж байна. Үүнийг чинь тэгээд ярихаас аргагүй. Өнөөдөр нийгмийн сэтгэл зүйд тийм юм байна уу? Байхгүй юу? Бид нар чинь бас цаг үеэ мэдэрч амьдрах ёстой. Тэгээд түүнийг хассаны төлөө мөлийлгөчихсөн юм бол мөлийлгөчихсөн бараг хэрэггүй болчихлоо гэж үзэж байгаа юм бол энэ хэрэгжихгүй худлаа тунхагийн шинж чанартай, тэр агаарт, тэнгэрт явж байгаа, амьдрал дээр хөрсөнд буугаагүй бодлогоо бид нар батлах ямар шаардлагатай юм. Түүний оронд өнөөдөр таны ярьж байгаа судлаад, хойш нь тавиад, хуулийн төсөл боловсруулах шаардлагатай, ажлын хэсэг байгуулах шаардлагатай гэж 2 сараас хойш 6 сар хүртэл 4 сар хойшлууллаа, одоо энэ бол 6 сардаа багтаад тэтгэврийн зээлийн хүүг бууруулах асуудал шийдэгдэхгүй. Шийдэх бололцоотой ийм гарц байна. Арилжааны банкуудын  хадгаламжийн хүүг ингэж нэмэгдүүлээд, энэ зээлийн хүүг ингэж бууруул /хугацаа дуусав/.


З.Энхболд: Батцогт гишүүн хариулъя.


Д.Батцогт: Тэгэхээр Бямбацогт гишүүн яг өнөөгийн хууль эрх зүйн орчноор бол Улсын Их Хурлаас шийдвэр гаргаад, энэ тэтгэврийн зээлийн хүүг шууд бууруулчих бололцоо алга л даа. Тэгэхээр бид нар энэ дээр тусгайлсан эрх зүйн орчныг нь бий болгоё, тэгээд энэ асуудлыг ярья гэж байгаа. Бид нар огт ярихгүй, энэ тэтгэврийн зээлийн хүү өндөр байх ёстой гэж үзээд байгаа юм ерөөсөө байхгүй шүү дээ. Энэ дээр бид нар ажлын хэсэг гаргаад, хуулийн төсөл боловсруулаад, үүнийхээ дараа бол тодорхой асуудлыг ярьж гэж ингэж шийдсэн юм байгаа.


Энэ бодлого дээр бол яг тодорхой он тавиад, насыг нэмэгдүүлэх асуудлыг нь хасчихсан шүү дээ. Тэгээд судалж шийдвэрлэнэ гэсэн ийм л өгүүлбэрээр оруулчихсан байгаа.


З.Энхболд: Батзандан гишүүн.


Ж.Батзандан: 1999 онд Монголын ардчилсан холбоо эвсэл Засгийн эрх барьж байх тэр цаг үед орчин үеийн тэтгэврийн шинэтгэлийн  бодлого хийгдсэн юмаа, 1999 онд. Нийгмийн даатгалын орчин үеийн тогтолцоог Монголын ардчилсан холбоо эвсэл хийсэн юм. Би маш их талархаж явдаг юм. Яагаад гэхээр хүн болгон төрдөг, бас хүн болгон хөгширдөг, бас хүн болгон тэтгэвэрт гардаг учраас тэтгэврийн шинэчлэлийн бодлогыг үе үе Монголын төр хийж байх ёстой гэж хардаг юм.


Өнөөдөр Ардчилсан нам засаг барьж байна Ардын намтай хамтраад, Шударга ёс эвсэлтэй хамтраад засгаа барьж байгаа. Энэ үед тэтгэврийн шинэчлэлийн бодлогыг  1999 оноос хойш  16 жилийн дараа дахин оруулж ирж, хэлэлцэж, батлах түвшинд авчирсан явдлыг би бас талархан хүлээж авч байгаа. Энэ бол маш том дэвшил. Ахмадуудын амьжиргааны асуудлыг, ахмадуудынхаа тухай Монголын төр харж, бодож байхгүй бол бодлогоо шинэчилж байхгүй бол цаг үетэйгээ бид хөл нийлүүлэн алхаж чадахгүй ээ. 


Энэ бодлого гарснаар олон асуудал шийдэгдэж байгаа. Олон давхаргат тэтгэврийн тогтолцоо гэж бий болж байгаа. Ардчиллын нэг үндсэн зарчим байдаг юм. Ард иргэдэд альтернативыг олгох гэж. Олон давхаргат тэтгэврийн тогтолцоо бий болсноор ард иргэддээ тэтгэвэрт гарах гэж байгаа ахмадууддаа альтернатив тогтолцоог нь бид нар бий болгож өгч байгаа юм. Та уламжлалт нийгмийн даатгалын тогтолцоогоороо нэрийн дансны тогтолцоогоороо явж болно. Нэг бол удахгүй бий болох суурь тэтгэврийн тогтолцоо уруу орж болно. Аль эсхүл хувийн тэтгэврийн даатгалын тогтолцоог ашиглаж болно гэж. Өөрөөр хэлбэл ахмадуудад 3-4 тэтгэврийн альтернативыг бид санал болгож байна гэсэн үг, энэ бол том дэвшил гэж би ойлгож байгаа.


Дээрээс нь Бямбацогт гишүүн андуурсан байх аа. Эцсийн хэлэлцүүлгээр орж ирж байгаа энэ бодлого дээр тэтгэврийн нас нэмэх тухай асуудал байхгүй байна. Энэ дээр шимтгэл нэмэх тухай асуудал байхгүй байна. Зүгээр судалж үзээрэй гэж энэ бодлогод оруулж ирсэн гэж би харж байгаа, үнэн үү? Энэ дээр надад нэг хариулаатах.


Дээрээс нь,  хувийн тэтгэврийн даатгалын тогтолцоо бий болсноор шимтгэл тооцох, цалингийн дээд хэмжээг хязгаарладаг байдал үгүй болно, өөрөөр хэлбэл  1 сая 920 мянган төгрөгнөөс дээш цалин авч байгаа хүмүүс хувийн тэтгэврийн даатгалын тогтолцоогоор дамжиж, өөрөөр хэлбэл альтернатив даатгалын тогтолцоо уруу шилжих ийм бололцоо боломж бүрдэнэ гэж бид харж байгаа. Энэ бол том дэвшил. Өнөөдөр тэтгэврийн шинэчлэлийн бодлогыг төрөөс гаргаж байгаа нь өөрөө Ардчилсан намын үед энэ Засгийн газрын үед хийгдэж байгаа том ажил гэж би үзэж байгаа. Бас дэмжиж байгаагаа илэрхийлье.


З.Энхболд: Батцогт гишүүн хариулъя. Нас нэмэхийг яаж оруулсан юм бэ гэж асуугаад байгаа юм.


Д.Батцогт:  Батзандан гишүүний асуултад хариулъя. Анх Засгийн газраас өргөн барихдаа Бямбацогт гишүүний хэлээд байгаа насыг тэдэн оноос үе шаттайгаар нэмэгдүүлнэ гэж орж ирэх нь орж ирсэн. Тэгээд Байнгын хороон дээр хэлэлцүүлгийн шатанд Улсын Их Хурлын гишүүдээс санал гаргаад, ер нь одоо өнөөдөр эдийн засаг хүнд байна, ард түмний амьдрал ч  ямар байгаа билээ? Үүнийгээ тухайн үед нь судалж, шийдвэрлэе гэдэг байдлаар оруулчихъя. Тэгээд тухайн үедээ тэгээд шийдээд явъя л гэж өөрчилсөн байгаа. Тийм учраас одоо яг энэ бодлого дээр насыг тэдэн онд тэд болгочихно гэсэн нэмэгдсэн зүйл байхгүй.


З.Энхболд: Мэндчилгээ дэвшүүлье. Улсын Их Хурлын гишүүн Дашдоржийн урилгаар малчин эмэгтэйчүүдийн чуулганд Говь-Алтай аймгаас оролцож буй эмэгтэйчүүдийн төлөөлөл нийт  149 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Бат-Эрдэнэ гишүүн.


Б.Бат-Эрдэнэ: Баярлалаа. Тэгэхээр энэ бодлогын баримт бичгийг дэмжиж байгаа. Тэгэхдээ бид нарын хүрсэн үр дүнд хүрэх нь их чухал байгаа юм. Ерөнхийдөө энэ тэтгэврийн тухай асуудал нийгэмд шийдлээ хүлээсэн, тэтгэвэртэй холбоотойгоор олон асуудлууд гардаг. Харьцангуй манай ажлын хэсэг, холбогдох Байнгын хороо нэлээн сайн үзсэн байхаа гэж ингэж бодож байна. Тэгэхээр сүүлийн үед яригдсан яагаад ингэсэн юм, Засгийн газрын хариуцсан сайд нь мэдээлэл хийгээд энэ тэтгэврийн насыг цаашлуулах тухай эмэгтэйчүүдийг  60 насанд хүргэнэ, эрэгтэй хүний насыг  65 насанд хүргэнэ гээд, энэ нийгэмд нэлээн яриа боллоо л доо. Энэ танилцуулга дээрээс харах юм бол хүн амын дундаж наслалт их нэмэгдсэн маягтай юм шиг ийм танилцуулга бичсэн байна. 


Яг үнэхээр энэ баян хоосны ялгаа туйлдаа хүрээд, иргэдийн амьдрал ямар хүнд хүчир байгаа билээ та бид бүгдээрээ харж байгаа, мэдэж байгаа. Дээрээс нь хүн эрүүл, урт удаан наслах үндсэн суурь нөхцөл болсон эрүүл мэндийн үйлчилгээ, хүн эрүүл, саруул амьдрах дэд бүтэц, орчин гээд ингээд байгаль экологийн талаасаа олон хүчин зүйлээр нь аваад үзэх юм бол өнөөдөр үнэхээр монгол хүний  дундаж наслалт талийгаад өгсөн тийм юм байгаа юм уу? Үгүй юу? Байхгүй шүү дээ. Тийм учраас үүний цаад талын санаа бол ерөөсөө л яаж энэ улс орны эдийн засаг элгээрээ хэвтчихсэн, энэ тэтгэврийн мөнгө хөрөнгийг яаж бага шиг олгох билээ гэсэн ийм цаад санаан дээрээ тулгуурлаад тэгээд яах вэ Батцогт дарга бол нэлээн мөлийлгөчихлөө гэж яриад байна л даа. Мөлийлгөлөө гэж байгаа ч гэсэн цаад талынх нь санаа бол бас ер нь судалж үзнэ гэдэг чинь бол цаашдаа тэтгэврийн насыг нэмэгдүүлнэ гэсэн ийм л агуулгатай өөрчлөлтийг оруулж байгаа юм байна гэж ингэж ойлгогдохоор байх юм.


Одоо энэ танилцуулга дээр эмэгтэй даатгуулагчийн хувьд  26 жил шимтгэл төлөөд  23 жил тэтгэвэр авч байна гэж ингэж танилцуулсан байгаа юм. Тэгэхээр зэрэг ер нь энэ тэтгэврийн даатгалын сан бол алдагдалд орох гээд байгаа учраас л тэтгэврийн насыг цаашлуулъя гэсэн ийм санаа байгаад байна гэж. Үүнийгээ нэг мөр яг  өнөөгийн нөхцөл байдалд нь дүгнэлт хийгээд энэ тэтгэврийн насыг цаашлуулахгүй гэдгээ албан ёсоор хэлчихмээр юм шиг байна. Цаашлуулахгүй гэдгээ.


Энд нэг олзуурхууштай шинэ өөрчлөлт орсон байна л даа. Тухайлбал малчид, хувиараа хөдөлмөр эрхлэгчдийн тэтгэврийн даатгалтай болж байгаа. Ирээдүйн нийгмийн баталгааг нь сайжруулах талаар энэ бодлогын баримт бичигт орсон байна, энэ бол сайшаалтай, энэ үнэхээр шийдлээ хүлээсэн ийм асуудал байсан. Үүнийг бол оруулж өгсөн байна. Ер нь гишүүд ч гэсэн тойруулаад асуугаад байгаа энэ асуулт дээр тодорхой хариулт өгвөл нийгэмд бий болоод байгаа тэр бухимдалтай холбоотой юм чинь нэг зүгтээ гарна шүү дээ.


Хоёрдугаарт, яг үнэндээ улс орон өөрөө гадаадад өртэй, дотооддоо арилжааны банкууддаа Засгийн газар нь өртэй гэх мэтчилэнгээр өрийн сүлжээ том түвшиндээ байдаг. Иргэдийн хувьд цалингаас цалингийн хооронд. Тэтгэврийн ахмадууд болохоор тэтгэврийнхээ зээлийг бүр хэдэн сар, жилээр нь авчихсан ийм хүнд нөхцөлд байгаа шүү дээ. Уг нь бол тэр авч байгаа тэтгэвэр чинь тэтгэвэр авагч тэр тухайн иргэн өөрийнхөө эрүүл мэндийг хамгаалах, зөвхөн өөртөө зарцуулах ёстой байтал өнөөдөр төр засгийн урагшгүй энэ бодлого, үйл ажиллагаанаас болоод нөгөө тэтгэвэр авч байгаа тэтгэврийнхээ ахмадуудын араас нь үр хүүхдүүд, ач зээ нар нь зүүгдэж амьдарч байгаа ийм /хугацаа дуусав/.


З.Энхболд: Батцогт гишүүн хариулъя.


Д.Батцогт: Бат-Эрдэнэ гишүүний асуултад хариулъя.  Нийгмийг бухимдуулахын тухайд бол Улсын Их Хурлын гишүүд, энэ улс төрчид нь өөрснөө бухимдуулаад байна л даа. Нэг хэсэг нь тэтгэврийн насыг наашлуулаад өгье гээд, нөгөө хэсэг нь бодит байдалд анализ дүгнэлт хийгээд энэ чинь яваандаа тэтгэврийн даатгалын сан чинь хүч хүрэхээ, дийлэхээ болих юм байна, маш олон хүн зэрэг тэтгэвэрт гарах явц болох  юм байна. Тийм учраас цаашдаа алсын ирээдүйдээ тэтгэврийн насыг наашлуулах биш, цаашлуулах тухай асуудал яригдана гээд ингээд ярьдаг. Нөгөө хэсэг нь болохоор одоо  малчин хүн бол хүнд нөхцөлд ажилладаг тийм учраас тэтгэврийн насыг наашлуулъя гээд байгаа нь ард түмнийг бид нар өөрснөө үймүүлээд, бужигнуулаад ингээд байгаа. 


Бид бол маргааш сонгууль болох гэж байгаа учраас уг нь таалагдахын тулд бол сайхан сайхан зүйлүүдийг оруулж ирээд, тэтгэврийн насыг нь наашлуулаад, тэтгэврийг нь нэмэгдүүлээд ингээд байж болно л доо. Тэгэхээр ирээдүйдээ энэ тэтгэврийн даатгалын сан, энэ бүх юм чинь нэлээн хүндрэх шинжиндээ орчихсон байна аа. Өнөөдөр Засгийн газар гэхэд 8.8 ихнаяд төгрөгийн өртэй болчихсон байна гэж байгаа шүү дээ. Энэ сангаа өнөөдөр мөнгөжүүлэх асуудлыг хүртэл өнөөдрөөс эхлэн бид нар шийдэхгүй бол өнөөдөр бид нар л болж байвал ирээдүйд энэ залуучууд энэ улс орноо  яаж  авч явах вэ гэдэг дээрээ санаа зовохгүй яваад байж болохгүй шүү дээ. Бид нар зөвхөн өнөөдрөө бодож ерөөсөө болохгүй.


Тийм учраас бид нар мөлийлгөсөн гээд байгаа нь жаахан бөөрөнхийдүү юм оруулж ирээд тухайн үед нь  судалж шийдвэрлэнэ гэсэн асуудал орж ирсэн байгаа. Ер нь дэлхий нийтийн жишиг, жаягийг харах юм бол тэтгэврийн насыг цаашлуулж байгаа л явдал байгаа шүү дээ. Тийм учраас өнөөдөр энэ хуулин дээр яг тодорхой нэмнэ ч гэсэн юм байхгүй, нэмэхгүй ч гэсэн юм байхгүй, судалж шийдвэрлэнэ гэсэн асуудлыг л оруулаад ирчихсэн байгаа.


З.Энхболд: Хүрэлбаатар гишүүн.


Ч.Хүрэлбаатар: Засгийн газраас анх өргөн барьсан энэ бодлогын баримт бичиг дотор нас нэмнэ гэсэн зүйл байгаа шүү дээ. Үүнийг Улсын Их Хурлын гишүүд шүүмжлэхээс өөр аргагүй. Эмэгтэйчүүдийн тэтгэвэрт гарах насыг  60 хүргэе, эрэгтэйчүүдийн тэтгэвэрт гарах насыг  62 болгоё, 4 ба түүнээс дээш хүүхэд төрүүлсэн эмэгтэйчүүдийн тэтгэвэрт гарах насыг  55, бүр цаашлаад  60 болгоё гэсэн саналыг Засгийн газар өргөн барьсан. Үүн дээр Улсын Их Хурлын гишүүд шүүмжилж ярих нь зүйтэй. Үүнийг та улс төржүүлж ярьж байна гэж битгий хүлээж аваач ээ гэж нэгдүгээрт хэлмээр байна.


Хоёрдугаарт, Энэ насыг нэмэхийг болиуллаа гээд та бүгд хэлчихсэн байна аа. Гэхдээ яг энэ бодлогын баримт бичиг дотроо бас л хулхидах юм хийж байгаа, эсхүл дутуу харцгаасан байна.  3.4.1 дээрээ та нар тэтгэвэрт гарах насыг болиулъя гээд,  2.1.4 дээрээ ингээд биччихсэн байгаа юм. Эрэгтэй, эмэгтэй даатгуулагчийн өндөр насны тэтгэвэр тогтоолгох насны доод хязгаар ижил байна гэж. Тэгэхээр яах юм бэ? Эмэгтэйчүүдийнхээ, эхчүүдийнхээ тэтгэвэрт гарах насыг нь нэмэх юм уу? Эсхүл эрчүүдийнхээ тэтгэвэрт гарах насыг багасгах юм уу? Ийм дутуу дулимаг юм хийж оруулж ирэхээр чинь Их Хурлын гишүүд олон асуулт асуухаас өөр аргагүй шүү дээ. Та бүгдийн оруулж ирээд  байгаа бичиг баримтын 2.1.4 дээр чинь тэгээд биччихсэн байна шүү, ижил болгоно гээд, нэгдүгээрт, үүнийгээ та бүгд тайлбарлаж өгөөч.


Хоёрдугаарт нь, малчин болон бага орлоготой хувиараа хөдөлмөр эрхлэгч албан бус хөдөлмөр эрхлэгчийн тэтгэврийн даатгалын шимтгэлийн 50-иас багагүй хувийг төр хариуцах бөгөөд төрөөс тэтгэврийн даатгалын шимтгэлийг хариуцах хугацааг хуулиар зохицуулна гэж. Энэ цаг хугацаагаа та нар хэзээ гэж харж байна вэ? Хэзээнээс энэ хэрэгжиж эхэлж явах юм бэ? Ажил хэрэг болох вэ гэсэн хоёр дахь асуулт.


Гурав дахь асуулт, би саяхан тойргоор явж ард иргэдтэйгээ уулзаад ирсэн. Тэнд хөндөгдөж байгаа  тэтгэвэртэй холбоотой гол асуудлуудыг хамгийн эмзэглэж ярьж байгаа хүмүүс нь нөгөө  1990 онд хөөгдөж тэтгэвэрт гарсан хүмүүсүүдийн асуудал. Тэтгэврийн хамгийн доод хэмжээгээр тэтгэврээ тогтоолгочихсон ийм хүмүүсүүд. Энэ хүмүүсүүд чинь автоматаар,  насаараа төрд ажил хийж хийчхээд эцэст нь юу болж байна вэ гэхээр шууд ядуурлын төвшин уруу оччихсон байгаа юм, тэр хүмүүс. Тэгэхээр энэ хүмүүсүүдийн асуудлыг цаашдаа яаж шийднэ гэж Байнгын хороон дээрээ үзэж байгаа юм бэ? Энэ бодлогын бичиг баримтандаа үүнийг яаж тусгасан бэ гэдэг ийм З асуултандаа хариулт авъя.


З.Энхболд: Батцогт гишүүн хариулъя.


Улсын Их Хурлын гишүүн Дашдоржийн урилгаар малчин эмэгтэйчүүдийн чуулганд Говь-Алтай аймгаас оролцож буй эмэгтэйчүүдийн төлөөлөл нийт 149 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Д.Батцогт: Хүрэлбаатар гишүүний асуултад хариулъя. Би зарим асуултад хариулаад, заримыг нь ажлын хэсгийн ахлагч, хууль санаачлагч хоёроос нэмээд хариулаасай гэж хүсэж байна.


Засгийн газрын төсөл дээр тэр нэмэгдүүлэх асуудал орж ирсэн үү гэвэл орж ирсэн. Нэмэгдүүлэх асуудлыг хөндөж оруулж ирэхийг би бол буруу гэж харахгүй байгаа. Үүнийг шийдэх эрх нь Улсын Их Хурал дээр байгаа. Тэгээд Улсын Их Хурал дээрээ тал талаас нь ярьж байгаад үнэхээр нөхцөл байдал ийм болох нь ээ. Бид өнөөдөртөө амь аргалаад ингээд өнгөрч болно. Ирээдүйдээ бид бол хүндрэх юм байна. Тийм учраас үүнийг ингэж өөрчилье гэдэг, тэтгэврийн шинэчлэл хийх юм бол яаж хийх вэ гэдэг энэ бодлого нь батлагдаж байгаа гэж ингэж харж байгаа. Би үүний араас дахиад тэтгэврийн шинэчлэлийн хуулиуд нь орж ирнэ гэж ингэж харж байгаа шүү дээ. Нэмээд Оюунгэрэл гишүүн юм уу? Эсхүл Эрдэнэ сайд хариулж болох уу? Дарга аа, эцсийн хэлэлцүүлэг юм чинь, зарим асуултуудад нь.


З.Энхболд: Насны асуудлаар хэлэлцүүлэг болон хувирчихлаа. Гэтэл наад шинэчлэл чинь наснаас гадна өчнөөн олон юм, шинэ бодлого, олон эх үүсвэртэй тэтгэвэр гээд байгаа. Ер нь анагаах ухаан ч хөгжиж байна.  1990 оноос хойш монголчуудын дундаж наслалт 5-аар өслөө, дараагийн  25 жилийг хүлээхгүйгээр 5-10-аар өсөх л байх. Тэгээд энэ Засгийн газрын оруулж ирж байгаа юм чинь өөрөө дэлхий нийтийн хандлага, хүн амын нас уртсаж байна, тэтгэврийн сан бүрдэж чадахаа больж байна аа, тэгэхээр дэлхий нийтийн жишгээ дагая л гэж байгаа шүү дээ. Түүнээс Ардчилсан намынхан нас нэмэх гээд, Ардын намынхан нас бууруулах гэж мэтгэлцээд байгаа юм ерөөсөө байхгүй. 


Тэтгэврийн санг яаж бүрэн байлгах вэ гэдэг л чухал болохоос нас ямар байх нь дараагийн ажил.  Эрдэнэ сайд товчхон хариулъя.


С.Эрдэнэ: Баярлалаа. Энэ тэтгэврийн насны асуудлыг Төрөөс тэтгэврийн шинэчлэлийн талаар баримтлах бодлого дээр ерөөсөө заагаагүй шүү дээ. Тэдээр нэмнэ, тэдээр бууруулна ч гэдэг юм уу? Тийм юм ороогүй. Ер нь бодлого гэдэг утгаараа бид нар тэтгэврийн насыг нэмэгдүүлэх боломж байгаа эсэх асуудал, ер нь цаашдаа тэтгэврийн насны асуудлаар ямар бодлого баримтлах вэ гэдгээ тодорхойлж, судалгаа хийе гэдэг ийм л зүйл заалт орсон. Түүнээс биш гадуур хэвлэл мэдээллээр яваад байгаа тэтгэврийн насыг эмэгтэй 60, эрэгтэй 65 болгоно ч гэдэг юм уу? Тийм юм бол тусаагүй ээ, Хүрэлбаатар дарга аа, наад дээр чинь 58, 62 гэсэн юм байгаа. Наадах чинь судална гэсэн үг байгаа. Та наад үгээ унш даа. Наад бодлогоо уншчих л даа. Наад дээр чинь судална л гэж байгаа. Түүнээс тэд болгоно гэсэн тийм юм байхгүй.


Ажлын хэсэг дээр ч тийм юм яриагүй, Байнгын хороон дээр ч тийм юм яриагүй,  Хүрлээ гишүүн ээ. Тийм учраас би танд хэлэхэд, та тоо харчхаад тийм юм яриад байж болохгүй шүү дээ. Наана чинь ийм болгох боломжтой эсэхийг судална гэж оруулсан. Өөр юм бол наад дээр чинь ороогүй. Би наадахыг чинь өөрөө санаачлаад явж байгаа юм чинь мэдэлгүй яах вэ дээ. 


Тийм учраас энэ насны асуудлын талаар насыг жишээ нь тоо яриад, түүн дээр улс төржүүлээд байх шаардлага байхгүй шүү дээ. Ер нь тэтгэврийн шинэчлэлийн талаар төрөөс баримтлах бодлогоо бид нар тодорхойльё л доо. Цаашдаа дундаж наслалт 10 насаар нэмэгдвэл яах вэ? Ямар бодлого барих вэ? Бүр цаашаа энэ тэтгэврийн даатгалын сангаа яаж бүрдүүлэх юм бэ? Яаж тогтвортой авч явах вэ гэдэг дээрээ л бодлогоо баталж гарах нь зүйтэй гэж харж байгаа юм.


З.Энхболд: Тодруулъя.


Ч.Хүрэлбаатар: Эрдэнэ сайд аа, таны бичиж оруулж ирсэн юмыг танд буцаагаад уншаад өгчихье. Тэтгэврийн нас тэтгэвэр тогтоолгох хөнгөлөлттэй нөхцөлийн тухай дараах арга хэмжээг хэрэгжүүлнэ. 3.4.1. Хүн амын насжилттай уялдуулан эмэгтэйчүүдийн тэтгэвэр тогтоолгох насыг  2017 оноос шат дараатай  нэмэгдүүлэх зарчмаар 2027 онд  60 насанд, харин эрэгтэйчүүдийн тэтгэвэр тогтоолгох насыг  2027 онд 62 онд тус тус хүргэх гээд биччихсэн байна. Судлах гэдэг үг ширхэг ч алга аа, Эрдэнэ сайд минь. Тэгэхээр та бас ийм хариуцлагатай үед худлаа ярьж болохгүй шүү дээ. Судлах гэж байхгүй, таны бичсэн юм чинь хүргэнэ гээд биччихсэн байхыг хэлэхэд эргүүлээд яриад байх юм.


Хоёрдугаарт нь, 2.4.1 дээр байгаа эрэгтэй, эмэгтэй даатгуулагч, өндөр насны тэтгэвэр тогтоолгох насны доод хязгаарыг ижил болгоно гээд заасныгаа тайлбарлаж өгөөч. Эмэгтэйчүүдийн насыг нэмэх юм уу? Эсхүл  тэтгэвэрт гарах эрэгтэйчүүдийн насыг буулгах юм уу? Энэ чинь хоорондоо зөрчилдөөд байна шүү дээ Батцогт дарга  аа, үүнийг та нэг болгож өгөөч. 


З.Энхболд: Батцогт гишүүн хариулъя.


Д.Батцогт: 2.1.10 гэнэ билээ үү, тэр чинь баримтлах зарчим гэж байгаа юм, Хүрэлбаатар гишүүн ээ. Тийм. Ижил байлгах зарчим баримтална гэж байгаа юм. 

2.1.4 дээр Эрдэнэ сайд нэмээд тайлбарлах уу?


Тэтгэврийн насыг тэр хуулийн төсөл дээр нь тийм юм орж ирсэн нь үнэн. Тэгэхдээ наадахыг чинь бид нар ажлын хэсэг дээрээ ярьж байгаад ерөөсөө судалж шийдвэрлэе, сайн судалгаа хийх хэрэгтэй байна. Олон талаас нь ярьж байгаад асуудлыг шийдье гэдэг байдлаар судалж, шийдвэрлэнэ гэсэн л өгүүлбэр оруулсан шүү дээ. Түүнээс одоо яг энэ хэлэлцээд батлагдах гэж байгаа энэ бичиг баримт дээр тэтгэврийн насыг нэмэгдүүлэх тухай нэг ч өгүүлбэр байхгүй Хүрэлбаатар гишүүн ээ. Энэ дээр хөдөө орон нутгаар явсан нэг хэсэг нь тэтгэврийн насыг наашлуулах гээд, нэг хэсэг нь цаашлуулах гээд байгаа юм шиг /хугацаа дуусав/.


З.Энхболд: Мэндчилгээ дэвшүүлье. Улсын Их Хурлын гишүүн Батзандангийн урилгаар мянган малчин чуулганд оролцож буй Сүхбаатар аймгийн Онгон сумын эмэгтэйчүүдийн төлөөлөл нийт  16 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Эрдэнэ сайд нэмж хариулъя.


С.Эрдэнэ: Баярлалаа. Хүрэлбаатар гишүүн ээ, энэ анх төсөл дээрээ эмэгтэй 58, эрэгтэй  62 насанд тус тус хүргэх асуудлыг судалъя гэж оруулж ирсэн, энэ байна. Одоо наадах дээр чинь байж байна. Одоо энэ эцсийн хэлэлцүүлгийн төсөл дээр дарчихсан байгаа. Яагаад вэ гэхээр үүнийг Байнгын хороон дээр хэлэлцүүлэг явах хугацаанд ажлын хэсгээс энэ саналыг хассан юм. Ингээд энэ дарчихсан байна. Тараасан материал дээр. Тэгэхээр энэ нэгэнт дарчихсан, анх асуудал бол яаж ч орж ирж болно шүү дээ, тэгээд түүнийг хэлэлцүүлгийн явцад сайныг нь сайн гэж авч үлдээд, мууг нь муу гээд хасдаг шүү дээ, ямар ч хууль дээр. Орж ирсэн болгоныг нь энд ийм юм байна, чи тусчихсан байна гэж яриад байж болохгүй л дээ. Тэгэхээр энэ асуудал бол үндсэндээ энэ төсөл дээр хасагдаад ороод ирсэн. 


З.Энхболд: Гончигдорж гишүүн.


Р.Гончигдорж: Баярлалаа. Би уг нь эцсийн хэлэлцүүлэг гээд тогтоол дээр редакцийн саналууд хэлэх гэсэн юм. Гэтэл энэ чинь их өөр байдал болчихлоо л доо. Тэгэхээр зэрэг бас их нөгөө талаас нь харах юм бол та нар гэж хэлээд байх юм, Ардчилсан намыг хэлж байх шиг байна.  Ардчилсан нам 1990 онд ардчилсан хувьсгал хийхээс эхлээд их өөдрөг байсан шүү дээ. Бид бол юу гэж итгэдэг вэ гэхээр зэрэг гаргасан бодлогуудынхаа хүрээнд монголчуудын дундаж нас нэмэгдэж байна, нэмэгдсээр байх болно гэж бодож байгаа юм. Гэтэл зарим нь түүнийг үгүйсгэх юм. Нэмэгдүүлэхийг хүсдэггүй юм уу? Яадаг юм. Ямар хараалын маягтай байдаг юм. Ер нь нэг үг байдаг юм. Ухаангүй сайхан сэтгэл тэнэгийн төрсөн дүү гэж. Өнөөдөр нэг их сайхан сэтгэл гаргаж байгаа юм шиг болоод ирээдүйд ухаангүй тэнэг бодлогыг гаргаж болохгүй шүү дээ. Төр чинь өөрөө ард түмнийгээ ирээдүйд ямар түвшинд хүрэх вэ гэдэг бодлогоор хөтөлж явдаг болохоос биш, хөдөө оччихоод өөрсдөө нэг баахан энэ хуулийн,  энэ заалтуудыг дургүйцэж ухуулга хийчхээд түүнийг нь дагаж ард түмэн, өө муухай юм болох гэж байна гэхээр ард түмэн муухай болж байна гэж хэлдэг, энэ хадны цуурайны эффектээсээ салмаар юм.


Бид чинь хууль таниулж очихдоо ингэх гэж байна, бодлогоо ингэж тодорхойлж байгаа юм байна. Энэ тодорхойлолт чинь бодлого дээр та нар юу гэж үзэж байна вэ? Ирээдүйд  12 жилийн дараа  2027 он гэхэд бидний нас төчнөөн хэмжээнд хүрэх нь? Өнөөдөр бид нар бас хэдэн жил ажиллалаа тэтгэврээ тогтоолгодог бол илүү тэдэн жил нэмэгдэж ажиллаад, бидний тэтгэвэр чинь тэгж нэмэгдэж гардаг болох юм байна, гэрэл гэгээтэй талаас нь ярь л даа. Өнөөдөр тэтгэврийн насанд хүрээд, дараагаар нь нэмж ажиллах юм бол  түүнийхээ хэмжээгээр тэтгэвэр нэмэгдээд л гарч байгаа шүү дээ. Хүмүүсүүд минь яагаад ажиллах боломжтой бол нэмж ажиллаад, тэтгэвэрт гарахдаа мөн өндөр хэмжээний тэтгэвэр авах боломжийг бүрдүүлэх тал дээр яагаад судалж болдоггүй юм бэ? Яагаад ийм бодлогыг гаргаж болдоггүй юм бэ? Үүнийгээ бодох хэрэгтэй шүү дээ.  45 настай 4 хүүхэдтэй эхчүүдийг Улсын Бага Хурал тэр үед ард нийтээр хэлэлцүүлсний үндсэн дээр тэтгэврийг нь тэгж тогтоож байсан. Тэгэхдээ уучлаарай тэнд хөөж гаргаагүй юм шүү. Энэ дандаа сонголт байсан. Тэгээд нэлээн олон эмэгтэйчүүд  45 нас хүрлээ, 4 хүүхэдтэй. Тэр үеийн эдийн засаг, тэр үеийн юуг мэдэж байна уу? Та нар. Тэр үед чинь ямар хэцүү байлаа? Тэгвэл тэр чинь тэтгэвэртээ гаргаад тэгээд бас тэтгэврээ аваад ингэх нь илүү сонголт байна аа гэж хийж байсан шүү дээ. Тэгээд харин тэр үед энэ чинь буруу байжээ, уг нь насандаа хүрсэн бол би илүү ажиллаад, илүү олон жил ажиллаад, илүү тэтгэвэртээ гарах боломжоо алдчихсан байна гээд төрөөс тэд нарыг дараагаар нь үе шаттайгаар тэтгэврийн доод хэмжээнд хүргэх арга хэмжээг авсан шүү дээ. Төр тэгж л явдаг байхгүй юу? Үүнийгээ бодох хэрэгтэй. Жилийг нь нөхөж хийгдээд.


Харин одоо дахиад нэг ухаантай сайхан сэтгэл гаргаад тэтгэврийн зээлийн хүүг багасгах тухай асуудал. Асуудлыг төр тэгж тавьдаггүй юмаа.  1990-96 онд хэцүү байсан. Тэтгэвэр 6 сараар хоцорч тавигддаг байсан. Тэр үед энэ 6 сараар хоцорч тавигдаж байгаатай холбогдсон алдангийг Дэмбэрэл гишүүн санаж байгаа, алдангийг төрөөс нөхөн оруулж байсан. Одоо энд тэтгэврийн зээл авсан иргэнд тэтгэврийг цагт нь тавиагүйтэй холбогдож тэр иргэн зээлээ төлж чадаагүйн асуудал эрсдэл үүсэх юм бол түүнийг харин төр хариуцах ёстой. Яагаад гэвэл цаана нь банк төрөөс баталгаажсан тэтгэвэр дээр нь зээл өгч байгаа. Нэг үгээр хэлбэл барьцаалж зээл өгч байгаа. Ийм чиглэлээр нь. Цаад талд  нь төр ингэж баталгаажуулж байгаа юм бол тэр тэтгэврийн зээлийн хэмжээгээ тооцохдоо тэтгэврийн эргэн төлөлтийн эрсдлийн коэффициентийг хэдэн хувь гэж боддог юм бэ? Түүний тухай асуудлыг ярьж болно.  Ингэж л ярьдаг байхгүй юу? Ингэж төр чинь төрөөс явуулдаг бодлогоороо ярьдаг. Тийм учраас үүнийг бодох хэрэгтэй.


З.Энхболд: Гончигдорж гишүүн нэмж асууна.


Р.Гончигдорж: Баярлалаа. Энэ дээр бид нар Төрөөс тэтгэврийн шинэтгэлийн талаар баримтлах бодлого, зорилт, зарчимд нийцүүлэн холбогдох хууль тогтоомжийн төслийг боловсруулж Улсын Их Хуралд өргөн мэдүүлэх гэдэг дээр уг нь тодорхой нэг цаг хугацаа тавьчихбал зүгээр байх. Энд бидний яриад байгаа хууль болоод заавал биелэгдэх хэм хэмжээ уруу орох гэж байгаа зүйлүүд дээр саяны судалж шинэчлэх, ерөнхийдөө ийм чиглэлийн бодлогыг ийм урт хугацаанд баримтална гэсэн зүйлээ одоо ингэж хурдхан шиг гаргахгүй бол энэ чинь сонин юм болох нь л дээ, нэгд.


Хоёрдугаарт нь, Байнгын хороонд үүрэг болгосугай гэсэн, тэгэхэд уламжлалаараа би санаж байхад Байнгын хороонд гээд хаалтан дотор Байнгын хорооны даргын нэрийг бичээд үүрэг болгосугай гэж бичдэг. Тэгж санагдаж байна. Түүнийгээ засварлах хэрэгтэй байх. Ингэж боломжтой юу үгүй юу гэдэг хариулт авчихья гэсэн ийм бодолтой байна. 


З.Энхболд: Өөр редакцийн засвар байна уу? Агуулга дотор. Одоо эцсийн вариантаар батлах гээд байна л даа. 


Батлагдсантай, баталсантай, дээр нь Байнгын хорооны даргын нэр хаалтан дотор, хийчихсэн байгаа юм байна.


Үг байхгүй Бямбацогт гишүүн ээ, та зөндөө олон өөрийнхөө минутыг ашигласан.  Завсарлага авья аа. Бямбацогт гишүүн.


С.Бямбацогт: Энэ Төрөөс  тэтгэврийн шинэчлэлийн талаар баримтлах бодлогыг бид нар батлах гээд эцсийн хэлэлцүүлэг дээр явж байна. Үүнтэй холбогдуулж Улсын Их Хурлын тогтоол гарах гэж байгаа. Тогтоолын 2.1-д ингэж заасан байгаа юм. Төрөөс тэтгэврийн шинэчлэлийн талаар баримтлах бодлогын зорилго, зарчимд нийцүүлэн холбогдох хууль, тогтоомжийн төслийг боловсруулж, Монгол Улсын Их Хуралд өргөн мэдүүлэх үүргийг Засгийн газарт өгч байгаа. Үүгээр чинь эндээс харах юм бол зорилго, зарчимд нь нийцүүлж хууль боловсруулж, Улсын Их Хуралд өргөн мэдүүл гэсэн байгаа. 


Гэтэл зарчмыг нь Төрөөс тэтгэврийн шинэчлэлийн талаар баримтлах бодлогын зарчмын 2.1.4 дээр эрэгтэй, эмэгтэй даатгуулагчийн өндөр насны тэтгэвэр тогтоолгох насны доод хязгаар ижил байх гээд орчихсон байгаа. Сая Хүрэлбаатар гишүүний асуугаад байгаа асуулт бас үндэслэлтэй л дээ. Дэлхий нийтээрээ өнөөдөр эрэгтэй, эмэгтэй хүмүүсийн тэтгэвэрт гарах насыг ижил байлгадаггүй ээ. Энэ бол манай улсад ч гэсэн олон жил уламжлагдаад ирчихсэн.  Гэтэл ижил байлгана гэдэг маань  эсхүл эрэгтэй хүмүүсийн тэтгэвэрт гарах насыг доошлуулж  55 болгох, эсхүл эмэгтэй хүмүүсийн тэтгэврийн насыг дээшлүүлж  60 болгох энэ чинь зарчим болоод орчихсон байна шүү дээ. 


Энэ зарчмаа хэзээнээс хэрэгжүүлэх вэ гэдэг дээр 3.4.2 дээр тэтгэвэр тогтоолгох насны хязгаарыг ижил түвшинд хүргэх асуудлыг тухайн үеийн хүн амын насжилттай уялдуулан 2030 оноос хойш судалж үзэх гэж байсныг хасчихсан байгаа юм. Хасаад хаячихсан. Тийм болохоор хасчихсан байна гэдэг чинь 2030 оноос хойш судалж үзнэ гэсэн юмаа одоо энэ бодлого батлагдана. Бодлого батлагдахтай холбогдуулаад маргааш нь хууль гарах ёстой. Хуулиндаа үүнийгээ оруулж ирээ л гэсэн үг болчхоод байна. Тийм болохоор энэ дээр хэдүүлээ эргэж ярья. Үүнийг гарцаа байхгүй анхаарахгүй бол болохгүй зүйл орчихсон байна. Энэ дээр та бүхэн  маань эргэж хараач ээ. Үүнийг эргэж найруулахгүй бол энэ чинь өөрөө их том асуудал болох нь байна шүү гэдгийг хэлэх гэсэн юм.


Тийм учраас одоо хэрвээ санал аваад хурлыг хойшлуулах бололцоо байхгүй бол завсарлага авахаас л өөр аргагүй байдалд орж байна л даа. Энэ дээр эргэж ярихгүй бол зайлшгүй асуудал үүсчихсэн байна.


З.Энхболд: Тэгээд завсарлага авч байгаа юм уу? Авахгүй байгаа юм уу? 


С.Бямбацогт: Уг нь хойшлуулж болохгүй юу?  Горимын саналаар хойшлуулчихмаар байна.


З.Энхболд: Хойшлуулна гэж байхгүй шүү дээ.


С.Бямбацогт: Тэгвэл завсарлага авч байгаад энэ асуудлыг яръя. Тэгэхдээ тэр Тэтгэврийн зээлийн хүү бууруулах асуудлыг хамтад нь шийдье. Адилхан асуудал. Бодлогын асуудал маань өнөөдөр тулгамдсан асуудал биш. Өнөөдөр тулгамдсан асуудал бол тэтгэврийн зээлийн хүүг бууруулах бололцоо байж байгаа. 


З.Энхболд: МАН-ын бүлэг хэд хоногийн завсарлага авснаа хэл. 5 хоногийн завсарлага авлаа.


Тэтгэврийн асуудал зогссон. Дараагийн асуудал.


Эдийн засаг, нийгмийг  2016 онд хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлэг явуулъя.

Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Тлейхан танилцуулна. 


Улсын Их Хурлын гишүүн Отгонбаярын урилгаар Монголын эмэгтэйчүүдийн нэгдсэн чуулганд Булган аймгаас оролцож буй эмэгтэйчүүдийн төлөөлөл нийт  211 иргэн Улсын Их Хурлын чуулганы ажиллагаа, Төрийн ордонтой танилцаж байна, та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


А.Тлейхан: 
Улсын Их Хурлын дарга, эрхэм гишүүд ээ,


Монгол Улсын Засгийн газраас 2015 оны 4 дүгээр сарын 30-ны өдөр Улсын Их Хуралд өргөн мэдүүлсэн "Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2015 оны 5 дугаар сарын 08-ны өдөр хэлэлцээд анхны хэлэлцүүлэгт бэлтгүүлэхээр Байнгын хороодод шилжүүлсэн.


Эдийн засгийн байнгын хороо уг тогтоолын төслийг 2015 оны 5 дугаар сарын 26, 6 дугаар сарын 03-ны өдрүүдийн хуралдаанаар хэлэлцээд дараах санал, дүгнэлтийг чуулганы нэгдсэн хуралдаанд оруулж танилцуулахаар шийдвэрлэлээ.


Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.6-д  “Бусад байнгын хороо Үндсэн чиглэлийг хэлэлцсэн бол гаргасан санал, дүгнэлтээ Эдийн засгийн байнгын хороонд өгнө.” гэсний дагуу Байнгын хороодоос  тус үндсэн чиглэлийн төслийг хэлэлцээд ирүүлсэн санал, дүгнэлтийг Эдийн засгийн байнгын хорооны хуралдаанд танилцуулж, тэдгээрээс гаргасан зарчмын зөрүүтэй саналуудаар нэг бүрчлэн санал хураалаа. 


1. Аюулгүй байдал, гадаад бодлогын байнгын хороо: “Монгол Улсын иргэд гадаадад зорчих визийн нөхцөлийг хөнгөвчлүүлэх бодлого хэрэгжүүлж, иргэд олноор зорчдог орнуудад хөнгөвчилсөн болон визгүй зорчдог болгох”, “Гадаадад ажиллаж, амьдарч байгаа монголчууд, тэдний хүүхдүүдэд монгол хэл, соёлоо сурах, судлах хөтөлбөр хэрэгжүүлэх”, “Гуравдагч хөршийн бодлогыг тууштай хэрэгжүүлж, тэдгээр орнуудтай харилцаа хамтын ажиллагааг эрчимжүүлэх” гэсэн саналуудыг тогтоолын төслийн хавсралтад нэмж тусгах;

2.Байгаль орчин, хүнс, хөдөө аж ахуйн байнгын хороо: “Хөдөө орон нутагт ахуйн үйлчилгээг сайжруулах, жижиг, дунд үйлдвэрлэл эрхлэгчдийг ажлын байраар хангах зорилгоор сум бүрт ахуйн үйлчилгээний цогцолборыг байгуулах, хоршоодыг дэмжиж, бүх сумдад мал аж ахуйн гаралтай бараа, түүхий эд бэлтгэх үндэсний сүлжээ бий болгох, “Бэлчээрийн менежментийг сайжруулах, малын тэжээл бэлтгэх иргэдийн санаачилгыг дэмжих  төсөл, хөтөлбөр хэрэгжүүлэх”, “Ахуйн болон аюултай хог хаягдлын менежментийг сайжруулах хөтөлбөр боловсруулан хог хаягдал, түүхий эд боловсруулах үйлдвэрүүд байгуулах”, “Улаанбаатар хотын агаарын бохирдлыг бууруулах цогц, үр дүнтэй арга хэмжээ авах, Уул уурхайн үйл ажиллагаанаас болж эвдрэлд орсон бөгөөд эзэнгүй орхигдсон 80 хүртэлх га талбайд нөхөн сэргээлт хийх” гэсэн саналуудыг тогтоолын төслийн хавсралтад нэмж тусгах;

3.Төрийн байгуулалтын байнгын хороо: "Монгол Улсын Үндсэн хуульд нэмэлт, өөрчлөлт оруулж, парламентын тогтолцооны шинэчлэлийг хийх", "Төрийн захиргааны төв болон нутгийн захиргааны байгууллагын удирдлагын гүйцэтгэх чиг үүргийг тодорхой болгож давхардлыг арилгах, бодлогын нэгдмэл чанарыг хангах чиглэлээр холбогдох хуульд нэмэлт, өөрчлөлт оруулах", "Эдийн засаг, нийгмийг хөгжүүлэх үндсэн чиглэлийг боловсруулах, хэлэлцэх, хэрэгжилтийг дүгнэхдээ Засгийн газрын үйл ажиллагааны хөтөлбөр, төсөв, хөрөнгө оруулалтын төлөвлөлттэй уялдуулах чиглэлээр эрх зүйн зохицуулалтыг боловсронгуй болгох", "Засаглал, эрх зүйн шинэчлэлийн бодлогын хүрээнд өргөн мэдүүлсэн болон өргөн мэдүүлэх хуулийн төслүүдийг хэлэлцэн батлах" гэсэн саналуудыг тогтоолын төслийн хавсралтад нэмэх;

4.Хууль зүйн байнгын хороо: “Хан-Уул дүүргийн нутаг дэвсгэрт баригдаж буй шүүх, прокурорын барилгын санхүүжилтийг шийдвэрлэж 2016 оны төсөвт тусгах”, “Төрийн албан хаагчийн нэгдсэн эмнэлгийн тоног төхөөрөмжийн зардал, шинээр баригдаж байгаа хорих ангийн барилгын санхүүжилтийг шийдвэрлэх”, “Гэрч, хохирогчийг хамгаалах болон Тахарын албыг бэхжүүлэх хөрөнгө оруулалтыг тусгайлан тусгах” гэсэн саналуудыг тогтоолын төслийн хавсралтад нэмж оруулах;

5.Нийгмийн бодлого, боловсрол, соёл, шинжлэх ухааны байнгын хороо: “Олон хүүхэд төрүүлсэн эх, олон хүүхэдтэй гэр бүлийг дэмжих хөтөлбөр боловсруулж хэрэгжүүлэх”, “Малчдын хөдөлмөрийн онцлогийг харгалзан тэтгэврийн насыг өөрчлөх асуудлыг судалж шийдвэрлэх”, “Ахмадуудаа халамжлах, ач санах хуультай болох” гэсэн саналуудыг тогтоолын төслийн хавсралтад нэмж тусгах;

6.Төсвийн байнгын хороо: “Улсын Их Хурлын гишүүн Б.Чойжилсүрэн “Үндсэн чиглэлд дотоод өрийн хэмжээг бууруулах, бизнес эрхлэгчдэд төрийн бодлогыг ойлгомжтой байхаар тусгах” гишүүн Ч.Улаан “Засгийн газрын зардлыг бууруулах болон хямралаас гарахад зохицсон бодлогыг тодорхойлох”, гишүүн Ч.Хүрэлбаатар “Төсвийн тодотголоор дотоод зээллэгийг бууруулах, тэглэх асуудлыг яаралтай хэлэлцүүлэх, үндсэн чиглэлд томоохон төслүүдийг хэрэгжүүлж эхлэх, бизнесийн орчныг сайжруулахыг дэмжсэн бодлогуудыг тусгах”, гишүүн Д.Ганхуяг 2015 оны төсвийн тодотголыг батлахад цахилгаан, эрчим хүч, ган, нүүрснээс синтетик байгалийн хий үйлдвэрлэж экспортлох талаар өмнөд хөрштэй хамтарч ажиллах үүрэг чиглэлийг Засгийн газарт өгснийг үндсэн чиглэлд тусгах” гэсэн саналуудыг тус тус гаргаснаа  Эдийн засгийн байнгын хороонд ирүүлсэн санал дүгнэлтүүддээ тусгасан байлаа. 


Эдийн засгийн байнгын хороогоор үндсэн чиглэлийн  тогтоолын төслийг хэлэлцэх явцад тогтоолын төслийн хавсралтад Улсын Их Хурлын гишүүн С.Дэмбэрэл “Уул уурхайн бус экспортыг хөгжүүлэх, дэмжих үндэсний хөтөлбөрийг 2016 оны эхний хагас жилд багтаан боловсруулж, батлуулах” мөн “Нөхцөлт мөнгөн шилжүүлгийн зарчмыг нийгмийн бодлого, тэтгэвэр тэтгэмж, халамжийн бодлогод тусган хэрэгжүүлэх талаар иж бүрэн арга хэмжээ авах”, “Дотоодын нийт бүтээгдэхүүний үйлдвэрлэлийн орц болох эрчим хүч, материал, усыг үр ашигтай хэмнэлттэй болгох төлөвлөгөө боловсруулж хэрэгжүүлэх” гэсэн саналуудыг нэмж тусгах,  гишүүн С.Дэмбэрэл, Л.Энх-Амгалан нар “Бизнесийн орчин, эдийн засгийн эрх чөлөөний гэх мэт олон улсын байгууллагуудын индексээр Монгол Улсын өнөөгийн байр суурийг сайжруулах цогц төлөвлөгөө боловсруулж, хэрэгжүүлэх” гэж нэмэх, гишүүн С.Бямбацогт, С.Дэмбэрэл, А.Тлейхан, Л.Энх-Амгалан, Ө.Энхтүвшин нар “Төрийн захиалгаар гэрээний дагуу бараа, ажил, үйлчилгээ гүйцэтгэсэн аж ахуйн нэгжийн төлбөрийг тухайн санхүүгийн жилд багтаан гүйцэтгэж байх эрх зүйн орчныг сайжруулах”, “Төсөв, хөрөнгө оруулалтын төлөвлөлттэй уялдуулан Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийг боловсронгуй болгох” гэсэн заалт нэмэх, гишүүн С.Бямбацогт “Эрчим хүч, авто бензин, дизелийн түвшний үнийг Монгол Улсын хэмжээнд ижил байх эрх зүйн орчныг бүрдүүлэх” тогтоолын төслийн хавсралтын 8.8 дахь заалтын “Даланзадгад” гэсний дараа “Ховд” гэж нэмэх, гишүүн С.Бямбацогт, Д.Ганхуяг, Л.Гантөмөр, Л.Энх-Амгалан нар “Ахмадуудаа халамжлах, ач санах хууль батлах”, гишүүн Д.Батцогт, С.Дэмбэрэл нар “Эрдэнэбүрэнгийн усан цахилгаан станцын санхүүжилтийн асуудлыг шийдвэрлэх” гэж нэмэх зэрэг санал гаргасныг Байнгын хорооны хуралдаанд оролцсон гишүүдийн олонх дэмжсэн.

Эдийн засгийн байнгын хорооноос дээр дурдсан гишүүдээс болон Байнгын хороодоос ирүүлсэн зарчмын зөрүүтэй саналыг Байнгын хорооны хуралдаан дээр нэг бүрчлэн хэлэлцэн санал хураалаа. 


Байнгын хорооны хуралдаанаар тогтоолын төслийг хэлэлцэх явцад тухайн жилдээ хэрэгжих боломжгүй санхүүгийн эх үүсвэр нь тодорхойгүй саналыг хасах, мөн агуулга давхардсан зарим саналыг нэгтгэн томьёолж тусгалаа. Тухайлбал: 

Ахуйн болон аюултай хог хаягдлын менежментийг сайжруулах хөтөлбөр боловсруулан хог хаягдал, түүхий эд боловсруулах үйлдвэрүүд байгуулах гэсэн Байгаль орчин, хүнс, хөдөө аж ахуйн байнгын хорооноос гаргасан саналыг тогтоолын төслийн хавсралтын 13.2 дахь заалттай агуулга нь давхардсан тул нэгтгэн найруулж санал хураасан.


“Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн талаар Эдийн засгийн болон бусад байнгын хороодоос гаргасан зарчмын зөрүүтэй саналын томьёоллыг дэмжигдсэн, дэмжээгүйгээр нь ангилан жагсааж Та бүхэнд тараасан. 

Улсын Их Хурлын эрхэм гишүүд ээ,


"Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай" Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн  байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


З.Энхболд: Ажлын хэсэг гээд хоёр хуудас нэр бичиж өгсөн байна. Ирсэн хүн нь Ганцогт- Сангийн яамны Төрийн нарийн бичгийн дарга, Артаг- Уул уурхайн яамны Төрийн нарийн бичгийн дарга, Оюунцэцэг- Засгийн газрын Хэрэг эрхлэх газрын Хяналт шинжилгээ, үнэлгээ, дотоод аудитын газрын дарга, Батхүрэл- Сангийн яамны Эдийн засгийн бодлогын газрын дарга, Тавинжил- Сангийн яамны Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга, Отгонбаяр- мөн яамны мөн газрын Макро эдийн засгийн бодлогын хэлтсийн дарга. 


Байнгын хорооны санал, дүгнэлттэй холбогдуулан асуулттай гишүүд байна уу?  Бат-Эрдэнэ гишүүнээр асуулт тасаллаа.  Батзандан гишүүн асууя.


Ж.Батзандан: Энэ бол анхны хэлэлцүүлэг явж байгаа гэж ойлгож байгаа.  Анхны хэлэлцүүлгийн явцад гишүүдээс 40 гаруй санал гарсан байгаа. Байнгын хороон дээр хэд нь дэмжигдэж орж ирж байгаа вэ? Үүнийг надад нэг тодорхой хэлмээр байна. Ажилгүйдлийг 7 хувьд барина гэж  2016 онд, инфляцийг 6 хувьд барина, гадаад худалдааны алдагдлыг  600 сая долларт барина, өрийн хэмжээг  55 хувьд  гэж оруулж ирж байгаа.  236 тэрбум бол өмнөх  2015 онд хийсэн ажлыг үргэлжлүүлэхэд 236 тэрбумыг зарцуулна, шинэ хөрөнгө оруулалт байхгүй гэж ингэж оруулж ирж байгаа. Ер нь бол  2016 оны  үндсэн чиглэл бол төсвийн хүрээний мэдэгдэлтэйгээ уялдаад их даруу хэлбэрээр орж ирж байгаа. Би бол зөв гэж харж байгаа.  


Өмнөх Засгийн газрын үед бол хэт сагсуу хэлбэрээр явж байсан.  2016 онд бол нэлээн даруу хэлбэрээр, хөрсөн дээрээ буусан хэлбэрээр явж байна гэж. Төсвийн хүрээний мэдэгдлийг батлахдаа бид суурь төсвийг алдагдалгүй байна гэж баталсан. Хөгжлийн банкаа оруулаад ирэх юм бол хасах  4 хувийн алдагдал гэж ингэж тооцож байгаа.  Энэ Засгийн газрын үед сангийн бодлого, мөнгөний бодлого, төсвийн бодлого, хөрөнгө оруулалтын бодлогоо үндсэндээ нэг гартаа базаж чадсан болов уу гэдэгт итгэж найдаж байгаа. Тэгэхээр надад хоёрхон асуулт байна.


Олон ажлуудыг концессоор хийнэ гэж хэлэлцүүлгийн явцад манай дарга нар хэлээд байгаа юм. Концесс дотроо олон янз шүү. Бит хэлбэрээр хийх гээд байгаа юм уу? Бит оу хэлбэрээр хийх гээд байгаа юм уу?  Хэрвээ бити хэлбэрээр хийх юм бол энэ бол өр нэмэгдүүлнэ л гэсэн үг. 2016 онд өрийн дарамт 300 тэрбум орчим байгаа.  2017 оноос 1 ихнаяд уруу орно. Үүнийгээ тооцож бодож үзсэн биз. Энэ дээр надад нэг хариулт өгөөч.


Хөдөө аж ахуйн өсөлтийг 7-8 хувь гэж энэ дээр оруулж ирсэн байгаа. Үйлчилгээний салбарын өсөлтийг 4 хувь гэж тооцсон байгаа. Уул уурхайг -6 хувийн уналттай гэж тооцсон байгаа. Үндсэн чиглэл дээр би бол Засгийн газрын үндсэн үүрэг бол эдийн засгийн салбаруудлыг унана гэж оруулж ирэхээсээ илүүтэй, уналтаас сэргийлэхийн тулд үүнийг хийнэ гэсэн бодлого зайлшгүй байх ёстой. Энэ бодлого бас байгаа юу? Энэ асуултад надад хариулт өгөөтөх. Тэгээд гишүүдээс гаргасан  40 саналын хэд нь дэмжигдсэн бэ?  Байгаль орчин, хүнс, хөдөө аж ахуйн  байнгын хороон дээр Батзандан гэдэг гишүүний гаргасан хэдэн санал тусгагдсан бэ гэдгийг надад бас хэлж өгөөч.


З.Энхболд: Мэндчилгээ дэвшүүлье. Улсын Их Хурлын гишүүн Отгонбаярын урилгаар Монголын эмэгтэйчүүдийн нэгдсэн чуулганд Булган аймгаас оролцсон эмэгтэйчүүдийн төлөөлөл нийт 211 иргэн чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.


Тлейхан гишүүн хариулъя.


А.Тлейхан:  Батзандан гишүүний асуултад хариулъя. Засгийн газраас орж ирсэн тоон үзүүлэлттэй холбоотой асуудлууд дээр Байнгын хороон дээр хэлэлцэх явцад өөрчлөлт ороогүй. Байнгын хороо нэг л зарчим барьсан. Хөрөнгө шаардсан,  мөнгө шаардсан ажлуудыг үндсэн чиглэлд тусгахгүй гэж. Яагаад гэвэл хөрөнгө мөнгө хумигдалтай учраас шинээр юм нэмж тусгахгүй. Засгийн газраас оруулж ирсэн хэмжээнд барина гэдэг зарчим бариад томьёоллуудыг тусгасан. Хөрөнгө шаардсан зүйлүүд хасагдаад явж байгаа. Тоон үзүүлэлттэй зарим зүйлүүдийг Засгийн газрын ажлын хэсэг хариулах нь зөв байх. 


Ямар ч байсан шинэ хөрөнгө оруулалт Байнгын хорооны хуралдаанаар хэлэлцэх явцад нэмэгдэж орж ирээгүй гэж ойлгож болно.


Байнгын хороодоос ирсэн бүх санал, хувь гишүүдээс ирсэн бүх саналуудыг томьёолж, ажлын дэд хэсгээр бэлдүүлж, Байнгын хороогоор хэлэлцсэн. Тараасан хувилбараар бол дэмжигдсэн 41 санал явж байна, дэмжигдээгүй  9 санал, нийтдээ  50 санал явж байгаа. Аль Байнгын хорооны ямар санал дэмжигдээгүй вэ гэдгийг ялгаад гаргачихсан байгаа.  Хэлэлцүүлгийн явцад бүх юм аяндаа тодорхой яригдана гэж ойлгож болно.


Ажлын дэд хэсгээс тэр тоон үзүүлэлттэй холбоотой тоонуудыг нь хариулж өгөөрэй.


З.Энхболд: Хэний санал яаж дэмжигдсэнийг нь хэн мэдэж байгаа юм бэ?   Мэдэж байгаа хүн алга аа. Хэдэн яамдын Төрийн нарийн бичгийн дарга нар юугаа  ч мэдэхгүй сууж байна. Хүрэлбаатар гишүүн.


Ч.Хүрэлбаатар: Монгол Улсын эдийн засаг, нийгмийг  2016 онд хэрхэн хөгжүүлэх тухай бодлогын баримт бичгийг өнөөдөр бид энд хэлэлцээд сууж байна. Өнөөдөр энэ зааланд энэ асуудал хэлэлцэхэд нь оролцож байгаа гишүүдийн тоо маань маш бага байна, Засгийн газрын гишүүдээс энд ширхэг ч алга байна, нэг хүн байна, уучлаарай 2 сайд байна. 


2015  онд эдийн засгийн уналт цааш үргэлжилнэ.2016 онд зогсох уу? Үгүй юу гэдгээ бид нар харж байгаа шүү дээ. Эдийн засгийн энэ хямралаас гаргах тухай үг өгүүлбэр энэ дотор алга байна. Нөгөө хөөстэй, тархи угаасан юмнууд нь бас л энэ дотор үргэлжилж байна.  Бид нар эдийн засгийн бодлогын алдаануудаа засахгүй байна шүү дээ. Төсөлд эдийн засагт идэвхжил авчрах ёстой ашигт малтмалын орд газруудыг эрчимжүүлнэ гэдэг үгээ бүр хасъя гэдэг юм энэ төсөл дээр орж ирж байна шүү дээ, та нар анзаарсан бол. Тэгэхээр бид нар 2016 онд энэ эдийн засгаа яаж хөгжүүлэх юм бэ? Одоо нөгөө худлаа баталчихсан төсвөө яаж засах юм бэ? Өдөр болгон нэмэгдэж байгаа өрийнхөө хэмжээг багасгах юм бэ гэдэг талаар энд өгүүлбэр алга. 


Ерөнхий сайд гадагшаа явсан, 4 хоногийн дотор Монгол Улсад  би 8 тэрбум доллар олоод ирлээ гэж хэлсэн. Би түүнд нь итгэсэн л дээ.  Тэгээд Энэтхэгээс тэрбум доллар авах юм гэнэ, Арабаас тэрбум доллар орох юм байна. Хүмүүс мөнгө их өгөх гэж байгаа юм байна, овоо шүү дээ гээд хараад сууж байсан чинь, өнгөрсөн долоо хоногийн Засгийн газрын хуралдаанаараа тэрбум долларын бонд гаргана,  Засгийн газар мөнгө зээлнэ гээд ороод ирж байгаа юм. Нөгөө нэг орж ирж байна гээд байсан  8 тэрбум доллар нь хаачсан юм бэ? Худлаа байсан юм уу?  Тэгвэл яахаараа Засгийн газар тэрбум долларын зээл авна гэдэг ийм асуудал Засгийн газрын хуралдаанаар оруулж ирж тавьж байгаа юм бэ?  Энэ чинь би яагаад энэ бүгдийг асуугаад байна вэ гэхээр, энэ улсын эдийн засгийн бодлого удирдлагагүй явж байна шүү дээ, Энхболд дарга аа, ингээд хэдэн яамны Төрийн нарийн бичгийн дарга мэддэг нь ч байгаа, мэдэхгүй нь ч их байгаа. Энэ хуралдаанд асуудлаа хэлэлцүүлэх ёстой сайд нарын ширхэг нь ч байхгүй. Ийм байдлаар бид нар эдийн засгийн бодлогод хандаад байгаа учраас Монгол Улсын эдийн засаг 2013 онд унасан,  14 онд унасан, одоо  2015 онд үргэлжлүүлээд унаж байна.  Яагаад вэ гэхээр бид нар бодлогын баримт бичгүүдэд ингэж хөнгөн хандаад байгаа юм. Нөгөө бодлогын алдаануудаа засах юу ч хийхгүй байна. Хэлэлцэж байгаа асуудалд хандаж байгаа байдал нэг иймэрхүү. Иймэрхүү болохоор чинь  эргээд цаана нь ард иргэд бухимдаад байна шүү дээ. 


Хамгийн голлож явах ёстой Ардчилсан нам, Ардын нам, олонх нь Ардчилсан нам асуудалдаа ингэж хандаж байна. Ингэхээр чинь Ардын нам ч тэр, Ардчилсан нам ч тэр хүмүүсүүд шүүмжлэлтэй хандах нь аргагүй шүү дээ. Үнэхээр энэ эрх бариад үүнийг аваад яв гэсэн бол эдийн засгийн хямралаа бид нар  2015 ондоо зогсоомоор байна шүү дээ.  Зогсоож чадахгүй байна шүү дээ, үүнийгээ. Нэг нь үг хэлэнгүүт, нөгөө талаас нь үгүйсгээд, бие биенийгээ доромжилж явах замаар л бид нар явж байна. Энэ нь Монгол Улсын эдийн засгийг хямралаас гаргах биш, яг энэ асуудлаар би ямар асуудал тавьж байна вэ гэвэл Засгийн газрын сайд нар бүгдээрээ орж ирээд суу. Тэгээд хэлсэн үгэндээ эзэн нь болж арга хэмжээгээ ав. Тэгэхгүй бол энэ бодлогын бичиг баримтыг хэлэлцэж байхад ихэнх нь байхгүй байна. Тэгээд ийм байдлаар бид асуудалд хандаад коноп дарсан болоод, зарим нэг нь 3-4 хүний коноп дараад асуудал шийдээд явлаа гэхэд эргээд яах юм бэ? Ямар ч үр дүн эндээс гарахгүй.


Тлейхан гишүүн хэлж байна шүү дээ, мөнгө төгрөг нэмэгдүүлэх тийм төслүүдийг  энэ дээр бид суулгахгүй байгаа гэж. Тэгвэл хассан нь хаана байгаа юм бэ?  2016 онд тэгээд яах юм бэ? Урсгалаараа явах юм уу? 


Тэгэхээр энэ эдийн засгийн хөдөлгүүр болсон томоохон хөдөлгүүр төслүүдийг хөдөлгөхгүйгээр Монгол Улс бол энэ эдийн засгаа хөгжүүлж чадахгүйдээ. Төсвийн орлого  2015 онд дор хаяхад  500 тэрбумаар тасарна. Дахиад худлаа. Цалин, тэтгэврээ зээл авч байгаа. Одоо Монголбанкнаас мөнгө хэвлэж цалин,тэтгэвэр тавьж байна шүү дээ, ард түмэн минь. Мөнгө хэвлэж. 


Мөнгө хэвлэж үнэ тогтворжуулах хөтөлбөр хэрэгжүүлж байсан бол одоо  мөнгө хэвлэж, төсвийн цоорхойг нөхөж байна. Ийм байдалд ортлоо дампуурч болохгүй шүү дээ. Ийм учраас энэ асуудал дээр Засгийн газрын гишүүдээ оруулж ирэхээр нь хэлэлцье, Энхболд дарга аа. Ерөнхий сайд аа суулгаж байгаад.


З.Энхболд: Анхны хэлэлцүүлэг учраас Байнгын хороонд асуудал шилжсэн байгаа. Засгийн газрын гишүүдээс асуулт асуух эсэхийг тухайн үед нь шийднэ. Байнгын хороо энэ асуудалд бүрэн хариулах боломжтой.  Батсуурь Байнгын хорооны дарга хариулъя.


Ж.Батсуурь: Бид анхны хэлэлцүүлгийг Засгийн газраас өргөн барьсан хувилбарыг нэлээн өргөн хүрээнд судалж үзээд, бас ажлын хэсэг байгуулаад нэлээд асуудалд нухацтай хандаж, ялангуяа бид өнгөрсөн цагаан сарын урд өдөр баталсан эдийн засгийн асуудлыг сайжруулах хөтөлбөр баталсан байгаа. Энэ хөтөлбөрийнхөө хүрээнд тусгагдсан зорилт, агуулгад тулгуурлаад бодитойгоор нь авч үзсэн. Одоо байгаа нөхцөл байдалдаа тулгуурлаад бид бас эдийн засгийн энэ нөхцөл байдлыг сайжруулах, төсвийн орлогыг нэмэгдүүлэх, болж өгвөл бид энэ оныхоо баталсан төсвийн орлогыг бүрдүүлээд, энэ онд хэрэгжүүлэх зорилтуудаа бүрэн хэрэгжүүлэх зорилт тавиад ажиллаж байгаа.


Тийм учраас үндсэн чиглэлийг бид бас Засгийн газрын оруулж ирсэн санал, бодит байдалд нь тулгуурлаад ямар нэгэн хэмжээгээр аль болох илүү биелэхгүй, мөрөөдлийн шинж чанартай олон зүйлийг тусгахгүй, сая ажлын хэсгийн ахлагч Тлейхан гишүүний хэлсэн энэ зарчмыг баримталсан. Яамдын хэмжээнд яамдын  төрийн нарийн бичгийн дарга нар, яамдын газрын дарга нар, ажлын албаныхан ажлын хэсэгт оролцож, идэвхтэй ажилласан гэдгийг би тэмдэглэж хэлмээр байна.


Ер нь эдийн засгийг сайжруулах, цаашдаа төсвийн орлогыг нэмэгдүүлэх, гадаадын хөрөнгө оруулалтыг нэмэгдүүлэхийн тулд энэ том төслүүдийн түвшинд шийдэх, ялангуяа улс төрийн ойлголцолд хүрэх асуудлууд байгаа. Таван толгойг би явна, цаашдаа хэрэгжинэ гэж ойлгож байгаа. Гачууртын ордын хувьд Их Хурлаас шийдвэрээ гаргачихсан. Тийм учраас Засгийн газар энэ асуудлаа авч үзээд, бас одоо энэ урин дулаан, таатай улирлыг ашиглаад энэ онд бас төсвийн орлого нэмэгдүүлэх тэр зүйл дээрээ бодитой дүгнэлт хийж ажиллаж байгаа байхаа гэж бодож байна. Засгийн газрын миний түрүүний хэлдэг  41 дүгээр тогтоолын хүрээнд  Засгийн газар идэвхтэй ажиллаж байгаа. Эдийн засгийн байнгын хороо ажлын  6 хэсэг байгуулж ажиллаж байгаа. Энэ төлөвлөгөөг хэрэгжүүлэхэд бас үр дүнгээ өгнө гэж ойлгож байгаа шүү.


З.Энхболд: Бат-Эрдэнэ гишүүн.


Б.Бат-Эрдэнэ: Баярлалаа. 2016 оны Монгол Улсын эдийн засаг, нийгмийг хөгжүүлэх үндсэн чиглэлийн ийм бодлогын баримт бичгийг хэлэлцэж байна. Манай ажлын хэсэг өмнөх жилүүдэд баталсан бодлогын баримт бичгүүдэд дэвшүүлсэн зорилтоо хир хангаж биелүүлсэн юм бэ? Энэ талаар дүгнэлт хийсэн, дүн гаргасан ийм зүйл байгаа болов уу? 


Хоёрдугаарт, энэ дээр үүнтэй холбогдуулаад асуухад энэ жилийн  төсвийн алдагдал, цаашилбал ажилгүйдлийн түвшинг бууруулж  7 хувьд хүргэхээр төлөвлөж байгаа гээд ийм  зорилтууд тавьсан байна. Энэ хир биелэгдэх бололцоотой гэж та бүхэн маань үзсэн юм бэ? 


Гуравдугаарт, энэ  2016 онд хэрэгжүүлэх үндсэн чиглэлийн төсөлд нийтдээ  130 бодлогын арга хэмжээг нийтдээ  3.8 ихнаяд төгрөг ийм санхүүжилтээр хийнэ гээд тэгээд улсын төсөв, Хөгжлийн банкны санхүүжилт, ихэнх нь 3.2 ихнаяд нь төр, хувийн хэвшлийн түншлэлээр  хийхээр ингээд тусгасан байна. Энэ дээр тодорхой тайлбар өгөөч. Төр, хувийн хэвшил буюу концессын юмаар ихэнх юмнуудыг хийнэ гээд бүгдийг тэр уруу чихдэг болсон. Яг ийм эдийн засагтай, ийм улс оронд чинь концессоор юм хийгээд хэзээ мөнгөө улсаас олж авах вэ? Тийм төсөл, хөтөлбөрүүд өмнө нь хэрэгжсэн тийм тохиолдлууд байна уу? Одоо 2012 оны сонгуулийн үеэр амласан амлалт өчнөөн том барилга бүтээн байгуулалтын ажлыг хийнэ, түүнийг концессын гэрээгээр хийх юмаа гээд амлаад яваад байдаг. Түүнээс нэг нь ч хэрэгжсэн юм байхгүй. Бодит байдал ийм байна шүү дээ.


Цаашилбал 2014, 2015,  2016 оны З жилд улсын хэмжээнд хийх төсөл, арга хэмжээний саналыг улсын хэмжээгээр авсан. Улсын Их Хурлын  76 гишүүн, Их Хурлын захирамжаар бид нар 2013 онд явж санал авсан. Араас нь 4-5 яамны ажлын хэсэг гараад бүх сум, аймаг, нийслэлийн  иргэдтэй уулзаад, саналуудыг нь эрэмбэлээд улсын хэмжээнд 9000 гаруй барилга, объект барина,  50  ихнаяд төгрөг.  2012 оноос өмнө эдийн засаг бололцоотой байх үеийн  2.2 ихнаядын хөрөнгө оруулалтын хэмжээгээр тооцоод үзэх юм бол  50 жилд хийх ажлыг З жилд хийнэ гээд амлалт авчихсан шүү дээ. Одоо түүнийг ярьж байгаа газар байхгүй. Одоо Үндсэн чиглэлд энэ талаар яригдсан ийм зүйл байна уу? 


Одоо зарим хүмүүс бол тэр яах вэ зүгээр нэг тойм төдий судалгаа авсан юм гээд хээв нэг яриад сууж байгаа. Ийм хариуцлагагүй байж болмооргүй байна. Энэ дээр нэг хэлээч.


Хамгийн сүүлд асуухаар зүйл бол улс орны эдийн засаг, мөнгө санхүүтэй холбоотой юм чинь ямар хэмжээнд байна вэ? Нэг болохоороо зэрэг энд тэндээс   мөнгө босгочихлоо, хэдэн тэрбум доллар босгочихлоо гээд, нөгөө талдаа болохоор бас мөн тийм хэмжээний өр зээл авна, гуйж гувшаад, гадуур доншуучлаад яваад байгаа ийм сураг байгаа. Бонд, зээл гаргана ч гэх шиг. Тэгэхээр энэ чинь тэгээд тэр авч байгаа зээлээрээ төсвийн алдагдлаа хаах маягтай. Энэ төсвийн тэнцвэржүүлсэн тэнцлийн алдагдал  4 хувиас багагүй байлгахаар энд орсон байна. Тэр нь энэ төсвийн алдагдлыг яаж тэр зээл авч хаахаар байгаа гэдэг нь ийм бодитой зүйл байна уу. 


Одоо өнөөдрийн энэ чухал асуудлыг хэлэлцэж байхад түрүүн Их Хурлын гишүүдийн хэлж байгаатай санал нэг байна. Энэ хүмүүс нь байхгүй. Байгаа хүмүүс нь ажлаа мэддэг хүн тун цөөхөн бололтой Их Хурлын дарга сая хэллээ шүү дээ. Иймэрхүү байдлаар нөгөө сахил хүртээд шал дордлоо гэдэг шиг энэ Их Хуралд байгаа бүх намуудыг нийлүүлж аваад зүтгээд үр дүн гарахгүй бол бид нар яах юм бэ? 


З.Энхболд:  Мэндчилгээ дэвшүүлье. Улсын Их Хурлын гишүүн Эрдэнийн урилгаар БНСУ, Монгол Улс хоорондын оюутан солилцооны хөтөлбөрт хамрагдсан иргэн БНСУ-ын оюутан залуусын төлөөлөл, Улсын Их Хурлын гишүүн Болд, Оюунгэрэл нарын урилгаар Нийслэлийн Хан-Уул дүүргийн  12 дугаар хорооны ахмадын төлөөлөл чуулганы ажиллагаа, Төрийн ордонтой танилцаж байна.  Та бүхэнд ажил, сурлагын амжилт, эрүүл энх, сайн сайхныг хүсэн ерөөе /Алга ташив/.


Батсуурь дарга хариулъя.


Ж.Батсуурь:  2014 оны үндсэн чиглэлийн биелэлтийг  хууль журмын хүрээнд Улсын Их Хурал, Эдийн засгийн байнгын хороо хэлэлцээд Засгийн газрын гаргасан биелэлтийн дүнг авч хэлэлцэж ярьсан.


Улсын Их Хурлаас Засгийн газарт үүрэг чиглэл өгсөн тогтоолын төсөл оруулж ирсэн байгаа. Улсын Их Хурал тогтоолын төслийг батлаагүй, тогтоол гаргах шаардлагагүй гэж үзэж, санал хураалтаар шийдсэн учраас  2014 оны биелэлтийг аваад үзсэн байгаа.


2015 оны биелэлтийг дараа дараагийн он жилүүдэд хууль журмын хүрээнд, цаг хугацааны хувьд авч үзэх байх гэж бодож байна.


Төр, хувийн хэвшлийн асуудлаар Засгийн газар, зарим яамдын төлөөлөл энэ асуудлыг хариулах байх. Концессын хууль батлагдаад энэ хуулийг хэрэгжүүлэх үйл ажиллагаа Засгийн газрын түвшинд Монгол Улсын хэмжээнд нэлээд эрчимтэй явж байгаа. Зарим зүйл, зарим үйл ажиллагааг Концессын гэрээгээр хийх, тендер сонгон шалгаруулалтыг концессын хүрээнд зарлагдаад явж байгаа байх. Би чухам хичнээн хэмжээний аль яаман дээр Концессын гэрээ хэрэгжиж, ямар үр дүнд хүрсэн талаар мэдээлэл яг одоо өгөх боломжгүй. Энэ талаар манай яамдын төлөөлөл авч үзэх байх.


Ер нь өнгөрсөн Засгийн газрын үйл ажиллагааны хүрээнд бас орон нутагт ажиллаад, аймаг, сумдын түвшинд бүтээн байгуулалтын ажлуудыг эрэмбэлэх, ард иргэдээс санал аваад, эрэмбэлэгдээд яамдууд салбарынхаа түвшинд энэ энэ ажлыг бүтээн байгуулъя, энэ энэ ажлыг түрүүлж хийх нь зүйтэй юм байна гэж зарим сумын түвшинд ч гэсэн загвар сум болгож хөгжүүлэх гээд олон асуудлууд салбар, салбарын түвшинд яамдынхаа хүрээнд эрэмбэлэгдээд явж байгаа гэж ойлгож байгаа. 


Төсвийн орлого биелэгдэхгүй, эдийн засгийн энэ  зарим доголдол уналтаас шалтгаалаад зарим зүйл цаг хугацааны хувьд хойшлогдоод явж байгаа гэж ойлгож байгаа. Үүнийг зарим гол гол яамдын түвшинд сайд, ажлын хэсгийнхэн хариулах нь зүйтэй байхаа гэж бодож байна.


Дараагийн нэг асуудал бол улс орны эдийн засгийн нөхцөл байдал ямархуу байна вэ гэж. Би түрүүн хэлсэн Улсын Их Хурлаас энэ асуудлыг дорвитой авч үзээд  41 дүгээр тогтоол гаргаад,  41 дүгээр тогтоолыг хэрэгжүүлэх үүрэг, чиглэл Засгийн газарт өгсөн. Засгийн газар үүнийг хэрэгжүүлэх төлөвлөгөө гаргаж, баталж бидэнд ирүүлсэн. Эхний шатны өөрөөр хэлбэл эхний саруудынхаа хэрэгжилтийг биелэлтийг гаргаж бидэнд ирүүлсэн. Тэгээд Эдийн засгийн байнгын хороо бол энэ хэрэгжилтэд хяналт тавьж ажиллаж байгаа, ажлын хэсгүүд байгуулсан. Ажлын хэсгүүд ирэх долоо хоногийн Эдийн засгийн байнгын хорооны хуралдаанаар зарим үр дүнг авч хэлэлцэнэ.


Ер нь бид ойлголцлын түвшинд энэ Их Хурал ч гэсэн зарим шийдвэрүүдээ гаргаад, ойлголцоод ингээд зарим томоохон мега гэж ярьж байгаа төслүүд, Таван толгойг нэг алхам урагшлуулж чадах юм бол эдийн засаг бас сайжрах, нэмэх, эерэг хандлага уруугаа явах ийм зүйл ажиглагдаж байгаа гэж Эдийн засгийн байнгын хорооны зүгээс хэлэх байна.


Ингээд тодорхой салбарын түвшинд Концессын гэрээгээр хийгдэж байгаа ажлын талаар манай ажлын хэсгээс хариулаарай.


З.Энхболд: Байнгын хороо л өөрөө хариулна даа. Ажлын хэсэг уруугаа залхуурч асуулт шилжүүлж болохгүй. Энэ чинь анхны хэлэлцүүлэг шүү дээ, хэлэлцэх эсэх биш.


Мэндчилгээ  дэвшүүлье. Улсын Их Хурлын гишүүн Баянсэлэнгийн урилгаар Хууль сахиулахын их сургуулийн Цагдаагийн сургуулийн сонсогчдын төлөөлөл Чуулганы ажиллагаа, Төрийн ордонтой танилцаж байна. Та бүхэнд сурлагын амжилт, эрүүл энх, сайн сайхныг хүсэн ерөөе /Алга ташив/.


Гишүүд асуулт асууж дууслаа. 40 санал хураалт байна. Үдээс хойш 14 цагаас эхэлье. 12 цаг 25 минут болсон учраас үдийн завсарлага. 


Завсарлага. 


З.Энхболд: Үдээс хойших хуралдаанаа эхэлье. 


Шууд санал хураалтаар эхэлнэ. Байнгын хорооноос гаргасан зарчмын зөрүүтэй саналаар санал хурааж эхэлье. 


Эдийн засаг, нийгмийг  2016 онд хөгжүүлэх үндсэн чиглэл батлах тухай Улсын Их Хурлын тогтоолын анхны хэлэлцүүлэг явагдаж байгаа.


40 санал байна. Эдгээр саналууд дэмжигдэхгүй бол Засгийн газрын өргөн барьсан үлдэнэ. 

Нэг. Эдийн засгийн байнгын хороо дэмжсэн санал:
1.Тогтоолын төсөлд доор дурдсан агуулгатай 3 дахь заалт нэмэх;


“3.Эдийн засаг, нийгмийг хөгжүүлэх үндсэн чиглэлийг боловсруулах, хэлэлцэх, хэрэгжилтийг дүгнэхдээ Засгийн газрын үйл ажиллагааны хөтөлбөр, төсөв, хөрөнгө оруулалтын төлөвлөлттэй уялдуулан эрх зүйн зохицуулалтыг боловсронгуй болгох чиглэлээр холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулахыг Улсын Их Хурлын Төрийн байгуулалтын байнгын хороо /А.Бакей/-нд даалгасугай. 


Санал гаргасан: Улсын Их Хурлын гишүүн Ц.Баярсайхан,                                                        

 Д.Ганхуяг, Д.Зоригт, А.Тлейхан, Г.Уянга, Л.Энх-Амгалан  /Цаашид “ажлын хэсэг гэнэ”/.


Эдийн засгийн байнгын хорооны дэмжсэн саналыг дэмжье гэдгээр санал хураая. Санал хураалт. 


62 гишүүн оролцож, 24 гишүүн зөвшөөрч, 38.7 хувийн саналаар эхний санал дэмжигдсэнгүй.


2.Тогтоолын төсөлд доор дурдсан агуулгатай 4 дэх заалт нэмэх;


“4.Үндсэн чиглэлийн биелэлтэд гүйцэтгэлийн аудит хийхдээ Төрийн аудитын тухай хуулийн 3 дугаар зүйлийн 3.1 дэх хэсэгт заасан зарчмыг баримтлан, биелэлтийг албан тушаалтны үүрэг, хариуцлагатай холбон дүгнэж байхыг Үндэсний аудитын газар /А.Зангад/-т үүрэг болгосугай.” 


Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.

63 гишүүн оролцож, 33 гишүүн зөвшөөрч, 62.3 хувийн саналаар хоёр дахь санал дэмжигдлээ. 


3.Тогтоолын төслийн 3 дахь заалтыг 5 дахь заалт болгон доор дурдсанаар өөрчлөн найруулах;

“5.Монгол Улсын эдийн засаг, нийгмийг 2016 онд хөгжүүлэх үндсэн чиглэл”-ийг баталсантай холбогдуулан дараах арга хэмжээг авч хэрэгжүүлэхийг Монгол Улсын Засгийн газар /Ч.Сайханбилэг/-т даалгасугай:



1/Тухайн жилд хэрэгжих боломж, бодит байдлыг харгалзан, зорилт, арга хэмжээ бүрийн хүрэх түвшин, түүний биелэлтийг дүгнэх шалгуур үзүүлэлтийг тодорхой болгох, үргэлжлүүлэн санхүүжүүлэх зорилт, арга хэмжээнд шаардагдах хөрөнгө, санхүүгийн эх үүсвэрийг дараа жилийн төсвийн тухай хуульд нэмж тусгаж байх;



2/Үндсэн чиглэлийн хэрэгжилтийн явцад тавих дотоодын байнгын хяналтыг сайжруулах, бодлогын баримт бичгийн хэрэгжилтэд хяналт-шинжилгээ, үнэлгээ хийх Засгийн газрын байгууллагуудын чадавхийг сайжруулах арга хэмжээ авах;


3/Төрийн байгууллагуудын ажлын хариуцлагыг дээшлүүлэх, төрийн албаны шат бүрт ажлын гүйцэтгэл, үр дүнг тогтмол үнэлдэг тогтолцоог бий болгох. 


Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.


 48 гишүүн оролцож, 34 гишүүн зөвшөөрч, 70.8 хувийн саналаар гурав дахь санал дэмжигдлээ. 



     


4.Тогтоолын төслийн хавсралтын 2 дахь зорилтод “Бизнесийн орчны, эдийн засгийн эрх чөлөөний, өрсөлдөх чадварын зэрэг олон улсын байгууллагуудаас гаргасан индексээр Монгол Улсын өнөөгийн байр суурийг сайжруулах цогц төлөвлөгөө боловсруулж, хэрэгжүүлэх” гэж нэмэх;


Санал гаргасан: УИХ-ын гишүүн С.Дэмбэрэл, Л.Энх-Амгалан


Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.

49 гишүүн оролцож, 34 гишүүн зөвшөөрч, 69.4 хувийн саналаар дөрөв дэх санал дэмжигдлээ. 

5.Тогтоолын төслийн хавсралтын 2 дахь зорилтод “ДНБ-ний үйлдвэрлэлийн орц болох эрчим хүч, материал, усыг үр ашигтай хэмнэлттэй болгох төлөвлөгөө боловсруулж хэрэгжүүлэх” гэж нэмэх;
Санал гаргасан: УИХ-ын гишүүн С.Дэмбэрэл


Хүрэлбаатар гишүүн асууя.


Ч.Хүрэлбаатар:  Санал гаргасан Дэмбэрэл гишүүнээс асуулт асууя. Энэ дээр ДНБ-ний үйлдвэрлэл гэж байна. ДНБ-ний үйлдвэрлэл гэж юу байдаг юм бэ? ДНБ гэдэг бол тухайн жилд Монгол Улсад бий болсон нэмүү өртгүүдийн нийлбэрийг хэлж байгаа шүү дээ.  Тэгэхээр ДНБ-ний үйлдвэрлэлийн орц болон эрчим хүч, материал, усыг үр ашигтай хэмнэлттэй болгох гээд агуулга муутай өгүүлбэр явж байна л даа. Энэ дээр та юу гэж ойлгож оруулж ирсэн бэ гэдгийг асууя.


З.Энхболд: Санал гаргасан гишүүн хариулъя. Дэмбэрэл гишүүн.


С.Дэмбэрэл: ДНБ бол тухайн жилд үйлдвэрлэлийн аргаар тооцвол тухайн жилд үйлдвэрлэсэн нийт сери бүтээгдэхүүний нийлбэр буюу одоо  Хүрэлбаатар гишүүний хэлж байгаа өртөг нэмэгдүүлсэн бүтээгдэхүүн, тэр зөв. Тэгэхдээ үүнийг чинь үйлдвэрлэхэд эхлээд материал, ус, орцууд ордог. Тэр орцыг хэмнэж, нөгөө  эцсийн бүтээгдэхүүн буюу нэмэгдсэн өртгийнхөө хэмжээг багасгая, энэ талаар анхаараач ээ. Яагаад гэвэл өнөөдрийн байдлаар Монгол Улсын хэмжээнд материалын баланс гаргаад үзэхээр эрчим хүч, ус гэх мэтийн орцын хэмжээ бусад улсуудынхаас хамаагүй их өндөр байна, хэд дахин өндөр байна. Энэ талаас нь бодож энэ эрчмийг нь сайжруулах талаар үүнийг  гэсэн тийм утгатай заалт юм.


З.Энхболд: Эрчим хүч, материал ус шаарддаггүй, зарим үйлчилгээ байж болно л доо.  Тодорхойлолт нь өөрөө бүрэн хамрахгүй ч юм уу?  ДНБ гэдгээ хасах юм уу? 

Дэмбэрэл гишүүн микрофонд хэлье.


С.Дэмбэрэл: Тэгье, тэгье. 


З.Энхболд: Би санал хураахдаа ДНБ-ний гэдэг үгийг хасаад санал хураая. 


Санал гаргасан гишүүн өөрөө санал дээрээ өөрчлөлт оруулж байна. Дэмбэрэл гишүүний гаргасан саналыг дэмжье гэдгээр санал хураая. Санал хураалт.


50 гишүүн оролцож, 37 гишүүн зөвшөөрч, 74.0 хувийн саналаар тав дахь санал  засвартайгаар дэмжигдлээ.
6.Тогтоолын төслийн хавсралтын 2.4 дэх зорилт, арга хэмжээнд тусгасан “Оюу толгойн далд уурхайн хөрөнгө оруулалтын бүтээн байгуулалтын ажлыг эрчимжүүлэх” гэснийг хасах. 

Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.


Хүрэлбаатар гишүүн санал болгон дээр тодруулах уу?


Ч.Хүрэлбаатар: Энэ дээр ийм санал орж ирж байна л даа. Оюу толгойн далд уурхайн бүтээн байгуулалтын ажлыг эрчимжүүлэхийг хасъя гэж байна. Энэ чинь юу гэсэн үг вэ гэхээр одоо олон нийтийн анхааралд байгаа Оюу толгой төслийн ажлыг эрчимжүүлэхийг Их Хурал зогсоож байна гэсэн агуулгаар ойлгогдож байна шүү дээ. Тэгэхээр Их Хурал дээр энэ асуудлыг яриагүй байж энэ Оюу толгойн бүтээн байгуулалт, ялангуяа далд уурхайн хөрөнгө оруулалтын ажлыг зогсоох гэж байгаа юм шиг ийм ойлголттой санал хураалтыг явуулж болохгүй шүү дээ. Үнэхээр Оюу толгойг зогсооё гэсэн бодолтой ажлын хэсэг байгаа юм бол Их Хурал дээрээ эхлээд хэлэлцье. Түүний дараа шийдвэр гаргасны дараа хасах ёстой болохоос биш өмнөөс нь нэг ажлын хэсэг гарчхаад ингэж Их Хурлын гишүүдийн эрхэнд халдаад байж болохгүй шүү дээ.


З.Энхболд: Ажлын хэсгийн ахлагч Баярсайхан хариулъя. Эсрэгээр бодсон байх гэж бодож байна. 


Ч.Хүрэлбаатар: Энхболд дарга аа, маш буруу мессеж хүргээд байна шүү дээ. 


З.Энхболд: Ажлын хэсэг Тлейхан гишүүн хариулъя.


А.Тлейхан: Хүрэлбаатар гишүүний асуултад хариулъя. Засгийн газраас өргөн барьсан төсөлд яг одоо Оюу толгойн бүтээн байгуулалтын ажлыг эрчимжүүлье гэдэг томьёолол оруулж ирсэн. Саяхан Ерөнхий сайд бүгдээрээ мэдэж байгаа, Дубайд ажиллах үеэрээ Оюу толгойн далд уурхайн хөрөнгө оруулалт, санхүүжилтийн талаар төлөвлөгөө гаргаж, энэ ажлыг эхлүүлэхээр шийдсэн учраас энэ ажил биеллээ олж байгаа юм байна, цаашдаа эрчимтэй явах нь ээ гэж үзэж, дараа жилийн төлөвлөгөөнд байх шаардлагагүй гэдэг утгаар нь хассан юм. Энэ заалтыг.


З.Энхболд: Тэртэй тэргүй эрчимжсэн ажлыг дараа жил бичихээр чинь харин ч хойш нь татах гэж байгаа юм шиг харагдах юм.


Дэмжье гэдгээр санал хураая. Санал хураалт.

50 гишүүн оролцож, 22 гишүүн зөвшөөрч, 44.0 хувийн саналаар  Ажлын хэсгийн санал дэмжигдсэнгүй, үлдлээ гэсэн үг.
Мэндчилгээ дэвшүүлье. Улсын Их Хурлын гишүүн Бат-Эрдэнийн урилгаар Монголын эмэгтэйчүүдийн нэгдсэн 4 дүгээр чуулганд оролцож буй Хэнтий аймгийн эмэгтэйчүүдийн төлөөлөл Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.
7.Тогтоолын төслийн хавсралтын 5 дахь зорилтод “Цахилгаан эрчим хүч, ган, нүүрснээс  синтетик байгалийн хий үйлдвэрлэх, экспортлох асуудлаар харилцагч талтай хэлэлцээр хийх, бодлогыг Улсын Их Хуралд танилцуулах” гэж нэмэх;
Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.
49 гишүүн оролцож, 39 гишүүн зөвшөөрч, 79.6 хувийн саналаар долоо дахь санал дэмжигдлээ.  
8.Тогтоолын төслийн хавсралтын 5 дахь зорилтод “Шивээ-Овоогийн нүүрсний уурхайг түшиглэн цахилгаан станц байгуулж эрчим хүч экспортлох ажлыг эхлүүлэх” гэж нэмэх;
Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.
49 гишүүн оролцож, 35 гишүүн зөвшөөрч, 71.4 хувийн саналаар найм дахь санал дэмжигдлээ.  


      

        9.Тогтоолын төслийн хавсралтын 5 дахь зорилтод “Уул уурхайн бус экспортыг хөгжүүлэх, дэмжих үндэсний хөтөлбөрийг 2016 оны эхний хагас жилд багтаан боловсруулж батлуулах” гэж нэмэх;
Санал гаргасан: УИХ-ын гишүүн С.Дэмбэрэл
Отгонбаяр гишүүн тодруулъя.

Ё.Отгонбаяр: Би санал гаргасан Дэмбэрэл гишүүнээс тодруулах гэсэн юм. Энэ уул уурхайн бус экспортыг гэдгийгээ уул уурхайн бус салбарыг гээд сольчихвол та зөвшөөрөх үү? Яагаад гэвэл одоо энэ Оюутолгой хөдөлж байна гээд бид ярьж байна. Хөдөлж байгаа нь сайн хэрэг биз, эдийн засагт сайн нөлөө үзүүлэх биз.  Гэхдээ Монголын эдийн засаг уул уурхайн салбараас түүн дотроо бүр хоёрхон төслөөс ийм их өндөр хамааралтай болсныг бид нар харуулж байгаа хэрэг шүү дээ. Тийм болохоор зөвхөн экспорт биш, салбар гэж томьёолоод, тэр дотооддоо үйлдвэрлэх юмыг энэ эдийн засгаа солонгоруулах чиглэл уруугаа үүнийгээ өөрчилж томьёолж болох уу гэж тодруулах гэсэн юм.

З.Энхболд: Самбуугийн Дэмбэрэл гишүүн хариулъя.

С.Дэмбэрэл: Уг нь яг л солонгоруулах зорилгоор оруулсан. Өмнөх Засгийн газрын үед ийм юм хийгээд тэгээд Хөгжлийн банкинд өгчхөөд одоо тэгээд хэрэгжихээ больсон. Манайх уул уурхайн салбар ч гэнэ үү? Бүтээгдэхүүн  ч гэнэ үү? Юу боддог вэ гэхээр ноос ноолуур, арьс шир энээ тэрээ гээд уламжлалт экспортын хүрээнд бодоод байдаг. Олон улсын буюу НҮБ-ын харьяа олон улсын   худалдааны аргачлалаар  бол экспорт, тийм учраас Отгонбаяр гишүүний хэлснээр тэгээд өөрчилсөн ч болно. Нэг их зарчмын юм байхгүй.

З.Энхболд: Санал хураая. Уг нь бол энэ сольдог ажлыг дараагийн хоёрдугаар хэлэлцүүлэг дээрээ хийдэг юм, номоороо бол. Тэгээд хоёрдугаар хэлэлцүүлэг дээрээ  анхаараарай. Салбарыг, экспортын гээд зарчмын бол ялгаа байхгүй харагдаж байна.

Дэмжье гэдгээр санал хураая. Санал хураалт.

49 гишүүн оролцож, 41 гишүүн зөвшөөрч, 83.7 хувийн саналаар дэмжигдлээ.  
10.Тогтоолын төслийн хавсралтын 7 дахь зорилтод “Аймгийн төвүүдэд дулаан хангамжийн шинэ эх үүсвэр барих ажлыг үргэлжлүүлэх” гэж нэмэх;
Санал гаргасан ажлын хэсэг. Эдийн засгийн байнгын хороо дэмжсэн. 
Лүндээжанцан гишүүн.
Д.Лүндээжанцан: Би эрчим хүчний юм байна уу, Байнгын хороон дээр. Энэ үндсэн чиглэлд үргэлжлүүлэх гэдэг үг бол зохимжгүй байна. Яг одоогийн байдлаар ноднингийн үндсэн чиглэл, түүний урд талын үндсэн чиглэлд аймгийн төвүүдийн дулааны хангамжийн эх үүсвэр гээд, дулааны станц барьж байгуулах  5 аймгийн асуудал орж ирсэн. Үүний хэрэгжилт ямар байна вэ? Одоо тэр хэрэгжсэн үү? Үгүй юу? Дээр нь яг ийм ийм аймгийн дулааны эх үүсвэрийг гээд түүнийг нь нөхцөл концессын гэрээгээр гэж голдуу яриад байгаа юм билээ. Төсөвтэй холбоотой юу? Холбоогүй юу? Концессоор уу? Зээлээр үү? Эсхүл хувийн хэвшил шууд барьж байгуулаад, тэр нь гэрээлэх юм уу? Ямар арга замууд байна вэ? 
Тэгэхээр Үндсэн чиглэл гэдэг ухагдахуун одоохондоо байгаа цагт хэдэн аймгийн эсхүл тийм тийм аймгийн гэж нэр зааж оруулбал болно. Түүнээс биш Үндсэн чиглэлд аймгийн төвүүдийн дулааны хангамжийн эх үүсвэрийг үргэлжлүүлнэ гэхээр чинь лоозонгийн заалт болж байна. Үргэлжлүүлж байгаа хоёр, гурван аймаг дээр зураг гаргасан гээд сууж байх  ийм л  Үндсэн чиглэлийн хэрэгжилт дээр ярих асуудал. Тэгэхээр бид 21 дүгээр зуунд тохилог амьдаръя, хот, хөдөөгийн ялгааг багасгая. Тэгээд орон нутагтаа  сайхан ажиллаж амьдрах бололцоо нөхцөлийг бүрдүүлье гэж ингэж үзэж байгаа бол энэ цаад эх үүсвэр нь явж явж дулааны эх үүсвэртэй холбогдоод байх шиг байна. Ялангуяа энэ аймгийн төвүүдийн хувьд. Бараг эхнээсээ нэг, хоёрдугаар зэргийн асуудал болчихсон. Барилга барих нь хоёрдугаар зэргийн асуудал болчихсон байна шүү дээ.
Хамгийн гол нь эхлээд дулааны эх үүсвэртэй байж бусад асуудал нь шийдэгдэх болоод байгаа учраас энэ гол зүйл дээр тодорхой зүйл оруулж өгөх нь зүйтэй юм. Тэгээд энэ ажлын хэсгийн гишүүд санал гаргасан байна. Үргэлжлүүлэх гэдэг ерөнхий үгээр явах нь хир зохимжтой гэж үзсэн бэ гэдэг ийм асуулт байна.
З.Энхболд: Мэндчилгээ дэвшүүлье. Улсын Их Хурлын гишүүн Бат-Эрдэнийн урилгаар Монголын эмэгтэйчүүдийн нэгдсэн 4 дүгээр чуулганд оролцож буй Хэнтий аймгийн эмэгтэйчүүдийн төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.
Лүндээ гишүүний хажууд Бат-Эрдэнэ гишүүн суудаг юм. Хоёр дахь групп орж ирэхэд өөрөө орж ирээгүй учраас суудлыг нь зарлая даа.
Тлейхан гишүүн хариулах уу? Ажлын хэсгийн гишүүн Тлейхан.
А.Тлейхан: Баярлалаа.  Лүндээжанцан гишүүний асуултад хариулъя. Манай гишүүн зөв ярьж байна л даа. Өнөөдөр аймгуудын том тулгамдсан асуудал нь дулаан хангамжийн асуудал байгаа юм. Тэр утгаар нь өнгөрсөн жилүүдэд нэлээн хэдэн аймгуудын төвд дулааны станц байгуулах ажил эхэлсэн. Дандаа төр, хувийн хэвшлийн түншлэлийн хүрээнд. Ялангуяа тэр дамжуулах сүлжээ, дэд бүтцийн чиглэлийн хөрөнгийг төрөөс гаргаад, бусдыг нь хувийнхан хийгээд, тодорхой хугацаанд өөрөө ашиглаж, хөрөнгийг олж авах зарчмаар явж байгаа юм. Өнөөдрийн байдлаар  7 аймаг дээр эхэлчихсэн явж байна. Завхан, Хэнтий мэтийн. Цаашдаа үүнийг үргэлжилнэ гэж үзсэн учраас үүнийг үргэлжлэх гэдэг нэрээр орж ирж байгаа юм. Тодорхой болгоё гэвэл, тодруулж нэрийг нь оруулж болох юм.  Түүнээс энэ бол зайлшгүй хийгдэх ёстой ажил. Таны хэлсэн саналаар бид нар үүнийгээ тодруулж, тодотгоод, тэр тэр аймаг дээр дуусгана, тэр тэр аймаг дээр эхэлнэ ч гэдэг юм уу тийм томьёоллоор оруулж болно гэж хариулах байна.
З.Энхболд: Одоо тэгээд аймгийн нэр бичих юм уу? Баригдаагүй Өвөрхангай гэх мэтийн аймгууд байгаа юм, эхлээгүй. Баригдаад явж байгаа хэд хэд байгаа юм. Янз бүр л байгаа.  Нэр заах эсэхээ хоёрдугаар хэлэлцүүлэг дээр яриарай.
10 дугаар саналыг дэмжье гэдгээр санал хураая. Санал хураалт.
49 гишүүн оролцож, 39 гишүүн зөвшөөрч, 79.6 хувийн саналаар аравдугаар санал дэмжигдлээ.  

Тодорхой аймгийн нэр бичих бол хоёрдугаар хэлэлцүүлэг дээрээ бичиж болно.
      11.Тогтоолын төслийн хавсралтын 7 дахь зорилтод “БНХАУ-тай Эрчим хүчний ерөнхий хэлэлцээр байгуулах ажлыг эрчимжүүлэх” гэж нэмэх; 
Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.
48 гишүүн оролцож, 38 гишүүн зөвшөөрч, 79.2 хувийн саналаар  арван нэг дэх санал дэмжигдлээ.  
12.Тогтоолын төслийн хавсралтын 7 дахь зорилтод “Эгийн голын усан цахилгаан станцыг барих ажлыг эхлүүлэх” гэж нэмэх;
Санал гаргасан ажлын хэсэг. Эдийн засгийн байнгын хороо дэмжсэн.
Отгонбаяр гишүүн. Дараа нь Амаржаргал гишүүн.
Ё.Отгонбаяр:  Энэ заалтыг дэмжилгүй яах вэ. Гэхдээ Эгийн голын усан цахилгаан станц, түүний дэд бүтцийг гээд хоёрдугаар хэлэлцүүлэг дээр өөрчлөх бололцоо байна уу? Үүнийг ажлын хэсгийн гишүүд бодооч  ээ. Яагаад гэвэл Эгийн голын усан цахилгаан станцын санхүүжилт нь нэг эх үүсвэрээс, тэгээд тэр зам гүүр гээд дэд бүтэц нь аягүй бол ихэнх нь  төсвөөс юм уу? Хөгжлийн банкнаас явах өнгөтэй байгаа учраас хоёр өөр ажил юм чинь салгаад биччихээрэй гэж хүсэх гэсэн юм даа.
З.Энхболд: Тлейхан гишүүн.
А.Тлейхан:  Отгонбаяр гишүүний асуултад хариулъя. Эгийн голын усан цахилгаан станцыг барьж байгуулах асуудал бол Эрчим хүчний салбарын стратегийн бодлогын асуудал. Яагаад гэхээр өнөөдөр Монгол Улсын нийт хэрэглээний бүтцийг авч үзэх юм бол шөнөдөө маш бага ачаалалтай, өглөө, орой их ачаалалтай.  100 мгвт-ын зөрүү байдаг. Үүнийг хаахад хамгийн чухал тохируулах чадвартай станц маань усан цахилгаан станц байгаа юм. Ийм учраас үүнийг барих зайлшгүй шаардлагатай. Төслийн нэгж байгуулагдаад ажиллаж байгаа. Одоо хамгийн гол нь санхүүгийн асуудлыг шийдэх ёстой. Гадаадын зээлийн хөрөнгөөр барих чиглэлээр ажиллаж байгаа. Үүнийг дагаж мэдээж дэд бүтэц байгуулагдана. Шугам сүлжээ, зам баригдах ёстой. Энэ бол зайлшгүй орно гэсэн байдлаар хийсэн. Таны хэлж байгаа саналаар тодотгоод бусад дэд бүтцийн хамт гэдэг байдлаар оруулахад болохгүй юм байхгүй гэж бодож байна. Үүнийг бид нар дараагийн хэлэлцүүлэг дээрээ тодотгож оруулж өгч болно гэж бодож байна.
 З.Энхболд:  Мэндчилгээ дэвшүүлье. Улсын Их Хурлын гишүүн Эрдэнийн урилгаар Эрдэнэс Таван толгой компаний ажилтнуудын төлөөлөл Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.
Амаржаргал гишүүн асууя.
Р.Амаржаргал: Минийх горимын чанартай гэх юм уу даа. Би эрхэм гишүүдийг уриалах гэсэн юм. Энэ баримт бичгийн маань ач холбогдол чухам хир зэрэг өндөр билээ  гэж. Ирэх жил эрхбиш сонгууль болох байх. Тэгээд шинэ Засаг гарч ирээд мөрийн хөтөлбөрөө боловсруулаад л явна шүү дээ. Тэгээд тэнд энэ юмнаас үлдэх юм нь юу байгаа юм. Тийм учраас цөмөөрөө энэ ажлын хэсгийнхээ саналыг дэмжээд, дэмжээд явъя. Эсхүл бүгдийг нь нэгмөсөн тэр Засгийн газрынх нь оруулж ирснээр нь явуулчихбал яасан юм бэ гэж хэлэх гэсэн юм, уучлаарай.
З.Энхболд: Амаржаргал гишүүн хэрэгтэй горимын санал гаргаж байна. 
12 дугаар саналыг Отгонбаяр гишүүний хэлсэн засварыг хоёрдугаар хэлэлцүүлэг дээр оруулна гэдгээр дэмжье. Санал хураалт.
Засмал зам, гүүр, цахилгааны шугам гурав тийм үү.
49 гишүүн оролцож, 39 гишүүн зөвшөөрч, 79.6 хувийн саналаар  арван хоёр дахь санал редакцитайгаар дэмжигдлээ.  

      13.Тогтоолын төслийн хавсралтын 7.7 дахь зорилт арга хэмжээг дараах байдлаар  өөрчлөн найруулах;
      “7.7.Түлш эрчим хүчний үнэ тарифыг зах зээлийн зарчмын дагуу бодит өртгийн тооцоонд үндэслэн зохицуулалт хийх” /Эрчим хүчний зохицуулах хороонд хариуцуулах/
Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.
50 гишүүн оролцож, 38 гишүүн зөвшөөрч, 76.0 хувийн саналаар арван гурав дахь санал дэмжигдлээ.    






14.Тогтоолын төслийн хавсралтын 7 дахь зорилтод “Эрдэнэбүрэнгийн усан цахилгаан станцын санхүүжилтийн асуудлыг шийдвэрлэх” гэж нэмэх;

Санал гаргасан: УИХ-ын гишүүн Д.Батцогт, С.Дэмбэрэл 


Энэ чинь өнгөрсөн жил ТЭЗҮ-ийн мөнгө баталсан. ТЭЗҮ нь хийж дууссан уу? Тлейхан гишүүн мэдэх үү? Хариул даа.


А.Тлейхан: Ховд аймгийн нутаг дээр Ховд гол дээр Эрдэнэбүрэнгийн усан цахилгаан станцыг барьж байгуулах ажлын хэсэг яаман дээр байгуулагдсан байна. Одоо ТЭЗҮ боловсруулах ажил хийгдэж байгаа. 


Нөгөө талдаа сая Засгийн газрын тогтоолоор Эрдэнэбүрэнгийн усан цахилгаан станцыг концессын гэрээгээр байгуулахаар тогтоолд зааж орсон. 4 сарын 6-ны өдрийн тогтоолоор. Энэ ажлыг цаашдаа шийдэхийн тулд хөрөнгийн асуудал, санхүүжилтийн асуудлыг нь шийдэх ёстой юм. Үүнийгээ эрчимжүүлээд энэ станцыг барих ажлыг шуурхай, эрчимжүүлэх чиглэлээр энэ заалт орж ирсэн. Тийм учраас Байнгын хорооноос дэмжиж орж ирж байгаа юм.


З.Энхболд: Заавал улсын төсвөөс биш ерөнхий хэлбэрээр хийчхээр ямар зохимжтой хэлбэрийг нь дараа нь тодруулах юм уу? 


14 дүгээр саналыг дэмжье гэдгээр санал хураая. Санал хураалт.

50 гишүүн оролцож, 40 гишүүн зөвшөөрч, 80.0 хувийн саналаар  арван дөрөв дэх санал дэмжигдлээ.  


15.Тогтоолын төслийн хавсралтын 8 дахь зорилтын 8.8-д “Даланзадгад” гэсний дараа “Ховд” гэж нэмэх;
 Санал гаргасан: УИХ-ын гишүүн С.Бямбацогт

Юуны тухай асуудал юм бэ? Санал гаргасан гишүүн Бямбацогт хариулъя.


С.Бямбацогт:  Баярлалаа. Энэ тогтоолын төслийн 8.8-д төрөөс иргэний нисэхийн салбарт  2020 он хүртэл баримтлах бодлого байгаа. Түүнд Даланзадгадын нисэх буудлыг олон улсын нөөц нисэх буудал болгон өргөжүүлэх гэж байгаа юм. Монгол Улс маань агаарын хоёр, гурван урсгал чиглэлтэй. Нэг гол чиглэл нь баруун бүс нутаг Ховдоор дайрч явдаг. Тэр чиглэлд нисэх онгоцны буудлыг нөөц болгоё. Өнөөдөр бас агаарын онгоцнуудын ойртолтыг  90 км-ыг  30 км болгоод З дахин нягтруулчихсан. Үүнийг дагаад Монгол Улсаар дамжин нисэх нислэгүүд нэмэгдэнэ. Үүнтэй холбогдуулж нөөц буудал зайлшгүй байх шаардлагатай. Тэгээд агаарын чиглэлд байгаа нэг зам дээр нөөц буудлыг Ховд болгож нэмье гэсэн ийм саналыг оруулж байгаа юм.


З.Энхболд: 15 дугаар саналыг дэмжье гэдгээр санал хураая. Санал хураалт.

50 гишүүн оролцож, 33 гишүүн зөвшөөрч, 66.0 хувийн саналаар дэмжигдлээ.  

16.Тогтоолын төслийн хавсралтын 8 дахь зорилтод “Ховдоос Завханы чиглэлийн Сархайрханы гүүр хүртэлх 130 км хатуу хучилттай зам барих асуудлыг судалж, шийдвэрлэх” гэж нэмэх;
Санал гаргасан: Улсын Их Хурлын гишүүн Д.Дэмбэрэл
Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.

Энэ аймгийн төвүүдийг  холбох  маршрут дотор байгаа юм уу? Эсхүл огт өөр чиглэл юм уу? Мянганы замын нэг хэсэг юм уу?
51 гишүүн оролцож, 31 гишүүн зөвшөөрч, 60.8 хувийн саналаар  дэмжигдлээ.  
Улсын Их Хурлын гишүүн Дашдоржийн урилгаар Говь-Алтай аймгийн Төгрөг, Бугат сумдын дунд сургуулийг 1963-67 онд төгссөн төгсөгчдийн төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.
17.Тогтоолын төслийн хавсралтын 9.3-т туссан “Ашигт малтмалын ордуудыг эдийн засгийн эргэлтэд оруулах ажлыг эрчимжүүлэх” гэснийг хасах. 
Санал гаргасан ажлын хэсэг. Эдийн засгийн байнгын хороо дэмжсэн. 
Отгонбаяр гишүүн, дараа нь Хүрэлбаатар гишүүн.
Ё.Отгонбаяр: Энэ заалтыг яагаад хасахаар орчихсон бэ. Би үндсэн текстэн дээрээ байж байгаад хасаж байна гэж ойлгож байна. Энэ санал хураалтаараа бол ашигт малтмалын ордуудыг эдийн засгийн эргэлтэд оруулах ажлыг эрчимжүүлэх гэдгийг хасах гэдгээр чинь олон нийтэд буруу ойлголт, сөрөг юм явчих вий гэж болгоомжлоод байна. Үүнийг эдийн засгийн эргэлтэд оруулахгүй гэж ойлгогдох гээд, түрүүчийн тэр Оюутолгой шиг л юм явах гээд байна. Үүнийг ажлын хэсгээс тодруулъя.
З.Энхболд: Тлейхан гишүүн хариулъя.
А.Тлейхан: Отгонбаяр гишүүний асуултад хариулъя. Энэ бол Засгийн газраас орж ирсэн ийм санал юм байгаа. Бид бас хэлэлцэх явцдаа нэлээн ярьж байсан. Ерөнхий заалт байгаа юм. Түрүүн Лүндээжанцан гишүүний хэлдэг шиг маш тодорхой орж ирэх ёстой байсан юм. Одоохондоо бид нар ашигт малтмалын ордуудыг тийм тийм ордууд гэж, ерөнхий заалт байна. Тийм учраас илүү байна аа, хасчихъя гэсэн, тодорхой заалтууд дотор нь явж байгаа. Оюутолгой, Таван толгой ч гэдэг юм уу? Гацуурт ч гэдэг юм уу? Тэд нар нь энэ ганцхан жилийн ажил учраас тухайн жилдээ багтахгүй байгаа учраас тэр ерөнхий заалт байх шаардлагагүй. Байвал тодорхой байх ёстой гэдэг саналын үүднээс энэ хасах санал явж байгаа юм.
З.Энхболд: Хүрэлбаатар гишүүн.
Ч.Хүрэлбаатар: Тэгэхээр Засгийн газар нь болохоор орд газруудыг эдийн засгийн эргэлтэд оруулах ажлыг  эрчимжүүлье гэдэг санал оруулахаар Их Хурал үгүй гэдэг ийм санал гаргаж байгаатай адилхан болчхоод байна. Тэгэхээр тодорхой байна гэж хэлнэ гэдэг энэ бол дэмий болов уу гэж бодож байна. Тодорхой гэхээр яах юм бэ? Орд газруудын нэрийг зоох юм уу?  Заавал Их Хурал, Засгийн газарт мэдэгдэж байж бүх орд газраа эдийн засгийн эргэлтэд оруулдаг, Засгийн газар Их Хуралд хэлж байж бизнесээ хийдэг байх зарчим бол буруу шүү дээ. Аль болохоор төр бизнесийн шийдвэрт бага оролцоод, багахан шиг гай болж явах нь Монголын хөгжилд хэрэгтэй болчхоод байна.
Ийм учраас энэ заалтыг хасах гэсэн энэ санал угаасаа буруу мессеж өгнө шүү. Ялангуяа хөрөнгө оруулагч үргээд алга болчихсон ийм өнөө үед яг энэ заалтыг тавиад, хараа нөгөө Их Хурлын 76 тэнэг чинь  эдийн засгийн гол хөдөлгүүрүүдийг явуулахгүй гэсэн шийдвэрт хүргэж байна гээд улам л онигоонд орно шүү. Тийм учраас энэ хасах гэсэн заалтыг дэмжихгүй нь зөв байхаа. Уг нь ингээд хийчихвэл маш буруу ойлголтод  хүрнэ шүү дээ. Их Хурлын гишүүдийг лоббиддог, энд тэнд хүүхэлдэйн кино хийсэн зүйлээрээ юмыг дэмжүүлдэг байж болохгүй шүү дээ. Ний нуугүй хэлэхэд төр энэ бизнес эрхэлж байгаа зүйлд бага оролцох нь зөв. Өөрөө өөрсдийнхөө зүйл нь зарчмаараа цаашаа явах нь зөв шүү дээ. Би бол тэгж л ойлгож байна. Тэгэхээр энэ бол буруу байх.
З.Энхболд: Саналаа хураая. Тодорхой ойлгох үүднээс ерөнхий юм оруулахгүй гэсэн юм байна.
17 дугаар саналыг дэмжье гэдгээр санал хураая. Санал хураалт.
51  гишүүн оролцож, 19 гишүүн зөвшөөрч, 37.3 хувийн саналаар  дэмжигдсэнгүй.
18.Тогтоолын төслийн хавсралтын 9.3 дахь зорилтод “Уул уурхайн үйл ажиллагаанаас болж эвдрэлд орсон бөгөөд эзэнгүй орхигдсон талбайд нөхөн сэргээлт хийх. Хүрэх үр дүнд 80 хүртэлх га талбай” гэж нэмэх; 




       Санал гаргасан: БОХХААБХ
Хэн нэгэн хүн алтыг нь ухаад явчихдаг, түүнийг нь улсын төсвөөс нөхөн сэргээлт хийдэг нь яаж байгаа юм. Эзэнгүй талбай гэж байх ёсгүй шүү дээ. Энэ чинь алтыг нь авсан хэн нэгэн хүн, эзэн байж л таарна шүү дээ. Тийм асуулт  надад байна.
Лүндээжанцан гишүүнээр асуулт тасаллаа. Хэн хариулах вэ? Тлейхан гишүүн хариул даа.
Хүний алтыг ухчихсан юмыг яахаараа улс нөхөн сэргээлт хийдэг юм бэ? 
А.Тлейхан:  Энэ бол  Байгаль орчин, хүнс, хөдөө аж ахуйн байнгын хорооноос орж ирсэн санал. Дэмжээд орж ирсэн. Тэгээд Байнгын хороо дэмжсэн. Цаад нарийн учиртай агуулгыг нь би сайн мэдэхгүй юм. Байгаль орчны байнгын хорооноос гаргасан нөхдүүд хэлэх нь зөв байхаа.
Миний ойлгож байгаагаар бол тэртэй тэргүй юмыг нь аваад явчихсан, эзэнгүй орхигдсон том талбай байдаг. Түүний нөхөн сэргээлтийг хийлгэнэ гэсэн ийм зорилт гэж бид ойлгоод дэмжээд явчихсан юмаа.
З.Энхболд: Сундуйн Батболд гишүүн хаана байна?  Байнгын хорооноос нь хариулах хүн байна уу. Байгаль орчин, хүнс, хөдөө аж ахуйн байнгын хорооноос хариулах хүн байна уу? 
Ашигт малтмалын хуулиар алтыг нь авсан хүн өөрөө нөхөн сэргээлт хийх үүрэгтэй шүү дээ. Тэгээд хэн нэгэн хүн алтыг нь аваад явчхаар эзэн нь олдохгүй байна гээд улсын төсвөөр нөхөн сэргээлт хийдэг чинь буруу шүү дээ.  
Отгонбаяр гишүүн асууя.
Ё.Отгонбаяр: Хоёр асуулт байсан юм, нэгийг нь та үндсэндээ асуучихлаа. Тэгээд хариултаа авч чадсангүй. Би энэ  нөхөн сэргээлт хийлгэх гэж соливол яасан юм бэ гэсэн юм хэлэх гэж байсан юм. Тэгээд тийм агуулгатайгаар хийчихвэл хийлгэх гэсэн учраас тэр алтыг нь авсан хүн нь нөхөн сэргээлтээ хийх ажлыг нь Засгийн газраас шахаж хийлгэнэ гэсэн агуулга.
Хоёр дахь асуулт нь,  80 хүртэл га талбай гэдэг энэ алдаа юу?  80 мянган га юм уу? Эсхүл 80 хүртэл ийм талбай болгоныг сэргээгээд байх юм уу? Би бол бичгийн алдаа юм уу гэж хараад байх юм. Тэгэхдээ үүнийг тодруулъя.  80 гэдэг тоо хаанаас гараад ирсэн юм бэ? Нийтдээ энэ эвдрэлд орсон эзэнгүй талбайн хэмжээний тухай мэдээлэл байна уу? Ямар талбайны хэдэн хувийг бид нар ирэх жил сэргээх юм бэ гэдгийг ойлгож авахын тулд.
З.Энхболд: Байгаль орчин, хүнс, хөдөө аж ахуйн байнгын хорооноос, Тлейхан гишүүн.
А.Тлейхан: Отгонбаяр гишүүний асуултад хариулъя. Тэр нөхөн сэргээлт хийлгэх гэдэг Отгонбаяр гишүүний хэлж байгаа санаа зөв байх л даа. Энэ бол Байгаль орчин, хүнс, хөдөө аж ахуйн байнгын хороон дээр Улсын Их Хурлын гишүүн Оюуны санал гаргаж, Байнгын хороо дэмжсэн санал. Тэгээд уг нь Оюун гишүүн байсан бол илүү мэдээлэлтэй байх байсан, алга байна л даа. 80 га-г үнэхээрийн манай Байнгын хороон дээр дэлгэрэнгүй тийм асуудал яригдаагүй.
З.Энхболд: Байгаль орчин байхгүй юм байна. 80 бол юу ч биш,  80 мянга бол ихэднэ. Өвөрхангайн Уянгын сүйтгэсэн талбай чинь 1200 га байдаг юм шүү дээ, нэг суманд  1200 байна л даа. Заамар бас 1000 уу. Тоогий нь  Байгаль орчны байнгын хороо байдаггүй, тэгээд асуултад хариулах хүнгүй болчхоод байна л даа.
Хүрэлбаатар гишүүн.
Ч.Хүрэлбаатар:  Би энэ саналыг дэмжимгүй байгаа юм. Яагаад вэ гэхээр уул уурхайн үйл ажиллагаанаас болоод эвдрэлд орчихсон нөхөн сэргээлт нэртэй зүйл дээр асуудал их байгаад байгаа. Яагаад вэ гэхээр орон нутаг нь тендер зарладаг, нэг компани оруулдаг, тэр нь ний нуугүй хэлэхэд Ашигт малтмалын хуулийн дагуу үйл ажиллагаа явуулах ёстой байтал лицензгүй алт угаадаг ажил хийдэг. Ийм бодит жишээнүүд байгаа. Үүний цаана Энхболд дарга өөрөө хэлж байна шүү дээ. Ухаад авчихсан хүмүүсүүд нь өөрсдөө түүний нөхөн сэргээлтийг хийх ёстой шүү дээ. Гэтэл одоо яг энэ дээр лицензгүйгээр, тусгай зөвшөөрөлгүйгээр алт олборлох үйл ажиллагааг энэ компаниуд хийдэг. Ийм зүйл одоо Увс аймагт явагдаж байгаа. Энэ дээр нь эрүүгийн хэрэг үүсгэх санал гаргуулаад тэгээд явж байгаа. Ний нуугүй хэлэхэд үүний цаана юу явагддаг вэ гэхээр, алтны ашиглалтын лицензгүйгээр алт олборлох үйл ажиллагааг энд хийгддэг юм.
Ийм учраас ийм ойлгомжгүй, хэн хэзээ яаж хийх нь ойлгомжгүй, ийм зүйл дээр бид нар энэ саналыг дэмжиж болохгүй. Энэ цаанаа хууль бус үйл ажиллагааг бид нар өөгшүүлсэн ийм арга хэмжээнүүд болж байгаа юм  гэдгийг би хэлэх гэсэн юм.
З.Энхболд: Байнгын хорооны дарга Сундуйн Батболд, санал гаргасан  Оюун гишүүн ирлээ. Хүрэлбаатар гишүүний асуултад хариулъя.
С.Оюун: Баярлалаа. Энэ орхигдсон газруудын тооллого уул уурхайгаас болоод нөхөн сэргээгдээгүй орхигдчихсон эзэнгүй талбайн тооллого өнгөрсөн З жилийн хугацаанд хийсэн юм. Уул уурхайн яам, тэгээд Байгаль орчин, тухайн үедээ ногоон хөгжлийн яам хамтраад хийсэн. Тэгээд нийтдээ  600 цэг газар нөхөн сэргээгдээгүй орхигдчихсон ийм газар байна.  Эхлээд 4000 га гэж байсан. Одоо тэр нь бүр дээшлээд  8000 га орчим ийм талбай орхигдчихсон байна гэж байгаа. Тэгэхээр тэдгээрийн  30-40 хувь нь хувиараа алт олборлогчид, нийнжаануудын үлдээсэн талбай байдаг. Зарим нь  цөөн хэд нь социализмын үеийн талбайнууд байдаг юм байна. Тэгээд 90-ээд оны дундуур нөхөн сэргээлт байгаль орчин дээр анзаарахгүй байх үеийн бас орхигдчихсон эзэнгүй болчихсон талбайнууд байдаг. 
Урт нэртэй хуулиас болоод гацаад зогсчихсон, одоо журам юм нь гараад эзэнтэйг нь хойноос нь хөөцөлдөөд нөхөн сэргээ гээд шахаж шаардаад явж болох ч гэсэн, яг яалт ч үгүй нөхөн сэргээхээс өөр аргагүй талбайнууд байдаг юм байна. Яг талбайнуудын цэгийг нь газар зүйн координаттайгаар нь ямар хэмжээний нөхөн сэргээлт хийх ёстой гэсэн үнэлгээтэйгээр нь зураглал гаргачихсан байгаа, мэдээллийн сан нэлээн зузаан рефорт байгаа. Тэгээд үүнийг улсын төсөвт бага ч гэсэн суулгаад, нөхөн сэргээх ёстой гэж байтал ерөөсөө улсын төсөвт тэр болгон сууж чаддаггүй юм. Тэгэхээр ямар нэгэн байдлаар энэ дээр  шийдэл гаргахгүй бол болохгүй гэсэн санаа гаргасан юм.
Нэг шийдэл нь болохоор улсын төсөвт  суулгаад бага багаар нөхөн сэргээгээд явах, эсхүл орон нутаг нь өөрсдөө мөнгө гаргаад нөхөн сэргээх, эсхүл одоо өргөн барих гэж байгаа хуулийн төсөл байгаа. Тэр нь юу вэ гэхээр, уул уурхайгаас болж ингээд хаягдчихсан байгаа учраас уул уурхайгаас орж байгаа роялтыг нэмэхгүйгээр орж байгаа роялтын нэгхэн хувийг санд цуглуулаад нөхөн сэргээлт хийх ийм сан болгох гэсэн ийм л саналууд явсан юм.
Тэгээд ямар нэгэн байдлаар үүнийг шийдэх ёстой. Үүнийг бага хэмжээгээр ч гэсэн урагшлуулъя гэсэн ийм санал явсан.
З.Энхболд: Улсын Их Хурлын гишүүн Бат-Эрдэнийн урилгааг малчин эмэгтэйчүүдийн чуулга уулзалтад Өмнөговь аймгаас оролцож буй эмэгтэйчүүдийн төлөөлөл нийт  120 иргэн чуулганы  ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхнын хүсэн ерөөе /Алга ташив/.
Оюун гишүүн энэ яагаад 80 га байгаа юм бэ гэж асуусан. Би Отгонбаяр гишүүний асуултыг асуугаатахья.  80 чинь бага биш  юм уу? 
С.Оюун: Ядаж эхлэх л гэсэн санаа. Тэгэхдээ би га-г гаргахаасаа илүү, тэгвэл яамтай нь ярьж байгаад, энэ чинь Засгийн газрын мөрийн хөтөлбөр учраас би Засгийн газрын өмнөөс тоо тавиад яах вэ, энэ ажлыг урагшлуулах ёстой. Хариуцаж байгаа Уул уурхай, Байгаль орчны яам хоёр дундаасаа тоогоо ямар ч байсан тавиа л гэж Байнгын хороон дээр протоколд суусан юм. Түүнээс би өөрөө тоог нь зохиогоогүй, боломжтой хэмжээнд та нар оруулаач гэсэн юм.
З.Энхболд: Хүрэлбаатар гишүүн тодруулахаас өмнө эзэнгүй орхигдсон талбай гэж байх ёсгүй. Ашигт малтмалын хуулиар алтыг нь авсан хүн бол зайлшгүй нөхөн сэргээх ёстой. Тэр компаниа татан буулгаад зугтсан байж болно.  Тэгэхдээ хүн нь амьд байгаа шүү дээ.  Нөхөн сэргээлтийн төлбөрөө тусгай дансанд байршуулдаг байсан. Тэр мөнгө хаачсан гэх мэтээр ингээд эзэнгүй орхигдсон гэдэг үг чинь өөрөө 100 асуулт хойноосоо дагуулаад байна л даа. Оюун гишүүн.
С.Оюун: Зайлшгүй асуух ёстой үндэслэлтэй асуулт мөн л дөө Энхболд дарга аа. Тэгээд яг үнэхээрийн эзэн нь байх ёстой. Гэтэл  90-ээд оноос авахуулаад ингээд явчихсан. Нэг хэсэг нь түрүүний хэлдгээр нийнжаагийн талбайнууд байж байгаа. Нөгөө хууль бусаар алт олборлогчдын. Тооцоолсноос 20-30 хувь нь тийм байж магадгүй гэж байгаа. Дээрээс нь нөхөн сэргээлтийн барьцаа хөрөнгийг авдаггүй, эсхүл маш багаар авдаг байсан тэр үеийн эзэнгүй, компани нь дампуурсан гээд юмнууд байдаг юм байна. Тэгээд яг ингээд нарийвчлаад, эхлээд бол  судалгаа хийчихсэн, тайлан гарчихсан байгаа. Тэгээд хариуцаж байгаа Уул уурхайн яам, Байгаль орчны яам бол яг эзэнтэйгийнх нь хойноос хууль хяналтын байгууллагатай хамтраад хөөцөлдөх ёстой. Тэр бол үнэн. 
Яалт ч үгүй үнэхээрийн эзэнгүй болчихсон, хаягдсан талбайнууд дотор нь зөндөө байдаг л юм билээ. Тэгээд ямар нэгэн байдлаар энэ асуудлыг урагшлуулахгүй бол тэр малтай айлууд. Тэгээд дэмжвэл дэмжээд, дэмжихгүй бол гишүүд л мэднэ биз дээ. Үнэхээрийн том асуудал байгаа. Энэ асуудлыг  80 га гэдэг бол үнэхээрийн том биш ч гэсэн явах ёстой. Уул уурхайн яам уг нь  1 тэрбум төгрөг хоёр жилийн өмнө төсөвт суулгасан юм, үүнийг шийдэхийн тулд. Тэгээд бас яг тэр нь тухайн үедээ яг тэр хэмжээгээрээ хэрэгжиж чадаагүй. Ийм л том асуудал хэвээрээ байгаа. Шаардлагатай бол би Байгаль орчны байнгын хороон дээр танилцуулгыг холбогдох яамдуудаас нь хийлгүүлж болно. Энэ асуудлыг сонсох нь их чухал юм.
З.Энхболд:  Хүрэлбаатар гишүүн тодруулъя.
Ч.Хүрэлбаатар: Оюун гишүүн ээ, санхүүжилтийн асуудал хүндрэлтэй байгаа учраас энэ дээр жаахан асуудал үүсээд байдаг юмаа гэж хэлж байгаа шүү дээ. Яг үүнийг чинь ашиглаад лицензгүйгээр алт угаадаг, алт олборлодог үйл ажиллагаа явуулаад байгаа юм. Тэр битгий хэл аймгийн удирдлага нь мөнгө байхгүй учраас энэ хүмүүс тэнд байгаа алтыг нь угааж олчхоод тэр олсон мөнгөөрөө зардлаа нөхөж энэ байгаль орчны нөхөн сэргээлт хийх ёстой гэдэг ийм хууль зөрчсөн юмнууд хэлээд ярьчихсан, тэр нь бүгд бичлэгтэйгээ байж байгаа юм. Тэгэхээр тодорхой бус асуудлыг ингэж оруулж ирэхээр хууль бус үйлдлүүдийг бид нар цаана нь өөгшүүлээд байгаа юм. 
Ийм учраас тэр Увс аймагт тухайлбал нөхөн сэргээлт нэрээр алт олборлодог үйл ажиллагааг бид нар өнгөрсөн жил хийгдээд явчихсан байгаа юм. Энэ жил тэр харин мэргэжлийн хяналт ирээд сайн ажиллаж байгаад түүнийг нь зогсоолгож байх шиг байна. Иймэрхүү санхүүжилтийн асуудал нь тодорхой бус тохиолдолд нөгөө алт ухдаг, олборлоё гэсэн нөгөө мөнгө нүдэнд нь харагдаад гүйж /хугацаа дуусав/.
З.Энхболд: Мэндчилгээ дэвшүүлье. Улсын Их Хурлын гишүүн Цэвэлмаагийн Баярсайхан урилгаар малчин эмэгтэйчүүдийн чуулга уулзалтад  Өмнөговь аймгаас оролцож буй эмэгтэйчүүдийн төлөөлөл Улсын Их Хурлын чуулганы ажиллагаа, төрийн ордонтой танилцаж байна. Саяны урьсан гишүүн ялгаагүй Бат-Эрдэнэ гишүүн бас нэмэгдэж байгаа юм байна. Ажлын амжилт, эрүүл энх, сайн сайхныг хүсэн ерөөе /Алга ташив/.
 Сундуйн Батболд гишүүн хариулъя.
Су.Батболд: Энэ гишүүд дэмжээд явчхад зүгээр асуудал. Энэ бодитой байгаа зүйл. Эзэнгүй талбай, орхигдсон талбай хэдийгээр, тэгээд энд тусгасан явдал нь төсвөөс болж өгвөл 5, 10 төгрөг гаргая. Болохгүй бол тэр холбогдох газрууд нь эздийг нь олж нөхөн сэргээлт хийх зайлшгүй шаардлагатай. Тэгээд үүний хамгийн бодитой жишээ бол Төв аймгийн Заамар сум байж байгаа. Эрэл компаний олборлосон талбай, Хайлаастын уурхайн олборлосон талбай гээд ийм асуудлууд байгаа учраас энэ дээр бид Үндсэн чиглэлдээ тавиад холбогдох яамдууд  араас нь хөөцөлдөөд хийлгэх ёстой. 
Найруулгын хувьд бид эцсийн найруулга дээр нь жаахан янзалж болно гэж бодож байгаа юм.
Хүрэлбаатар гишүүний ярьж байгаа асуудал бол өөр асуудал. Тэр бол компаниуд мэргэжлийн компани оруулж байна гээд оруулдаг. Нөгөө орж байгаа компаниуд нь олборлосон талбай дээр нь нөхөн сэргээлт хийж байгаа нэрээр дахиж алт угаагаад байдаг асуудал байгаа юм. Энэ бол бид нарын энэ тусгасан асуудлаас арай өөр асуудал гэж ойлгох хэрэгтэй.
З.Энхболд: Оюун гишүүн ядаж ингэж болдоггүй юм уу? Эзэнгүй орхигдсон гэдэг үгээ авчих. 80 га-г авчих. Тэгээд санал хураалгах уу? Талбай болгон эзэнтэй байх ёстой.  90 оноос өмнөх бол улс хариуцна гэсэн үг. Түүнээс хойш “А” лицензтэй хүмүүс л хариуцна шүү дээ. Оюун гишүүн.
С.Оюун: Ер нь эзэнгүй гэдэг үгээ хаяад, нөхөн сэргээгдээгүй орхигдсон гэдэг юм уу?тийм томьёоллоор оруулаад тэгээд редакцийг нь бид нар харъя.
З.Энхболд: Хийх биш, хийлгүүлэх гэдэг томьёолол бас гарсан.
С.Оюун: Нөхөн сэргээгдээгүй талбай дээр нөхөн сэргээлт хийх гэсэн санаагаар, эзэнгүй гэдэг үгийг хасаад, тэгээд тэр нь цаанаа эзнийг нь хайна уу? Хариуцаж байгаа байгууллагууд нь, эсхүл улсын төсөвт тодорхой мөнгө оруулна гэдгээ яана биз.
Хүрэлбаатар гишүүний хэлж байгаа үнэн шүү дээ. Нөхөн сэргээлт хийх нэрийдлээр алт олборлож байсан явдал сүүлийн хэдэн жил гарсан. Тэр хууль зөрчсөн асуудал. Нэгэнт нөхөн сэргээгдэхгүй, улсад нь мөнгө байхгүй болохоор та нар алтаа аваад нөхөн сэргээчих гээд маш буруу юм явчихсан юм. Түүнийг чинь хичнээн жил тэмцээд л байгаа юм билээ, хууль хяналтынхан. Тэгэхдээ яг түүнийг шийдэх нь энэ хувилбар бас биш. 
Нэгэнт тийм мөнгө байхгүй учраас арга ядаад эд нарыг оруулаад байгаа. Тэгэхээр ямар нэгэн байдлаар компаниас байна уу? Улсаас байна уу? Мөнгө гаргаж байж л нөхөн сэргээх ёстой. Тэгэхээр эзэнгүй гэдгийг хасъя, бас 80-г хасъя. 80-ыг хасахын тулд хариуцаж байгаа яамд, Засгийн газар саналаа хэлмээр байна.  2016 оных юм чинь Засгийн газар яг хэдийгээ чадах юм бэ гэдгийг, би бол өмнөөс нь хэлмээргүй байсан учраас тэр тоог би тавиагүй.  80-ыг хэн тавьсан юм бэ? Тэр тавьсан байгууллага нь хэлмээр байна. 
Эзэнгүй гэдгийг нь хасчихъя. Засгийн газрын мөрийн хөтөлбөр учраас.
З.Энхболд: Засгийн газар оруулж ирэхдээ ийм өгүүлбэр байгаагүй учраас тоо тавиагүй байх л даа. 
Бямбацогт, Лүндээжанцан гишүүд асуух юм уу? Болилоо. 
Уул уурхайн үйл ажиллагаанаас болж эвдрэлд орсон талбайд нөхөн сэргээлт эзнийг нь олж хийлгүүлэх. Эзэн гэдэг нь улс байж болно, “А” лицензтэй хүн байж болно. 90 оноос өмнө бол улс, хойш бол “А” лицензтэй. 80-ыг санал хураахгүй. Ийм томьёоллыг дэмжье гэдгээр санал хураая. Санал хураалт.
53 гишүүн оролцож, 33 гишүүн зөвшөөрч, 62.3 хувийн саналаар 18-ыг редакцтайгаар  дэмжлээ.

19.Тогтоолын төслийн хавсралтын 12 дахь зорилтод “Монгол мал хөтөлбөрийг хэрэгжүүлэх, хөдөө аж ахуйн гаралтай бараа, түүхий эдийн биржийг хөгжүүлэх хүрээнд хоршоодыг дэмжиж бүх сумдад мал аж ахуйн гаралтай бараа, түүхий эд бэлтгэх үндэсний сүлжээ бий болгох” гэж нэмэх; 
Санал гаргасан: БОХХААБХ
Бакей, Батзандан гишүүд асууя.

А.Бакей: Баярлалаа. Энэ Монгол мал хөтөлбөрийг Улсын Их Хурал дээр тогтоолоор баталсан. Хөдөө аж ахуйн түүхий эд, бүтээгдэхүүний биржийн тухай хууль бас Улсын Их Хурлаар батлагдсан. Нэгэнт Улсын Их Хурлаар батлагдсан хууль тогтоомжийг дахиад хэрэгжүүл гэж энд томьёолол оруулах нь буруу байх л даа. Ганцхан залгаад энэ дээр бүх сумдад мал аж ахуйн гаралтай түүхий эд бэлтгэх үндэсний сүлжээ бий болго гэсэн байна, бүх сумдад.  Тэгэхээр үүнийг яг ямар утгаар ойлгох гэж байна вэ? Өөрөөр хэлбэл бүх сумдад компаничлаад хоршоонд тулгуурласан түүхий эдийн бэлтгэл  хуучнаар түүхий эдийн бэлтгэлийн анги маягийн  юм байгуулагдаж байна уу? Эсхүл хувийн хэвшил хийх юм уу? Төр хийх юм уу? Бүх сумдад компаничлаад мал аж ахуйн гаралтай түүхий эд бэлтгэх үндэсний сүлжээ бий болгоно гэдэг чинь яг ямар утгаар хэрэгжүүлэх гэж энд оруулж байна вэ? Төр хийх юм уу? Хувийн хэвшил хийх юм уу? Тэгээд тэр нь худалдаа бэлтгэлийн анги маягийн юм байна уу? Яг юу гэж ойлгох вэ гэдэг дээр л асуулт байна даа.

З.Энхболд: Мэндчилгээ дэвшүүлье. Улсын Их Хурлын гишүүн Оюунхоролын урилгаар Монголын эмэгтэйчүүдийн нэгдсэн 4 дүгээр чуулганд Завхан аймгаас оролцож буй эмэгтэйчүүдийн төлөөлөл нийт  34 иргэн чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.

Сундуйн Батболд гишүүн хариулъя.

Сундуйн  Батболд: Биржийн хууль баталсан. Хөдөө аж ахуйн биржийн тухай хууль маань өөрөө хэрэгжилт тааруу байгаа. Энэ хуульд зааснаар бид нар хамгийн гол хуулийн үзэл санаа юу юм бэ  гэхээр мал аж ахуйн гаралтай  бараа түүхий эдийг бэлтгэх үндэсний сүлжээ бий болох учиртай. Тэгээд энэ асуудал бол ерөөсөө явахгүй байна гэж Байнгын хорооны хуралдаан дээр гишүүд ярьсан юм байгаа. Одоо бол биржийн үйл ажиллагаа явуулаад хотод нэг биржийн үнэ зарладаг. Тэгээд хөдөө орон нутагт ченжийнхээ тогтолцоон дээр бий болоод байгаа юм. Тэгэхээр энэ хуучин худалдаа бэлтгэлийн ангитай төсөөтэй тийм хоршоодыг бий болгоод, хоршоог дэмжих замаар бүх сумдад мал аж ахуйн гаралтай бараа, түүхий эдийн үндэсний сүлжээ бий болгох хэрэгтэй. Тэр хоршоо нь юу гэдэг юм бэ?  Брокер ажиллуулах маягаар ажилладаг ийм болох учиртай. Ченж дээр түшиглэсэн байж болохгүй гэсэн ийм санааг Байнгын хорооны хурал дээр ярьж байгаад ингэх нь зүйтэй байна гэж үзэж байгаа юм. Үүнийг бол төсвөөс байгуулахгүй, одоо сумдад ажиллаж байгаа тэр хоршооны утгаар нь ажиллуулах гэсэн утгаараа би санал гаргасан юм.

З.Энхболд: Байгуулах ажлыг нь улс бол хариуцахгүй юм байна тийм үү? 

Сундуйн Батболд: Тийм.

З.Энхболд: Хувь хүмүүсийн байгуулсан хоршоо юм байна.  Мэндчилгээ уншдаг уламжлал байна Санжмятав гишүүн ээ. Энэ дотор байхгүй бол би уншдаггүй шүү. Энэ цаас над уруу орж ирэх хооронд өөрийнхөө нэрийг шургуулж амжиж бай. Батзандан гишүүн.

Ж.Батзандан: Тэгэхээр Эдийн засгийн байнгын хороо нэгтгээд санал хураалт явуулаад оруулж ирж байна. Би энэ Байгаль орчин, хүнс, хөдөө аж ахуйн байнгын хорооны гишүүний хувьд хоёр санал гаргаад явуулсан. Хоёулаа алга байна. Нэгдүгээр санал, Улсын Их Хурлын даргыг  Японд айлчлах үеэр Чибагийн Их сургууль дээр очиж Монгол Улсад гидропоникийн үйлдвэрлэлийг хөгжүүлнэ, өөрөөр хэлбэл газар тариалангийн салбарыг  21 дүгээр зууны технологийн дэвшлийг ашиглаж хөгжүүлнэ гэж ойлголцолд хүрч ирсэн л дээ. Энэ саналыг 2016 оны Үндсэн чиглэлд оруулаарай, бодлого болгоорой гэж яамных нь сайдад чиглэл өгсөн, Байнгын хороон дээр санал гаргасан. Уг нь дэмжигдэх шиг болсон юм. Тэгээд энэ алга болчхож. Үүнийгээ нэг оруулж өгөөрэй гэж би Эдийн засгийн байнгын хороонд хэлмээр байгаа юм.

Хоёр дахь санал, Монгол мал хөтөлбөр гэж том хөтөлбөр байгаа. Монголын мал аж ахуйтай тулгамдаж байгаа ганцхан том проблем байгаа. Энэ бол Монгол малыг эрүүлжүүлэх асуудал. Энэ хөтөлбөр дотроо явж байгаа. Тийм учраас ирэх онуудад 2016 оноос эхлээд сум болгондоо  Монгол Улсад  хуучин байсан мал эмнэлгийн эрүүлжүүлэх системийг яаралтай байгуулъя гэдэг саналыг гаргасан. Монгол мал хөтөлбөрийн хүрээнд. Энэ санал бас тусгагдаагүй яваад байх шиг байна уу даа гэж харагдаж байна. Энэ хоёрыг анхааралдаа аваач ээ гэж хүсэж байна.

З.Энхболд: Одоо Эдийн засгийн байнгын хороо дэмжиж оруулж ирээгүй саналыг хураалгах боломжгүй шүү дээ. Ажлын хэсгийн дарга Тлейхан.

А.Тлейхан: Батзандан гишүүний асуултад хариулъя. Түрүүн бас асуугаад байсан. Байгаль орчны байнгын хорооноос 5 сарын 13-ны өдөр хурлаа хийгээд 6 саналыг дэмжиж оруулж ирсэн байна. 6 санал байгаа юм. Энэ хурлын томьёоллууд нь байна. Энэ дотор таны сая ярьж байгаа зүйлүүд санал хураагдаж дэмжигдсэн юм бол алга байна, энэ дээр. Тийм учраас бид Эдийн засгийн байнгын хороон дээр таны сая яриад байгаа зүйлүүдийг авч яриагүй.

Харин таны ярьсан зүйлүүд бол энэ хурлын  санал, дүгнэлт дотор байна. Улсын Их Хурлын гишүүн Батзандан Үндсэн чиглэлд агаарын бохирдлыг  2016 онд бууруулах үеийг тодорхой болгох, усны нөөц, ойн ан амьтныг хамгаалах, хөрсний бохирдлын талаар авах арга хэмжээг тусгах зэрэг саналуудыг хэллээ гэж томьёолсон байгаа юм. Тэгэхээр таны хэлсэн саналууд ус, ой, ан амьтныг хамгаалах гэдэг чиглэлээр энэ Эдийн засгийн байнгын хорооны дараа  дараагийн саналууд дээр тодорхой санал, томьёолол явж байгаа. Таны хүссэнээр байна уу? Үгүй юу түүнийгээ хэлэлцэх явцад нэмж болох юм. 

Уучлаарай нэгэнт таны санал Байнгын хорооноос орж ирээгүй учраас Эдийн засгийн хороон дээр энэ санал хураалт явагдаагүй гэдгийг танд хэлье.

З.Энхболд: Саналаа хураая. 19 дүгээр саналыг Байгаль орчин, хүнс, хөдөө аж ахуйн байнгын хорооны гишүүд гаргаж,  Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.
55 гишүүн оролцож, 35 гишүүн зөвшөөрч, 63.6 хувийн саналаар  арван ес дэх санал дэмжигдлээ.  

Мэндчилгээ дэвшүүлье. Улсын Их Хурлын гишүүн Болд, Оюунгэрэл нарын урилгаар Нийслэлийн Хан-Уул дүүргийн 12 дугаар хорооны ахмадын төлөөлөл чуулганы ажиллагаа, Төрийн ордонтой танилцаж байна. Та бүхэнд эрүүл энх, аз жаргал, сайн сайхан бүхнийг хүсэн ерөөе /Алга ташив/.

20.Тогтоолын төслийн хавсралтын 12 дахь зорилтод “Бэлчээрийн менежментийг сайжруулах, малын тэжээл бэлтгэх иргэдийн санаачилгыг дэмжих төсөл, хөтөлбөр хэрэгжүүлэх” гэж нэмэх; 
Санал гаргасан: БОХХААБХ

Отгонбаяр гишүүн.

Ё.Отгонбаяр:  энэ зөв чухал асуудал дэмжиж байгаа. Тэгэхдээ энэ дээр малын тэжээл бэлтгэх гэдгийн урд талд бэлчээр сэргээх гээд оруулчихмаар байна. Энэ талаар Хөдөө аж ахуйн яамтай яригдаад хийгдээд явж байгаа гадаадын экспертиз ашиглах ийм юм явж байгаа. Засгийн газрын үйл ажиллагааных нь чиглэлд тусгачихвал нэмэр болох болов уу гэж бодох юм. Үүнийг дэмжиж өгөөч ээ гэж хүсэх гэсэн юм. Бэлчээр сэргээх гэдэг үг нэмье.

З.Энхболд: Сундуйн Батболд гишүүн хариулах уу.

Сундуйн Батболд: Тийм ээ, Отгонбаяр гишүүний саналыг хүлээж аваад, найруулгаар оруулаад явъя. Болно.

З.Энхболд: Малын тэжээл гэдгийн өмнө хоёр үг нэмэх санал Отгонбаяр гишүүн гаргалаа. Дэмжье гэдгээр санал хураая. Санал хураалт.
56 гишүүн оролцож, 37 гишүүн зөвшөөрч, 66.1 хувийн саналаар хорьдугаар  санал дэмжигдлээ.  

21.Тогтоолын төслийн хавсралтын 12 дахь зорилтод “Эрчим хүч, авто бензин, дизелийн түвшний үнийг Монгол Улсын хэмжээнд ижил байх эрх зүйн орчныг бүрдүүлэх” гэж нэмэх;
Санал гаргасан: УИХ-ын гишүүн С.Бямбацогт

Оюун гишүүн асууя.

С.Оюун: Баярлалаа. Түрүүн Батзандан гишүүнийг асууж байхад асуух гээд амжсангүй. Батболд Байнгын хорооны дарга аа, ингэсэн юм. Байнгын хороон дээр зарчмын зөрүүтэй томьёолол бичээд, манай Байнгын хороон дээр санал нь хураагдаад дэмжигдээд уг нь явсан. Тэнд ямар санал байсан бэ гэхээр, агаарын бохирдлын фм2.5-ыг тэдэн хувь бууруулна гээд. Яагаад гэвэл өнгөрсөн З жилийн хугацаанд фм2.5 чинь. Дараагийнхад нь байгаа юм уу? Сая тэгээд Батзандангийнх яваагүй гээд байсан. Томьёолол байгаа юу.


Уучлаарай, байгаа юм байна.


З.Энхболд: Одонтуяа гишүүн.


С.Одонтуяа: энэ асуултыг нь сайн ойлгохгүй байна. Энэ бүх улсын хэмжээнд ижил байна гэхээр Ховдод байгаа бензиний үнэ, Дорнодод байгаа бензиний үнэ гээд бүгд яг ижил байх ёстой юм уу? Бид нар чинь төвлөрлийг сааруулах зорилгоор татварын бодлогоор уян хатан ялгаатай тогтооё гэсэн асуудал яригдаад байгаа шүү дээ. Тэгээд энэ чинь өөрийн гэсэн өртөгтэй, зардалтай өөр өөр гарна. Тэгээд ижил байлгана гэхээр улсаас татаасыг нь нэмэх юм уу? Энэ асуудлаа тайлбарлаад өгөөч, ойлгомжгүй байна. Ижил байлгана гэдэг чинь яг юу гэсэн үг юм бэ?


З.Энхболд: Бямбацогт гишүүн саналаа тайлбарлая.


С.Бямбацогт: Одонтуяа гишүүн өөрөө асуудлын голыг олоод хэлчихлээ, сая. Төвлөрлийг сааруулах бодлогын хүрээнд энэ асуудлыг ярьж байгаа юм. Өнөөдөр Улаанбаатар хотод бараа бүтээгдэхүүн хямд байдаг, үндсэндээ зардал хямд, орлого өндөртэй. Улаанбаатар хотоос алслагдах тусмаа зардал нь өндөр болдог, орлого нь багасдаг. Үүнд нөлөөлж байгаа нэг гол хүчин зүйл бол  бүх бараа бүтээгдэхүүн, үйлчилгээний суурь үнэ болсон бензин, шатахуун, дээрээс нь эрчим хүчний үнэ тариф байгаад байгаа юм. 


Өнөөдөр Улаанбаатар хотод нэг квт эрчим хүч айл өрх  60 орчим төгрөг, албан байгууллага  90 орчим төгрөг байгаа. Баруун бүс нутаг Баян-Өлгий, Увс, Ховд аймагт бол ОХУ-аас 1 квт эрчим хүчийг 250 төгрөгөөр импортоор авч байгаа. Үндсэндээ хоёр, гурав дахин ялгаатай үнэтэй. Авто бензин, дизелийн түлш бас яг Улаанбаатар хотод байж байгаа үнээс 200-300 төгрөгийн ялгаатай өндөр үнэтэй байгаа. Үүнийгээ дагаад тэнд орлого багатай бүс нутгуудад хэрэглээ болсон авто бензин, дизелийн түлш өндөр үнэтэй, эрчим хүчнийх нь тариф өндөр ийм байгаад байгаа юм. Тэгээд үүнийг зохицуулахын тулд төрийн бодлогоор бид нар татварыг хөнгөлөх, чөлөөлөх асуудал байж болно. Түүнээс гадна суурь үнэ болсон эрчим хүчний үнэ тариф, бензин шатахууны үнэ тарифыг төрийн бодлогоор төвийн бүс нутагтаа арай өндөр татвартай байдаг юм уу? Баруун бүс нутагт, алслагдсан бүс нутаг, зүүн бүс нутагтаа арай бага тарифтай байдаг юм уу? Ийм төрийн зохицуулалтыг хийж, улсын хэмжээнд энэ бүх бараа бүтээгдэхүүн үйлчилгээний суурь үнэ болсон эрчим хүчний тариф, бензин шатахууны үнийг ижил болгох ийм бодлого барья, үүнийг зохицуулж, шийдье. Энэ бодлогыг бас Засгийн газар оруулж ирээсэй гэдэг үүднээс үүнийг оруулж байгаа юм.


Энэ бол гарцаагүй төвлөрлийг сааруулах, Улаанбаатар хотын сөрөг үр дагаврыг багасгах, Улаанбаатар хотод хэт төвлөрч байгаа төвлөрлийг сааруулах бодлоготой нийцэж байгаа. Тэгэхгүй бол  Одонтуяа гишүүн Баянгол дүүрэгт ард иргэдийн маш их замын бөглөрөл түгжрэл, сургууль, цэцэрлэгийн хүрэлцээгүй байдал, агаарын бохирдол, хөрсний бохирдол гэдэг асуудлыг чинь шийдэхэд бас шууд бус нэг арга хэлбэр нь энэ гэж үзээд, үүнийг оруулж байгаа юм.


З.Энхболд: 21 дүгээр саналыг дэмжье гэдгээр санал хураая. Санал хураалт.


56 гишүүн оролцож, 35 гишүүн зөвшөөрч, 62.5 хувийн саналаар хорин нэг дэх санал дэмжигдлээ.  

22.Тогтоолын төслийн хавсралтын 13 дахь зорилтод “Улаанбаатар хотын агаарын бохирдлыг бууруулах цогц, үр дүнтэй арга хэмжээ авах”, “хүрэх үр дүнд хүйтний улиралд нарийн ширхэгт тоосонцор РМ 2.5, хүхэрлэг хийн SO2 агууламж өмнөх оныхтой харьцуулахад 20-с доошгүй хувиар буурна” гэж нэмэх;

 Санал гаргасан: БОХХААБХ

Санал хураах уу, тодорхой тоотой үүрэг авах нь байна шүү дээ.  Дэмжье гэдгээр санал хураая. Санал хураалт.
53 гишүүн оролцож, 24 гишүүн зөвшөөрч, 45.3 хувийн саналаар дэмжигдсэнгүй.

Санал хурааж байгааг мэдээгүй юу. Дэмжихэд болохоор л санал байна даа. 

Сая санал хураалт эхэлснийг сонсоогүй юм шиг байна. Саяны санал хураалтыг хүчингүй болгох санал хураалт явуулъя. Санал хураалт.
50 гишүүн оролцож, 28 гишүүн зөвшөөрч, 56.0 хувийн саналаар 22 дугаар санал хураалтыг хүчингүйд тооцлоо.
22 дугаар саналыг Байгаль орчин, хүнс, хөдөө аж ахуйн байнгын хороо гаргаж, Эдийн засгийн байнгын хороо дэмжсэн. Утааг бууруулах тодорхой тоотой санал байна. Дэмжье гэдгээр санал хураая. Санал хураалт.
50 гишүүн оролцож, 37 гишүүн зөвшөөрч, 74.0 хувийн саналаар хорин хоёрдугаар санал дэмжигдлээ.  

23.Тогтоолын төслийн хавсралтын 13 дахь зорилтод “Аялал жуулчлалын салбарын дэд бүтцийг сайжруулах, бүтээгдэхүүн үйлчилгээний хөгжлийг дэмжих” гэж нэмэх; 
Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.
48 гишүүн оролцож, 33 гишүүн зөвшөөрч, 68.8 хувийн саналаар хорин гурав дахь санал дэмжигдлээ.  

24.Тогтоолын төслийн хавсралтын 13 дахь зорилтод “Нэн ховор амьтан, ургамлыг хамгаалах төсөл хэрэгжүүлэх” гэж нэмэх; 

Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.

49 гишүүн оролцож, 22 гишүүн зөвшөөрч, 44.9 хувийн саналаар  24 дүгээр санал дэмжигдсэнгүй.

Мэндчилгээ дэвшүүлье.  Улсын Их Хурлын гишүүн Бямбацогтын урилгаар  Монголын эмэгтэйчүүдийн нэгдсэн 4 дүгээр чуулганд оролцож байгаа Чингэлтэй дүүргийн иргэдийн  төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.
25.Тогтоолын төслийн хавсралтын 13.2 дахь зорилт, арга хэмжээний эрчим хүч гэсний дараа “, түүхий эд” гэж нэмэх; 

Санал гаргасан ажлын хэсэг. Эдийн засгийн байнгын хороо дэмжсэн. Дэмжье гэдгээр санал хураая. Санал хураалт.
46 гишүүн оролцож, 27 гишүүн зөвшөөрч, 58.7 хувийн саналаар  25 дахь санал дэмжигдлээ.

26. Тогтоолын төслийн хавсралтын 13.4 дэх зорилтод арга хэмжээг         тусгай хамгаалалттай газар нутгийн сүлжээг өргөжүүлэх”, гэснийг “Улсын тусгай хамгаалалттай болон орон нутгийн тусгай хэрэгцээт газрын ашиглалтыг зохистой түвшинд байлгах зорилгоор эрх зүйн орчныг сайжруулах” гэж өөрчлөх; 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

45 гишүүн оролцож, 33 гишүүн зөвшөөрч, 73.3 хувийн саналаар  26 дугаар санал дэмжигдлээ.



       
27.Тогтоолын төслийн хавсралтын 15 дахь зорилтод “Төрөөс залуучуудын талаар баримтлах бодлогыг шинэчилж, залуучуудын асуудлыг гэр бүл, хүүхэд, эмэгтэйчүүд, хүн амын хөгжлийн бодлоготой уялдуулах” гэж нэмэх; 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

45 гишүүн оролцож, 32 гишүүн зөвшөөрч, 71.1 хувийн саналаар  27 дугаар санал дэмжигдлээ.





28.Тогтоолын төслийн хавсралтын 15 дахь зорилтод “Боловсролын байгууллагын мэдээллийн нэгдсэн сан бүхий “Боловсролын салбарын мэдээллийн систем”-ийг боловсруулж, нэвтрүүлэх” гэж нэмэх; 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

45 гишүүн оролцож, 37 гишүүн зөвшөөрч, 82.2 хувийн саналаар  28 дугаар санал дэмжигдлээ.





    

29.Тогтоолын төслийн хавсралтын 15.9 дэх зорилт, арга хэмжээний “... тус төвд ажиллах багш, албан хаагчдыг бэлтгэх” гэснийг хасах; 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

47 гишүүн оролцож, 31 гишүүн зөвшөөрч, 66.0 хувийн саналаар  29 дүгээр санал дэмжигдлээ.


       
30.Тогтоолын төслийн хавсралтын 16 дахь зорилтод “Эх хүүхдийн эрүүл мэндийг хамгаалах тухай хууль гаргаж, төр, гэр бүл, иргэн бүрийн үүрэг хариуцлагыг сайжруулах” гэж нэмэх; 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

50 гишүүн оролцож, 41 гишүүн зөвшөөрч, 82.0 хувийн саналаар  30 дугаар санал дэмжигдлээ.

    

     
31.Тогтоолын төслийн хавсралтын 17 дахь зорилтод “Соёлын биет бус өвийг хамгаалах үндэсний хөтөлбөр боловсруулж батлуулан хэрэгжүүлэх” гэж нэмэх; 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

50 гишүүн оролцож, 39 гишүүн зөвшөөрч, 78.0 хувийн саналаар  31 дүгээр санал дэмжигдлээ.



    
32.Тогтоолын төслийн хавсралтын 18.7 дахь зорилт арга хэмжээнд тусгасан “Ажил олгогч, ажилтны хөдөлмөрийн аюулгүй байдал, эрүүл ахуйн талаарх үүрэг хариуцлагыг дээшлүүлж, эрсдлийн түвшин их ажлын байранд ажиллаж байгаа ажилтаныг амь нас, эрүүл мэндийн даатгалд, даатгуулах нөхцөлийг бүрдүүлэх” гэснийг хасах. 
Сая хууль гарсан учраас хасаж байгаа юм уу? Яг адилхан үгтэй хууль гарсан байгаа. 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

50 гишүүн оролцож, 38 гишүүн зөвшөөрч, 76.0 хувийн саналаар  32 дугаар санал дэмжигдлээ.








Надад нэг ийм ойлгомжгүй юм ирүүлчхээд би яаж зарлах учраа олохгүй байна л даа. Дэмбэрэл гишүүний урилгаар Ховд аймгийн Манхан сум, Батцогт гишүүний урилгаар Ховд аймгийн Мөст сум гэж байна. Аль нь ирсэн юм бэ? 


Манхан байна уу? Мөст нь байна уу. Зөвхөн Манхан.


Улсын Их Хурлын гишүүн Дамдины Дэмбэрэлийн урилгаар Монголын эмэгтэйчүүдийн нэгдсэн 4 дүгээр чуулганд Ховд аймгийн Манхан сумаас оролцож буй эмэгтэйчүүдийн төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.

33.Тогтоолын төслийн хавсралтын 18 дахь зорилтод “Цалин, тэтгэвэр, тэтгэмжийг улсын төсвийн боломжтой уялдуулан нэмэгдүүлэх асуудлыг судалж, шийдвэрлэх” гэж нэмэх; 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

50 гишүүн оролцож, 35 гишүүн зөвшөөрч, 70.0 хувийн саналаар  33 дугаар санал дэмжигдлээ.





       
34.Тогтоолын төслийн хавсралтын 19 дэх зорилтод “Олон хүүхэд төрүүлсэн эх, олон хүүхэдтэй гэр бүлийг дэмжих хөтөлбөр боловсруулж хэрэгжүүлэх” гэж нэмэх;  




       Санал гаргасан: НББСШУБХ

Байнгын хороо дэмжсэн. Дэмжье гэдгээр санал хураая. Санал хураалт.

50 гишүүн оролцож, 36 гишүүн зөвшөөрч, 72.0 хувийн саналаар  34 дүгээр санал дэмжигдлээ.



35.Тогтоолын төслийн хавсралтын 19 дэх зорилтод “Малчдын хөдөлмөрийн онцлогийг харгалзан тэтгэврийн насыг өөрчлөх асуудлыг судалж шийдвэрлэх” гэж нэмэх;
  Санал гаргасан: НББСШУБХ
 
Энэ бууруулах гэдгийг ойлгож байна уу? Өсгөхийг ойлгож байгаа юм биш үү. Өөрчлөх гэдэг үг чинь нэмэх, хасах аль алиныг агуулж байгаа биз дээ. 

Нэмэх саналыг хэн гаргасан юм бэ? 

Бүх хүний нас адилхан байх ёстой биз дээ. Би бол өөрчлөхийн эсрэг байгаа. 

Байнгын хороо дэмжсэн. Дэмжье гэдгээр санал хураая. Санал хураалт.

50 гишүүн оролцож, 25  гишүүн зөвшөөрч, 50.0 хувийн саналаар дэмжигдсэнгүй. Өөрчлөх шаардлагагүй гэж үзэж байна. Нэмэх ч хэрэггүй, хасах ч хэрэггүй гэсэн үг шүү дээ.
 
36.Тогтоолын төслийн хавсралтын 19 дэх зорилтод “Нөхцөлт мөнгөн шилжүүлгийн зарчмыг нийгмийн бодлого, тэтгэвэр тэтгэмж, халамжийн бодлогод тусган хэрэгжүүлэх талаар иж бүрэн арга хэмжээ авах” гэж нэмэх;

Санал гаргасан: УИХ-ын гишүүн Самбуугийн Дэмбэрэл


Дэмбэрэл гишүүн байна уу. Би санаж байна л даа. Гишүүн болонгуутаа ийм юм ярьсан юм.


Байнгын хороо дэмжсэн. Дэмжье гэдгээр санал хураая. Санал хураалт.

Улсаас мөнгө өгөхдөө нөхцөл тавья гэж байгаа биз дээ. 


52 гишүүн оролцож, 35 гишүүн зөвшөөрч, 67.3 хувийн саналаар  36 дугаар санал дэмжигдлээ.




37.Тогтоолын төслийн хавсралтын 19 дэх зорилтод “Ахмадуудаа халамжлах, ач санах хууль батлах” гэж нэмэх; 
Санал гаргасан: НББСШУБХ 

Байнгын хороо дэмжсэн. Дэмжье гэдгээр санал хураая. Санал хураалт.

52 гишүүн оролцож, 39 гишүүн зөвшөөрч, 75.0 хувийн саналаар  37 дугаар санал дэмжигдлээ.




38.Тогтоолын төслийн хавсралтын 20 дахь зорилтод "Төрийн захиргааны төв болон нутгийн захиргааны байгууллагын удирдлагын гүйцэтгэх чиг үүргийг тодорхой болгож давхардлыг арилгах, бодлогын нэгдмэл чанарыг хангах чиглэлээр холбогдох хуульд нэмэлт, өөрчлөлт оруулах" гэж нэмэх;  
Санал гаргасан: ТББХ 

 Байнгын хороо дэмжсэн. Дэмжье гэдгээр санал хураая. Санал хураалт.

53 гишүүн оролцож, 43 гишүүн зөвшөөрч, 81.1 хувийн саналаар  38 дугаар санал дэмжигдлээ.




39.Тогтоолын төслийн хавсралтын 20.1, 20.2 дахь хэсгийг нэгтгэн доор дурдсанаар өөрчлөн найруулах; 


“20.1.Ял шийтгүүлсэн этгээдийг ажлын байраар хангах, мэргэжлийн сургалтад хамруулах, улмаар суллагдан гарахад ажил хөдөлмөр эрхлэх боломжийг нэмэгдүүлэх” гэж өөрчлөх. 

Санал гаргасан ажлын хэсэг. Байнгын хороо дэмжсэн. Дэмжье гэдгээр санал хураая. Санал хураалт.

Хоригдож байгаа хүнийг ТМС-д сургаад, гарахад нь ажил хөдөлмөртэй болох тийм л юмны тухай юм байна.


Тэртэй тэргүй тэндээ юм хийдэг юм билээ. Юм хийхэд нь зориулж бүр жижиг, дунд үйлдвэрийн тоног төхөөрөмжтэй шорон хүртэл барих төсөл яваад байгаа шүү дээ. Цалин авахын тулд сайн дураараа ажил хийх байх л даа.


Дэмжье гэдгээр санал хураая. Санал хураалт. Цалин өгөхгүй хөдөлмөр хийлгэвэл албадан болох байлгүй. Цалин өгвөл сайн дурынх болох байлгүй.

51 гишүүн оролцож, 40 гишүүн зөвшөөрч, 78.4 хувийн саналаар  39 дүгээр санал дэмжигдлээ.




40.Тогтоолын төслийн хавсралтын 20 дахь зорилтод “Төрийн захиалгаар гэрээний дагуу бараа, ажил, үйлчилгээ гүйцэтгэсэн аж ахуйн нэгжийн төлбөрийг тухайн санхүүгийн жилд багтаан гүйцэтгэж байх эрх зүйн орчныг сайжруулах” гэж нэмэх;
Санал гаргасан: УИХ-ын гишүүн С.Бямбацогт, С.Дэмбэрэл, 

А.Тлейхан, Л.Энх-Амгалан, Ө.Энхтүвшин,
 Байнгын хороо дэмжсэн. Дэмжье гэдгээр санал хураая. Санал хураалт.

50 гишүүн оролцож, 30 гишүүн зөвшөөрч, 60.0 хувийн саналаар  40 дүгээр санал дэмжигдлээ.



Ер нь бол ийм нэг модон хэлтэй юмны оронд гэрээнийхээ хугацаанд гэж байсан нь зөв байх л даа. Гэрээ нь З жил үргэлжилдэг гэрээ байж болно  шүү дээ.

41.Тогтоолын төслийн хавсралтын 20 дахь зорилтод “Төсөв, хөрөнгө оруулалтын төлөвлөлттэй уялдуулан Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийг боловсронгуй болгох” гэж нэмэх;
      Санал гаргасан: УИХ-ын гишүүн  С.Бямбацогт, С.Дэмбэрэл, 



    А.Тлейхан, Л.Энх-Амгалан, Ө.Энхтүвшин


Энэ хуулийг чинь саяхан өөрчилсөн дөө. Дахиад л өөрчлөх юм байна тийм ээ?  Санал хураая. Дэмжье.

50 гишүүн оролцож, 31 гишүүн зөвшөөрч, 62.0 хувийн саналаар 41 дүгээр санал дэмжигдлээ.




Тлейхан гишүүн.


А.Тлейхан: Баярлалаа. Сая хамгийн эхний санал хураалт, эрт гишүүд бүрэн ирж амжаагүй байхад санал хураалт яваад уначихсан юм. Энэ бол хамгийн чухал, манай Үндсэн чиглэлтэй холбогдолтой чухал, хүн болгоны ярьдаг зүйл л дээ. Энэ Үндсэн чиглэлийг боловсруулах, хэлэлцэх, хэрэгжилтийг дүгнэхтэй холбогдсон, эрх зүйн орчныг боловсронгуй болгохтой холбогдсон заалт байгаа юм. Тиймээс үүнийг дахин санал хураалт хийж өгөөч ээ. Зайлшгүй байх ёстой зүйл юмаа. Дахин санал хурааж өгөөч гэж хүсэж байгаа юм. Горимын саналаар.


З.Энхболд:  1 дүгээр саналыг хүчингүй болгох тухай  Тлейхан гишүүний горимын саналыг дэмжье гэдгээр санал хураая. Санал хураалт.


50 гишүүн оролцож, 37 гишүүн зөвшөөрч, 74.0 хувийн саналаар  Тлейхан гишүүний 1 дүгээр санал хураалтыг хүчингүй болгох горимын санал дэмжигдлээ.

1 дүгээр санал. Тогтоолын төсөлд дор дурдсан агуулгатай З дахь заалт нэмэх:  

“3.Эдийн засаг, нийгмийг хөгжүүлэх үндсэн чиглэлийг боловсруулах, хэлэлцэх, хэрэгжилтийг дүгнэхдээ Засгийн газрын үйл ажиллагааны хөтөлбөр, төсөв, хөрөнгө оруулалтын төлөвлөлттэй уялдуулан эрх зүйн зохицуулалтыг боловсронгуй болгох чиглэлээр холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулахыг Улсын Их Хурлын Төрийн байгуулалтын байнгын хороо /А.Бакей/-нд даалгасугай. 

Санал гаргасан: Улсын Их Хурлын гишүүн Ц.Баярсайхан,                                                        

 Д.Ганхуяг, Д.Зоригт, А.Тлейхан, Г.Уянга, Л.Энх-Амгалан.


Дэмжье гэдгээр санал хураая. Санал хураалт. 


51 гишүүн оролцож, 38 гишүүн зөвшөөрч, 74.5 хувийн саналаар нэгдүгээр  санал дэмжигдлээ.


Горимын санал, хүчингүй болгох саналыг нэгмөсөн явуулсан.

Хоёр. Эдийн засгийн байнгын хороо дэмжээгүй санал:

1.Тогтоолын төслийн хавсралтын 20 дахь зорилтод "Монгол Улсын Үндсэн хуульд нэмэлт, өөрчлөлт оруулж парламентын тогтолцооны шинэчлэлийг хийх" гэж нэмэх; (ТББХ дэмжсэн)

Эдийн засгийн байнгын хорооны дэмжээгүй саналыг дэмжье гэдгээр санал хураая. Санал хураалт. 

51 гишүүн оролцож, 30 гишүүн зөвшөөрч, 58.8 хувийн саналаар дэмжлээ.
Төрийн байгуулалтын байнгын хорооны санал дэмжигдсэнгүй.
2.Тогтоолын төслийн хавсралтын 21 дүгээр зорилтод “Монгол Улсын иргэд гадаадад зорчих визийн нөхцөлийг хөнгөвчлүүлэх бодлого хэрэгжүүлж, иргэд олноор зорчдог орнуудад хөнгөвчилсөн болон визгүй зорчдог болгоно” гэж нэмэх; (АБГББХ дэмжээгүй)
Аюулгүй байдал, гадаад бодлогын байнгын хорооны дэмжээгүй саналыг Эдийн засгийн байнгын хороо дэмжээгүй байна. Үүнийг дэмжье гэдгээр санал хураая. Санал хураалт.
45 гишүүн оролцож, 35 гишүүн зөвшөөрч, 77.8 хувийн саналаар хоёрдугаар Эдийн засгийн байнгын хорооны санал дэмжигдлээ.

3.Тогтоолын төслийн хавсралтын 21 дүгээр зорилтод “Гадаадад ажиллаж, амьдарч байгаа монголчууд, тэдний хүүхдүүдэд монгол хэл, соёлоо сурах, судлах хөтөлбөр хэрэгжүүлэх” гэж нэмэх; (АБГББХ дэмжээгүй)

Эдийн засгийн байнгын хороо дэмжээгүй байна. Үүнийг дэмжье гэдгээр санал хураая. Санал хураалт.

45 гишүүн оролцож, 35 гишүүн зөвшөөрч, 77.8 хувийн саналаар гуравдугаар Эдийн засгийн байнгын хорооны санал дэмжигдлээ.        


4.Тогтоолын төслийн хавсралтын 21 дүгээр зорилтод “Гуравдагч хөршийн бодлогыг тууштай хэрэгжүүлж, тэдгээр орнуудтай харилцаа хамтын ажиллагааг эрчимжүүлнэ” гэж нэмэх; (АБГББХ дэмжээгүй)
Эдийн засгийн байнгын хороо дэмжээгүй байна. Үүнийг дэмжье гэдгээр санал хураая. Санал хураалт.

47 гишүүн оролцож, 35 гишүүн зөвшөөрч, 74.5 хувийн саналаар дөрөвдүгээр Эдийн засгийн байнгын хорооны санал дэмжигдлээ.



      

5.Тогтоолын төслийн хавсралтын “Архивын шинэ барилга, Төрийн албан хаагчийн нэгдсэн эмнэлэгийн тоног төхөөрөмжийн зардал, түүнчлэн шинээр баригдаж буй хорих ангийн барилгын санхүүжилтийг шийдвэрлэх” гэж нэмэх; (ХЗБХ дэмжсэн)


Нямдорж гишүүн.


Ц.Нямдорж: Эмнэлэг, архив нь баригдаад ерөнхийдөө гадна талынх нь ажил бараг дуусчихсан байшин одоо дөрөв дэх жил уруугаа орж байна. Энэ эмнэлэг Засгийн газар нэг шийднэ гэсэн юм ярьчхаад 1 дүгээр эмнэлэг  20 тэрбум төгрөг гаргаж авахаар маркын тийм эх үүсвэргүй юм ярьчхаад дахиад зогсчихлоо. Энэ хоёр юмыг гишүүд минь дэмжээд өгөөч. Одоо ингээд дуусаагүй байшин бороонд идэгдсээр байтал энэ байшин чинь буцаад нурах нь байна шүү дээ. Ийм юмыг Их Хурал анхааралдаа аваад шийдчих чадвар, сэтгэл та бүхэнд байна гэж найдаж байна шүү дээ. 


Тийм учраас энэ Эдийн засгийн байнгын хорооны санал яагаад дэмжихгүй гээд гарчихсан юм. Би ойлгохгүй байна. Ийм олон жил бороо, шороонд ийм том хэмжээний байшин байлгаж болохгүй шүү дээ. Сүүлд 1 дүгээр хороолод байсан Оросын спортын цогцолбор шиг болгоод нураах л хэрэг гарна шүү дээ. Архивын байшин бол одоо байгаа архив дээр нэмээд  100 жилийн Монголын архивыг хадгалах тийм тооцоотой юм.  Шугам нь одоо очиж байгаа юм билээ.  Ийм ийм юмнууд байгаа учраас энэ хоёр асуудлыг нь та бүхнээс би дэмжиж өгөхийг хичээнгүйлэн хүсэж байна. Та бүхэнд найдаж байна. Баярлалаа.


З.Энхболд: Тлейхан гишүүн.


А.Тлейхан: Нямдорж гишүүний саналтай холбогдуулан хэлэхэд Нямдорж гишүүн зөв яриад байгаа юм. Энэ 5, 6 дугаар санал яг тийм байгаа юм. Одоо баригдаж байгаа барилгуудын тухай байгаа юм. Бид нар үүнийг юу гэж үзсэн бэ гэхээр, энэ бол Үндсэн чиглэлд орох ёсгүй юмаа. Ганцхан тусгайлсан объектыг Үндсэн чиглэлд оруулах хэрэггүй ээ. 10 сард төсөв орж ирэхдээ тэнд сууж батлагдах ёстой байна гэдэг утгаар нь үүнийг дэмжээгүй юм. Түүнээс энэ бол хийгдэх ёстой зүйл. Бид нар Нямдорж гишүүнтэй адилхан саналыг Байнгын хороо, ажлын хэсэг дээр ч яригдсан. Тийм учраас 5, 6 дугаар саналыг төсөвт орох ёстой гэдгээр нь үүнийг дэмжихгүй гэдгээр Байнгын хороон дээр санал гарсан гэдгийг тайлбарлая.


З.Энхболд: Одоо төсөв шиг болчих гээд байгаа учраас л болохгүй байна л даа. Нямдорж гишүүн бол энэ жил дуусах тухай ярьж байна. Та  нар болохоор ирэх жил тавих тухай яриад байна шүү дээ. Төсвийн тодотгол яах юм бэ? Баярцогт сайд аа. Хэдэн сард? Сангийн сайд байгаа юм байна. Эрдэнэбат сайд аа, төсвийн тодотгол яах юм бэ? Архив бол хямдхан, төрийн албан хаагчийн нэгдсэн эмнэлэг бол хямдхан, хорих анги бол замбараагүй үнэтэй. Ийм З юм нэг өгүүлбэрт орчхоод байна л даа. Сангийн сайд Эрдэнэбат.


Ж.Эрдэнэбат: Урьдчилсан орлогын гүйцэтгэлээс харах юм бол бид нар төсвийн тодотгол хийх шаардлагатай гэж үзэж байгаа юм.  Тэгэхдээ энэ удаагийн чуулганд бас хийх арай тийм боломж бүрдэхгүй байна. Ирэх намрын чуулганд төсвийн тодотгол өргөн барих байх.


З.Энхболд: Хасаж хийх юм уу? Нэмж хийх юм уу? 


Ж.Эрдэнэбат: Ерөнхийдөө бол хасах тал уруугаа л хийнэ. Хэрвээ тодотгол хийвэл.


З.Энхболд: Энэ архив, төрийн албан хаагчийн эмнэлэг хоёр хямдхан зардалтай юм, багтахгүй юу? Би бол нэгдсэн хорихыг дийлэхгүй гэж бодож байгаа юм. Тэр бол  20-30 тэрбум ч билүү аймшигтай үнэтэй. Нямдорж гишүүн яг тэгж хэлэх гэж байна уу? 


Энэ З объектоо ялгаж байгаа юу? 


Ж.Эрдэнэбат: Ер нь бол эмнэлгийн эмийн асуудал бол нэлээн хүндэрсэн байгаа шүү дээ. Тодотгол хийхэд зарим нэг зардлуудэд нэмэгдэх зардал ч байгаа, хасагдах ч зардал байгаа. Түүнээс зөвхөн бүгдийг шууд хасах хэлбэрээр тодотгол хийнэ гэсэн ойлголт байхгүй.


З.Энхболд: Нямдорж гишүүн.


Ц.Нямдорж: Би хорих ангийг гэж хэлээгүй юм. Яагаад гэхээр ганц нэг хорих анги, Зайсангийн ангийг зараад хэдэн төгрөг гарч магадгүй сураг дуулдаад байгаа юм. Тэгвэл түүгээрээ тэр Баянзүрхэд баригдаж байгаа барилгынхаа гүйцэтгэлийг хийдэг юм байгаа биз. Огт эх үүсвэргүй болчихсон архив, эмнэлэг хоёрыг бол зайлшгүй шийдэх ёстой гэсэн санал хэлээд байна л даа.


Одоо зарчмын хувьд бол дэмжиж санал өгчхөөд, яг баримт бичиг эцэслээд оруулж ирэхдээ тэр Засгийн газарт чиглэлүүд өгөгдөж байна шүү дээ. Тэр дотор шилжүүлэх байдлаар хөдөлгөөн хийж болж л байна. Энэ хоёр байшин бол Монголд баригдаж байгаа сүүлийн үеийн гайгүй байшингууд шүү дээ. Ийм юмыг муутгаад удаагаад байж болохгүй шүү дээ. Яг үнэндээ үүнээс том байшингууд бол төсвийн хөрөнгөөр баригдахгүй байгаа шүү дээ. 


З.Энхболд: Шийдвэрлэх гэдэг нь хуучин байшингаа зарах түүнийгээ ойлгож байгаа бодоод дэмжвэл яадаг юм бэ? Улсын төсөвт заавал суулгана гэж. Би санаж байна, урьд нь тийм шийдвэрүүд байгаа.


Саналаа хураачихъя. Үг хэлэхийн оронд кнопондоо хүрэхгүй байвал болчих юм байна. Санал хураалт.


50 гишүүн оролцож, 6 гишүүн зөвшөөрч, 12.0 хувийн саналаар  Эдийн засгийн байнгын хорооны санал дэмжигдсэнгүй. Хууль зүйн байнгын хорооны санал дэмжигдлээ.

6.Тогтоолын төслийн хавсралтын “Хан-Уул дүүргийн нутаг дэвсгэрт баригдаж буй шүүх, прокурорын барилгын санхүүжилтийг шийдвэрлэх. 2016 оны төсөвт тусгах” гэж нэмэх; (ХЗБХ дэмжсэн)


Дэмжье гэдгээр санал хураая. Тэгэхдээ Хууль зүйн байнгын хороо дэмжээд, Эдийн засгийн байнгын хороо дэмжээгүй байна. Эдийн засгийн байнгын хорооны саналаар дэмжээгүй саналыг дэмжье гэдгээр санал хураана. Санал хураалт.

50 гишүүн оролцож, 18 гишүүн дэмжиж,  36.0 хувийн саналаар Эдийн засгийн байнгын хорооны санал дэмжигдсэнгүй, Хууль зүйн байнгын хорооны санал дэмжигдлээ.

7.“Засаглал, эрх зүйн шинэтгэл, гадаад бодлого, батлан хамгаалах салбарын бодлого” гэсэн хэсэгт “Гэрч, хохирогчийг хамгаалах, Тахарын албыг бэхжүүлэхэд шаардагдах хөрөнгө оруулалт” гэсэн заалтыг 2016-2018 оны төсвүүдэд тусгайлан тусгах” гэж нэмэх; (ХЗБХ дэмжээгүй)

Эдийн засгийн байнгын хороо дэмжээгүй саналыг дэмжье гэдгээр санал хураая. Санал хураалт.

51 гишүүн санал хураалтад оролцож, 23 гишүүн зөвшөөрч, 45.1 хувийн саналаар Эдийн засгийн байнгын хорооны санал дэмжигдсэнгүй, Хууль зүйн байнгын хорооны дэмжээгүй санал дэмжигдлээ.

8.Тогтоолын төслийн хавсралтын 20 дахь зорилтод “Засаглал, эрх зүйн шинэчлэлийн бодлогын хүрээнд өргөн мэдүүлсэн болон өргөн мэдүүлэх хуулийн төслүүдийг хэлэлцэн батлах.” гэж нэмэх; (ТББХ дэмжсэн)

Тлейхан гишүүн тайлбарлая.

А.Тлейхан: Энэ санал Төрийн байгуулалтын байнгын хороо дэмжсэн санал байгаа юм. Эдийн засгийн байнгын хороон дээр ярихдаа нэгэнтээ өргөн мэдүүлсэн хуулийг хэлэлцэх эсэх асуудлыг Их Хурал өөрөө шийддэг учраас үүнийг Засгийн газар уруу явах шаардлагагүй юмаа, эндээ шийдээд явах ёстой гэсэн байдлаар нь дэмжих боломжгүй гэж гаргасан юм.

З.Энхболд: 8 дугаар саналыг Төрийн байгуулалтын байнгын хороо дэмжсэн, Эдийн засгийн байнгын хороо дэмжээгүй саналыг дэмжье гэдгээр санал хураая. Санал хураалт.



    


51 гишүүн санал хураалтад оролцож,  36 гишүүн зөвшөөрч, 70.6 хувийн саналаар  Эдийн засгийн байнгын хорооныхоор 8 дахь санал дэмжигдлээ. Төрийн байгуулалтын байнгын хорооны санал дэмжигдсэнгүй.

9.Тогтоолын төслийн хавсралтын 11 дэх зорилтод “Хөдөө орон нутагт ахуйн үйлчилгээг сайжруулах, жижиг, дунд үйлдвэрлэл эрхлэгчдийг ажлын байраар хангах зорилгоор сум бүрт ахуйн үйлчилгээний цогцолборыг байгуулах” гэж нэмэх; (БОХХААБХ дэмжсэн) 

Улсын төсвөөс байшин бариад дотор нь хүн оруулах гээд байгаа юм уу? Тийм мөнгө байхгүй шүү дээ. 


Байгаль орчин, хүнс, хөдөө аж ахуйн байнгын хорооны дэмжсэн саналыг Эдийн засгийн байнгын хороо дэмжээгүй байна. Дэмжээгүй саналыг дэмжье гэдгээр санал хураая. Санал хураалт.

51 гишүүн санал хураалтад оролцож, 38 гишүүн зөвшөөрч, 74.5 хувийн саналаар Эдийн засгийн байнгын хорооны санал дэмжигдлээ. Байгаль орчин, хүнс, хөдөө аж ахуйн байнгын хорооны санал дэмжигдсэнгүй.

Үүгээр зарчмын зөрүүтэй саналаар санал хурааж дууслаа.

Тлейхан гишүүн.

А.Тлейхан:  Сая нэлээн олон саналууд дэмжигдлээ. Үүнтэй холбогдуулж Улсын Их Хурлын даргаас чиглэл авах асуудал байна.
Сая дэмжигдсэн саналуудыг энэ Үндсэн чиглэлийн ар талын үлдсэн хэсгүүд хүрэх төвшин шалгуур үзүүлэлт, хариуцах эзэн гэх мэт юмнуудыг хүснэгтэд оруулах ёстой юм. Үүнийг эцсийн хэлэлцүүлэгт орж ирэхдээ энэ бүгдийг гүйцээгээд  Засгийн газартай зөвлөөд гүйцээгээд орж ирье гэсэн ийм чиглэл өгөхийг таниас хүсэж байгаа юм.
З.Энхболд: Хууль зүйн байнгын хорооны гаргасан З саналын тухай ярьж байна тийм үү.
А.Тлейхан: Нийт санал.
З.Энхболд: Нийт дэмжигдсэн санал, дээр нь Эдийн засгийн байнгын хорооны дэмжээгүй санал бас дэмжигдлээ шүү дээ, Хууль зүйн байнгын хорооны З санал. Тэдгээр саналуудыг нэгдсэн форматад оруулж, хүснэгтүүдэд зохих байранд нь байршуулахыг Эдийн засгийн байнгын хороонд даалгалаа.
Эдийн засаг, нийгмийг  2016 онд хөгжүүлэх үндсэн чиглэл батлах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.
Хоёр яаралтай жижиг асуудлыг хэлэлцээд тарах уу.  Аж үйлдвэрийн бодлого уруу хүрч амжихгүй юм байна. Нэг асуудал нь Газрын тухай хууль, нөгөө дэх нь Засгийн газрын тусгай сангийн тухай хууль байна. 
16 цаг 31 минут. Дараагийн асуудал.
Газрын тухай хуульд нэмэлт оруулах тухай хуулийн төслийн хэлэлцэх эсэх асуудлыг эхэлье. 
Хууль санаачлагчийн илтгэлийг Засгийн газрын Хэрэг эрхлэх газрын дарга Баярцогт танилцуулна. Индэрт урьж байна.
С.Баярцогт: Улсын Их Хурлын дарга, эрхэм гишүүд ээ
 Монгол Улсын эдийн засгийн хөгжил нь нийгэм, эдийн засгийн бүхий л салбар, түүн дотроо дэд бүтцийн хувьд манай орон дэлхийн жишигт нийцсэн байх шаардлагыг буй болгож улсын чанартай томоохон бүтээн байгуулалтын үйл ажиллагаа явуулах, бүс нутгийг хамарсан төсөл арга хэмжээг хэрэгжүүлэх, олон улсын нисэх онгоцны буудал, аймаг, хотыг холбосон шинэ зам, шугам сүлжээ барих, дагуул хот барих, иргэн, аж ахуйн нэгж байгууллагын эзэмшил өмчлөлд байгаа эсхүл Монгол Улсын иргэдэд өмчлүүлснээс бусад зарим газрыг улсын тусгай хэрэгцээнд эгүүлэн авах, солих, гаргах, түүний хэмжээ заагийг тогтоох хэрэгцээ шаардлага бий болж байна.
Монгол Улсын Үндсэн хуулийн 6 дугаар зүйлийн 4-т, төр улсын тусгай хэрэгцээг үндэслэн газрыг солих буюу эгүүлэн авч болно. Монгол Улсын иргэнд Газар өмчлүүлэх тухай хуулийн 32 дугаар зүйлийн 32.1-т, төр улсын батлан хамгаалах болон аюулгүй байдлыг хангах, улсын чанартай зам, шугам сүлжээ,  барилга байгууламж барих зорилгоор бусдын газрыг эргүүлэн авах буюу сольж болно гэж тус тус заасан байдаг.
Газрын тухай хуулийн 16 дугаар зүйл, 18 дугаар зүйлд Улсын Их Хурал, Засгийн газар хуульд заасан тодорхой зорилго, зориулалтаар газрыг  улсын тусгай хэрэгцээнд авах, гаргах түүний хэмжээ заагийг тогтоох бүрэн эрхийг хэрэгжүүлэхээр заасан.
Засгийн газар улсын чанартай томоохон бүтээн байгуулалтын ажил, олон улсын болон бүс нутгийн чанартай төсөл хөтөлбөрүүдийг хэрэгжүүлэх, шинээр зам, шугам сүлжээ, барилга, байгууламж барих зэрэг дэд бүтцийг хөгжүүлэх зорилгоор зарим газрыг улсын тусгай хэрэгцээнд авах, гаргах асуудлыг хуульд заасан бүрэн эрхийн хүрээнд шийдвэрлэх, эрх зүйн орчныг бүрдүүлэх хэрэгцээ шаардлага бий болж байгаа юм.
Иймд дээр дурдсан үндсэн шаардлагыг харгалзан нийгэм, эдийн засгийн хөгжилд үр дүнтэй нөлөө үзүүлэх олон улсын чанартай дэд бүтцийн бүтээн байгуулалт, төсөл хөтөлбөрийг хэрэгжүүлэх, шинээр суурьшлын бүс бий болгох хэрэгцээ шаардлагын үүднээс зарим газрыг тусгай хэрэгцээнд авах эрх зүйн орчныг бүрдүүлэх чиглэлээр  Газрын тухай хуульд нэмэлт оруулах тухай хуулийн төслийг боловсруулан та бүхэнд танилцуулж байна.
Хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.
З.Энхболд: Хуулийн төслийн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Сундуйн Батболд танилцуулна. Индэрт урьж байна.
Сундуйн Батболд:  Улсын Их Хурлын дарга, эрхэм гишүүд ээ,


Монгол Улсын Засгийн газар 2015 оны 05 дугаар сарын 28-ны өдөр Улсын Их Хуралд өргөн мэдүүлсэн Газрын тухай хуульд нэмэлт оруулах тухай хуулийн төслийн хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2015 оны 06 дугаар сарын 03-ны өдрийн хуралдаанаараа хэлэлцлээ. 



Төсөл санаачлагч нь улсын чанартай бүтээн байгуулалтын ажил, олон улсын болон бүс нутгийн чанартай төсөл, хөтөлбөрүүдийг хэрэгжүүлэх, шинээр зам, шугам сүлжээ, барилга байгууламж барих, дэд бүтцийг хөгжүүлж, хүн амын хэт төвлөрлийг сааруулах, шинээр суурьшлын бүс бий болгох хэрэгцээ, шаардлагаас үүдэн зарим газрыг улсын тусгай хэрэгцээнд авах эрх зүйн орчныг бүрдүүлэх зорилгоор уг хуулийн төслийг боловсруулжээ.


Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Л.Эрдэнэчимэг, С.Оюун нар химийн хортой хог хаягдлын цэг байгуулах газрын асуудлыг шийдвэрлэх, томоохон төсөл, хөтөлбөрүүд хэрэгжиж эхэлснээр олон аж ахуйн нэгж, зам, барилгын компаниуд ажилтай болох тул газрыг тусгай хэрэгцээнд яаралтай авч бүтээн байгуулалтын ажлыг эхлүүлэх, Улсын Их Хурлын гишүүн О.Баасанхүү төсөл, хөтөлбөрийг шуурхай явуулах шаардлагатай ч газар чөлөөлөлтийн үед иргэдийн эрх зөрчигдөхийг үгүйсгэхгүй тул энэ асуудалд анхаарал хандуулж, судалгаа хийх, үндэсний болон томоохон бүтээн байгуулалт гэсэн ойлголтыг хэлэлцүүлгийн явцад тодруулах, Улсын Их Хурлын гишүүн Х.Баттулга мэргэжлийн сургалт, үйлдвэрлэлийн төвөөс бэлтгэгдсэн боловсон хүчнийг бүтээн байгуулалтын ажилд хамруулах, Улсын Их Хурлын гишүүн Су.Батболд төсөл, хөтөлбөрийг хэрэгжүүлэхэд  малчдын өвөлжөө, хаваржааны газар өртөж малчдын эрх ашиг хөндөгдөх тул хэрэгцээнээсээ илүү газар авахгүй байх, бүтээн байгуулалтдаа таарсан газраа чөлөөлүүлж авах асуудал дээр онцгой анхаарах хэрэгтэй гэсэн саналуудыг тус тус гаргасан болно. 


Хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэхийг Байнгын хорооны хуралдаанд оролцсон гишүүдийн олонх дэмжлээ.



Улсын Их Хурлын эрхэм гишүүд ээ,



Газрын тухай хуульд нэмэлт оруулах тухай хуулийн төслийн хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.



Анхаарал тавьсанд баярлалаа.

З.Энхболд: Ажлын хэсгийг танилцуулъя. Баярцогт- Монгол Улсын сайд, Засгийн газрын Хэрэг эрхлэх газрын дарга, Бат-Эрдэнэ- Зам тээврийн яамны Төрийн нарийн бичгийн дарга, Дэлгэрцогт- Эрчим хүчний яамны Төрийн нарийн бичгийн дарга, Хүрэлшагай- Газрын харилцаа, геодези  зураг зүйн газрын дарга.
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүн байна уу. Батцогт гишүүнээр тасаллаа. Батзандан гишүүн.
Ж.Батзандан: Баярлалаа. Газрын тухай хуульд нэмэлт, өөрчлөлт оруулах тухай маш товчхон бөгөөд тодорхой хуулийн төсөл орж ирж байгаа. Тэгэхээр энэ хуулийн төслийг гаргах, батлах зайлшгүй шаардлага нь Алтанбулаг, Улаанбаатар, Замын-Үүд Азийн хурдны замыг явуулах нэгдүгээрт. Хоёрдугаарт Рашаант, Мааньт чиглэлийн Богдхаан төмөр замыг байгуулах, Гуравдугаарт, Майдар эко хот байгуулах, дөрөвдүгээрт Төв аймгийн Хөшгийн хөндийд барьж байгаа олон улсын нисэх онгоцны буудал барих төслийг хэрэгжүүлэх гэх мэт томоохон төсөл хөтөлбөрүүдийг хэрэгжүүлэхийн тулд энэ хууль зайлшгүй гарах шаардлагатай байна гэдэг үндэслэлийг бичсэн байна.
Газрын тухай хуулинд газрыг улсын тусгай хэрэгцээнд авах, орон нутгийн тусгай хэрэгцээнд авах тодорхой нөхцөлүүдийг зааж өгсөн байгаа. Тусгай хэрэгцээнд авахтай холбогдуулж иргэд, аж ахуйн нэгж, орон нутаг, Засгийн газрын хооронд байнгын маргаан, мэтгэлцээн гардаг. Нэг талаас газрын үнэлгээтэй холбоотойгоор.   Яагаад газрын нэгдсэн үнэлгээгээ бид хийж чаддаггүй вэ гэхээр Газрын нэгдсэн бүртгэлийн систем, газрын үнэлгээний нэгдсэн системээ Монгол Улс өнөөдрийг хүртэл хийж чадаагүй байгаа юм. 
Газрын тухай хуульд Засгийн газар нь газрын нэгдсэн үнэлгээ, нэгдсэн бүртгэл бий болгоно. Дээрээс нь газрын үнэлгээний нэгдсэн систем буюу газрын биржийг байгуулна гээд Газрын тухай хуулиндаа тодорхой заачихсан байгаа. Газрын бирж яагаад байгуулагдахгүй өнөөдрийг хүртэл явав гэдгийг надад тайлбарлаж өгөөч ээ.
Газрын үнэлгээний системийг одоо ямар хэлбэрээр хийх гэж байна вэ? Үүнийг надад хэлж өгөөч. Энэ хууль бол нэн яаралтай батлах шаардлагатай хууль байгаа. Яагаад гэхээр ажилгүйдлийг бууруулах, том бүтээн байгуулалтаа хийхийн тулд энэ хуулийг зайлшгүй гаргах хэрэгтэй. Гэхдээ үг, үсэг, нэр томьёоны хувьд олон улс бүс нутгийн чанартай бүтээн байгуулалтыг хийх зорилгоор гэж оруулж өгвөл илүү зөв байх болов уу гэж би харж байгаа. Энэ талаар тайлбар өгөөч ээ.
З.Энхболд: Хууль санаачлагч Баярцогт гишүүн хариулъя.
С.Баярцогт: Батзандан гишүүний асуултад хариулъя. Одоо хүчин төгөлдөр мөрдөгдөж байгаа Газрын тухай хуулийн 16 дугаар зүйлээр бол улсын тусгай хэрэгцээний газрыг ямар шаардлагаар авах вэ гэдгийг хуульчилж заасан байгаа. Энэ хуульчилж заасан зүйл дотор бид нар томоохон хэмжээний үндэсний болон олон улсын хэмжээний том төсөл, хөтөлбөрүүд, бүтээн байгуулалтуудыг байгуулахад зориулж хот байгуулалт, дагуул хот байгуулах, том ложистикийн төв байгуулах, олон улсын нисэх онгоцны буудал байгуулах гэх мэтчилэнгийн ийм газар дээр эрх нь олгогдоогүй байгаа юм. Тийм учраас энэ эрхийг нь нээж байгаа.
Дараа нь  Газрын тухай хуулийн 17 дугаар зүйлээр бол ямар газруудыг Улсын Их Хурлын эрх мэдлийн хүрээнд, 18-аар ямар газруудыг Засгийн газрын эрх мэдлийн хүрээнд энэ тусгай хэрэгцээнд авах вэ гэдгийг зохицуулсан байгаа. Тэгэхээр бид нарын оруулж ирж байгаа хууль бол Газрын тухай хуулийн  16 дугаар зүйл, Газрын тухай хуулийн  18 дугаар зүйлд тодорхой хэмжээний өөрчлөлтүүд оруулах ийм заалтууд байгаа. Тэгээд Газрын тухай хууль болон бусад хуулиудаар хэрвээ иргэд, аж ахуйн нэгж, байгууллагын эзэмшилд болон ашиглалд байгаа газрыг улсын тусгай хэрэгцээнд авах нөхцөл үүсэх юм бол  төлбөртэйгээр авах ийм зохицуулалтууд нь энэ хуульд болон Иргэний хууль бусад хуулиар зохицуулагдсан байгаа. Энэ асуудлыг энэ хуульд хөндөөгүй байгаа гэдгийг хэлэх байна.
Хоёрдугаар асуудалтай холбогдуулаад хэлэхэд энэ томоохон бүтээн байгуулалт гэдэг нэр томьёо хэтэрхий ерөнхий байна гэдэг дээр Байнгын хороон дээр хэлэлцэх үед бас гишүүд саналаа хэлж байсан. Тэгээд хэлэлцэх эсэхийг шийдсэний дараагаар нэгдүгээр хэлэлцүүлгийг үед бид нар тодорхой болгох асуудлыг нь шийдье. Тэгэхгүй бол энэ өөрөө субъектив хүчин зүйлээс үүдээс бас газрыг тусгай хэрэгцээнд авдаг ийм зохицуулалт бий болчих вий гэсэн болгоомжлолыг Их Хурлын гишүүд ярьж байсан гэдгийг хэлэх гэсэн юм. Баярлалаа.
З.Энхболд: Тодруулъя.
Ж.Батзандан: Тэгэхээр Монгол Улсын Үндсэн хуулийн  6 дугаар зүйлийн 4 дүгээр хэсэгт тодорхой байгаа шүү. Улсын тусгай хэрэгцээг үндэслэн газрыг солих буюу эргүүлэн авна. Төр улсын тусгай хэрэгцээг. Түүнээс бус хувийн сонирхлоор биш шүү. Орон нутгийн тусгай хэрэгцээ, Засгийн газрын тусгай хэрэгцээнд авсан газрууд дээр ашиг сонирхлын зөрчил, хувийн сонирхол, өрсөлдөгч компаниа унагах сонирхол гэсэн тийм явцуу сонирхлууд харагдаад байгаа. 
Өргөдлийн байнгын хороонд Засгийн газар, ялангуяа өмнөх Засгийн газрын үед тусгай хэрэгцээнд авсан газрууд дээр олон арван өргөдлүүд ирчихсэн байгаа. Тэгэхээр тусгай хэрэгцээнд газрыг авна гэдэг бол тоглоом биш шүү. Зөвхөн нөхөн олговортойгоор төр, улсын тусгай хэрэгцээг үндэслэн гэдэг үг байгаа. Үүнийг сайн анхаараарай. Хувийн болон хувьсгалын сонирхол орохгүй шүү гэдгийг хэлмээр байна.
З.Энхболд: Баянсэлэнгэ гишүүн.
З.Баянсэлэнгэ: Баярлалаа. Газрын тухай хуульд нэмэлт оруулахтай холбоотой хэд хэдэн асуулт байна. Энэ хуульд нэмэлт орсноороо одоогоор тусгай хэрэгцээнд авах шаардлагатай ямар газрууд байгаа юм бэ? Тооцоо судалгаа байгаа юм уу? Энэ асуудлаар гацчихсан, зогсчихсон энэ хуулийг өөрчлөхгүй бол, нэмэлт өөрчлөлт орохгүй бол болохгүй болчихсон, зогсонги байдалд орчихсон ямар төсөл, хөтөлбөрүүд байгаа вэ гэдэг нэг ийм асуулт байна.
Хоёрдугаарт,  Улсын чанартай бүтээн байгуулалтын ажил явуулах гэхээр мэдээж иргэд, төр хоёрын хооронд маргаан үүсдэг. Энэ маргаан нь мэдээж газрын үнэлгээтэй холбоотой асуудал байдаг. Тэгээд өөрчлөлтийг иргэний газар эзэмших, ашиглахтай холбоотой зайлшгүй хийгдэх ёстой энэ зохицуулалтыг тусгах шаардлагатай гэж үзэж байгаа. Гэхдээ гагцхүү иргэний газар эзэмших, ашиглах тэр эрхийг хир хангаж өгөх вэ? Өөрөөр хэлбэл газрын үнэлгээтэй холбоотой өөрчлөлт бусад хуульд хир тусгагдаж орж байгаа вэ? Суурь хуулиараа зохицуулагдаад явах уу? Аль эсхүл энэ үнэлгээнд дахиж өөрчлөлт орох уу гэдэг ийм асуултууд байна.
З.Энхболд: Баярцогт сайд хариулъя.
С.Баярцогт: Баянсэлэнгэ гишүүний асуултад хариулъя. Би түрүүн хэлсэн. Тусгай хэрэгцээний газрын тухай зохицуулалт нь Газрын тухай хуулийн  16 дугаар зүйлээр зохицуулагдаж байгаа. Энэ дотор ерөөсөө энэ томоохон бүтээн байгуулалт, дэд бүтцийн төсөл хөтөлбөрийг хэрэгжүүлэх зорилгоор газрыг тусгай хэрэгцээнд авна гэсэн зохицуулалт байхгүй байгаа юм. Тийм учраас одоогийн байдлаар ямар хэмжээний том том төслүүд дээр асуудал үүсээд байна вэ гэхээр, Алтанбулаг, Улаанбаатар, Замын-Үүдийн чиглэлийн Азийн хурдны зам гээд энэ замын олон аймаг, сумыг дайрч гарч байгаа. Энэ дээр тодорхой хэмжээнд тусгай хэрэгцээнд авах зайлшгүй шаардлага үүснэ.
Дараа нь энэ Рашаант, Мааньтын чиглэлийн Богдхаан уулын төмөр зам гээд одоо энэ Улаанбаатар хотын дундуур гарч байгаа төмөр замыг Богд уулын урдуур гаргах энэ том төсөл байгаа. 
Дээрээс нь Богд уулыг тойрсон хурдны замын асуудал байгаа. Дөрөвт нь Майдар эко  сити гэсэн хот байгуулах асуудал байгаа.
Тавдугаарт нь, Төв аймгийн Хөшгийн хөндийд баригдаж байгаа нисэх онгоцны буудлыг барих төсөл. Ингээд онгоцны буудлаа түшиглээд байгуулах дагуул хот, Зуун мод хотын дахин төлөвлөлт, Сэргэлэн сумын дахин төлөвлөлттэй холбоотой асуудлууд байгаа. Тэгээд Төв аймгийн Хөшгийн хөндийд баригдах нисэх онгоц, галт тэрэг,  авто тээврийн сүлжээний цөм болох учраас тэнд ложистикийн төв байгуулах ийм асуудал байгаа.
Ингээд шинээр баригдаж байгаа нисэх онгоцны буудлын ойр орчимд хойд Азийн зорчигч тээврийн зангилгаа болсон ийм эдийн засгийн чөлөөт бүс байгуулах ийм 8 дахь төсөл.  9 дэх төсөл нь  Монгол наадам цогцолбор гээд одоо бид нарын ярьдгаар Хүй долоо худагт байгаа энэ асуудал.
Энэ асуудлууд нь бүгдээрээ  Улаанбаатар хотын гурав, дөрвөн дүүрэг, Төв аймгийн Сэргэлэн сум, Төв аймгийн Зуунмод сум, Төв аймгийн Аргалант сумын нутгуудыг хамаарч байгаа. Энэ зохицуулалтуудыг хийхгүй бол сумын Засаг дарга нар болон дүүргийн Засаг дарга нарын  зөвшөөрлөөр газар өгчихсөн, Нийслэлийн зөвшөөрлөөр газар өгчихсөн, мөн Байгаль орчин, аялал жуулчлалын яамны зөвшөөрлөөр газар өгчихсөн ийм асуудлууд байгаад байгаа. Давхардалтай асуудлууд тодорхой солбилцол дээр. Тэгэхээр энэ асуудлуудыг түрүүн бас Батзандан гишүүний асуултад гарч байсан. Энэ асуудлуудыг шийдэхдээ бид нар Үндсэн хуулийн 6 дугаар зүйлийн 4 дэх хэсэг, төр, улсын тусгай хэрэгцээг  үндэслэн газрыг солих буюу эргүүлэн авч болно гэсэн үндсэн заалт, дээрээс нь энэ Газрын тухай Монгол Улсын иргэнд газар өмчлүүлэх тухай хуулийн 32.1, төр улсын батлан хамгаалах болон аюулгүй байдал хангах, улсын чанартай зам, шугам сүлжээ, барилга байгууламж барих зорилгоор бусдын газрыг эргүүлэн авах буюу сольж болно гэсэн энэ үндсэн зарчим дээрээ суурилж энэ ажиллагааг хэрэгжүүлнэ.
Дээрээс нь энэ талбайнууд дээр бас иргэд, аж ахуйн нэгжийн тодорхой хэмжээний газрууд байгаа. Мөн улсын батлан хамгаалах зориулалттай зарим нэг газрууд байгаа. Үүнийг шилжүүлж, солих энэ зарчмаар шийдэхээр одоогийн байдлаар судалгаанууд нь хийгдчихсэн. Энэ дээр ажлын хэсэг Засгийн газрын түвшинд 1 сард байгуулагдсан. Ингээд 5 сарын турш ажилласан. Төв аймгийн төв Зуун мод хот, Төв аймгийн Сэргэлэн сумын нутгууд дээр ажлын хэсэг уулзалтуудыг хийж, иргэдийн санал, хүсэлтийг авсан байгаа гэдгийг хэлэх гэсэн юм.

Манай ажлын хэсэгт  Улсын Их Хурлын 12 гишүүн орж ажилласан. Өөрөөр хэлбэл Төв аймгаас сонгогдож байсан, одоо сонгогдсон байгаа гишүүд, дээрээс нь  Улаанбаатар хотоос сонгогдсон гишүүд /хугацаа дуусав/.
З.Энхболд: Мэндчилгээ дэвшүүлье. Улсын Их Хурлын гишүүн Одонтуяагийн урилгаар малчин эмэгтэйчүүдийн чуулга уулзалтад оролцож буй Сүхбаатар аймгийн Түвшинширээ сумын малчин эмэгтэйчүүдийн төлөөлөл, Улсын Их Хурлын гишүүн Батцогтын урилгаар Монголын эмэгтэйчүүдийн нэгдсэн 4 дүгээр чуулганд оролцож буй Ховд аймгийн Мөст сумын эмэгтэйчүүдийн төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.
Эрдэнэчимэг гишүүн асууя.
Л.Эрдэнэчимэг: Сүүлийн үед зөвхөн Таван толгой, Оюу толгой яриад байгаа. Тэгвэл одоо энэ ярианаасаа больё. Засгийн газраас үлдэж байгаа нэг жил хагасынхаа хугацаанд бүтээн байгуулалтынхаа ажил уруу ханцуй шамлаж орох цаг нэгэнт болчихсон. Яг энэ хуулийн төсөлд дурьдагдаж байгаа  8 томоохон төсөл бол үндсэндээ ажил нь эхэлчихсэн, ТЭЗҮ нь хийгдчихсэн, хөрөнгө оруулалт нь шийдэгдчихсэн ийм төслүүд явж байгаа. 
Тэгээд шинэ нисэх буудал байна, шинэ төмөр зам урагшаа болон хөндлөн чиглэл, дээрээс нь энэ Богдхаан төмөр зам, шинэ хурдны авто зам, Майдар сити эдийн засгийн чөлөөт бүс гээд энэ бол цогцоороо явах ёстой ийм ажлууд байж байгаа. 
Эндээс бол зөвхөн нэг бүтээн байгуулалтын ажлыг л ярихад Алтанбулаг, Замын-Үүд чиглэлийн энэ Азийн хурдны зам бол өөрөө мянган км-ын урттай, 5 тэрбум долларын нийт хөрөнгө оруулалттай. Санхүүжилтийг нь ОХУ болон Хятад улс оролцохоор саналаа ирүүлчихсэн. ТЭЗҮ нь аль эрт хийгдчихсэн байж байгаа ийм төсөл. Тэгээд үүнийг Концессын гэрээгээ Засгийн газар 7-8 сардаа багтаад энэ жилдээ байгуулчих юм бол  2016 оны намар гэхэд эхний зам маань ашиглалтад орчих ийм боломжтой байгаа. Ер нь  2020 он гэхэд энэ Орос, Хятадын бараа эргэлт  200 тэрбум доллар хүрнэ гэсэн ийм прогнозтой явж байгаа. Тэгэхээр үүнээс бид нар тодорхой хэмжээнд зулгааж болох боломжтой зам бол энэ зам байж байгаа.
Энэ замаар жилдээ  68 сая тонн ачаа, транзит ачаа бол Монголын нутгаар дамжин Хятад, Оросын хооронд дамжин өнгөрөх ийм бололцоотой зам юм билээ. Энэ замыг барихад Монголын маш олон барилга болон замын гүйцэтгэгч  компаниуд ажилтай болж байгаа. Асфальт, хайрга, дайрга, цементийн дагалдах үйлдвэрүүд дагаад хөгжиж байгаа. Нийтдээ  10 гаруй ажлын байр бий болох, улсын төсвөөс нэг ч төгрөг зарцуулахгүйгээр эдийн засагт томоохон хувь нэмрээ оруулах нэг төсөл бол энэ байж байгаа. Үүнийг дагаад энэ шинэ зам, Богд уулын төмөр зам, Хөшгийн хөндийд баригдах нисэх онгоцны буудлын дэргэдэх карго ачаа нийлээд ложистикийн томоохон төвийг бид Хөшгийн хөндийд барихаар төлөвлөлт хийгээд явж байгаа. 
Тэгэхээр зөвхөн нэг бүтээн байгуулалт гэхэд л ийм олон ажлын байр бий болохуйц, нөгөө эдийн засгийн хямралаасаа маш түргэн хугацаанд гарч болохуйц ийм бүтээн байгуулалтууд байгаа учраас энд бид нар Улсын Их Хурлаас гаргах ёстой шийдвэрүүдээ хурдан гаргаж өгье.
Улаанбаатар хотын агаарын бохирдлыг бууруулах, хотын түгжрэлийг багасгах, гэр хорооллыг нүүлгэн шилжүүлэхэд хамгийн их ач холбогдолтой нэг төсөл бол энэ Майтар сити эко хотын төсөл байж байгаа. Тэгээд энэ төсөл дээр бас нийслэлээс сонгогдсон гишүүний хувьд хамтран ажилласан. 
Асуулт байна. Энэ жагсаалтад орсон 8 томоохон төслөөс гадна ойрын 5 жилд хэрэгжих ямар томоохон төсөл цаашид байгаа вэ? Бид стратегийн чухал бүтээн байгуулалт гэсэн  жагсаалт гаргах боломж байгаа юу? Тэгээд тэр жагсаалтынхаа дагуу энэ газрынхаа асуудлыг ямар ч саад бэрхшээлгүйгээр цаашид шийдэх ийм боломжийг судалж үзсэн болов уу? 
З.Энхболд: Баярцогт сайд хариулъя.
С.Баярцогт: Эрдэнэчимэг гишүүн бас энэ Байнгын хорооны хурал дээр энэ саналуудаа бүгдийг нь хэлж байсан. Тэгээд Эрдэнэчимэг гишүүний гаргаж байгаа саналууд бол яг энэ хуулийн зорилттой уялдаж байгаа. Тэгээд тооцоо судалгаанууд бүх газар дээр хийгдсэн. Бие даасан төсөл хөтөлбөрүүд байгаа. Тэгээд уялдуулж, нэгдсэн байдлаар зангидаж, зохион байгуулах нь зайлшгүй шаардлагатай байсан учраас Засгийн газар дээр том ажлын хэсэг гарч 5 сарын хугацаанд ажиллаад, ажлаа нэгтгээд ингэж оруулж ирж байгаа ийм зохицуулалт байгаа.
Эрдэнэчимэг, Оюун гишүүдийн гаргасан саналыг хэлэлцүүлгийн явцад бид нар тусгах бололцоо яг хуулийн дагуу нийцүүлээд гаргах боломж гарах байхаа гэж ингэж бодож байна. Баярлалаа.
З.Энхболд: Баасанхүү гишүүн.
О.Баасанхүү: Баярлалаа. Би энэ орж ирж байгаа зүйлээс хэд хэдэн зүйлийг асуумаар байна.  МАХН, Ардчилсан намтай хамтраад  засаг барьж байхдаа  2016 он хүртэл Засгийн газрын хөтөлбөр гээд хөтөлбөрийн хүрээнд орж ирж байгаа ажлууд гэж харж байна л даа. Тэгэхээр Ардын нам чинь энд дөрөвхөн хүн сууж байна. Өөрсдөө өрийн хөтөлбөрийг дэмжихгүй гээд хэлчихсэн байгаа. Тэгэхээр одоо Засгийн газрын  хөтөлбөрийн шугамаар орж ирээд, яаралтай шийдье гэдэг нь зөв үү? Буруу юу?  Зам тээврийн сайд нь ч энд алга, Сангийн сайд нь ч алга. Бид нар батлаад явуулдаг. Эсхүл та саалиа бэлдэхээр саваа бэлд гэдэг. Юу ч гэсэн ямар ч байсан газрынхаа асуудлыг шийдээд явья гэж байна уу? 
Тэгэхээр хамгийн гол нь манайх мөнгөтэй юу? Үүнийг хэзээ  ер нь, ингээд яаралтай горимоор орж ирэхээр нь би асуугаад байна л даа.  Яаралтай горимоор Газрын тухай хуулинд яаралтай хийхээр бас баярын оч орж ирээд байна. Одоо өнөө маргаашгүй бүтээн байгуулалт хийх гээд, Оюутолгойгоор өчнөөн доллар ороод бушуухан ингээд хурдны зам барих гээд байгаа гэж ойлгоод байна. Мөнгө, санхүүжилтүүд нь хаанаас орж ирэхэд бэлэн болсон бэ?  Яагаад би ингэж асууж байна вэ гэхээр Газрын хууль маань хоёрдугаарт тавигдчихсан байгаа, бэлчээрийн асуудал хоёрдугаарт тавигдчихсан байгаа. Тэгээд бид нар 5 төсөл хэрэгжүүлэх гэж байна гээд бид энэ бол юм хийх гэж байгаа утгаараа баяртайгаар дэмжиж байна. Гэхдээ яг ингээд яаралтай одоо бушуухан үүнийг хийх гэхээр мөнгөтэй болчихсон байна уу? Эсхүл энэ  2016 оны мөрийн хөтөлбөрөө цаашаа Засгийн газар хоорондын мөрийн хөтөлбөрөө хэрэгжүүлж байгаа нэг хэлбэр юм уу? Үүнийг ард түмэнд дэлгэрэнгүй тайлбарлаж өгөөч.
Тэгээд үүнийг хэрэгжүүлэхэд чинь Ардын нам дэмжих үү? Одоо ингээд байхгүй байна шүү дээ. Өөрсдөө Засгийн газрын мөрийн хөтөлбөрийг дэмжихгүй, Засгийн газрын мөрийн хөтөлбөр байхгүй гээд зарлачихсан хүмүүс шүү дээ. Тагтаа нисгэдэг нам маань. Тэгэхээр түүнийг та нар тодруулж өгөөч. Тэгэхгүй болохоор бид  нэг талд нь дэмждэг, нөгөө хамтардаг нам маань гол гол яамдаа авсан нам маань ажиллахгүй гээд ингээд бойкот зарлачихсан юм шиг гишүүд маань чуулганд байхгүй байхад бид нар энэ юмыг ярих нь зөв үү? Буруу юу? Үүнийг бас хэлж өгөөч. Баярлалаа.
З.Энхболд: Баярцогт сайд хариулъя.
С.Баярцогт: Баасанхүү гишүүний асуултад хариулъя. Баасанхүү гишүүний асууж байгаа зарим асуулт бас Байнгын хороон дээр гарсан байгаа. Тэгээд би Байнгын хороон дээр дэлгэрэнгүй тайлбар өгсөн. Тэгээд энэ хуулийн төслийг Баасанхүү гишүүн өөрөө дэмжсэн байгаа. 
Энэ асуудлуудын хувьд энэ тодорхой төслүүд өөрөө мөнгөтэй юу гэвэл  тодорхой хэмжээний мөнгөнүүд, жишээлбэл Алтанбулаг, Улаанбаатар, Замын-Үүдийн хурдны замын хувьд бол хөрөнгө оруулалтыг концессын зарчмаар хийнэ гээд компани нь ажиллаад явж байгаа. Рашаант, Мааньт чиглэлийн төмөр замын хувьд бол Азийн хөгжлийн банкны зээлээр ТЭЗҮ нь хийгдээд явж байгаа, тэгээд цаашаа Азийн хөгжлийн банкны зээлээр санхүүжүүлэх бүрэн бололцоотой. Богтхаан уулыг тойрсон хурдны замын нэгдүгээр ээлж буюу Хөшгийн хөндийгөөс Улаанбаатар орж ирэх зам бол Хятадын Экзим банкны  1 тэрбум зээлийн хөрөнгөөр шийдэгдэж байгаа. Майдар хотынх бол цэвэр хувийн хэвшлийн хөрөнгө оруулалтаар шийдэгдэхээр төсөл хөтөлбөр нь бүрэн хийгдсэн ийм төсөл байгаа.  Төв аймгийн Хөшгийн хөндийн нисэх онгоцны буудал бол Японы хөнгөлөлттэй зээлээр хийгдэж байгаа ийм зүйл байгаа.
Тээврийн ложистикийн төв болон эдийн засгийн чөлөөт бүс бол хувийн хөрөнгө оруулалтаар шийдэгдэх ёстой. Хамгийн гол үндэслэл нь газар нь өөрөө баталгаажсан байх ёстой гэсэн ийм зүйл байгаа. 
Монгол наадам цогцолборын хувьд төр болон хувийн хэвшлийн түншлэлийн хэлбэрээр хийгдэхээр Улаанбаатар хот орон нутгийнхаа төсвөөс зохицуулалт хийсэн ийм төсөв байгаа гэдгийг хэлэх гэсэн юм.
Засгийн газар бол кабинетын зарчмаар ажиллаж байгаа. Энэ хуулийн төслийг З сайд үзэл баримтлалыг нь баталсан. Тийм учраас энэ дээр намуудын хооронд ямар нэгэн зөрчил байхгүй. Ажлын хэсгийг би түрүүн хэлсэн. Бүх намаас оролцсон, 12 Улсын Их Хурлын гишүүн зөвшилцсөнөөр оролцсон ийм ажлын хэсэг ажилласан гэдгийг хэлье. Баярлалаа.
З.Энхболд: Отгонбаяр гишүүн.
Ё.Отгонбаяр: Цөөхөн асуулт байна. Асуухынхаа өмнө  ангийн анд Баасанхүүдээ сануулчихад манайх саяхан л Засгийн газарт орсон шүү. Танай эвсэл З жил Засгийн газрын бүрэлдэхүүнд яваа шүү. Бүрэн эрхийн хугацаа дуусахаасаа өмнө эрх баригч байсан гэдгээ ядаж нэг ухаараад авчхаарай гэж хүсье.
Хууль санаачлагчаас З асуулт байх юм. Нэгдүгээрт, үндэсний хэмжээний томоохон төсөл гэдэг томьёолол чинь сүүлд нь будилаан үүсгэхгүй юу? Би санааг нь ойлгож байгаа боловч юу энд хамрагдах юм бэ? Сая ярихаар хувийн хэвшлийн төсөлд хамрагдах юм шиг ийм юм яриад явчихлаа тэр Майдар хот гээд. Тэгээд юу гэдэг юм бэ? Бүү мэд. Манай үндэсний нийт бүтээгдэхүүнийг 5 хувиар өсгөх их том уул уурхайн төсөл хийж байна гээд хувийн компани хүрч ирээд, энэ газрыг чөлөөлж өг, тэр газрыг чөлөөлж өг гэхээр нь бид нар түүнийг улсын тусгай хэрэгцээнд авах уу? Энэ томьёолол ойлгомжгүй. Тэгээд найруулга чинь буруу болчихсон учраас ард талд нь дэд бүтцийн төсөл гэдэг нь үндэсний хэмжээний дэд бүтцийн төсөл яриад байгаа гэдэг нь сайн ойлгогдохгүй байна. Аягүй бол архивын барилга барих гээд халуун ус, дулааныг нь татахын тулд гэж байгаад баахан айлын хашаа хураагаад авчих чинь болох юм уу? Үүнийг тодорхой болгож өгөөч ээ.
Хоёрдугаарт,  та түрүүн хэллээ. Баахан газар сумын Засаг дарга нь өгчихсөн, Байгаль орчны яам өгчихсөн ийм юмнууд байгаад байгаа юмаа, одоо үүнийг шийдэх ёстой гээд.  Тэгээд энэ чинь иргэдийн эрхийг хамгаалах тал дээр энэ хуулийг хэлэлцэх явцад заалт нэмж болох уу? Газар авчихсан бол аягүй бол нөгөө дэх нь баахан төлбөр төлчихсөн байгаа. Тэгээд тухайн үедээ яалт ч үгүй эрх бүхий байгууллагын зөвшөөрлөөр газар авчихсан болж таарна. Тэгээд ингээд шүүх дээр очихоор аягүй бол энэ хууль чинь буруудаад яваад байх юм биш биз дээ гэдэг нэг ийм юмыг яримаар байна.
Тэгээд хамгийн сүүлд нь энэ хуулиа дагуулаад Улсын Их Хурлын тогтоол санаачлаад  оруулчихгүй юм уу? Одоо энэ 8-ыг л ярьж байгаа юмаа гээд. Тэгэхгүй бол наадах чинь 8-ыг нь дэмжээд байгаа боловч хамрах хүрээ нь  800 ч болж мэдэхээр ийм ойлголт яваад байна. Тийм учраас Улсын Их Хурлын тогтоолоор жагсаалтыг нь батлаад өгчихвөл дараа нь дахиад юм  нэмэх шаардлагатай байна гэвэл тэр тогтоол дээрээ нэмэлт, өөрчлөлт оруулаад явдаг ийм зохицуулалт хийхгүй юм уу? Тэгэхгүй бол хэн дуртай нь аваад, юу дуртайгаа хийгээд яваад байх аюултай болчих вий гэсэн ийм болгоомжлол байгаа юм.
З.Энхболд: Баярцогт сайд хариулъя.
С.Баярцогт: Отгонбаяр гишүүний асуултад хариулъя. Байнгын хороон дээр хэлэлцэж байхад үндэсний хэмжээний томоохон бүтээн байгуулалт, дэд бүтэц, төсөл хөтөлбөр гэдэг маань жаахан ерөнхий байна аа. Үүнийгээ илүү тодорхой болгооч ээ. Ашигт малтмалын хуулийг  2006 онд хэлэлцэж байхад стратегийн орд гэдэг ойлголт гарч ирээд, тэгээд стратегийн ордод юуг ойлгох вэ гэж баахан ярьж ярьж байгаад Улсын Их Хурлын тогтоолоор бид нар 16 орд, тэгээд боломжтой 34 орд гээд нэг, хоёрдугаар хавсралтаар гээд баталж байсантай адилхан баталбал яасан юм бэ гэдэг саналыг бас Байнгын хороон дээр хэлэлцэх үед Оюун гишүүн бас гаргаж байсан. 
Ер нь бол бид нар энэ үндэсний хэмжээний томоохон бүтээн байгуулалт гэдгээ нийт оруулсан хөрөнгийн хэмжээ юм уу?  Төсөл, хөтөлбөр нь өөрөө аймаг дамжсан олон улсын хэмжээний гэсэн ийм хэлбэрээр нь тодорхойлж ойлгомжтой болгох асуудал бол илүү чухал байна гэдэг зүйл Байнгын хорооны хурал дээр яригдсан юм, нэгд.
Хоёрдугаарт нь,  энэ тодорхой хэмжээний газрууд бол иргэн ба аж ахуйн нэгж авсан байгаа. Тэгээд манайх бол эзэмшлийн хэлбэрээр дандаа авчихсан байдаг. Тэгээд энэ асуудлыг ярихад нэмж иргэдийн эрх ашгийг хамгаалсан заалт нэмж оруулах шаардлагагүй. Яагаад гэвэл манайх Үндсэн хуулиараа бол маш хатуу зохицуулалт хийчихсэн. Үндсэн хуулийн 6 дугаар зүйлийн 4 дэх хэсэг, төр улсын тусгай хэрэгцээнд газрыг солих буюу эргүүлэн авч болно гэж байгаа юм. Өөрөөр хэлбэл компенсацитай аваа гэсэн ийм зарчимтай. Үүнийгээ дахиад Монгол Улсын иргэнд газар өмчлүүлэх тухай хуулиар хэрвээ өмчинд байгаа газар байвал 32.1-ээр бол төр, улсын батлан хамгаалах болон аюулгүй байдал, улсын чанартай зам, шугам сүлжээ, барилга байгууламж барих зорилгоор газрыг эргүүлэн авах буюу сольж болно. Тэгэхээр бид нар энэ газруудыг бүгдэд нь яг энэ координацид багтаагүй газруудад дандаа альтернатив сонголт өгөх юм. Хэрвээ иргэн юм уу? Аж ахуйн нэгж авчихсан байвал. Жишээ нь батлан хамгаалахын тодорхой хэмжээний полигоонууд орж байгаа. Тэнд Батлан хамгаалах яамтай яриад шилжүүлэх талаар урьдчилсан байдлаар судалгаанууд хийгдчихсэн. Ийм байдлаар зохицуулалтууд нь хийгдэнэ гэдгийг хэлэх гэсэн юм.
З дугаар зүйлийн хувьд, хэрвээ бид нар нэгдүгээр хэлэлцүүлгийн явцад үнэхээр томьёолол дээрээ тогтоод энэ нь өөрөө субъектив маягаар зохицуулалт үүсээд байна  гэвэл өөр нэг вариант нь бол жагсаалт гаргах асуудал байгаа. Гэхдээ хуулийн төсөл ийм байгаа.  16-аар бол ямар газруудыг тусгай хэрэгцээнд авах вэ гээд, 17-гоор нь ямар газрыг нь Улсын Их Хурал тодорхойлдог юм? Ямар газрыг нь Засгийн газрын саналаар тусгай хэрэгцээнд авдаг юм бэ гэдгийг зохицуулчихсан учраас бид нар энэ зохицуулалтаа Засгийн газрын саналаар тусгай хэрэгцээнд авдгаар зохицуулж оруулж ирсэн байгаа. Тэгэхээр бас зах замбараагүй хүссэн хүн болгон аваад байх тийм зохицуулалт байхгүй гэдгийг одоо хүчин төгөлдөр үйлчилж байгаа хуулиар зохицуулсан ийм зохицуулалт байгаа гэдгийг хэлье. Баярлалаа.
З.Энхболд: Бакей гишүүн.
А.Бакей: Баярлалаа. Ер нь манайд бол шийдвэр гаргах үйл явц маш их удаашралтай байдаг.  Тэгээд шийдвэр гаргах гэсээр байтал, газрынхаа асуудлыг шийдэх гэсээр байтал З-4 жил өнгөрчихдөг. Тэгээд нөгөө бүтээн байгуулалт, нөгөө хөтөлбөрт тусгасан том зорилт маань талаар болдог. Тийм учраас одоо энэ шийдвэр гаргах үйл явцад гүйцэтгэх засаглал тэр дотроо Засгийн газарт зохих хэмжээний эрх мэдэл өгөх асуудал чухал байгаа. 
Тийм учраас энэ дээр зам тавих, төмөр зам тавих, шинэ дагуул хот байгуулах, онгоцны буудал барих гэх мэт үнэхээр үндэсний хэмжээний дэд бүтцийн асуудлыг шийдвэрлэхэд тусгай хэрэгцээнд авч байгаад шийдэх асуудал чухал, зүйтэй гэдгийг дэмжиж байгаа. Гагцхүү энэ дээр тодруулах ганц нэг асуудал байна.
Нэгдүгээрт, Засгийн газар бол газрын нэгдмэл сангийн нэг ангиллаас нөгөө ангилалд шилжүүлэх асуудлыг шууд одоогийн хуулиар бол Засгийн газрын  эрх мэдлийн асуудал байгаа шүү дээ. Жишээлбэл хөдөө аж ахуйн газраас хасаад, тусгай хэрэгцээний газарт шилжүүлэх асуудал бол Засгийн газрын өөрийнх нь эрх мэдлийн асуудал байгаа. Тэгэхээр энэ хуулийн зохицуулалтаар үүнийг шийдэж болохгүй байна уу?  Заавал тусгай хэрэгцээний газар дээр одоо 12 төрлийн газар байна. Энэ дээрээ нэгийг нэмж  13 болгож байж шийдэх тийм чухал шаардлагатай юу? Үгүй юу?  Бэлэн Засгийн газрын тэр шийдвэр байж байхад, хуулийн зохицуулалт байж байхад түүгээр хийж болохгүй байна уу гэсэн нэгдүгээр асуулт.
Хоёр дахь нь, Газрын нэгдмэл санг бид нар 6 ангилж байгаа шүү дээ. Хөдөө аж ахуйн газар, хот суурины газар, зам, шугам сүлжээний газар, ойн сан бүхий газар, усны сан бүхий газар гэж. Тэгэхээр одоо энэ удаа авах гэж байгаа 7-8 бүтээн байгуулалтын шинжтэй газар чинь эдгээр ангиллын аль алинд нь хамаарагдаж байна вэ? Хичнээн хэмжээний газар хамаарагдах вэ? Ямар ангиллаас тусгай хэрэгцээний газарт ямар ямар хэмжээний газар шилжих гэж байна вэ гэсэн ийм тодорхой судалгаа хийгдсэн үү гэсэн хоёр дахь асуудал байна.
Гуравдугаарт, энэ хууль дээр оруулж ирж байгаа ганц заалт нь үндэсний хэмжээний бүтээн байгуулалт, дэд бүтцийн төсөл, хөтөлбөр хэрэгжүүлэх газар гэж байна. Энэ дээр бүтээн байгуулалт гэдэг үг бол заавал хэрэгтэй юм уу? Үгүй юм уу? Үндэсний хэмжээний дэд бүтцийн төсөл хөтөлбөр гээд авчихаж болохгүй юу? Нэг байшин барьсан ч гэсэн манайхан бүтээн байгуулалт гэж ярьдаг шүү дээ. Тэгэхээр энэ бүтээн байгуулалт гэдэг чинь хир зэрэг оновчтой нэр томьёо вэ гэсэн ийм З асуулт байна.
З.Энхболд: Баярцогт сайд хариулъя.
С.Баярцогт:  Бакей гишүүний асуултад хариулъя. Бакей гишүүний нэгдүгээр асуулттай санал нэг байгаа юм. Тэгээд шилжүүлээд авья гэхээр  нөгөө тусгай хэрэгцээний газарт яг ийм ийм газар хамаарна гээд заачихсан байгаа юм. Тэгээд тэр заачихсан газар дотор нь багтахгүй байгаа юм. Та 16 дугаар зүйл дээр байгаа 1-12  хүртэлх газруудыг харахаар улсын тусгай хамгаалалттай газар, хилийн зурвас, батлан хамгаалах аюулгүй байдлын зориулалттай газар, дипломат  төлөөлөгч, консулын газар, шинжлэх ухаан технологийн сорилт, цаг агаарын төлөв байдлын байнгын станц, отор дундын бэлчээр, хадлангийн талбай, газрын тосны гэрээт талбай, цөмийн төхөөрөмж барих, хилийн боомтын бүс, бичил уурхай, чөлөөт бүс гээд ингээд одоо шинэ төрөл оруулж ирэхгүй л бол шилжүүлж болохгүй байгаа юм. Тэгэхээр энэ  16 дээр нэмэлт хийх нь зайлшгүй болчхоод байгаа юм, нэгдүгээр асуудлын хувьд.
Хоёрдугаарт, манай  Газрын харилцаа, геодези, зураг зүйн газар дээр үнэхээр сайн дата цугласан байна.  Одоо компьютер графикаар бол бид нар бүх төрлийн газар дээр маш сайн үнэлгээ тооцоо хийлгэчихсэн байгаа. Тэгээд шаардлагатай гэвэл бид нар нэгдүгээр хэлэлцүүлэг дээр Байнгын хорооны болон Улсын Их Хурлын гишүүдэд энэ газар дээр хийсэн бүх судалгаа, координаттай нь, тооцоо судалгаатай бүгдийг нь гаргаж өгөхөд бэлэн байгаа. Одоо хийчихсэн байгаа. Яагаад гэвэл жижгээр хэвлэхээр маш сайн ойлгогдохгүй байж магадгүй. Нэлээн том дэлгэц дээр харуулах юм бол бололцоотой зүйлүүд байгаа юм. Тэгэхээр Байнгын хороон дээр нэгдүгээр хэлэлцүүлгийн явцад болон Улсын Их Хурал дээр чуулганы үед бид нар гадаа магадгүй нэлээн том зургаар харуулаад тавьчих бололцоотой юм билээ. Одоо бол манай геодези зураг зүйн газрын компьютер дээр жишээ нь зөвхөн хувь хүний авсан гэхэд л нэг өнгөөр гарч ирээд, аж ахуйн хэмжээнийх гээд, улсын тусгай хэрэгцээнийх гээд ингээд бүх газраараа координатуудыг гаргаад байдаг программчлал маш их өндөр түвшинд хийгдчихсэн, их өндөр нарийвчлалтай ийм зурагнууд байгаа юм билээ гэдгийг хэлэх гэсэн юм.
З.Энхболд: Гишүүд товчхон асуугаад сайд товчхон хариулъя, цаг яваад байна. Баярцогт.
С.Баярцогт: Бакей гишүүний гурав дахь асуудлын хувьд зөвхөн дэд бүтцийн төсөл хөтөлбөр гэхээр том хэмжээний хот байгуулалтын асуудал ороод ирчихсэн. Ложистикийн төв, цогцолборын асуудал ороод ирчихсэн. Аэрофортын асуудал, түүнийгээ дагаж байгаа дагуул хот гээд энэ юмнууд маань зөвхөн дэд бүтцийн төсөл хөтөлбөр гэсэн дотор багтахгүй болчхоод байгаа юм. Тэгэхээр түүнийгээ л бид нар Дарханыг барьж байсан, Эрдэнэтийг барьж байсан хэмжээнд түүнийгээ л тайлбарлахдаа үндэсний хэмжээний томоохон хэмжээний бүтээн байгуулалт гэж тайлбарлаж байсан. Тэгээд тэр нэр томьёогоор нь оруулчихсан юм. Энэ нь хангалтгүй гэвэл хэлэлцүүлгийн явцад бүгдээрээ нарийвчилья гэсэн ийм саналтай байгаа юм. Баярлалаа.
З.Энхболд: Энхбаяр гишүүн.
Ж.Энхбаяр:  Бакей гишүүний асуултаас үргэлжлүүлье. Үндэсний гэдэг тодорхойлолтыг хэн өгөх юм бэ? Засгийн газарт өөрт нь ийм эрх мэдлийн хүрээ бий юу?  Энэ асуудал хөндсөнтэй холбоотойгоор батлан хамгаалах болон аюулгүй байдлыг хангах зориулалттай олгогдсон газрын асуудлууд маш их маргаан тарьж байна л даа. Улсын Их Хурлаар маш нууц тогтоолоор координат тогтоогоод өгчихсөн байдаг. Гэтэл өнөөдөр орон нутаг, нийслэл Улаанбаатар болон бусад орон нутаг дээр яг батлан хамгаалах, аюулгүй байдлыг хангах зориулалттай авсан газрууд дээр газар олголт, лиценз олголт нэлээн замбараагүй хийгдчихсэн байдаг. Энэ асуудлыг яаж цэгцэлж байна вэ? 
Манай Байнгын хороо цэргийн ангиуд дээр нэлээн ажилласан. Очсон анги болгон дээр газрын маргаан үүссэн байна. Нэлээн олон цэргийн анги энэ асуудлаар шүүхийн байгууллага дээр ид ажил явагдаж байна.  Тэгэхээр Засгийн газар энэ зохион байгуулалтын арга хэмжээгээ яаралтай аваад Улсын Их Хурлын тогтоолыг хэрэгжүүлэх чиглэл дээр ажлаа ойрын үед хийгээд тайлан тооцоог өгөхгүй бол ганцхан сургалтынхаа төв дээр 10 хэдэн ашигт малтмалын лиценз өгчихсөн байх жишээтэй. Цэргийн ангийнхаа буудлагын  полигонуудыг хуваагаад авчихсан байх жишээтэй. Тэгээд иргэд, аж ахуйн нэгжүүд нь шүүхдээд эхэлчихсэн. Хамгийн ноцтой нь тэнд дандаа гаднын хөрөнгө оруулалттай аж ахуйн нэгжүүдэд бүр зориулалтын юм шиг өгчихсөн ийм нөхцөл байдал үүсчихсэн. Энэ дээр бүр тусгай судалгаа гаргаж, шалгадаг, хянадаг байгууллагуудад үүрэгжүүлж ажиллах ийм шаардлага байна гэж харагдаж байна.
Хоёрдугаарт,  Баярцогт сайдаас асуух юм бол хилийн бүс, дархан цаазат газарт энэ хууль үйлчлэх үү? Би бас та нарыг хардаад байна л даа. Энэ үндэсний хэмжээний хөтөлбөр, төсөл гэдгийн цаана нөгөө хилийн бүсэд байгаа хэдэн орд газар, дархан цаазат газарт байгаа хэдэн орд газрыг ашиглах асуудлыг л зүтгүүлээд байна аа гэж ойлгоод байна. Нэлээн өнгийг нь хувиргаад ороод ирж байна гэж хараад байна.  Тэгэхээр энэ хууль гарснаар тэр асуудал нээгдэх үү? Үгүй юу гэдгийг та шулуухан хэлэх хэрэгтэй. 
З.Энхболд: Хариулъя.
С.Баярцогт: Энхбаяр гишүүний асуултад хариулъя. Нэгдүгээр асуудлын хувьд бол хэрвээ таны хэлж байгаа газрууд улсын тусгай хэрэгцээний газарт авагдсан байх юм бол тэнд шүүхийн үйл ажиллагаа явагдахгүй ээ. Яагаад гэвэл улсын тусгай хэрэгцээнд энэ асуудлыг Улсын Их Хурлаар өгдөг юмаа. Яг энэ батлан хамгаалах зориулалтаар бол.  Тийм учраас би таны хэлж байгаа юман дээр бол яг энэ улсын тусгай хэрэгцээнд авагдаагүй газрууд дээр маргаан үүссэн байх гэж бодож байна. Тэгэхдээ бид нар та өөр дээрээ байгаа мэдээллүүдээ бид нарт өгчихвөл бид нар хяналтын шугамаар үзчихье.
Яг Улсын Их Хурлын 16.З-аар улсын батлан хамгаалах болон аюулгүй байдлыг хангах зориулалттай газар олгосон газар бол Улсын Их Хурал координатыг нь зааж өгч байгаа, Улсын Их Хурлын тогтоолоор олгодог газар, нэгд.
Хоёрдугаарт, таны санаа зовоод байгаа хилийн боомтын бүс, улсын батлан хамгаалах болон аюулгүй байдлыг хангах газар, улсын хилийн зурвасын газруудыг бол Засгийн газраас олгодоггүй, үүнийг бол бүх координатаар нь Улсын Их Хурлын тогтоолоор олгодог. Тийм учраас энэ бол хаагдчихсан байгаа. Баярлалаа.
З.Энхболд: Тодруулъя.
Ж.Энхбаяр: Энэ Улсын Их Хурлын тогтоол маш нууц зэрэглэлтэй гарчхаад холбогдох аймаг, нийслэлийн газрын албад уруу энэ материал ерөөсөө очоогүй юм байна. Газрын зохион байгуулалтын арга хэмжээ алдагдчихсан. Түүнтэй холбоотойгоор Улсын Их Хурлын гарчихсан координат заачихсан газрууд дээр давхардсан олголтууд хийгдчихсэн, ийм асуудал үүсээд байна. Тэгэхээр үүнийг Геодези зураг зүйн газар тэр зураглалыг нь гаргаад, Их Хурлын маш нууц тогтоолын төслийг ямар шугамаар байдаг юм бэ? Нууцын шугамаар байна уу? Тэр хот болон бусад аймгуудын газрын албаны удирдлагуудад үүрэгжүүлэх хэрэгтэй. Танай аймагт ийм ийм координатад улсын тусгай хэрэгцээнд авагдсан газар тул энд олгогдсон бүх газраа хүчингүй болгох энэ асуудлаа шийд гэдэг. Нөгөө улсууд мэдээгүй байна. Тэгээд боловсон хүчнүүдийг баахан сэлгэчихсэн, хөдөлгөчихсөн. Энэ нарийн юмыг ойлгодог ч юм уу? Ойлгодоггүй ч юм уу? Ингээд сонин байдлууд үүсчхээд байна. Тэгээд дахиад хэлэхэд Байнгын хороо  өнгөрсөн долоо хоног, ер нь энэ сард цэргийн ангиудаар их ажиллаж байгаа. Явсан анги болгон дээр ийм маргаанууд гарчхаад байна. Тэгэхээр  энэ зохицуулалтын алдаа  болно.  
З.Энхболд: Хүрэлбаатар гишүүн.
Ч.Хүрэлбаатар: Надад хоёр асуулт байна.  Газрын тухай хуульд нэмэлт оруулаад  16.1.13-т өөрчлөлт оруулъя, нэмье гэж байгаа юм байна л даа. 16.1.13 дээр ийм үг байгаа юм. Үндэсний хэмжээний томоохон бүтээн байгуулалт, дэд бүтцийн төсөл хөтөлбөр хэрэгжүүлэх газар гэж. Эндээс юу гэж ойлгогдож байгаа вэ гэхээр нөгөө үндэсний хэмжээний томоохон гэдгийг юу гэж тодорхойлж байна вэ? Томоохон гэдэг чинь дунд зэргийн жижгэвтэр гэсэн үгтэй дүйж ойлгож байгаа шүү дээ. Том төслүүдэд бол өгөхгүй юм байна. Нөгөө том төслүүдийг унагаадаг Оюутолгойгоо эсэргүүцдэг, Таван толгойгоо уялдуулсан юм ярьж унагаадаг. Том төслүүдийг бол явуулахгүй. Том төсөл орж ирвэл газар өгөхгүй гэж байгаа юм байна, тийм ээ? Энэ хууль үйлчлэхгүй. Тэгээд томоохон гэхээр хэдэн орон сууц барих, онгоцны буудлыг цогцоор нь томоор авч үзэхгүйгээр салгасан байна, 4 салгасан байна шүү дээ, тэр дотор нь. Тэгээд жижгэвтэр, дунд зэрэг, төслүүд дээр бол газрыг нь олгоно.  
Харин үндэсний хэмжээний том гэдэг зүйлүүд дээр бүгд дээр нь үгүй гэсэн хариулт өгөх юм байна. Засгийн газрын бодлого нь энэ юм уу гэдгийг би асууя. Яагаад том гэдэг үгнээс зайлсхийгээд байгаа юм бэ?  Хэн ч гэсэн хэдэн орон сууц барьчихна шүү дээ, одоо.  Тэр орон сууц барья гэвэл газрыг нь бас өгнө. Бүгдээрээ л адилхан байх ёстой шүү дээ. Онгоцны буудлынхыг яагаад цогцоор нь авахгүй ингэж салгаж байгаа юм бэ?  Түүнийг хуульд аваад ирэх юм бол санал, тайлбар дотор нь аваад үзэхээр  ийм зүйлүүд байгаа юм.  Төв аймгийн Хөшгийн хөндийд барьж байгаа олон улсын нисэх буудал барих төсөл, Төв аймгийн Хөшгийн хөндийд барьж байгаа олон улсын нисэх онгоцны буудлыг түшиглэн байгуулах дагуул хот байгуулах, дараа нь Төв аймгийн Хөшгийн хөндийд барьж байгаа олон улсын нисэх онгоцны буудлыг түшиглэн байгуулах холимог тээврийн ложистик төв байгуулах, шинээр барих олон улсын нисэх онгоцны буудлын дэргэд хойд Азийн зорчигч ачаа тээвэрлэлтийн зангилаа болох эдийн засгийн чөлөөт бүс байгуулах зэрэг болно гээд. Том төслийг тойруулаад баахан хүмүүсүүдийн хийж байгаа лоббидсон юмнуудыг ингээд оруулаад байх юм уу? Тэгвэл нийт аж ахуйн нэгжид нээлттэй болгоё. 10 байраас дээшээ барьж байгаа бол энэ томоохон хэмжээнд нь оруулаад өгнө гэж. Нөгөө лоббигүй, Их Хурлын гишүүдэд нь хандаж чаддаггүй, Засгийн газарт  гарч хандаж чаддаггүй хувийн хэвшлийнхэнд бас нээлттэй болгож өгөх ёстой шүү дээ. Тийм биз дээ?  Тэгэхгүй бол яг ингээд 8 төслөө биччихсэн. Том төсөл гэдгийг хүлээн зөвшөөрдөггүй. Монгол Улс хөгжье, энэ эдийн засгийн хөдөлгүүрүүдийг ажиллуулж эхэлье гэх юм бол том төслийг дэмжихээс өөр аргагүй шүү дээ. Юманд хааж боогоод хэдэн жил болоод эцэст нь өнөөдөр энэ эдийн засгийн хямралтай болоод мөнгө хэвлэж төсвийнхөө алдагдлыг нөхөх хэмжээнд оччихлоо шүү дээ. Одоо нэг сэрж эрүүлээр харах цаг боллоо шүү дээ. Энэ том гэдэг үгнээс яагаад айгаад байгаа юм бэ? Яахаараа нэг зүйлийг 5 хуваадаг юм бэ? Дээд талд нь орон сууц гэж байгаа бол 8 байр барих гэж байгааг бүгдийг нь оруул.  10 байраас дээшээ оруулбал энд хамаарагдана гээд зарлачих хэрэгтэй шүү дээ. Тэгвэл энэ хувийн хэвшлийн хүмүүсүүд чинь энд тэнд хэн нэгэн хүнийг царайчилж гүйхгүйгээр өөрсдөө тэр төслүүдээ цаашдаа төлөвлөгөөд хөрөнгө оруулалтаа хийгээд явах боломж нь бүрдэнэ. Төрийг энэ бизнест саад болдог, тээг тохой болдгоос салмаар байна. Ингэж байж Монгол улс хөгжинө шүү дээ. 
Ийм учраас энэ дээрээ нэгмөсөн ойлгомжтой болгоод хэн нэгэн хүний асуудлаар биш тэр нь автоматаар хэрэгжиж явдаг заалт оруулах дээр Засгийн газрын байр суурь ямар байгаа вэ? Баярцогт сайд аа?
З.Энхболд: Сайд хариулъя. 
С.Баярцогт:  Хүрэлбаатар гишүүний гаргаж байгаа саналуудтай санал нэг байна. Өөрөө бас өчигдөр Байнгын хорооны хурал дээр сууж байсан, энэ тайлбаруудыг бүгдийг өгсөн. Бид нар том гэдэг үгнээс зугатаагаагүй. Энэ доод талынх болно, үүнээс дээшээ том төслүүд дээр яг ийм дэд бүтцийн үндэсний хэмжээний бүтээн байгуулалт бүгд ороод явна шүү дээ. Энэ нь өөрөө томыгоо гаргаж байгаа  гэсэн үг ерөөсөө биш байхгүй юу? Бие биенийгээ багтаагаад явж байгаа. 
Таны хэлээд байгаа саналыг бас Оюун гишүүн яг таныг сууж байхад Байнгын хороон дээр гаргасан шүү дээ. Тэгээд үүнийг хэлэлцүүлгийнхээ явцад бүгдээрээ тодорхой болгож гэж ингэж тохирсон байгаа. Баярлалаа.
З.Энхболд: 5 минут асуугаад  1 минут хариулж байна. Асуусан хүний чадвар уу? Хариулсан хүний чадвар уу? 
Улсын Их Хурлын гишүүн Ж.Энхбаярын урилгаар Говь-Алтай аймгийн МАН-ын  хорооны удирдлагууд, сумдын МАН-ын хорооны дарга нар чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/. Тодруулъя.
Ч.Хүрэлбаатар: Баярцогт сайд аа, таны энэ цагаан цаасан дээр хараар бичсэн үгэн дотор үндэсний хэмжээний томоохон гэж байна шүү дээ. Том, томоохон, жижиг, дунд гэдэг чинь хоорондоо бүгдээрээ өөр өөр ялгаатай ухагдахуунууд. Яагаад том гээд биччихэж болоогүй юм бэ? Яагаад том гэж таслал тавиад томоохон гэж бичиж болоогүй юм бэ? Нэгд.
Хоёрдугаарт нь,  хувийн хэвшлийн хүмүүсүүд хэн нэгэн хүнийг царай алдаж лоббидож явахгүйгээр автоматаар үүнийг нь шийдэж өгдөг тэр боломжийг нь нээж өгье гэдэг дээр та тайлбар хэл л дээ. Хэн ч асуугаагүй шүү дээ. Би тэр хуралдаан дээр суугаад чимээгүй сонсоод сууж байж болно биз дээ. Хуралд суусан гэдэг чинь би дандаа эсрэг санал өгсөн шүү дээ, бүгд дээр нь. 
З.Энхболд: Сайд хариулъя.
С.Баярцогт: Хүрэлбаатар гишүүний нэмэлт асуултад хариулъя. Бид нар томоохон гэдэгт том нь өөрөө багтаж байгаа гэж үзэж байгаа. Хэрвээ та багтахгүй байгаа гэж үзэж байгаа бол бид нар том гэдэг үг нэмэхэд маш дуртайяа хүлээж авна. Тийм учраас ажлын хэсэг дээр энэ санал гарахад болно, нэгд.
Хоёрдугаарт асуултын хувьд бол харин энэ хуулийг оруулж ирж байгаа нь өөрөө үнэхээр бүтээлчээр хандаж байгаа хувийн хэвшлийнхэндээ боломжийг нь гаргаж өгч байгаа юм. Тэгэхгүй бол үүнийг ингэж шийдэхгүй бол ямар хүндрэл байна вэ гэхээр суман дээр асуудал шийдэгдэнэ, дараа нь аймаг дээр асуудал шийдэгдэнэ. Олон аймаг, сум дамжсан асуудлууд байгаа учраас боломжийг нь нээж өгсөн ийм хуулийн төсөл орж ирж байгаа юм. Таны үзэл санаатай  100 хувь нийцсэн хууль орж ирж байгаа гэдгийг хэлэх гэсэн юм.
З.Энхболд: Сумъяабазар гишүүн.
Д.Сумъяабазар: Хоёр, гуравхан зүйл асууя. Ер нь энэ Газрын хуульд нэмэлт оруулах хуулийн төслийг хэлэлцэхийг нь дэмжиж байгаа юм. Энэ Газрын тухай хуульд өөрчлөлт оруулах хуулийн төсөл батлагдахаар мэдээж үндэсний хэмжээний саяны яриад байгаа тэр том, томоохон бүтээн байгуулалт, дэд бүтцийн төсөл, хөтөлбөрийг хэрэгжүүлэх зорилгоор тэнд амьдарч байгаа иргэд, аж ахуйн нэгжүүдийн газрыг улсын тусгай хэрэгцээнд авна гэдгийг ойлгож байна. 
Тэгэхээр энд хоёрхон асуулт байгаа юм. Үндэсний хэмжээний томоохон бүтээн байгуулалт, дэд бүтцийн төсөл, хөтөлбөр хэрэгжүүлэхэд тухайн газар амьдарч байгаа иргэдийн газрыг хэрхэн чөлөөлж авах вэ? Энэ нь тодорхой болсон уу? Эсхүл гараагүй байгаа юу? Энэ дээр нэг хариулт өгөөч.
Хоёрт, Засгийн газрын төлөвлөж байгаа төсөл хөтөлбөр хэрэгжүүлэх газарт хэдэн аж ахуйн нэгж байгууллага, иргэд оршин байгаа талаар тоо баримтыг хэлээд өгөөч.
Мөн энэ иргэн, хуулийн этгээдийн өмчлөл эзэмшиж байгаа газрыг төрөөс тусгай хэрэгцээнд авахдаа хэдэн иргэнд хичнээн төгрөгний нөхөн олговор олгох тооцоо гаргасан уу? Үүнийг бас та хэлж өгөөч. Баярлалаа.
З.Энхболд: Сайд хариулъя.
С.Баярцогт: Сумъяабазар гишүүний асуултад хариулъя. Нэгдүгээр  асуултын хувьд бид нар яг одоогийн байдлаар ТЭЗҮ нь хийгдээд, хөрөнгө нь шийдэгдээд, асуудлууд нь яригдаж байгаа  9 том хөтөлбөрийн талаар энд ярьж байгаа.  Тэгээд манайх бол газрыг эргүүлэн авах, солих энэ механизмаа Үндсэн хуулиараа маш тодорхой заачихсан. Мөн Монгол улсын иргэнд газар өмчлүүлэх тухай хуулин дээр ч тодорхой заачихсан байгаа. Ерөөсөө хамгийн эхний санал бол хүн өмчлөөд авчихсан газрыг бол бид нар газраар солих санал тавих ёстой. Хэрвээ тэр солих гэж байгаа газар нь өөрөө таалагдахгүй байна аа, бид нар мөнгөө авна гэх юм бол энэ бол нөхөн олговортойгоор эргүүлж авах тухай асуудал.  Эзэмшиж, ашиглаж байгаа газрын хувьд бол яг улсын тусгай хэрэгцээнд авахдаа солих зарчмаар ингэж хийгдэж байгаа. 
Одоогийн байдлаар энэ хамрагдаж байгаа газрын хувьд бол дийлэнх газар нь Төв аймгийн Сэргэлэн сум байгаа. Хамгийн томоор хамрагдаж байгаа. Дараа нь Төв аймгийн Зуунмод сум, тэгээд Төв аймгийн Аргалант сум. Энэ хурдны замын хувьд бол 5-6 аймгийн 30-аад сумын газар дайрч байгаа. Тэгэхдээ зурвас газар учраас  их нарийхан авагдах ийм зохицуулалт хийгдэнэ. Бид нар үйл ажиллагаа явуулж эхэлснээсээ хойш аймгийн удирдлага, нийслэлийн удирдлагуудад хүсэлт тавиад энэ газар олголтуудыг зогсоогоод, газар олголтуудын зөвшөөрлийг эргэж судлуулж байгаа. Тэгээд тодорхой хэмжээний нөхөн олговрууд гарах үед нь тухай тухайн шатных нь төсөвт суулгаад үүнийг зохион байгуулахаар шийдэж байгаа. Яг Газрын тухай хууль гараад хэрэгжүүлж эхлэхэд маш их нарийвчилсан тоонууд гарч ирнэ гэдгийг хэлье.
Энэ дээр Улаанбаатар хот болон Нийслэлийн Засаг дарга, иргэдийн Хурал, Төв аймаг, Төв аймгийн Сэргэлэн сум, Зуунмод сумын иргэдийн Хурал, Засаг дарга нар маш их идэвхтэй хамтарч ажиллаж байгаа гэдгийг хэлэх гэсэн юм. Баярлалаа.
З.Энхболд: Батцогт гишүүн алга байна. Бурмаа гишүүн алга байна. Оюун гишүүн.
С.Оюун: Баярлалаа. Ашигт малтмалын хуулийг 2007 онд ярьж байхад стратегийн ордууд гэж яриад стратегийн ордуудыг яаж томьёолох вэ гээд Гантөмөр гишүүн тухайн үедээ Эдийн засгийн байнгын хороонд байсан. Тэгээд стратегийн ордуудыг томьёолох гэж нэлээн юм болсон. Тэгэхээр түрүүн бид нар Байнгын хороон дээр ярьж байсан. Үндэсний хэмжээний томоохон төсөл хөтөлбөрүүд гэдгийг яг яаж томьёолох вэ гэдэг нь эхлээд тодорхой болох ёстой.
Хоёрдугаарт, стратегийн ордуудыг томьёолсныхоо дараа дагалдаад тогтоол гарсан. Их Хурлын тогтоол дээр А, Б жагсаалт гээд тодорхой ордуудаа жагсаасантай адилхан, магадгүй Их Хурлаас үндэсний хэмжээний томоохон төсөл хөтөлбөрүүд гээд одоо танилцуулга дээр байж байгаа жагсаалтуудаа Их Хурлын тогтоол болгоод баталчих юм бол уг нь амар юм шиг байна билээ. Тэгэхгүй бол төсөл, хөтөлбөрүүд гээд Засгийн газар нь өөрийнхөө үзэмжээр дуртай үедээ ингээд байна гээд гишүүдийн асуугаад байгаа юм, тэр хариулт нь бол хавсралт маягаар жагсаалт баталчихвал амар юм болов уу гэж би хувьдаа бодож байгаа. Тэгээд нэгдүгээр хэлэлцүүлгийн үеэр тэр саналыг гаргадаг юм уу? 
Эрдэнэчимэг гишүүн бид хоёр болохоор өнгөрсөн жил хагас бас тэр болгон шийдэгдэж чадахгүй байгаа байгаль орчны нэг асуудал болохоор аюултай хог хаягдал гээд байдаг. Түүний менежментийн асуудал Монголд маш их хэцүү байдаг. Тэгээд түүний батарей, хорт хаягдал, химийн бодисууд байдаг. Түүнийг боловсруулах үйлдвэр байгуулах урьдчилсан ТЭЗҮ нэлээн хэдэн жилийн өмнө хийгдчихсэн байдаг. Тэгээд түүнийг байгуулах үйлдвэрийн газрыг сонгохын тулд концессын жагсаалт орчихсон байсан. Тэгээд үйлдвэрийн газрыг сонгохын тулд тусгай хэрэгцээнд Засгийн газар авна гэхээр яг одоо байгаа Газрын тухай хуулин дээр бас тэр болгон сууж өгдөггүй, авч чаддагүй, тэгээд шийдэгдээгүй ингээд нээлттэй орхичихсон асуудал. Тэгэхээр энэ бол улс нь заавал шийдэх ёстой, хог хаягдлын менежмент, тэр дундаа химийн аюултай хог хаягдлын менежментийн асуудал маш их чухал юм билээ. Тэгэхээр энэ саналыг тэр улсын чухал төсөл хөтөлбөрүүдийн нэг гэж үзэж байгаа учраас тэр жагсаалт нэмэх саналыг оруулсан юм.
Жагсаалт маягаар баталбал ямар бол гэдэг санал дээр Засгийн газар ямар байр суурьтай байгаа вэ? Стратегийн орд баталдаг шиг.
З.Энхболд: Сайд хариулъя.
С.Баярцогт: Оюун гишүүний асуултад хариулъя. Энэ Газрын тухай хуулийн 16, 17, 18 гээд З зүйл, заалтаар зохицуулах,  16 нь жагсаалтаа батлаад,  ийм ийм газрыг улсын тусгай хэрэгцээнд гээд, 17-оор болохоор Улсын Их Хурал нь ямар газруудын заагийг тогтоож өгөх юм бэ гэдгийг шийдэж байгаа.  18-аар нь болохоор Засгийн газар ямрыг нь шийдэж байх юм бэ гээд. Тэгэхээр бид нар үүнийг Засгийн газар нь шийддэг байх юм бол түргэн шуурхай байна гэдэг үүднээс саналаа бол оруулаад ирчихсэн. Тэгэхгүй бүх ингээд нэг тодорхой хэмжээний бүтээн байгуулалт орох болгонд Улсын Их Хурал уруу оруулж ирдэг ийм байхаас илүү, түргэн шуурхай байх нь зүйтэй юм болов уу гээд Засгийн газрын санал бол ороод ирсэн.
Сая гишүүдийн зүгээс гаргаж байгаа нь бол та нар өөрсдөө том болон томоохон төсөл хөтөлбөрүүдээ тодорхойлж чадахгүй байх юм бол бараг жагсаалт болгосон ч яах вэ дээ гэсэн ийм зүйлүүд яриад байна. Тийм учраас  би хэлэлцэх эсэхээ шийдчихээд нэгдүгээр хэлэлцүүлэг дээр бүгдээрээ энэ зүйлээ ярилцаж болно гэж ингэж бодож байна.
Хоёрдугаар асуултын хувьд бол яг хуульд өөрчлөлт оруулах механизмтайгаа нийцэж байвал бид нар нэмээд оруулаад явчихъя гэдэг дээр санал нэг байгаа. Баярлалаа.
З.Энхболд: Содбаатар гишүүн алга байна. Гишүүд асуулт асууж дууслаа. Үг хэлэх гишүүд байна уу?  Батболд гишүүнээр үг тасаллаа. Хаянхярваа гишүүн.
Д.Хаянхярваа: Дэмжье ээ.
З.Энхболд: Хаянхярваа гишүүн шиг ийм үлгэр жишээ баймаар байна. Нэг үгээр бүх саналаа илэрхийлж чаддаг маш сайн чанар шүү дээ. Баярсайхан гишүүн.
Г.Баярсайхан: Дарга аа, би яг цагтаа л багтаая. Би энэ Сайханбилэг ерөнхий сайд,  Баярцогт сайд аа танай Засгийн газрыг би ерөнхийдөө сургийн Засгийн газар гэж ойлгож байгаа.  Олон миллиард долларын зээлийн сураг гаргадаг. Засгийн газар бол өнөөдөр төлөвлөгөөт эдийн засагтай капитализм байгуулах гэж яваад байна уу гэж харагдаж байгаа. Дан ганц энэ улс эх орон чинь зээлэн дээр л амьсгалаад байх юм. Тэгээд харин энэ зүйлийг оруулж байгаа нь миний ойлгож байгаагаар Баярцогт сайдын тайлбарлаж ядаж байгааг би харж байхад энэ том том төслүүдийг энэ улсын нөөцөд аваад, энэ нөөцөд авсан газар дээр хувийн хэвшлийн хөрөнгө оруулалтыг дэмжих л үйл ажиллагаа явна гэж би ойлгож байгаа шүү. 
Хүрэлбаатар гишүүний хэлээд байгаа зөв. Том том төслүүд, томоохон төслүүд гээд байгаа. Жижиг, дунд бизнес, тэр том том төслүүдэд эдгээр бүгдээрээ оролцох зайлшгүй шаардлага байгаа шүү дээ. Тэгээд энэ дээр анхаарах зүйлүүд байна. Ямар хэмжээний газрыг Засгийн газар нөөцдөө авах вэ? Ямар хэмжээний газар. Бэлчээр гэдэг ноцтой асуудал байгаа шүү. Төв аймгийн гишүүд энд сууж байгаа. Отор нүүдэл гээд асуудал байгаа. Тэгэхээр ямар хэмжээний газрыг Засгийн газар нөөцдөө авах юм бэ? Үнэхээр шаардлагатай хэмжээний газраа аваад, тэр ямар хэмжээндээ очиж зогсох вэ гэдгээ та бүхэн бас тодорхой мэдээлэл өгч байх зайлшгүй шаардлага байгаа шүү. Нэгэнт газрыг улсын нөөцдөө авах гэж байгаа юм чинь би бас энэ Геодези зураг зүйн газрын нөхдүүд маань сууж байна. Энэ газартай холбоотой мэдээллийг зайлшгүй цэгцлэх цаг нь болчихсон байгаа шүү. Газрын мэдээллийн сан гэдэг чухал байгаа. Сая гишүүд тэр Батлан хамгаалах яамны цэргийн ангиудаар явсан байна. Бүгдээрээ газрын давхцалтай, дандаа давхцаж олгосон, олон жил ингэж явж байгаа. Энэ мэдээллийн сангийн цуглуулж байгаа тэр байгалийн өгөгдөл, газрын геодези зураг зүйн өгөгдлүүд, мөн энэ мэдээллийн санд иргэд, аж ахуйн нэгжүүд бүгдээрээ  нээлттэй орж мэдээллээ өгч байх, энэ сургалтыг нь зохион байгуулах, нэгэнт энэ асуудлыг та бүхэн олон асуудлыг цогцоор нь шийднэ гэж байгаа бол газрын мэдээллийн сангийн үйл ажиллагаа улам цаашаа үргэлжлүүлээд явах шаардлага байгаа шүү.
Тэгээд дэмжье.
З.Энхболд: Хоёр гишүүн дэмжлээ. Батболд гишүүн.
Сундуйн Батболд: Би хүмүүсийг уйдаахгүйгээр товчхон үг хэлье. Сая их олон асуудлууд Байнгын хороон дээр гишүүдийн хөндсөн асуудлуудыг ярилаа. Баярцогт хэтэрхий мэргэн жараахай учраас нэлээн олон асуудлыг хариулаад явчих шиг боллоо. Би бас нэг юмнуудыг хэлэх гэсэн юм. Хоёрдугаарт одоо энэ  авах гээд байгаа газрууд бол яг манай нутаг юм. Төв аймгийн Сэргэлэн сумын нутаг, Зуун мод сумын нутаг, маш олон газрууд нь. Тийм учраас энэ асуудлаар бид нар очиж иргэдтэй уулзсан. Тэгээд би нэг л зүйлийг хэлж байгаа юм. Яг хэрэгцээтэй газраа ав. Тэгээд хэрэгцээтэй зүйлд нь зарцуулаа гэж. Ийм асуудлыг Байнгын хорооны хурал дээр  гишүүд их олон талаас нь ярилцсан юм.
Хоёрдугаарт нь, энэ заалт маань өөрөө маш том уутыг бий болгочих вий гэж гишүүд болгоомжлоод байгаа нь үнэн юмаа. Энэ дээр манай Байнгын хороо ч гэсэн санаа зовсон. Яагаад гэхээр энэ заалтын дагуу  нэг  20 айлын орон сууц барих нөхөр энэ заалтын дагуу аваад, энэ өөрөө бизнесийн давуу байдал олгодог, эрх  мэдэл олгодог ийм уут болчхоод, тэгээд л Засгийн газраар тогтоол  гаргуулаад тусгай хэрэгцээнд авдаг, түүнийх нь ар талд өмчилсөн газар, эзэмшиж байгаа газрын зөрчил гарах гээд олон асуудлууд байгаа. Тэгээд би эмзэглэж байгаа явдалд гишүүдийн зөв өө гэж үзэж байгаа.
Тийм учраас манай Байнгын хороо энэ асуудлыг дэмжсэн. Гэхдээ бид нар дараагийн анхны хэлэлцүүлэгт бэлтгэхдээ маш тодорхой асуудлуудаар маш нарийвчилж гаргахгүй бол тэр томоохон төслүүд гэдгийн ар талд янз бүрийн уут гарчих боломжтой. Тийм учраас эхний ээлжинд ингэж оруулчхаад дагалдаж тогтоол гарах юм уу? Яах юм бэ? Ямар ч гэсэн объектуудыг жагсаасан маягаар гаргах нь зөв байхаа. Тэгэхгүй бол цаашдаа энэ маргаан үүсгэж магадгүй гэж үзэж байгаа юм. Тийм учраас Байнгын хороо энэ дээр анхаарч ажиллана гэдгийг гишүүдэд хэлье гэсэн юм. Баярлалаа.
З.Энхболд: Үг хэлсэн З гишүүн гурвуулаа дэмжлээ. Гишүүд үг хэлж дууссан. Санал хураая.
Байнгын хорооны саналаар Газрын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн санал хураая. Санал хураалт.
55 гишүүн санал хураалтад оролцож, 45 гишүүн зөвшөөрч, 81.8 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.
Энэ нэг Байнгын хороогоор болчхож байгаа юу? 
Дараагийн асуудал. Засгийн газрын тусгай сангийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг эхэлье.
Хууль санаачлагчийн илтгэлийг Сангийн сайд Эрдэнэбат танилцуулна. Индэрт урьж байна.
Ж.Эрдэнэбат: Улсын Их Хурлын дарга, эрхэм гишүүд ээ
Төсвийн тогтвортой байдлын тухай хууль  2010 онд батлагдсанаар Төсвийн тогтворжуулалтын санг байгуулж, 2011 оны  2 дугаар сараас эхлэн Засгийн газрын тусгай сангийн тухай хуулийн дагуу жил бүр хуримтлал үүсгэн ажиллаж байна. Төсвийн тогтворжуулалтын санд одоогийн байдлаар нийтдээ  310 гаруй тэрбум төгрөг хуримтлагдаад байгаа бөгөөд Монголбанкин дахь төрийн сангийн тусгай дансанд байршиж байна. 
Төсвийн тогтворжуулалтын сангийн нөөцийн удирдлагыг санхүү, төсвийн асуудал эрхэлсэн төрийн захиргааны төв байгууллага, Монголбанк хооронд байгуулсан гэрээний үндсэн дээр Монголбанк хэрэгжүүлэхээр хуульд заасан боловч уг сангийн хөрөнгийг нэмэгдүүлэх, үр ашигтай удирдах арга хэмжээг одоог хүртэл авч хэрэгжүүлээгүй байна.
Өөрөөр хэлбэл Монголбанкинд сангийн хөрөнгийг байршуулахад хүү төлөгдөхгүй байгаа бөгөөд санд хуримтлагдсан хөрөнгийн бодит үнэ цэнэ жил бүр инфляцийн түвшингээр буурч байна. Тиймээс Засгийн газрын мөнгөн хөрөнгийн хөрвөх чадварыг сайжруулах, төсвийн  тогтворжуулалтын сангийн хөрөнгийг богино хугацааны санхүүгийн хэрэгсэлд ашиглан нэмэгдүүлэх боломжийг бүрдүүлэх зорилгоор Засгийн газрын тусгай сангийн тухай хуульд өөрчлөлт оруулах тухай хуулийн төслийг боловсрууллаа.
Хуулийн төсөл батлагдсанаар Тогтворжуулалтын сангийн хөрөнгө төрийн сангийн нэгдсэн дансны тусгай дансанд байрших бөгөөд сангийн санхүүгийн нөөцийн удирдлагыг Сангийн яам бүрэн хариуцаж, сангийн хөрөнгийн үр ашгийг нэмэгдүүлэх боломж бүрдэх юм.
Засгийн газрын тусгай сангийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье.
З.Энхболд: Хуулийн төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Хүрэлбаатар танилцуулна. Индэрт урьж байна.
Ч.Хүрэлбаатар: Улсын Их Хурлын дарга, эрхэм гишүүд ээ,

Монгол Улсын Засгийн газраас 2015 оны 5 дугаар сарын 28-ны өдөр Улсын Их Хуралд өргөн мэдүүлсэн Засгийн газрын тусгай сангийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг Төсвийн байнгын хороо 2015 оны 6 дугаар сарын 02-ны өдрийн хуралдаанаараа хэлэлцлээ.  

Төсвийн тогтворжуулалтын сангийн хөрөнгийг Монголбанкинд байршуулахад  хүү төлөгдөхгүй, санд хуримтлагдсан хөрөнгийн бодит үнэ цэнэ жил бүр инфляцын түвшнээр буурч байгаа тул Засгийн газрын мөнгөн хөрөнгийн хөрвөх чадварыг сайжруулах, Төсвийн тогтворжуулалтын сангийн хөрөнгийг богино хугацааны санхүүгийн хэрэгслийг ашиглан нэмэгдүүлэх боломжийг бүрдүүлэх зорилгоор хуулийн төслийг боловсруулсан байна. 

Төслийн хэлэлцүүлгийн үед Улсын Их Хурлын гишүүн Р.Амаржаргал Төсвийн тогтворжуулалтын сангийн хөрөнгийг Монголбанкинд байршуулахдаа хуулийн дагуу гэрээ байгуулаагүй, буруу менежмент хийсэн асуудлыг судалж, хариуцлага тооцох,  мөн Засгийн газар арилжааны банкуудад байршуулсан хөрөнгөө төвлөрүүлэх шаардлагатай байна, Улсын Их Хурлын гишүүн Ч.Хүрэлбаатар Засгийн газар Тогтворжуулалтын сангийн хөрөнгийг төрийн санд төвлөрүүлж зөв менежмент хийх нь зүйтэй, харин төсвийн буруу бодлого хэрэгжиж байгаа үед Тогтворжуулалтын санг зарцуулахгүй байх,  Улсын Их Хурлын гишүүн Б.Чойжилсүрэн төсвийн хөрөнгийн эх үүсвэр дутахаар Төсвийн тогтворжуулалтын сангийн хөрөнгийг зарцуулахаас болгоомжилж Монголбанкинд байршуулсан, одоо Төрийн сангийн данс руу шилжүүлж байгаа нь хараа хяналтгүй, олон нийтэд ил тод бусаар зарцуулах нөхцөлийг бурдүүлж байна  гэсэн саналуудыг гаргасан болно.  

Засгийн газрын тусгай сангийн тухай хуульд өөрчлөлт оруулах тухай хуулийн төслийг Байнгын хорооны хуралдаанд оролцсон гишүүдийн олонх дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 

Улсын Их Хурлын эрхэм гишүүд ээ,

Засгийн газрын тусгай сангийн тухай хуульд өөрчлөлт оруулах тухай хуулийн төслийн хэлэлцэх эсэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.
З.Энхболд: Ажлын хэсэг Эрдэнэбат -Сангийн сайд, Пүрэв- Дэд сайд, Ганбат- мөн яамны Төсвийн бодлого төлөвлөлтийн газрын дарга, Өлзийсайхан -мөн яамны мөн газрын Нэгтгэлийн хэлтсийн дарга.
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Асуулттай гишүүн алга байна.
Үг хэлэх гишүүн байна уу?  Үг хэлэх гишүүн алга байна.
Санал хураая.  Байнгын хорооны саналаар Засгийн газрын тусгай сангийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн санал хураая. Санал хураалт.
57 гишүүн санал хураалтад оролцож,  35 гишүүн зөвшөөрч, 61.4 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.
Гишүүдэд баярлалаа. Хурал завсарлалаа. Маргааш Аж үйлдвэрийн талаар баримтлах бодлого батлах тухай Улсын Их Хурлын тогтоолын төслийн анхны хэлэлцүүлгээс эхэлнэ.
Хуралдаан 17 цаг 40 минутад өндөрлөлөө.
Дууны бичлэгээс хуулбарласан:

ПРОТОКОЛЫН АЛБАНЫ

